
УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ 

05 ДУГААР САРЫН 20-НЫ ӨДӨР (ПҮРЭВ ГАРАГ)-ИЙН 

НЭГДСЭН ХУРАЛДААН 

	№
	Хэлэлцсэн асуудал
	Хэдээс хэдэд

	1.
	Хуралдааны товч тэмдэглэл:
	1-14

	2.
	Хуралдааны дэлгэрэнгүй тэмдэглэл:

1. "Монгол мал" үндэсний хөтөлбөр батлах тухай Улсын Их Хурлын тогтоолын төсөл (эцсийн хэлэлцүүлэг)

2. Энхийг дэмжих ажиллагаанд оролцох тухай хуулийн болон Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Батлан хамгаалах тухай хуульд өөрчлөлт оруулах тухай, Галт зэвсгийн тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд (анхны хэлэлцүүлэг)

3. "Ус" үндэсний хөтөлбөр батлах тухай Улсын Их Хурлын тогтоолын төсөл (эцсийн хэлэлцүүлэг)

4. Гаалийн тухай хуульд нэмэлт, өөрчлөлт оруулах тухай хуулийн төсөл (эцсийн хэлэлцүүлэг)

5. Хадгаламж, зээлийн хоршооны тухай хуулийн төсөл, Хадгаламж, зээлийн хоршооны тухай хуулийг дагаж мөрдөх журмын тухай хуулийн төсөл, "Хууль хэрэгжүүлэх зарим арга хэмжээний тухай" Улсын Их Хурлын тогтоолын төсөл, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүд (анхны хэлэлцүүлэг)

6. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон Хууль хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Гүйцэтгэх ажлын тухай хуульд нэмэлт оруулах тухай, Дайны байдлын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Ан агнуурын тухай хуульд өөрчлөлт оруулах тухай, Ахуйн болон үйлдвэрлэлийн хог хаягдлын тухай хуульд өөрчлөлт оруулах тухай, Галын аюулгүй байдлын тухай хуульд өөрчлөлт оруулах тухай, Жагсаал цуглаан хийх журмын тухай хуульд өөрчлөлт оруулах тухай, Монгол Улсын Төрийн ордны тухай хуульд өөрчлөлт оруулах тухай, Монгол Улсын цагдаагийн байгууллагын тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Орон сууцны тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтай тэмцэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Шуудангийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслүүд (хэлэлцэх эсэх)

7. Төрийн хяналт, шалгалтын тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд нэмэлт оруулах тухай, Даатгалын тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Нягтлан бодох бүртгэлийн тухай хуульд нэмэлт, өөрчлөлт оруулах тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Боловсролын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай  хуулийн төслүүд (хэлэлцэх эсэх)

8. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд (Улсын Их Хурлын гишүүн Ө.Энхтүвшин нарын өргөн мэдүүлсэн) (хэлэлцэх эсэх)

9. Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай хуулийн төсөл (Улсын Их Хурлын гишүүн Х.Тэмүүжин нарын өргөн мэдүүлсэн) (хэлэлцэх эсэх)

10. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл (Монгол Улсын Ерөнхийлөгчийн санаачилсан) (хэлэлцэх эсэх)
	15-20
20-27
27-31
31-35
35-43
43-54
54-68
68-84
84-105
105-122



Монгол Улсын Их Хурлын 2010 оны хаврын ээлжит чуулганы 05 дугаар сарын 20-ны өдөр (Пүрэв гараг)-ийн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Үдээс өмнөх чуулганы нэгдсэн хуралдаанд ирвэл зохих 76 гишүүнээс 57 гишүүн ирж,  75.0 хувийн ирцтэй байв. Үүнд:


Чөлөөтэй: П.Алтангэрэл, Д.Арвин, Су.Батболд, Сү.Батболд, С.Бямбацогт, Г.Занданшатар, Д.Зоригт, С.Ламбаа, Ц.Мөнх-Оргил, Д.Одбаяр, Д.Очирбат, Х.Тэмүүжин;


Өвчтэй: С.Баяр, Ц.Дашдорж, Ц.Цэнгэл;


Тасалсан: Б.Батбаяр, Х.Баттулга, Р.Гончигдорж, Ж.Сүхбаатар;


Хоцорсон: З.Алтай-2:45, Н.Батбаяр-0:20, Я.Батсуурь-0:24, С.Баярцогт-0:44, Л.Гантөмөр-0:23, Д.Зоригт-1:00, Ц.Нямдорж-1:30, Д.Энхбат-0:45, Ж.Энхбаяр-0:30, С.Эрдэнэ-0:40; 


Нэг. "Монгол мал" үндэсний хөтөлбөр батлах тухай Улсын Их Хурлын тогтоолын төсөл (эцсийн хэлэлцүүлэг)

 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Гантулга, мөн яамны Бодлогын хэрэгжилтийг зохицуулах газрын дарга П.Баянмөнх, Хөдөө аж ахуйн усжуулалт, эдэлбэр газрын харилцааны хэлтсийн дарга Б.Биньеэ, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Ганболд, УИХ-ын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг нарын бүрэлдэхүүнтэй ажлын хэсэг байлцав. 


"Монгол мал" үндэсний хөтөлбөр батлах тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Д.Балдан-Очир танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Д.Загджавын асуусан асуултад УИХ-ын гишүүн Д.Балдан-Очир хариулж, тайлбар хийв. 


УИХ-ын гишүүн Р.Раш санал хэлэв. 


Д.Дэмбэрэл: - "Монгол мал" үндэсний хөтөлбөр батлах тухай Улсын Их Хурлын тогтоолын төслийг баталъя. 


Зөвшөөрсөн:

42


Татгалзсан:

9


Бүгд:


51


82.4 хувийн саналаар тогтоол батлагдлаа.

Уг асуудлыг 10 цаг 40 минутад хэлэлцэж дуусав. 

 
Хоёр. Энхийг дэмжих ажиллагаанд оролцох тухай хуулийн болон Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Батлан хамгаалах тухай хуульд өөрчлөлт оруулах тухай, Галт зэвсгийн тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд (анхны хэлэлцүүлэг)

. 

 
Хэлэлцэж буй асуудалтай холбогдуулан Батлан хамгаалах яамны Төрийн нарийн бичгийн дарга М.Борбаатар, Зэвсэгт хүчний Жанжин штабын дэд дарга Б.Баярмагнай, Батлан хамгаалах яамны Стратегийн удирдлага, төлөвлөлтийн газрын дарга Б.Баярсайхан, Батлан хамгаалах яамны Гадаад хамтын ажиллагааны газрын дарга Г.Ерөөлцэнгэл, Батлан хамгаалах яамны Санхүү, хөрөнгө оруулалтын газрын дарга Д.Жаргалсайхан, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 


Энхийг дэмжих ажиллагаанд оролцох тухай хуулийн болон Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Батлан хамгаалах тухай хуульд өөрчлөлт оруулах тухай, Галт зэвсгийн тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Х.Жекей танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ө.Энхтүвшин, Ц.Сэдванчиг нарын асуусан асуултад УИХ-ын гишүүн З.Энхболд хариулж, тайлбар хийв. 


Энхийг дэмжих ажиллагаанд оролцох тухай хуулийн шинэчилсэн найруулгын төслийн талаархи зарчмын зөрүүтэй болон найруулгын чанартай саналын томъёоллуудаар санал хураав. 


Нэг. Байнгын хороогоор дэмжигдсэн зарчмын зөрүүтэй саналууд: 


Д.Дэмбэрэл: - 1. УИХ-ын гишүүн Ц.Мөнх-Оргилын гаргасан, Төслийн 10.4-ийн “бие бүрэлдэхүүн гэнэтийн ослын даатгалд заавал даатгуулсан байна” гэснийг “бие бүрэлдэхүүнийг амь нас, эрүүл мэнд, гэнэтийн ослын даатгалд заавал хамруулсан байна” гэж өөрчлөх гэсэн саналыг дэмжье. 


Зөвшөөрсөн:

37


Татгалзсан:

12


Бүгд:


49


75.5 хувийн саналаар дэмжигдлээ.

2. УИХ-ын гишүүн Ц.Мөнх-Оргилын гаргасан, Төслийн 7.1.3-ын “эрх ашгийг” гэснийг “эрхийг” гэж өөрчлөх гэсэн саналыг дэмжье. 


Зөвшөөрсөн:

35


Татгалзсан:

14


Бүгд:


49


71.4 хувийн саналаар дэмжигдлээ.

3. УИХ-ын гишүүн Ц.Мөнх-Оргилын гаргасан, Төслийн 9.4-ийн “дотоодын хууль” гэснийг “Монгол Улсын хууль” гэж өөрчлөх гэсэн саналыг дэмжье. 


Зөвшөөрсөн:

36


Татгалзсан:

11


Бүгд:


47


76.6 хувийн саналаар дэмжигдлээ.

4. УИХ-ын гишүүн Ц.Мөнх-Оргилын гаргасан, Төслийн 9.3-ын “үндэсний цэргийн дүрэмт хувцас, ялгах тэмдэгтэй байна” гэснийг “Монгол Улсын зэвсэгт хүчний дүрэмт хувцас, цолны болон ялгах тэмдэгтэй байна” гэж өөрчлөх гэсэн саналыг дэмжье. 


Зөвшөөрсөн:

32


Татгалзсан:

15


Бүгд:


47


68.1 хувийн саналаар дэмжигдлээ.

5. УИХ-ын гишүүн З.Энхболдын гаргасан, Төслийн 6.1.1-ийн “шийдвэрийг” гэснийг “зөвлөмжийг” гэж өөрчлөх гэсэн саналыг дэмжье. 


Зөвшөөрсөн:

33


Татгалзсан:

14


Бүгд:


47


70.2 хувийн саналаар дэмжигдлээ.

6. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Төслийн 7.1.4-ийн “боломжгүй болсон тохиолдолд холбогдох байгууллагын саналыг үндэслэн эгүүлэн татах асуудлыг шийдвэрлүүлэх” гэснийг “боломжгүй болсон тохиолдолд энэ хуулийн 8.1.3-т заасны дагуу холбогдох байгууллагын саналыг үндэслэн эгүүлэн татах асуудлыг шийдвэрлэх” гэж өөрчлөх гэсэн саналыг дэмжье. 


Зөвшөөрсөн:

38


Татгалзсан:

9


Бүгд:


47


80.9 хувийн саналаар дэмжигдлээ.
 
7. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Төслийн 8.1.3-ын “асуудлыг Гадаад харилцааны асуудал эрхэлсэн Засгийн газрын гишүүнтэй хамтран шийдвэрлэх” гэснийг хасах гэсэн саналыг дэмжье. 


Зөвшөөрсөн:

33


Татгалзсан:

14


Бүгд:


47


70.2 хувийн саналаар дэмжигдлээ.

Хоёр. Байнгын хороогоор дэмжигдсэн найруулгын чанартай саналууд: 


1. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Төслийн 2.1-ийн “...Үндсэн хууль” гэсний дараа “Батлан хамгаалах тухай, Зэвсэгт хүчний тухай хууль” гэж нэмэх;


2. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Төслийн 2.2-ын “баримтална” гэснийг “дагаж мөрдөнө” гэж өөрчлөх;


3. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Төслийн 5 дугаар зүйлийн гарчгийг “Энхийг дэмжих ажиллагаанд гүйцэтгэх үүргүүд” гэж өөрчлөх;


4. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Төслийн 7.1.1, 8.1.1-ийн “Засгийн газарт хэлэлцүүлж шийдвэрлэх” гэснийг “Засгийн газрын хуралдаанаар хэлэлцүүлэн шийдвэрлэх” гэж өөрчлөх;


5. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Төслийн 7.1.2-ын “харилцан зохицуулах” гэснийг “харилцаж, зохицуулах” гэж өөрчлөх;


6. УИХ-ын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын гаргасан, Төслийн 8.1.3-ын “энэ хуулийн 7 дугаар зүйлийн 7.1-д” гэснийг “энэ хуулийн 7.1.4-д” гэж өөрчлөх гэсэн саналуудыг бүхэлд нь дэмжье. 


Зөвшөөрсөн:

33


Татгалзсан:

13


Бүгд:


46


71.7 хувийн саналаар дэмжигдлээ.

Аюулгүй байдал, гадаад бодлогын байнгын хорооноос гаргасан, Хуулийн төслүүдийг анхны хэлэлцүүлгээр батлах нь зүйтэй гэсэн горимын саналыг дэмжье. 


Зөвшөөрсөн:

33


Татгалзсан:

13


Бүгд:


46


71.7 хувийн саналаар горимын санал дэмжигдлээ.

“Энхийг дэмжих ажиллагаанд оролцох тухай” хуулийн төслийг баталъя.


Зөвшөөрсөн:

39


Татгалзсан:

7


Бүгд:


46


84.8 хувийн саналаар хууль батлагдлаа.

“Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай” хуулийн төслийг баталъя.


Зөвшөөрсөн:

35


Татгалзсан:

11


Бүгд:


46


76.1 хувийн саналаар хууль батлагдлаа.

“Зэвсэгт хүчний тухай хуульд өөрчлөлт оруулах тухай” хуулийн төслийг баталъя. 


Зөвшөөрсөн:

34


Татгалзсан:

10


Бүгд:


44


77.3 хувийн саналаар хууль батлагдлаа.

“Засгийн газрын тусгай сангийн тухай хуульд өөрчлөлт оруулах тухай” хуулийн төслийг баталъя.


Зөвшөөрсөн:

34


Татгалзсан:

11


Бүгд:


45


75.6 хувийн саналаар хууль батлагдлаа.

“Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай” хуулийн төслийг баталъя.


Зөвшөөрсөн:

40


Татгалзсан:

5


Бүгд:


45


88.9 хувийн саналаар хууль батлагдлаа.

“Батлан хамгаалах тухай хуульд өөрчлөлт оруулах тухай” хуулийн төслийг баталъя. 


Дээрх хуулийн төсөлтэй холбогдуулан УИХ-ын гишүүн Х.Жекей санал хэлэв. 


Зөвшөөрсөн:

37


Татгалзсан:

9


Бүгд:


46


80.4 хувийн саналаар хууль батлагдлаа.

“Галт зэвсгийн тухай хуульд өөрчлөлт оруулах тухай” хуулийн төслийг баталъя. 


Зөвшөөрсөн:

42


Татгалзсан:

4


Бүгд:


46


91.3 хувийн саналаар хууль батлагдлаа.

“Засгийн газрын тухай хуульд өөрчлөлт оруулах тухай” хуулийн төслийг баталъя. 


Зөвшөөрсөн:

42


Татгалзсан:

5


Бүгд:


47


89.4 хувийн саналаар хууль батлагдлаа.

“Хууль хүчингүй болсонд тооцох тухай” хуулийн төслийг баталъя. 


Зөвшөөрсөн:

41


Татгалзсан:

6


Бүгд:


47


87.2 хувийн саналаар хууль батлагдлаа.

Уг асуудлыг 11 цаг 10 минутад хэлэлцэж дуусав. 


Гурав. "Ус" үндэсний хөтөлбөр батлах тухай Улсын Их Хурлын тогтоолын төсөл (эцсийн хэлэлцүүлэг)

 


Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, Байгаль орчин, аялал жуулчлалын яамны Тогтвортой хөгжил, стратегийн төлөвлөлтийн газрын дарга Ц.Банзрагч, Усны газрын дарга Ц.Бадрах, Газрын харилцаа, геодези, зураг зүй, барилга хот байгуулалтын газрын хэлтсийн дарга Н.Цэдэндамба, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх А.Туул, УИХ-ын Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Х.Хулан нарын бүрэлдэхүүнтэй ажлын хэсэг байлцав. 


"Ус" үндэсний хөтөлбөр батлах тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Г.Баярсайхан танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Р.Будын асуусан асуултад Байгаль орчин, аялал жуулчлалын сайд Л.Гансүх хариулж, тайлбар хийв. 


Д.Дэмбэрэл: - "Ус" үндэсний хөтөлбөр батлах тухай Улсын Их Хурлын тогтоолын төслийг баталъя. 


Зөвшөөрсөн:

38


Татгалзсан:

11


Бүгд:


49


77.6 хувийн саналаар тогтоол батлагдлаа.

Уг асуудлыг 11 цаг 15 минутад хэлэлцэж дуусав. 

 
Дөрөв. Гаалийн тухай хуульд нэмэлт, өөрчлөлт оруулах тухай хуулийн төсөл (эцсийн хэлэлцүүлэг)


Хэлэлцэж буй асуудалтай холбогдуулан Сангийн яамны Орлогын хэлтсийн дарга Ж.Ганбат, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав. 


Гаалийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг УИХ-ын гишүүн Б.Чойжилсүрэн танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Я.Батсуурь, Р.Раш, Р.Буд нарын асуусан асуултад УИХ-ын гишүүн Ц.Даваасүрэн хариулж, тайлбар хийв. 


Д.Дэмбэрэл: - УИХ-ын гишүүн Ц.Даваасүрэн, Б.Чойжилсүрэн нарын гаргасан, Төсөлд “Гаалийн тухай хуулийн 97 дугаар зүйлийн 97.1 дэх хэсгийн “1 жилээс дээшгүй байна” гэсний өмнө “газрын тосны салбарт бүтээгдэхүүн хуваах талаар Засгийн газартай байгуулсан гэрээний дагуу газрын тос хайх, олборлох, ашиглахад зориулагдсан бараа болон иргэний агаарын зорчигч тээврийн нисэх онгоцны хувьд 3 жил 6 сар хүртэл, бусад барааны хувьд” гэж нэмэх” гэсэн заалтыг нэмье гэсэн саналыг дэмжье. 


Зөвшөөрсөн:

33


Татгалзсан:

9


Бүгд:


42


78.6 хувийн саналаар дэмжигдлээ. 


УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал хуулийн талаар тайлбар хийв.


Гаалийн тухай хуульд нэмэлт, өөрчлөлт оруулах тухай хуулийн төслийг баталъя. 


Зөвшөөрсөн:

28


Татгалзсан:

18


Бүгд:


46


60.9 хувийн саналаар хууль батлагдлаа. 


Уг асуудлыг 11 цаг 35 минутад хэлэлцэж дуусав. 


Тав. Хадгаламж, зээлийн хоршооны тухай хуулийн төсөл, Хадгаламж, зээлийн хоршооны тухай хуулийг дагаж мөрдөх журмын тухай хуулийн төсөл, "Хууль хэрэгжүүлэх зарим арга хэмжээний тухай" Улсын Их Хурлын тогтоолын төсөл, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүд (анхны хэлэлцүүлэг)

 


Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, Санхүүгийн зохицуулах хорооны гишүүн Д.Шаравсамбуу, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, УИХ-ын Эдийн засгийн байнгын хорооны зөвлөх Ж.Батсайхан, референт Д.Цэцэгмаа, Ш.Ариунжаргал нарын бүрэлдэхүүнтэй ажлын хэсэг байлцав. 


Хадгаламж, зээлийн хоршооны тухай хуулийн төсөл, Хадгаламж, зээлийн хоршооны тухай хуулийг дагаж мөрдөх журмын тухай хуулийн төсөл, "Хууль хэрэгжүүлэх зарим арга хэмжээний тухай" Улсын Их Хурлын тогтоолын төсөл, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Н.Батбаяр танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Н.Энхболд, Н.Ганбямба, Д.Ганхуяг нарын асуусан асуултад УИХ-ын гишүүн Ц.Баярсайхан хариулж, тайлбар хийв. 


Д.Дэмбэрэл: - Эдийн засгийн байнгын хорооноос гаргасан, Хадгаламж, зээлийн хоршооны тухай хуулийн төсөл, Хадгаламж, зээлийн хоршооны тухай хуулийг дагаж мөрдөх журмын тухай хуулийн төсөл, "Хууль хэрэгжүүлэх зарим арга хэмжээний тухай" Улсын Их Хурлын тогтоолын төсөл, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүдийг хэлэлцэх шаардлагагүй гэсэн саналыг дэмжье. 


Зөвшөөрсөн: 

31


Татгалзсан: 

15


Бүгд:


46


67.4 хувийн саналаар санал дэмжигдлээ. 


Хуулийн төсөл буцаах тухай. Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас ТОГТООХ нь: 


1. Засгийн газраас 2007 оны 12 дугаар сарын 20-ны өдөр УИХ-д өргөн мэдүүлсэн Хадгаламж, зээлийн хоршооны тухай, Хадгаламж, зээлийн хоршооны тухай хуулийг дагаж мөрдөх журмын тухай, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүд болон хууль хэрэгжүүлэх зарим арга хэмжээний тухай УИХ-ын тогтоолын төслийг нэгдсэн хуралдаанд оролцсон гишүүдийн олонхи нь хэлэлцэх шаардлагагүй гэж үзсэн тул хууль санаачлагчид нь буцаасугай гэсэн тогтоолыг баталъя гэсэн санал хураалт явуулъя. 


Зөвшөөрсөн: 

31


Татгалзсан: 

15


Бүгд:


46


67.4 хувийн саналаар тогтоол батлагдлаа. 


УИХ-ын дарга Д.Дэмбэрэл “Хуулийн төсөл буцаах тухай” УИХ-ын тогтоолын  эцсийн найруулгыг уншиж танилцуулав. 

Эцсийн найруулгатай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх тогтоолын эцсийн найруулгыг сонсов. (12:00)


Уг асуудлыг 12 цаг 00 минутад хэлэлцэж дуусав. 


Зургаа. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон Хууль хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Гүйцэтгэх ажлын тухай хуульд нэмэлт оруулах тухай, Дайны байдлын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Ан агнуурын тухай хуульд өөрчлөлт оруулах тухай, Ахуйн болон үйлдвэрлэлийн хог хаягдлын тухай хуульд өөрчлөлт оруулах тухай, Галын аюулгүй байдлын тухай хуульд өөрчлөлт оруулах тухай, Жагсаал цуглаан хийх журмын тухай хуульд өөрчлөлт оруулах тухай, Монгол Улсын Төрийн ордны тухай хуульд өөрчлөлт оруулах тухай, Монгол Улсын цагдаагийн байгууллагын тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Орон сууцны тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтай тэмцэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Шуудангийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслүүд (хэлэлцэх эсэх)

 

 
Хэлэлцэж буй асуудалтай холбогдуулан Батлан хамгаалах яамны Төрийн нарийн бичгийн дарга М.Борбаатар, Батлан хамгаалах яамны Стратегийн удирдлага, төлөвлөлтийн газрын дарга Б.Баярсайхан, Зэвсэгт хүчний Жанжин штабын дарга Д.Бямбажав, Зэвсэгт хүчний Жанжин штабын дэд дарга Б.Баярмагнай, Зэвсэгт хүчний жанжин штабын Стратеги төлөвлөлтийн газрын Төлөвлөлтийн хэлтсийн дарга Л.Гантөмөр, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал,  зөвлөх М.Элбэгдорж, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Э.Мөнх-Очир танилцуулав. 


Танилцуулгатай холбогдуулан УИХ-ын гишүүн Х.Бадамсүрэн, Р.Раш, С.Оюун, Г.Баярсайхан, Н.Ганбямба, Ц.Сэдванчиг нарын асуусан асуултад УИХ-ын гишүүн Э.Мөнх-Очир, Р.Амаржаргал, Батлан хамгаалах яамны Төрийн нарийн бичгийн дарга М.Борбаатар, Зэвсэгт хүчний Жанжин штабын дарга Д.Бямбажав нар хариулж, тайлбар хийв. 


Хуулийн төслүүдийн хэлэлцэх эсэх асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Н.Ганбямба танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


УИХ-ын гишүүн Х.Бадамсүрэн санал хэлэв. 


Д.Дэмбэрэл: - Байнгын хорооноос гаргасан, Хуулийн төслүүдийг хэлэлцэх нь зүйтэй гэсэн саналыг дэмжье. 


Зөвшөөрсөн: 

33


Татгалзсан:

14


Бүгд:


47


70.2 хувийн саналаар дэмжигдлээ. 


Хуулийн төслүүдийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 


Уг асуудлыг 12 цаг 35 минутад хэлэлцэж дуусав. 


Долоо. Төрийн хяналт, шалгалтын тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд нэмэлт оруулах тухай, Даатгалын тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Нягтлан бодох бүртгэлийн тухай хуульд нэмэлт, өөрчлөлт оруулах тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Боловсролын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай  хуулийн төслүүд (хэлэлцэх эсэх)

 


Хэлэлцэж буй асуудалтай холбогдуулан Монгол Улсын Шадар сайд М.Энхболд, Мэргэжлийн хяналтын ерөнхий газрын дарга Я.Содбаатар, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх н.Амаржаргал, М.Тайшир, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Монгол Улсын Шадар сайд М.Энхболд танилцуулав. 


Танилцуулгатай холбогдуулан УИХ-ын гишүүн Р.Буд, Д.Ганхуяг, Н.Ганбямба, Ж.Батсуурь, Р.Раш нарын асуусан асуултад Монгол Улсын Шадар сайд М.Энхболд, Мэргэжлийн хяналтын ерөнхий газрын дарга Я.Содбаатар нар хариулж, тайлбар хийв. 


Хуулийн төслүүдийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 


Хуралдаан 13 цаг 15 минутад завсарлаж, 15 цаг 25 минутаас үргэлжлэв.  


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

 
Үдээс хойшхи чуулганы нэгдсэн хуралдаанд ирвэл зохих 76 гишүүнээс 48 гишүүн ирж,  63.1 хувийн ирцтэй байв. Үүнд:


Чөлөөтэй: П.Алтангэрэл, Д.Арвин, Су.Батболд, Сү.Батболд, С.Бямбацогт, Г.Занданшатар, Д.Зоригт, С.Ламбаа, Ц.Мөнх-Оргил, Д.Одбаяр, Д.Очирбат, Х.Тэмүүжин;


Өвчтэй: С.Баяр, Д.Дамба-Очир, Ц.Дашдорж, Ц.Цэнгэл;


Тасалсан: Н.Алтанхуяг, Р.Амаржаргал, Б.Батбаяр, Х.Баттулга, Р.Буд, Д.Ганхуяг, Р.Гончигдорж, Даш.Зоригт, Д.Кёкүшюзан Батбаяр, Э.Мөнх-Очир,  Д.Энхбат, З.Энхболд;


Хоцорсон: Н.Батбаяр-0:25, Я.Батсуурь-1:28, Г.Батхүү-0:16, С.Баярцогт-0:26, Л.Гансүх-0:16, Л.Гантөмөр-0:16, Л.Гүндалай-1:00, Ц.Даваасүрэн-0:14, Д.Загджав-0:16, Х.Наранхүү-1:25, Ц.Нямдорж-0:16, Ш.Сайхансамбуу-0:25, Ж.Сүхбаатар-0:45, Ч.Хүрэлбаатар-0:45, О.Чулуунбат-2:00, Ж.Энхбаяр-0:40; 


Долоо. Төрийн хяналт, шалгалтын тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд нэмэлт оруулах тухай, Даатгалын тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Нягтлан бодох бүртгэлийн тухай хуульд нэмэлт, өөрчлөлт оруулах тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Боловсролын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай  хуулийн төслүүд (хэлэлцэх эсэх) (үргэлжлэл)

Хэлэлцэж буй асуудалтай холбогдуулан Монгол Улсын Шадар сайд М.Энхболд, Мэргэжлийн хяналтын ерөнхий газрын дарга Я.Содбаатар, Мэргэжлийн хяналтын ерөнхий газрын дэд дарга Д.Гүньбазар, Мэргэжлийн хяналтын ерөнхий газрын дэд дарга Д.Ганбат, Мэргэжлийн хяналтын ерөнхий газрын Стратеги төлөвлөлт, бодлого зохицуулалтын хэлтсийн дарга Р.Лхагвадорж, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх н.Амаржаргал, М.Тайшир, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав. 


Д.Дэмбэрэл: - Байнгын хорооноос гаргасан, Хуулийн төслүүдийг хэлэлцэх нь зүйтэй гэсэн саналыг дэмжье. 


Зөвшөөрсөн: 

33


Татгалзсан:

7


Бүгд:


40


82.5 хувийн саналаар дэмжигдлээ. 


Хуулийн төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 15 цаг 26 минутад хэлэлцэж дуусав. 


Найм. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд (Улсын Их Хурлын гишүүн Ө.Энхтүвшин нарын өргөн мэдүүлсэн) (хэлэлцэх эсэх)

 


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх н.Амаржаргал, М.Тайшир, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Ө.Энхтүвшин танилцуулав. 


Танилцуулгатай холбогдуулан УИХ-ын гишүүн Ц.Даваасүрэн, Н.Ганбямба, Ч.Улаан, С.Оюун, Ц.Сэдванчиг нарын асуусан асуултад УИХ-ын гишүүн Ө.Энхтүвшин хариулж, тайлбар хийв. 


Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ц.Батбаяр танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Х.Баделханы асуусан асуултад УИХ-ын гишүүн Ө.Энхтүвшин хариулж, тайлбар хийв. 


УИХ-ын гишүүн Н.Ганбямба санал хэлэв. 


Д.Дэмбэрэл: - Төрийн байгуулалтын байнгын хорооноос гаргасан, Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналыг дэмжье. 


Зөвшөөрсөн: 

34


Татгалзсан:

6


Бүгд:


40


85.0 хувийн саналаар дэмжигдлээ. 


Хуулийн төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 16 цаг 20 минутад хэлэлцэж дуусав. 



Ес. Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай хуулийн төсөл (Улсын Их Хурлын гишүүн Х.Тэмүүжин нарын өргөн мэдүүлсэн) (хэлэлцэх эсэх)

 


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх н.Амаржаргал, М.Тайшир, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Ж.Энхбаяр танилцуулав. 


Танилцуулгатай холбогдуулан УИХ-ын гишүүн Н.Ганбямба, Л.Гүндалай, Ц.Сэдванчиг, Ц.Даваасүрэн, Х.Жекей нарын асуусан асуултад УИХ-ын гишүүн Ж.Энхбаяр, Ө.Энхтүвшин нар хариулж, тайлбар хийв. 


Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай хуулийн төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Одхүү танилцуулав. 


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 


УИХ-ын гишүүн Д.Лүндээжанцан, Х.Наранхүү, Л.Гүндалай, Э.Бат-Үүл нар санал хэлэв. 


Д.Дэмбэрэл: - Төрийн байгуулалтын байнгын хорооноос гаргасан, Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай хуулийн төслийг буцаах нь зүйтэй гэсэн саналыг дэмжье.


Зөвшөөрсөн:

18


Татгалзсан:

23


Бүгд:


41


56.1 хувийн саналаар уг асуудлыг хэлэлцэхээр тогтов.


Хуулийн төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 17 цаг 30 минутад хэлэлцэж дуусав. 



Арав. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл (Монгол Улсын Ерөнхийлөгчийн санаачилсан) (хэлэлцэх эсэх) 

Хэлэлцэж буй асуудалтай холбогдуулан Монгол Улсын Ерөнхийлөгчийн хуулийн бодлогын зөвлөх Г.Ганзориг, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх н.Амаржаргал, М.Тайшир, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг Монгол Улсын Ерөнхийлөгчийн хуулийн бодлогын зөвлөх Г.Ганзориг танилцуулав. 


Танилцуулгатай холбогдуулан УИХ-ын гишүүн Ж.Сүхбаатар, Х.Жекей, Н.Ганбямба нарын асуусан асуултад Монгол Улсын Ерөнхийлөгчийн хуулийн бодлогын зөвлөх Г.Ганзориг хариулж, тайлбар хийв. 


Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Батсуурь танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ц.Даваасүрэн, Э.Бат-Үүл, Ч.Улаан, Ц.Нямдорж нарын асуусан асуултад УИХ-ын гишүүн Ө.Энхтүвшин хариулж, тайлбар хийв. 


УИХ-ын гишүүн Д.Одхүү, Ж.Сүхбаатар, Ц.Даваасүрэн, Л.Гүндалай, Д.Лүндээжанцан, Ц.Баярсайхан нар санал хэлэв. 


Д.Дэмбэрэл: - Төрийн байгуулалтын байнгын хорооноос гаргасан, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье. 


Зөвшөөрсөн:

18


Татгалзсан:

21


Бүгд:


39


53.8 хувийн саналаар санал дэмжигдсэнгүй. 

· 10:35-10:40 цагт Тайландын Вант Улсын Үндэсний Ассамблейн Сенатын байнгын хорооны дарга ноён Тираватр Куллаванижая тэргүүтэй төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийн хавсаргав/.

· 11:35-11:40 цагт УИХ-ын гишүүн Сү.Батболдын урилгаар Нийслэлийн Сүхбаатар дүүргийн ерөнхий боловсролын 35 дугаар сургуулийн төгсөх ангийн сурагчид  Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийн хавсаргав/.

· 11:35-11:40 цагт УИХ-ын гишүүн Су.Батболдын урилгаар ХААИС-ийн Инженерийн сургууль, Агробиологийн сургуулийн багш, оюутнуудын төлөөлөгчид  Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийн хавсаргав/.


Хуралдаан 18 цаг 35 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2010 ОНЫ ХАВРЫН ЭЭЛЖИТ ЧУУЛГАНЫ

05 ДУГААР САРЫН 20-НЫ ӨДӨР (ПҮРЭВ ГАРАГ)-ИЙН

НЭГДСЭН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 10 цаг 25 минутад эхлэв. 


Д.Дэмбэрэл: - Эрхэм гишүүд ээ, та бүхний энэ өдрийн амар амгаланг айлтгая. УИХ-ын 2010 оны хаврын ээлжит чуулганы 5 дугаар сарын 20-ны өдрийн нэгдсэн хуралдааны ирц 55.3 хувьтай байна. Ийм учраас хуралдааныг эхэлснийг мэдэгдье. 


Өнөөдрийн чуулганы хуралдаанаар хэлэлцэх асуудлыг танилцуулъя. Монгол мал үндэсний хөтөлбөр батлах тухай УИХ-ын тогтоолын төсөл эцсийн хэлэлцүүлэг, Энхийг дэмжих ажиллагаанд оролцох тухай хуулийн төсөл болон холбогдох хуулиудад өөрчлөлт оруулах тухай хуулийн төслүүд, Ус үндэсний хөтөлбөр батлах тухай УИХ-ын тогтоолын төсөл, Гаалийн тухай хуульд нэмэлт, өөрчлөлт оруулах тухай хуулийн төсөл, эцсийн хэлэлцүүлэг. Хадгаламж зээлийн хоршооны тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд, хууль хэрэгжүүлэх зарим арга хэмжээний тухай УИХ-ын тогтоолын төсөл, анхны хэлэлцүүлэг. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд хэлэлцэх эсэх. Төрийн хяналт шалгалтын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд хэлэлцэх эсэх. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд. УИХ-ын гишүүн Ө.Энхтүвшин нарын 12 гишүүний санаачилсан төсөл. УИХ-ын гишүүний Эрх зүйн байдлын тухай Монгол Улсын Их Хурлын тухай хуулийн шинэчилсэн найруулга, Монгол Улсын Их Хурлын тухай хуулийг хүчингүй болсонд тооцох тухай хуулийн төслүүд, УИХ-ын гишүүн Х.Тэмүүжин нарын 16 гишүүний санаачилсан төсөл, хэлэлцэх эсэх. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл, Монгол Улсын Ерөнхийлөгчийн санаачилсан, хэлэлцэх эсэх. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд УИХ-ын гишүүн Су.Батболд нарын 4 гишүүний санаачилсан, хэлэлцэх эсэх. Агаарын тухай хуулийн шинэчилсэн найруулгын төсөл, агаарын бохирдлын төлбөрийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд хэлэлцэх эсэх. Өндөр технологийн аж үйлдвэрийн талаар төрөөс баримтлах бодлого батлах тухай УИХ-ын тогтоолын төсөл, хэлэлцэх эсэх. Нийслэлийн эрх зүйн байдлын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд хэлэлцэх эсэх. Хүний хөгжил сангийн тухай хуульд нэмэлт, өөрчлөлт оруулах тухай хуулийн төсөл, Утаагүй Улаанбаатар хөтөлбөр батлах тухай УИХ-ын тогтоолын төслийн хамт өргөн мэдүүлсэн. Энэ хэлэлцэх эсэхийг нь шийдвэрлэхээр тус тус төлөвлөсөн байна. 


Өнөөдрийн хэлэлцэх асуудал бол нэлээд олон асуудлууд байгаа. Ийм учраас УИХ-ын гишүүд хэлэлцэх асуудал идэвхтэй оролцохыг хүсье. Ингээд хэлэлцэх асуудалдаа эхлээд оръё. 

Нэг. "Монгол мал" үндэсний хөтөлбөр батлах тухай 

Улсын Их Хурлын тогтоолын төсөл 

(эцсийн хэлэлцүүлэг)

 


“Монгол мал” үндэсний хөтөлбөр батлах тухай УИХ-ын тогтоолын төслийн эцсийн хэлэлцүүлгийг хийе. Тогтоолын төслийн талаар Байнгын хорооны танилцуулгыг сонсъё. Байнгын хорооны саналыг, Байгаль орчин, хүнс, хөдөө аж ахуйн байнгын хорооны саналыг Д.Балдан-Очир гишүүн танилцуулна. Д.Балдан-Очир гишүүнийг индэрт урьж байна. Гишүүд суудлаа эзэлье. 


Д.Балдан-Очир: - УИХ-ын дарга, эрхэм гишүүд ээ, 


УИХ-ын чуулганы 2010 оны 5 дугаар сарын 14-ний өдрийн нэгдсэн хуралдаанаар “Монгол мал” үндэсний хөтөлбөр батлах тухай УИХ-ын тогтоолын төслийн анхны хэлэлцүүлгийг явуулж, эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн болно. 


Тус Байнгын хорооны 2010 оны 5 дугаар сарын 18-ны өдрийн хуралдаанаар дээрх тогтоолын төслийг эцсийн хэлэлцүүлэгт бэлтгэсэн тухай асуудлыг хэлэлцээд дараахь танилцуулгыг нэгдсэн хуралдаанд оруулж байна. Чуулганы нэгдсэн хуралдааны анхны хэлэлцүүлгээр дэмжигдсэн саналуудыг төсөлд тусгаж холбогдох өөрчлөлтийг хийлээ. 


Улсын нэгдсэн төсвөөс хөтөлбөрт зарцуулагдах хөрөнгийг дийлэнхи хэсгийг хөдөө аж ахуйн хоршоог түшиглүүлэн хэрэгжүүлэх, төслийн хавсралтын зарим зүйлийг нэгтгэж өөрчлөн найруулах, уул уурхайн үйл ажиллагааны нөлөөгөөр бэлчээр хомсдсоны төлбөр, нөхөн төлбөрийг бэлчээр сайжруулахад ашиглах. Хөтөлбөрийн санхүүжилтийн эх үүсвэрийг тодорхой болгон өөрчлөн найруулах. Хөтөлбөрийн удирдлага, зохион байгуулалтыг төр, төрийн бус байгууллага, хувийн хэвшлийн түншлэлийн харилцаанд тулгуурлан хэрэгжүүлэх зэрэг саналууд нэгдсэн хуралдаанд оролцсон гишүүдийн олонхийн дэмжлэг авсан тул тогтоолын төслийн холбогдох заалтуудад байршуулан тусгалаа. 


Төслийн зарим үг хэллэг, найруулга, техникийн шинжтэй зарим засварыг уг төслийн агуулга, зарчмыг алдагдуулахгүйгээр төслийн зохих заалтуудад орууллаа. Байнгын хорооны хуралдаанд оролцсон гишүүдийн санал нэгтэйгээр дэмжсэн “Монгол мал” үндэсний хөтөлбөр батлах тухай УИХ-ын тогтоолын төслийг эцсийн хэлэлцүүлэгт бэлтгэсэн танилцуулга, төслийн хувилбарыг та бүхэнд тараасан болно. 


УИХ-ын дарга, эрхэм гишүүд ээ, 


“Монгол мал” үндэсний хөтөлбөр батлах тухай УИХ-ын тогтоолын төслийг хэлэлцэн баталж өгөхийг та бүхнээс хүсье. 


Анхаарал тавьсан та бүхэнд баярлалаа. 


Д.Дэмбэрэл: - Х.Балдан-Очир гишүүнд баярлалаа. Байнгын хорооны танилцуулгаас асуух асуулттай гишүүн байна уу? Алга байна. Нэр орсон байна шүү дээ. Д.Загджав.


Д.Загджав: - Та бүхэнд өглөөний мэнд хүргэе. Тэгэхээр “Монгол мал” гэж үндэсний хөтөлбөрийг дэмжиж байгаа юм. Гэлээ гэхдээ энийг шийдэхдээ бас зохион байгуулалтын зарим арга хэмжээг орхигдуулсан юм уу гэж ойлгож байгаа. Тухайлбал энэ “Монгол мал” гээд төсөл хөтөлбөр хэрэгжээд, хэдэн төгрөг зараад, ямар үр дүнд хүрэх юм бэ гэдэг тал дээрээ бас анхаарч тооцоо судалгаа хийх хэрэгтэй байсан байх. 


Ер нь манай монгол мал чинь нүүдлийн мал аж ахуй шүү дээ. Үүнийг яаж эрхлэх талаар, нөгөө хуучин хамтын хөдөлмөрийн хорших байдлаар ажил амьдралаа залгуулж байсан асуудлыг нь авч үзэх ёстой байсан болов уу? Тэгэхээр энэ дээр одоо бас анхаарч үзэх нь зүйтэй юм гэж ойлгож байгаа. Тэгээд энэ манай байгаль цаг агаарын эрс тэс уур амьсгал, хүн ардын тархай бутархай байдал, энэ монгол малаа авч явахад хамгийн зөв зохистой хэлбэр бол хамтын хөдөлмөрийг хорших байдлаар явна. Энэ дээр манай гишүүд анхаарал хандуулах хэрэгтэй байсан байх гэж бодож байна. 


Энэ дээр ямар юм тусгасан талаар би тодруулж асууя гэж бодсон юм. 


Д.Дэмбэрэл: - Д.Балдан-Очир гишүүн хариулъя. 


Д.Балдан-Очир: - Д.Загджав гишүүний яг төсөөлж бодож байгаа шиг энэ “Монгол мал” үндэсний хөтөлбөрийг боловсруулах анхныхаа алхмаас эхлээд энэ Монголын өнөөдрийн эрсдэл даах чадамжгүй, үр ашиг багатай, энэ тархай бутархай аж ахуйг аль болох хамтын хөдөлмөр, хамтын аж ахуйн зохион байгуулалтад шилжүүлж, ингэснээрээ орчин үеийн зах зээлд өрсөлдөгч чадвар бүхий хүнсний аюулгүй байдал, олон улсын тавцанд экспортод өрсөлдөх чадвар бүхий ийм аж ахуй болгон хөгжүүлэхэд энэ хөтөлбөрийн гол амин сүнс оршиж байгаа бөгөөд энэ хөтөлбөрийн өнгөтэй өөдтэй бүхий зах зээлийн нөхцөлд зохицож мал аж ахуйг эрхлэхтэй холбогдсон төрөөс үзүүлэх дэмжлэг туслалцаа, үнийн урамшил, малчдын хариуцлага, бүхий л энэ хөтөлбөрийн гол механизмууд бол үндсэндээ Монгол Улсын малчин хүн сайн дурын үндсэн дээр хоршоололд нэгдэж орох, хамтын аж ахуйг байгуулах зарчим дээр нэгдсэн ийм малчин хүний бүхий үйл ажиллагааг төрөөс дэмжихээр тусгасан байгаа. Өөрөөр хэлбэл энэ хөтөлбөрийг бүтэн уншаад, танилцаад дуусахад малчин хүн бол заавал энэ хөдөө аж ахуйн хоршоолол гэдэг зүйлийг сайн дурын үндсэн дээр зохион байгуулж байж төрөөс авах санхүү, эдийн засгийн бүхий л дэмжлэгийг авах юм байна гэсэн ийм ойлгоцыг авч үлдэхээр байгаа. 


Тийм учраас хөтөлбөрт таны санаа зовж байгаа бүхий л энэ асуудал цогцоороо нарийн тооцоо судалгаатай тусгагдсан болно гэж хэлэх гэсэн юм. 


Д.Дэмбэрэл: - Д.Загджав тодруулчихъя. 


Д.Загджав: - Би юу ойлгох гээд байгаа юм бэ гэвэл ганц нэг тэрбум төгрөгөөр энэ Монгол малыг, тухайлбал 330 гаруй суманд амьдарч байгаа 500 гаруй мал аж ахуй дээр амь амьдралаа залгуулж байгаа иргэний асуудлыг шийдэхгүй л дээ. Ингэхийн тулд энэ “Монгол мал” хөтөлбөрт өнөөдөр байгаа тэр иргэдийн дунд, өнөөдөр байгаа тэр засаг захиргааны бүтцийг дагуулаад хуучин оршин тогтносон тэр мал бүхий иргэдийн зохион байгуулалтын хэлбэрийг яаж өөрчлөн сайжруулах юм бэ гэдгээр асуудал шийдэгдэнэ. 


Тэгэхээр энэ тал дээр бас бодсон юм энэ дээр нэг их сайн харагдахгүй байгаа юм. Манай монгол малыг уг нь зүй зохистой эрхэлбэл ашиг орлогоо өгч байсан юм шүү. 


Д.Дэмбэрэл: - Д.Балдан-Очир гишүүн.


Д.Балдан-Очир: - Гишүүний ярьж байгаа бүхий л энэ илэрхийлээд байгаа санаа бол хөтөлбөрт бүтэн байгаа. Ер нь төслийг санаачлагч гишүүдийн маань баримталсан үндсэн баримтлал бол ер нь энэ 21 дүгээр зуунд энэ Монголын мал аж ахуй гэдэг энэ том салбар энэ нүүдлийнхээ арга барил дээр тулгуурласан, харин одоо төв суурин газар, хүн шигүү төвлөрсөн газруудад эрчимжсэн мал аж ахуйг тодорхой бүс нутагт хөгжүүлэх энэ зарчмыг л барьсан байгаа. Тийм учраас үндсэндээ энэ хөтөлбөр хэрэгжээд эхлэхээр одоо манай зарим гишүүдийн томъёолж байгаагаар монгол оронд орчин үеийн зах зээлийн нөхцөлд тохирсон, шударга ёсондоо нийцсэн ийм нэгдэлжих хөдөлгөөний хоёр дахь аян өрнөх юм гэж хэлж болно. 


Д.Дэмбэрэл: - Энэ Тайландын Вант Улсын Үндэсний Ассамблейн сенатын байнгын хорооны дарга, ноён Тираватр Куллаванижая тэргүүтэй төлөөлөгчид өнөөдөр УИХ-ын чуулганы ажиллагаатай танилцаж байна. Үндэсний Ассамблейн сенатын байнгын хорооны дарга болон төлөөлөгчдөд УИХ-ын гишүүдийн өмнөөс баяр хүргэе. 


Асуух асуулт дууслаа, Р.Раш гишүүн ээ. Уг нь үг ч гэж байдаггүй юм. Р.Раш гишүүн. 


Р.Раш: - Би энэ хөтөлбөрийн ач холбогдлыг түрүүн ярьсан. Тэгээд бид бол олон хөтөлбөр баталж байна, сүүлийн үед. Тэгээд энэ хөтөлбөр батлагдаад ингээд битгий тэр хавтастай юм болоод үлдчихээсэй билээ гэж. 


Өнөөдөр манай улсын эдийн засгийн нэг хөл нь Эрдэнэт, нэг хөл нь мал. Хоёулаа нэг нь бол гадаад харилцаанаас шууд хамаардаг. Гадаад зах зээл ямар байна. Үнэн нь дээшээ доошоо. Нэг нь тэнгэрээс хамаардаг. Тэнгэр муухайрвал хачин болдог. Тэрний эсрэг энэ хөтөлбөр батлагдсанаараа нэлээн тийм баталгаажих юм нь явах юм гэж ингэж ойлгож байгаа юм. 


Нөгөө талаар энд түрүүнд Хүнс, хөдөө аж ахуйн байнгын хорооны хурал дээр одоо нөгөө тэнд яг харъяалагддаггүй болохоор орж чадаагүй. Нэг асуудал тусаагүй. Зүгээр арай цаг үеийн шинж чанартай, бодлогын биш юм даа гэж ингэж ойлгосон байх. Тухайлбал, малжуулах энэ асуудал. Уг нь бол энэ хөтөлбөрт нэг шигтгээ нь бол, гялайх юмны нэг нь болж, тэгж ухаандаа үлдэх, тусах ёстой байсан. Тэгээд тэр асуудлыг хөтөлбөрийг хэрэгжүүлэх төлөвлөгөө, Засгийн газар, яам, нэлээн нарийвчлан авч үзэж явуулах байх гэж, хэрэгжүүлэх эзэнтэй, хариуцах эзэнтэй явах байх гэж ингэж ойлгож байна. Түүндээ заавал тусгаарай. 


Их Хурал бол энэ асуудлыг цаашид авч үзэх ёстой зүйл гэж ингэж ойлгож байгаа. Ер нь бид энэ хүн амынхаа хүнсний асуудлыг яриад л байдаг. Аюулгүй байдал гэж хүртэл яриад байдаг. Яг хэрэг дээрээ Улаанбаатар хотын махны зоорь өнөөдөр ямаршуухан дүүргэлттэй байгаа билээ гэдгээ бодох л хэрэгтэй асуудал гэж ингэж ойлгож байгаа. 


Д.Дэмбэрэл: - Баярлалаа. Ажлын хэсгийн гишүүдээс чуулганы хуралдаанд оролцож байна. Т.Бадамжунай Хүнс, хөдөө аж ахуй, хөнгөн үйлдвэрийн сайд, Т.Гантулга яамны Төрийн нарийн бичгийн дарга, П.Баянмөнх мөн яамны Бодлогын хэрэгжилтийг зохицуулах газрын дарга, Б.Биньеэ Хөдөө аж ахуйн усжуулалт, эдэлбэр газрын харилцааны хэлтсийн дарга нар оролцож байна. 


Гишүүд асуулт асуулаа. Санал хураалт явуулъя. Санал хураалтад бэлтгээрэй. “Монгол мал” үндэсний хөтөлбөр батлах тухай УИХ-ын тогтоолын төслийг баталъя гэсэн санал хураалтыг явуулъя гишүүд ээ. 


51 гишүүн санал хураалтад оролцож, 42 гишүүн зөвшөөрч, 82.4 хувийн саналаар хөтөлбөр, тогтоол батлагдаж байна. 


Энэ УИХ бол өнгөрсөн жил төрөөс малчдын талаар баримтлах бодлого гэсэн 72 зүйлтэй, манай малчдын нийгмийн болон бусад асуудлыг шийдэхтэй холбогдсон том хөтөлбөр гаргасан. Энэ удаа Монгол мал гэсэн том хөтөлбөр гаргаж байна. Энэ хөтөлбөрийг хэрэгжүүлэхтэй холбогдуулж улсын төсөвт зохих зардлуудыг суулгасан байгаа. Сая гишүүдийн хэлсэн болон ер нь нь Байнгын хороо, чуулганы хуралдаануудад гишүүдийн хэлсэн, энд тусгасан ажлуудыг, энэ хөтөлбөрийг бүхэлд нь ажил болгох талаар цаашдаа Засгийн газар их анхаарал тавих байх гэж найдаж байна. Ингээд ажлын хэсэгт орж ажилласан болон энэ хөтөлбөрийг гаргахад УИХ-ын гишүүдийн зүгээс ихээхэн санаачилга гаргалаа. Та бүхэнд талархал илэрхийлье. Ингээд хөтөлбөрөө хэрэгжүүлье. Баярлалаа. 


Хоёр. Энхийг дэмжих ажиллагаанд оролцох тухай хуулийн болон 

Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Зэвсэгт хүчний тухай хуульд өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай, Батлан хамгаалах тухай хуульд өөрчлөлт оруулах тухай, Галт зэвсгийн тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд 

(анхны хэлэлцүүлэг)


Одоо дараагийн асуудалдаа оръё. Энхийг дэмжих ажиллагаанд оролцох тухай хуулийн төсөл болон холбогдох хуулиудад өөрчлөлт оруулах тухай хуулийн төслүүдийн анхны хэлэлцүүлгийг явуулъя. Хуулийн төслүүдийн талаархи Байнгын хорооны санал, дүгнэлтийг эхлээд сонсъё. Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Х.Жекей танилцуулна. Х.Жекей гишүүнийг индэрт урьж байна. 


Х.Жекей: - Улсын Их Хурлын дарга, эрхэм гишүүд ээ,

 


Улсын Их Хурлын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нарын санаачлан боловсруулж 2010 оны 3 дугаар сарын 23-ны өдөр Улсын Их Хуралд өргөн мэдүүлсэн Энхийг дэмжих ажиллагаанд оролцох тухай хуулийн төсөл болон холбогдох хуулиудад өөрчлөлт оруулах тухай хуулийн төслүүдийг Улсын Их Хурлын 2010 оны 4 дүгээр сарын 22-ны өдрийн чуулганы нэгдсэн хуралдаанаар хэлэлцээд, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

 


Хуулийн төслүүдийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын байнгын хороо 2010 оны 4 дүгээр сарын 27, 5 дугаар сарын 4-ний өдрийн хуралдаанаараа тус тус хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж байна. 

 


Улсын Их Хурлын гишүүн Ц.Мөнх-Оргил хуулийн төслийн 10.4-ийг “…бие бүрэлдэхүүнийг амь нас, эрүүл мэнд, гэнэтийн ослын даатгалд заавал хамруулсан байх” гэж өөрчлөх, төслийн 7.1.3 “эрх ашиг” гэснийг “ эрхийг” гэж өөрчлөөд “ашгийг” хасах, төслийн 9.4–ийн “дотоодын хууль” гэснийг “Монгол Улсын хууль” гэж өөрчлөх, төслийн 9.3-ын “үндэсний цэргийн дүрэмт хувцас, ялгах тэмдэгтэй” гэснийг “Монгол Улсын зэвсэгт хүчний дүрэмт хувцас, цолны болон ялгах тэмдэгтэй” гэж өөрчлөх саналууд гаргасныг Байнгын хорооны хуралдаанд оролцсон гишүүдийн олонхийн саналаар дэмжсэн.


Улсын Их Хурлын гишүүн З.Энхболд төслийн 6.1.1-ийн “шийдвэрийг” гэснийг “зөвлөмжийг” гэж өөрчлөх санал гаргасныг мөн Байнгын хорооны хуралдаанд оролцсон гишүүдийн олонхийн саналаар дэмжсэн болно.

 


Улсын Их Хурлын гишүүн С.Оюун, Я.Батсуурь нар төслийн 6.1.1-ийн “Үндэсний аюулгүй байдлын зөвлөлийн шийдвэрийг үндэслэн” гэдгийг “Улсын Их Хурлын шийдвэрийг үндэслэн” гэж өөрчлөх гэсэн санал гаргаснаа хэлэлцүүлгийн явцад татан авсан. 

 

Улсын Их Хурлын гишүүн Р.Амаржаргал, Я.Батсуурь, Х.Жекей, Ц.Шинэбаяр, З.Энхболд нар төслийн 7.1.4-ийн “боломжгүй болсон тохиолдолд холбогдох байгууллагын саналыг үндэслэн эгүүлэн татах асуудлыг шийдвэрлүүлэх” гэснийг “боломжгүй болсон тохиолдолд энэ хуулийн 8.1.3-т заасны дагуу  холбогдох байгууллагын саналыг үндэслэн эгүүлэн татах асуудлыг шийдвэрлэх” гэж өөрчлөх, төслийн 8.1.3-ын “асуудлыг Гадаад харилцааны асуудал эрхэлсэн Засгийн газрын гишүүнтэй хамтран шийдвэрлэх” гэснийг хасах гэсэн санал гаргаж мөн олонхийн саналаар дэмжигдсэн.

 


Улсын Их Хурлын Байнгын хороо болон чуулганы нэгдсэн хуралдаанаар хуулийн төслийн хэлэлцэх эсэхийг хэлэлцүүлэх үед Улсын Их Хурлын гишүүдээс найруулгын чанартай зарим санал гарсныг хуулийн төсөл санаачлагчид хүлээн авах боломжтой гэж үзсэн ба эдгээр найруулгын чанартай саналуудыг томъёолон Байнгын хорооны санал дүгнэлтийн хавсралт болгон Улсын Их Хурлын гишүүдэд тараасан болно.  

 


Хуулийн төслийн анхны хэлэлцүүлгийн үед Улсын Их Хурлын гишүүдээс гаргасан саналыг байнгын хорооны гишүүдийн олонхи дэмжиж, зарим найруулгын чанартай саналуудыг төсөл санаачлагчид хүлээн авах боломжтой гэж үзсэн тул хуулийн  төслийг анхны хэлэлцүүлгээр нь батлах боломжтой гэсэн горимын санал Улсын Их Хурлын гишүүн Н.Энхболд гаргаж, Байнгын хорооны хуралдаанд оролцсон гишүүд санал нэгтэй дэмжсэн болно. 

 


Улсын Их Хурлын эрхэм гишүүд ээ,

 


Энхийг дэмжих ажиллагаанд оролцох тухай хуулийн төсөл болон холбогдох хуулиудад өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье.

 


 Анхаарал тавьсанд баярлалаа.


Д.Дэмбэрэл: - Х.Жекей гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Ө.Энхтүвшин гишүүн асуултаа тавъя. Ц.Сэдванчиг гишүүнээр тасаллаа. 


Ө.Энхтүвшин: - Нэг ийм юм гарсан. Энэ энхийг сахиулах ажиллагаанд оролцохоор оролцуулах энэ хүчнийг нийтийн эмх замбараагүй байдал дэгдсэн үед түүнийг зохицуулахаар татан оролцуулж байсан явдал манайд байгаа. Тэгэхээр энийг ямар хуулиар зохицуулж байгаа юм бэ? Энэ бол яах вэ гадагшаа, гадаад үйл ажиллагаанд оролцохыг гол нь зохицуулж байгаа юм. Тэр элитийн батальоныг дотоод тал руугаа ялангуяа тэр нийтийн эмх замбараагүй байдал дэгдсэн үед дайчлахыг ямар хуулиар зохицуулах юм бол. Ер нь энийг бол тэгж дайчлах ёстой юм болов уу, үгүй юм болов уу? Энэ дээр ямар жишиг байдаг юм бол. Энийг Байнгын хороон дээр ярьсан уу гэдгийг асуух гэсэн юм. 


Д.Дэмбэрэл: - З.Энхболд хариулъя. Байнгын хороон дарга. 


З.Энхболд: - Ө.Энхтүвшин гишүүний асуулт хэлэлцэж буй асуудалтай холбогдолгүй асуудал байна. Хэлэлцэж байгаа асуудал бол гадаадад энхийг сахиулах, НҮБ-ын мандаттай холбоотой хуулийн тухай хэлэлцэж байгаа. Ер нь бол нэгэнт хэлэлцэж байгаа асуудалтай холбогдолгүй учраас энэ бол яригдаагүй. Онц байдлын тухай, дайны байдлын тухай хуулиудаар өөр хуулиудаар зохицуулагдах ёстой. Тэгж ч яваа. 


Д.Дэмбэрэл: - Ц.Сэдванчиг гишүүн асуултаа тавъя. 


Ц.Сэдванчиг: - Энэ хуулийн төслийн хэлэлцэх эсэх асуудлыг чуулганы нэгдсэн хуралдаанаар хэлэлцэж байх үед би энэ УИХ-ын хяналтын асуудлыг хөндөж ярьж байсан юм. Тэгэхээр энэ УИХ энэ энхийг сахиулах үйл ажиллагаанд хяналт тавих асуудлыг хуульчилж өгөх, энэ хуульд тусгаж өгөх асуудал Байнгын хороон дээр яригдсан уу? Тэгэхээр энэ төслийг хараад байхад энэ Засгийн газарт ер нь бүх эрхийг шилжүүлээд, энэ энхийг сахиулахтай холбоотой асуудлыг УИХ авч хэлэлцэх боломжгүй болсон юм шиг харагдаад байгаа юм. Зүгээр Олон улсын парламентын холбооноос гаргасан зөвлөмжөөр бол энэ энхийг сахиулах үйл ажиллагаанд парламент хяналт тавих асуудлыг хуульчилж өгөх нь зүйтэй гэсэн зөвлөмж гаргасан юм гэж би ойлгосон. Энэ талаар Байнгын хороон дээр яригдсан зүйл байна уу? 


Д.Дэмбэрэл: - З.Энхболд дарга. 


З.Энхболд: - Одоо сая Х.Жекей гишүүний уншсан Байнгын хорооны дүгнэлт дээр С.Оюун, Я.Батсуурь нарын санал гаргаад, саналаа татаж авсан гэдэг дээр бол энэ саналыг ярих үед нэлээн их яригдсан. УИХ-ын зэвсэгт хүчинд тавих хяналт, зөвхөн энхийг сахиулах биш ерөөсөө нийт зэвсэгт хүчинд тавих иргэний хяналт, бусад хуулиудаараа бол бүгд байж байгаа. Байнгын хороон дээр яригдсан зүйл бол УИХ-ын шийдвэрийг үндэслэн тухай бүрд нь шийдэж байх гэдэг зүйл дээр яригдаж байгаад, одоогийнх байгаа Үндэсний аюулгүй байдлын зөвлөлийн шийдвэрийг үндэслээд Засгийн газрын шийдвэр гаргадаг хэлбэр нь зүйтэй юм байна. Энэнээс бусад, энхийг сахиулахаас бусад цэргийн ангийг бүрэн бүрэлдэхүүнээр нь үүрэг өгч хөдөлгөх бол УИХ-ынхаа хяналтад бүрэн хэмжээгээрээ байгаа. Жилдээ хэдэн мянган цэрэг, албан хаагч, үүрэг гүйцэтгэхээр дэлхийн олон оронд явж байгаа. Янз бүрийн шалтгаанаар, эрүүл мэндийн шалтгаанаар ч юм уу татагдаж ирэх асуудал олон гарч байгаа. Тэр болгоныг УИХ руу оруулах нь Засгийн газрын шуурхай ажиллах үйл явцад нь оролцож байгаа хэрэг байна гэж үзээд энийг больсон байгаа. 


Ер нь зэвсэгт хүчинд тавих иргэний хяналт бол өөрөө их том сэдэв. Тэгээд тэрний дагуу холбогдох хуулиуд, зэвсэгт хүчний тухай хууль, дайны байдлын тухай хууль, олон хуулиудад УИХ-ын оролцоо хангалттай байдаг. 


Д.Дэмбэрэл: - Баярлалаа. Гишүүд Байнгын хорооны танилцуулгаас асуулт асууж, хариулт авлаа. Одоо Байнгын хорооноос оруулж байгаа зарчмын зөрүүтэй саналаар санал хураалт явуулахад бэлтгэе. 


Ажлын хэсгийн гишүүдээс чуулганы хуралдаанд М.Борбаатар Батлан хамгаалах яамны Төрийн нарийн бичгийн дарга, Б.Баярмагнай Зэвсэгт хүчний Жанжин штабын дэд дарга, Б.Баярсайхан Батлан хамгаалах яамны Стратегийн удирдлага, төлөвлөлтийн газрын дарга, Г.Ерөөлцэнгэл Батлан хамгаалах яамны Гадаад хамтын ажиллагааны газрын дарга, Д.Жаргалсайхан Батлан хамгаалах яамны Санхүү, хөрөнгө оруулалтын газрын дарга нар оролцож байна. 


Энхийг дэмжих ажиллагаанд оролцох тухай хуулийн шинэчилсэн найруулгын төслийн талаархи зарчмын зөрүүтэй болон найруулгын чанартай саналын томъёоллууд байна. Байнгын хороогоор дэмжигдсэн саналыг эхлээд хураалгая. 


1. Төслийн 10.4-ийн “бие бүрэлдэхүүн гэнэтийн ослын даатгалд заавал даатгуулсан байна” гэснийг “бие бүрэлдэхүүнийг амь нас, эрүүл мэнд, гэнэтийн ослын даатгалд заавал хамруулсан байна” гэж өөрчлөх саналыг Ц.Мөнх-Оргил гишүүн гаргасан байна. Байнгын хороо дэмжсэн учраас дэмжье гэсэн санал хураалт явуулъя. 


49 гишүүн санал хураалтад оролцож, 37 гишүүн зөвшөөрч, 75.5 хувийн саналаар санал дэмжигдлээ. 


2. Төслийн 7.1.3-ын “эрх ашгийг” гэснийг “эрхийг” гэж өөрчлөх саналыг Ц.Мөнх-Оргил гишүүн гаргасныг Байнгын хороо дэмжсэн байна. Дэмжье. 


49 гишүүн санал хураалтад оролцож, 35 гишүүн зөвшөөрч, 71.4 хувийн саналаар санал дэмжигдлээ.


3. Төслийн 9.4-ийн “дотоодын хууль” гэснийг “Монгол Улсын хууль” гэж өөрчлөх санал Ц.Мөнх-Оргил гишүүн гаргасныг Байнгын хороо дэмжсэн байна. Дэмжье. 


47 гишүүн санал хураалтад оролцож, 36 гишүүн зөвшөөрч, 76.6 хувийн саналаар санал дэмжигдлээ. 


4. Төслийн 9.3-ын “үндэсний цэргийн дүрэмт хувцас, ялгах тэмдэгтэй байна” гэснийг “Монгол Улсын зэвсэгт хүчний дүрэмт хувцас, цолны болон ялгах тэмдэгтэй байна” гэж өөрчлөх саналыг Ц.Мөнх-Оргил гишүүн гаргасныг Байнгын хороо дэмжсэн байна. 


47 гишүүн санал хураалтад оролцож, 32 гишүүн зөвшөөрч, 68.1 хувийн саналаар санал дэмжигдлээ. 

. 


5. Төслийн 6.1.1-ийн “шийдвэрийг” гэснийг “зөвлөмжийг” гэж өөрчлөх саналыг З.Энхболд гишүүн гаргасныг Байнгын хороо дэмжсэн байна. Дэмжье. 


47 гишүүн санал хураалтад оролцож, 33 гишүүн зөвшөөрч, 70.2 хувийн саналаар санал дэмжигдлээ. 


6. Төслийн 7.1.4-ийн “боломжгүй болсон тохиолдолд холбогдох байгууллагын саналыг үндэслэн эгүүлэн татах асуудлыг шийдвэрлүүлэх” гэснийг “боломжгүй болсон тохиолдолд энэ хуулийн 8.1.3-т заасны дагуу холбогдох байгууллагын саналыг үндэслэн эгүүлэн татах асуудлыг шийдвэрлэх” гэж өөрчлөх саналыг Р.Амаржаргал, Я.Батсуурь, Х.Жекей, Ц.Шинэбаяр, З.Энхболд гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя. 

 


47 гишүүн санал хураалтад оролцож, 38 гишүүн зөвшөөрч, 80.9 хувийн саналаар санал дэмжигдлээ. 


7. Төслийн 8.1.3-ын “асуудлыг Гадаад харилцааны асуудал эрхэлсэн Засгийн газрын гишүүнтэй хамтран шийдвэрлэх” гэснийг хасах саналыг Р.Амаржаргал, Я.Батсуурь, Х.Жекей, Ц.Шинэбаяр, З.Энхболд гишүүд гаргасныг Байнгын хороо дэмжсэн байна. Дэмжье. 


47 гишүүн санал хураалтад оролцож, 33 гишүүн зөвшөөрч, 70.2 хувийн саналаар санал дэмжигдлээ. 


Байнгын хороогоор дэмжигдсэн найруулгын чанартай саналууд байна. 


1. Төслийн 2.1-ийн “...Үндсэн хууль” гэсний дараа “Батлан хамгаалах тухай, Зэвсэгт хүчний тухай хууль” гэж нэмэх. 


Найруулгын саналыг цөмийг нь уншаад хураалгачихаж болж байна уу, үгүй юу? Тус тусад нь хураах юм уу? 


2. Төслийн 2.2-ын “баримтална” гэснийг “дагаж мөрдөнө” гэж өөрчлөх;


3. Төслийн 5 дугаар зүйлийн гарчгийг “Энхийг дэмжих ажиллагаанд гүйцэтгэх үүргүүд” гэж өөрчлөх;


4. Төслийн 7.1.1, 8.1.1-ийн “Засгийн газарт хэлэлцүүлж шийдвэрлэх” гэснийг “Засгийн газрын хуралдаанаар хэлэлцүүлэн шийдвэрлэх” гэж өөрчлөх;


5. Төслийн 7.1.2-ын “харилцан зохицуулах” гэснийг “харилцаж, зохицуулах” гэж өөрчлөх;


6. Төслийн 8.1.3-ын “энэ хуулийн 7 дугаар зүйлийн 7.1-д гэснийг “энэ хуулийн 7.1.4-д” гэж өөрчлөх саналыг Р.Амаржаргал, Я.Батсуурь, Х.Жекей, Ц.Шинэбаяр, З.Энхболд гишүүд гаргасан байна. Эдгээр миний уншсан саналыг дэмжье гэсэн санал хураалтыг явуулъя. 


46 гишүүн санал хураалтад оролцож, 33 гишүүн зөвшөөрч, 71.7 хувийн саналаар саналууд дэмжигдлээ. 


Зарчмын зөрүүтэй саналаар санал хурааж дуусгалаа. Байнгын хороо анхны хэлэлцүүлгээр батлах санал гаргасан юм байна. Байнгын хорооны саналаар горимын санал хураая. Анхны хэлэлцүүлгээр нь батлах нь зүйтэй гэсэн саналыг дэмжье. 


46 гишүүн санал хураалтад оролцож, 33 гишүүн зөвшөөрч, 71.7 хувийн саналаар зарчмын зөрүүтэй санал дэмжигдэж байна. 


Нэгэнт анхны хэлэлцүүлгээр нь батлахыг гишүүд дэмжсэн учраас одоо хуулийн төслүүдийг батлах санал хураалт явуулъя. 


Энхийг дэмжих ажиллагаанд оролцох тухай хуулийн төслийг баталъя гэсэн санал хураалт явуулж байна. 


46 гишүүн санал хураалтад оролцож, 39 гишүүн зөвшөөрч, 84.8 хувийн саналаар хууль батлагдаж байна. 


Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя. 


46 гишүүн санал хураалтад оролцож, 35 гишүүн зөвшөөрч, 76.1 хувийн саналаар хууль батлагдаж байна. 


Зэвсэгт хүчний тухай хуульд өөрчлөлт оруулах тухай хуулийн төслийг баталъя. 


44 гишүүн санал хураалтад оролцож, 34 гишүүн зөвшөөрч, 77.3 хувийн саналаар хууль батлагдаж байна. 


Засгийн газрын тусгай сангийн тухай хуульд өөрчлөлт оруулах тухай хуулийн төслийг баталъя гэсэн санал хураалт явуулъя. 


45 гишүүн санал хураалтад оролцож, 34 гишүүн зөвшөөрч, 75.6 хувийн саналаар хууль батлагдлаа. 


Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 


45 гишүүн санал хураалтад оролцож, 40 гишүүн зөвшөөрч, 88.9 хувийн саналаар хууль батлагдлаа. 


Батлан хамгаалах тухай хуульд өөрчлөлт оруулах тухай хуулийн төслийг баталъя. 


За яахаараа юм хэлэх гэж байгаа билээ? Хууль баталж байхад. Редакци юм уу? Х.Жекей гишүүн. 


Х.Жекей: - Уучлаарай, би нэг редакцийн чанартай тийм засвар оруулах шаардлага байгаа учраас хэлж байна л даа. Батлан хамгаалах тухай хуульд өөрчлөлт оруулах тухай хуулийн тэр 1 дүгээр зүйлийн “энхийг сахиулах” гээд орсон байна л даа. Тэрийг “энхийг дэмжих” гээд аваад явчихвал зүгээр байна гэж зүгээр протоколд үлдээчихье гэж бодсон юм. Баярлалаа. 


Д.Дэмбэрэл: - Тэрийг анхаараарай. Үгүй  энэ чинь дандаа энхийг сахиулах гэсэн томъёоллоор бүр Монгол Улс хэвшээгүй билүү? Энийг анхаараарай. Редакцийн хувьд. Байнгын хороо ярьж байгаад редакцийн хувьд анхаараарай. 


Сая миний уншсан томъёоллоор уншсан. Х.Жекей будлиулсан. Хуулийг баталъя гэсэн санал хураалт явуулж байна.  


46 гишүүн санал хураалтад оролцож, 37 гишүүн зөвшөөрч, 80.4 хувийн саналаар хууль батлагдлаа. 


Галт зэвсгийн тухай хуульд өөрчлөлт оруулах тухай хуулийн төслийг баталъя. 


46 гишүүн санал хураалтад оролцож, 42 гишүүн зөвшөөрч, 91.3 хувийн саналаар санал дэмжигдлээ. 


Засгийн газрын тухай хуульд өөрчлөлт оруулах тухай хуулийн төслийг баталъя. 


47 гишүүн санал хураалтад оролцож, 42 гишүүн зөвшөөрч, 89.4 хувийн саналаар хууль батлагдлаа. 


Хууль хүчингүй болсонд тооцох тухай хуулийн төслийг баталъя. 


47 гишүүн санал хураалтад оролцож, 41 гишүүн зөвшөөрч, 87.2 хувийн саналаар хууль батлагдаж байна. 


Маш олон хуулиудыг бид баталлаа. Нэлээд ажилласан байх. Ажлын хэсгийнхэнд баярлалаа. Мөн хуулийн төсөл дээр ажилласан УИХ-ын гишүүдэд баярлалаа. 


Энэ хуулийг сайн хэрэгжүүлж, зөв хэрэгжүүлээрэй. 

Гурав. "Ус" үндэсний хөтөлбөр батлах тухай 

Улсын Их Хурлын тогтоолын төсөл

 (эцсийн хэлэлцүүлэг)

 

Дараагийн асуудалдаа оръё. “Ус” үндэсний хөтөлбөр батлах тухай УИХ-ын тогтоолын төслийн эцсийн хэлэлцүүлгийг хийе. Тогтоолын төслийн талаар Байнгын хорооны танилцуулгыг сонсъё. Г.Баярсайхан гишүүн. Байгаль орчин, хүнс, хөдөө аж ахуйн байнгын хорооны танилцуулгыг танилцуулна. Г.Баярсайхан гишүүнийг индэрт урьж байна. 


Г.Баярсайхан: - УИХ-ын дарга, эрхэм гишүүд ээ, 


“Ус” үндэсний хөтөлбөр батлах тухай УИХ-ын тогтоолын төслийн анхны хэлэлцүүлгийг Улсын Их Хурал 2010 оны 5 дугаар сарын 13-ны өдрийн нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 


Байгаль орчин, хүнс, хөдөө аж ахуйн байнгын хороо дээрх тогтоолын төслийн эцсийн хэлэлцүүлгийг 2010 оны 5 дугаар сарын 18-ны өдрийн хуралдаанаараа хийж хуралдаанд оролцсон гишүүд санал нэгтэй нэгдсэн хуралдаанд оруулахыг дэмжлээ. 


Нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй 11 саналыг төсөлд тусгаж эцсийн хувилбарыг бэлтгэсэн бөгөөд төслийн агуулга, зарчмыг алдагдуулахгүйгээр зарим найрлага, үг хэллэг, техникийн шинжтэй засварыг орууллаа. 


“Ус” үндэсний хөтөлбөр батлах тухай УИХ-ын тогтоолын төслийн эцсийн хувилбарыг Та бүхэнд тараасан болно. 


Улсын Их Хурлын эрхэм гишүүд ээ, 


“Ус” үндэсний хөтөлбөр батлах тухай УИХ-ын тогтоолын төслийн эцсийн хэлэлцүүлгийг хийж, төслийг баталж өгөхийг Та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Байнгын хорооны танилцуулгаас асуух асуулттай гишүүн байна уу? Р.Буд гишүүнээр тасаллаа. 


Р.Буд: - Баярлалаа. Тэгэхээр хөтөлбөрийг батлахыг дэмжиж байгаа юм. Энд нэг асуулт байна. 3.4.3-т Хөвсгөл, Өгий, Увс, Хяргас, Хар ус нуурын гол мөрний эрэг орчмын аялал жуулчлалын баазуудыг усны бохирдлоос хамгаалах тухай асуудлыг авч зохицуулахаар томъёолол оруулсан юм байна. 


Тэгэхээр энд нөгөө Туул голоо авч оруулахгүй юм уу? Туул чинь өдөр ирэх тусам бохирдоод байна шүү дээ. Туулын чинь хөвөөгөөр дүүрэн аялал жуулчлалын баазууд байгаа шүү дээ. Энийг яагаад орхигдуулсан бэ? Эсвэл орхигдуулах тийм тусгайлан авч үзэх гэж байгаа юм уу гэсэн нэг ийм асуулт байна. 


Хоёрдугаарт нь, рашаан сувиллыг үр ашигтай ашиглах, өргөжүүлэх тал дээр тодорхой заалтууд байна. Шаргалжуутын рашаан маань ер нь ямар байгаа вэ? Саяхан сонин хэвлэлээс уншихад дээрх барилга байгууламж нь хувьчлагдсан. Тэр рашаан сувилал бол төрийн мэдэлд байгаа гэдгээрээ яригдаж байсан. Тэгвэл энийг цаашдаа үр ашгийг нь дээшлүүлэх, энэ рашаан сувиллыг зүй зохистой ашиглах, ард түмэнд өгөөжтэй ашиглах талаас нь энэ мөрийн хөтөлбөрт, энэ усны хөтөлбөрт яаж туссан бэ гэсэн зүйл байна. 


Дараагийнх нь зүйл 3.1.6-д булаг шандны эхийг хамгаалах ажлыг үргэлжлүүлэн хийж, жилд 140-өөс доошгүй булаг шандын эхийг тохижуулж хамгаалах ажлыг хийнэ. Энэ төсөл маань 2010 оноос 2015 онд хэрэгжинэ гэсэн байгаа юм. Тэгэхээр энэ оны, 2010 оны төсөв төлөвлөгөөнд 140-ыг тохижуулахаар орсон байгаа юу? Би энийг яагаад ингэж асууж байна вэ гэхээр бид их олон хөтөлбөрүүд баталж байна л даа. Энэ нь цаас болчихгүй байгаасай. Батлагдсан өдрөөсөө буюу батлагдсан цаг үеэсээ хэрэгжээсэй гэдэг үүднээс асууж байгаа юм. 140 гээд хийчихсэн байна шүү дээ. Тэгэхээр энэ маань төсөвт байгаа юу? Хэрвээ байхгүй бол энэ төсвийн тодотголын үеэр энэ асуудлыг авч хэлэлцэх үү? Энэ ундны ус, хүн малын ундны усны хангамжийн асуудал бол үнэхээр чухал. Тийм учраас энийг анхаарч үзсэн үү гэсэн ийм хэдэн асуулт байна. Баярлалаа. 


Д.Дэмбэрэл: - Хэн хариулах вэ? Г.Баярсайхан хариулах юм уу? Байнгын хороо хариулах уу? Энэ Батжаргалын Батбаяр. Байнгын хорооны дарга хаана байна? Сайд хариулах юм уу? Л.Гансүх сайд. 


Л.Гансүх: - 3.4.3 дээр нөгөө зэрэг нуур гэснээ гол мөрний эрэг орчмын гээд ингээд бүх гол мөрнүүд орчихсон байгаа. Зүгээр Туул гэж нэрийг нь бичээгүй болохоос бүх гол мөрнүүд орсон байхгүй юу. Энэ чинь ялгаа байхгүй. Хэрвээ нөгөө нуураа биччихээд голуудаа бичнэ гэвэл бүх голоо бичихгүй бол зарим нь манай нутгийн голыг бичээгүй байна гээд бичнэ шүү дээ. Тийм учраас гол мөрний эрэг орчмын гээд ингэж байгаа учраас ийм байгаа юм. Яах вэ редакци дээр оруулна гэвэл. Гол мөрний гээд орчихсон. 


Энэ жилийн төсөвт 215.0 сая билүү? Хэд билээ? 215.0 сая төгрөг орсон байгаа. Одоо ер нь бараг ихэнхи нь булаг шандуудын хамгаалалт хийгдэж байна. Тайлангууд нь ирж байгаа. Энэ жилийн хувьд бол төлөвлөгөөнд туссан байгаа. Жил жилийн төлөвлөгөөндөө энэ тусаад явж байгаа. Эхийг хамгаалах асуудал. Рашааны юун дээр бол бид бүр ноднин иж бүрэн тооллого явуулсан. Тэгээд энэнийхээ хүрээнд арга хэмжээнүүдийг авч байгаа. 


Д.Дэмбэрэл: - Р.Буд гишүүн тодруулчихъя. 


Р.Буд: - Баярлалаа. Тэгэхээр миний тэр саналыг 3.4.3 дээр редакциар авлаа гэж ойлголоо. Туул, хэд хэдэн голоо нэрлээд, гол гол голуудаа нэрлээд гэх мэт гээд оруулчихвал зүгээр байх. Тэгэхгүй бол одоо энэ ганц амьд улс болсон, нийслэлийнхээ дундуур урсаж байгаа Туулыг орхигдуулж байгаа асуудал бол туйлын хариуцлагагүй асуудал болжээ гэж ойлгож байна. 


Дараагийн нэг зүйл нь бол тэр 140 гол гэж байгаа шүү дээ, сайд аа. 140 гол горихын эхийг хамгаална гээд бүр тоогоор нь хийчихэж байгаа юм. 140-өөс доошгүй гэж байгаа юм. Тэгэхээр та бас мөнгөн дүн яриад байна. Тэр чинь энэ 140-ийг хамгаалахад хүрэлцээтэй юу? Энэ чинь хоёр өөр юм яриад байна шүү дээ. Энд мөнгөөр тодорхойлогдсон би тантай ярих юм алга. 200 саяас доошгүй ч гэдэг юм уу. Энд 140-өөс доошгүй гол мөрний эхийг хамгаална гэж тусаж. Тэгэхээр тэр мөнгө хангалттай юу? 


Тэгээд дараагийн нэг тодруулах зүйл бол нөгөө Хэрлэн говь төсөл маань юу болж байгаа вэ? Хэрлэн голыг хэрчихгүй гэж тохирсон. Тэр маань хаана явж байна вэ? 


Л.Гансүх: - Б.Бат-Эрдэнэ аварга тэнд оччихоод шал өөр юм асууж байна. Ийм байгаа. Булаг шандны эх шүү дээ. Булаг шандуудыг бид нар аймаг аймагт нь өгөөд хамгаалуулж байгаа юм. Янз бүрийн, том жижгээс нь хамаараад саяас 2 саяын хооронд ингээд их багаар нь хамгаалуулж байгаа. Тийм учраас яг 140 гэсэн тоонд ч байгаа, мөнгөндөө ч байгаа. Санаа зоволтгүй. 


Хоёрдугаарт, Хэрлэнгийн хувьд бол эхлээд энэ бүх голуудыг чинь урсцын тохиргоо хийнэ, боомт барина. Тэгж байгаад цаашаагаа судалгааныхаа дараа бол алиныг ийшээ тийшээ шилжүүлэх вэ, одоо ер нь бол жаахан энэ эх оронч биш голуудаас зарим нэг ус авах асуудлыг бүгд дэмжээд байгаа шүү дээ. 


Д.Дэмбэрэл: - Баярлалаа. Саяны Р.Буд гишүүний асуусан асуулт, Л.Гансүх сайдын хариулсны дагуу редакцийг нь Тамгын газар, Байнгын хороо анхаараарай. 


Гишүүд асуулт асууж, хариултаа авлаа. Одоо санал хураалт явуулна. 


“Ус” үндэсний хөтөлбөр батлах тухай УИХ-ын тогтоолыг баталъя гэсэн санал хураалт явуулъя. 


49 гишүүн санал хураалтад оролцож, 38 гишүүн зөвшөөрч, 77.6 хувийн саналаар тогтоол батлагдаж байна. 


Энэ “Ус” хөтөлбөртэй холбогдуулаад чуулганы ажиллагаанд Т.Гантулга Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга, Д.Бат-Эрдэнэ Зам тээвэр, барилга, хот байгуулалтын яамны Төрийн нарийн бичгийн дарга, Ц.Банзрагч Байгаль орчин, аялал жуулчлалын яамны Тогтвортой хөгжил, стратегийн төлөвлөлтийн газрын дарга, Ц.Бадрах Усны газрын дарга, Н.Цэдэндамба Газрын харилцаа, геодези, зураг зүй, барилга хот байгуулалтын газрын хэлтсийн дарга нар оролцож байна. 


Усны талаар гарч байгаа УИХ-ын тогтоол, хөтөлбөрийг хэрэгжүүлэх талаар цаашдаа их анхаарч, тодорхой ажил хийгээрэй. Ажлын хэсгийнхэнд баярлалаа. 


Дараагийн асуудалд орохын өмнө бас нэг гадаад харилцаатай холбогдсон нэг асуудал байна. Н.Энхболд даргыг индэрт урьж байна. Гишүүд суудлаа эзэлье. Яагаад зарим нь гараад явчихаад байна. Бид нар ажилтай байна. 


Н.Энхболд: - Их Хурлын дарга, эрхэм гишүүд ээ, УИХ-ын ээлжит чуулганы 2010 оны 5 сарын 13-ны өдрийн нэгдсэн хуралдаан дээр Ази, Номхон далайн парламентын чуулганы талаар товч танилцуулга хийсний үргэлжлэл болгоод өнөөдрийн нэгдсэн хуралдаан дээр дараахь мэдээллийг хийж байна. 


2010 оны 01 сарын 17-ноос 22-нд Сингапур улсад Ази, Номхон далайн парламентын 18 дугаар чуулган хуралдаж, дараагийн ээлжит 19 дүгээр чуулганыг Монгол Улсад 2011 оны 01 дүгээр сард зохион байгуулахаар шийдвэрлэсэн. 


Энэ ажлын хүрээнд 18 дугаар чуулганы Ерөнхийлөгч, Сингапурын парламентын спикер Абдулла Тармуги Монгол Улсын Их Хурлын дарга Д.Дэмбэрэлд сая албан захидал ирүүлж, Ази, Номхон далайн парламентын чуулганы Ерөнхийлөгчийн бүрэн эрхээ Монгол Улсын Их Хурлын даргад шилжүүлж байгаагаа албан ёсоор мэдэгдээд байна. 


Манай Улсын Их Хурал Ази, Номхон далайн парламентын чуулганы гишүүний хувьд тус чуулганы дүрэмд захирагдаж, дүрмийн 7 дугаар зүйлд заасны дагуу ээлжит хурал зохион байгуулах орон өөрийн улсын парламентээс чуулганы Ерөнхийлөгчийг сонгох, энэ үүргийг 5 сараас эхлэн дараагийн ээлжит хурал болох тухайн жилийн 4 дүгээр сар хүртэл энэ эрхийг нь хэрэгжүүлнэ гэснийг үндэс болгож энэ чуулганы ерөнхийлөгчийн эрх, үүрэг Монгол Улсын Их Хурлын дарга Д.Дэмбэрэлд ирж байна. 


Бид мөн Сингапурын парламентын спикерээс 18 дугаар чуулганы тайлан илтгэл, Ази, Номхон далайн парламентын чуулганы албан ёсны тугийг хүлээн аваад байгаа. Их Хурлын дарга Д.Дэмбэрэл 2010 оны 5 сарын 13-нд 74 тоот захирамж гаргаж, Ази, Номхон далайн парламентын 19 дүгээр чуулганыг зохион байгуулах үндэсний хороог байгуулсан. Ингээд Монгол Улсын Их Хурал Ази, Номхон далайн парламентын 19 дүгээр чуулганыг эх орондоо зохион байгуулагч орон албан ёсоор болж байгааг эндээс мэдээлж байна. 


Өнөөдөр үдээс хойш хэвлэлийнхэнд зориулж хэвлэлийн бага хурал хийнэ. Тэнд сэтгүүлчдийг ирэхийг урьж байна. Би одоо захидал, тугийг Д.Дэмбэрэл даргад гардуулаад өгнө. Танилцуулъя. 


Д.Дэмбэрэл: - Ази, Номхон далайн парламентын чуулганы 19 дүгээр хуралдааныг 2011 оны 01 сард Монголд зохион байгуулахаар тогтсон байна. Энэ олон улсын парламентын хурлыг Монголын парламентын зүгээс зохион байгуулна гэдэг бол Монгол Улсын гадаад нэр хүндийн асуудал гэж ингэж үзэж байгаа. Монгол Улс Ази, Номхон далайн орнуудын дунд, ялангуяа манай парламентын нэр хүнд өссөний тод илэрхийлэл энэ байгаа юм. Энэ чуулганыг сайн зохион байгуулах асуудал бол манай УИХ-ын, УИХ-ын гишүүдийн, мөн Засгийн газар бол энд хамаарагдах ёстой. Та бидний нэр хүндийн асуудал байгаа юм. Ийм учраас УИХ-ын гишүүд энд бас идэвхтэй оролцоотой. 


Энэ түвшинд гадаад харилцаагаа бэхжүүлэх, Ази, Номхон далайн орнуудын түвшинд ажиллах ажиллагаа бас байна. Үндэсний тусгай хороо байгуулсан байгаа. Хорооны даргаар УИХ-ын дэд дарга Нямаагийн Энхболдыг томилсон. Хороонд манай УИХ-ын олон гишүүд оролцсон. Засгийн газрын олон сайдууд, гишүүд оролцсон. Холбогдох хүмүүс оролцсон байгаа. Нэлээд том ажил байгаа юм. Энэ нэр хүндтэй ажлыг бид одоо хүлээж авч байна. 


Тэгээд энэний цаана их том хариуцлага байгаа. Сайн ажиллаж энэ том хурлыг зохион байгуулах талаар бид анхаарал тавина. Гишүүдэд баярлалаа. 

Дөрөв. Гаалийн тухай хуульд нэмэлт, өөрчлөлт

оруулах тухай хуулийн төсөл 

(эцсийн хэлэлцүүлэг)


Дараагийн асуудалдаа оръё. Гаалийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулъя. Хуулийн төслийн танилцуулгыг УИХ-ын гишүүн Б.Чойжилсүрэн хийнэ. Төсвийн байнгын хороо асуудлыг авч хэлэлцсэн. Б.Чойжилсүрэн гишүүнийг индэрт урьж байна. Гишүүд санал хураалттай шүү. 


Б.Чойжилсүрэн: - 
Улсын Их Хурлын дарга, эрхэм гишүүд ээ,

 


Улсын Их Хурлын чуулганы 2010 оны 5 дугаар сарын 13-ны өдрийн нэгдсэн хуралдаанаар Гаалийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

 


Тус байнгын хороо 2010 оны 5 дугаар сарын 19-ний өдрийн хуралдаанаараа Гаалийн тухай хуульд нэмэлт, өөрчлөлт оруулах тухай хуулийн төслийг нэгдсэн хуралдааны эцсийн хэлэлцүүлэгт бэлтгэсэн тухай асуудлыг хэлэлцэж, нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд тусган уг төслийн эцсийн хувилбарын төслийг дараахь байдлаар бэлтгэснээ Та бүхэнд танилцуулж байна.

 


1. Гаалийн тухай хуулийн 97 дугаар зүйлийн 97.3 дахь хэсгийг өөрчлөн найруулахаар тусгасныг хүчингүй болгохоор өөрчлөн тусгав.

 


2. Гаалийн тухай хуулийн 97 дугаар зүйлд 97.4 дэх хэсэг нэмэхээр тусгасныг уг төслөөс хасав.

 


3. Төсөлд Гаалийн тухай хуулийн 97 дугаар зүйлийн 97.2 дахь хэсгийг хүчингүй болгохоор нэмж тусгалаа.

 


4. Гаалийн тухай хуулийн 97 дугаар зүйлийн 97.1 дэх хэсгийн "1 жилээс дээшгүй байна" гэснийг "1 жил 6 сар хүртэл байна" гэж өөрчлөхөөр төсөлд нэмж тусгах талаар тус Байнгын хорооноос оруулсан санал нэгдсэн хуралдааны анхны хэлэлцүүлгээр УИХ-ын гишүүдийн олонхийн дэмжлэг аваагүй юм.

 


Ийнхүү Засгийн газраас өргөн мэдүүлсэн Гаалийн тухай хуульд нэмэлт, өөрчлөлт оруулах тухай хуулийн төсөлд дээрхи байдлаар зарчмын өөрчлөлтүүд оруулсан тул Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд заасны дагуу хуулийн төслийн нэрийг "Гаалийн тухай хуулийн зарим хэсгийг хүчингүй болсонд тооцох тухай" гэж өөрчлөн тусган төслийн эцсийн хувилбарыг Та бүхэнд тараасан болно.

 


5. Харин Гаалийн нутаг дэвсгэрт түр хугацаагаар оруулах горимд байршуулсан барааг гаалийн нутаг дэвсгэрээс буцаан гаргах хугацаа 1 жилээс дээшгүй, эсхүл 3.6 жил хүртэл байхаар уу гэдэг асуудал ойлгомжгүй үлдсэн тул энэ хугацааг эцсийн хэлэлцүүлгээр тодорхой болгох шаардлага байна гэж тус Байнгын хороо үзлээ. Энэ асуудлыг Байнгын хороо хэлэлцээд "газрын тосны салбарт бүтээгдэхүүн хуваах талаар Засгийн газартай байгуулсан гэрээний дагуу газрын тос хайх, олборлох, ашиглахад зориулагдсан бараа болон иргэний агаарын зорчигч тээврийн нисэх онгоцны хувьд 3 жил 6 сар хүртэл, бусад барааны хувьд 1 жилээс дээшгүй байх"-аар төсөлд тусгах саналыг нэгдсэн хуралдааны эцсийн хэлэлцүүлэгт оруулж байна.

 


Улсын Их Хурлын эрхэм гишүүд ээ,

 


Гаалийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийж, хуулийг баталж өгөхийг Та бүхнээс хүсье.

 


Анхаарал тавьсанд баярлалаа.

 


Д.Дэмбэрэл: - Б.Чойжилсүрэн гишүүнд баярлалаа. Асуулт асуух гишүүд байна уу? Р.Раш гишүүнээр тасаллаа. Я.Батсуурь гишүүн асуултаа тавъя. 


Я.Батсуурь: - Энэ газрын тосны тоног төхөөрөмжийг удаан хадгалахгүй ингээд хааж боох, буцаах тийм арга хэрэглэж байна л даа. Үүнийг эдийн засгийн аргаар нь шийдэж болоогүй юм уу? Ийм асуудал Байнгын хороон дээр яригдаж байсан уу гэж асуумаар байна. Тухайлбал одоо тэр хадгалах хугацааных нь хураамжийг шатлалтайгаар их хэмжээгээр нэмэгдүүлэх замаар, эдийн засгийн аргаар тэрийг шахаж боох, тэгснээрээ энэ чинь тусгай, дангаараа бизнес болоод явчихна шүү дээ. Заавал үүнийг одоо тэр 2, 3 жил гэж хугацаагаар хязгаарлаж, тэрийг авахыг шаардах, энэ нь одоо цаашдаа бас энэ газрын тосны олборлолт, үйлдвэрлэлд муугаар, сөргөөр нөлөөлөх юм биш үү? Ингэж хааж байхынхаа оронд шууд эдийн засгийн агаар нь, хураамжийнх нь, хадгалалтынх нь, тэр складных нь гаалийн байр савных нь татварыг нэмэх замаар хааж боож зохицуулж болоогүй юм уу гэсэн ийм асуудал Байнгын хороон дээр яригдсан уу? 


Д.Дэмбэрэл: - Байнгын хорооны дарга нь хариулъя. Б.Чойжилсүрэн гишүүн нэмж болно. Ц.Даваасүрэн. 


Ц.Даваасүрэн: - Тэгэхээр таны асуусан гол нь тэр газрын тосны чиглэлээр орж ирж байгаа тоног төхөөрөмжийн асуудал дээр нэлээн гишүүд хэлэлцүүлгийн явцад анхаарсан байгаа. Гол үүссэн асуудал бол 1 жилийн хугацаатай буцаан гарах нөхцөлтэйгээр орж ирэх байсныг энэ газрын тос, мөн онгоцны түрээсийн хувьд 3.6 жил хүртэл сунгах нь зүйтэй юм байна гээд хэлэлцүүлгийн явцад гишүүд санал гаргаад дэмжсэн байгаа. 


Энэ нь үндсэндээ үнэ тарифыг нэмж, газрын тосны хайгуулын ажилд харин сөрөг нөлөөлөл учруулах биш, тодорхой хэмжээний одоогийн гаалийн татварын хэмжээнд урьдчилгаа төлөөд буцаан гаргах нөхцөлтэйгээр. Тэрийгээ 3.6 жилийн хугацаанд тодорхой дансанд байршуулдаг юм байна. Гаалийн. Харин тэр дансанд байршуулсан хөрөнгийг арилжааны банкинд ашиглуулах биш, энэ бол татварын орлогын тодорхой нэг хэсэг болж байгаа учраас төрийн санд байрших нь зүйтэй юм байна. Тэр хэмжээгээрээ бас энэ төрийн сангийн мөнгөн урсгалын менежмент, зохицуулалтад ашиглаад явах нь зүйтэй юм гэж гишүүд үзсэн байгаа. 


Өөрөөр хэлбэл ямар нэг тариф, татварын дарамт үзүүлэх биш, одоо байгаа хэмжээндээ харин 3.6 жилийн хугацаанд нь төвлөрүүлээд, тэгээд буцаан гаргахад нь олгох энэ зарчим нь зүйтэй юм байна гэж гишүүд үзсэн байгаа. 


Д.Дэмбэрэл: - Б.Чойжилсүрэн гишүүн нэмэх юм байхгүй. Р.Раш гишүүн. Гишүүдийг оруулъя. Санал хураалт байгаа шүү. 


Р.Раш: - Одоо өрмийн машинуудыг жил болгоод буцаагаад гаргаад, эргүүлж оруулж ирээд, дахиж зоогоод ингээд яваад байна гэхэд зовлон бий л дээ. Урьд нь ер нь яаж байсан юм бэ? Энэ чинь одоо Зүүнбаян, Дорнодын нутгаар жигтэйхэн олон ийм нефть хайгуулын өрмүүд зоолттой ийм л байгаа шүү дээ. Энэнээс ер нь өгч авч байсан юм хэр байдаг юм бэ? Ингэж тэгээд явж байсан юм уу? Одоо ер нь ямар янзтай явж ирсэн юм бэ? Тэгээд яагаад ингээд 1 жил байсныг. 1.6-г 3.6 болгохыг би ойлгож байна л даа. Тэр ихээхэн цаг хугацаа, тэгээд мөнгө зардлын юм байсан л байх. Ялангуяа нөгөө талын. Цаг хугацааны хувьд манай талын. Энэ ер нь урьд нь яаж явсныг би тодруулмаар байна. 


Гэрээ хэрэгжиж байсан юм уу, ерөөсөө юм байхгүй байж байгаад одоо гэнэт нойрноосоо сэрж байгаа юм уу? 


Д.Дэмбэрэл: - Ц.Даваасүрэн гишүүн. 


Ц.Даваасүрэн: - Өмнө нь бол 1 жилээс дээш болчихоор нь сунгаад явдаг байсан юм билээ. 2-оос 3 удаа ч юм уу сунгаад. Үндсэндээ 7.6 жилээр сунгаад. Энэ хугацаандаа тэр өрөмдлөгийнхөө, хайгуулынхаа ажлыг хийгээд амжуулдаг ийм зарчмаар явж ирсэн юм билээ. Тэгэхээр энэ хэмжээгээр татвараас бас зайлсхийх бололцоо гаргаж байгаа учраас энэ хугацааг нь одоо багасгая. Өөрөөр хэлэх юм бол зарим нэг газрын тосноос бус хайгуулын салбарт одоо Монголын компаниудын энэ хайгуулд оролцох, өрөмдлөгөө хийх энэ нөхцөл бололцоог нь бас бүрдүүлж өгье гэдэг агуулгаар дотоодын энэ хайгуулын, өрөмдлөгийн компаниудаа дэмжих зорилгоор хугацааг нь багасгаж өгсөн байгаа. 


Харин тэр газрын тосны хувьд бас одоо манай хайгуул хийх зайлшгүй шаардлага байгаа учраас хугацааг нь харьцангуй арай бас өндөр, 3.6 жилээр тогтоож өгсөн. Өмнөхөөсөө 2 дахин багассан байна гэсэн үг. 


Д.Дэмбэрэл: - Р.Буд. 


Р.Буд: - Надад нэг асуулт байна. Энэ зам, барилгын салбарт одоо гадаадын тоног төхөөрөмж маш их олноор орж ирдэг. Зээл тусламжийн болон бусад объектуудад. Энэ маань одоо энд хамрагдаж байгаа юу? Тэгэхгүй бол энэ маш их хүндрэлтэй байдаг юм. Тендер ингээд шалгаруулаад, 6, 7 сард гэрээ хийдэг. Тухайн жилдээ оруулж ирнэ гэж энэ гадаадынх ч бай, дотоодынх ч бай хамтарсан компаниуд одоо нэлээн хэцүү хүнд байдалд ордог шүү. Хил гааль, тэгээд бусад зөвшөөрөл авна гээд. Тэгэхээр энэ маань энд хамрагдаж байгаа юу? Жишээлбэл одоо Азийн хөгжлийн банкны буцалтгүй тусламж, зээлийн төслөөр Чойр – Сайншандын зам одоо хэрэгжиж эхлэх гэж байна. Баруун босоо тэнхлэгийн зам явж байгаа. Тэгэхээр энэ дээр зохих хүндрэлүүд байгаа. Энийг одоо энэ асуудлыг хэлэлцэх үед авч анхаарч үзсэн үү гэсэн ийм асуулт байна. 


Д.Дэмбэрэл: - Ц.Даваасүрэн гишүүн. 


Ц.Даваасүрэн: - Татварын хуулиудад, гаалийн хуулиудад олон улсын гэрээнд өөрөөр заасан бол түүнийг дагаж мөрдөнө гээд заасан байгаа. Тийм учраас зээл тусламж бол өөрийнхөө гэрээгээр буюу олон улсын гэрээгээр зохицуулах бололцоотой байдаг учраас зээл тусламжийн гэрээнд татвараас хөнгөлөх, чөлөөлөх, тэр бүх нөхцөлүүдээ тусгаад явдаг. Тэр зарчмаараа явах бололцоотой гэж үзсэн. 


Д.Дэмбэрэл: - Гишүүд Байнгын хорооны танилцуулгаас асуулт асуулаа. Одоо ингэе. Зарчмын зөрүүтэй нэг санал байх шиг байна. Би энэ саналын томъёоллыг уншъя. Төсөлд Гаалийн тухай хуулийн 97 дугаар зүйлийн 97.1 дэх хэсгийн “1 жилээс дээшгүй байна” гэсний өмнө “газрын тосны салбарт бүтээгдэхүүн хуваах талаар Засгийн газартай байгуулсан гэрээний дагуу газрын тос хайх, олборлох, ашиглахад зориулагдсан бараа болон иргэний агаарын зорчигч тээврийн нисэх онгоцны хувьд 3 жил 6 сар хүртэл, бусад барааны хувьд гэж нэмэх гэсэн заалтыг нэмье гэж Ц.Даваасүрэн гишүүн гаргасан санал юм байх аа. Б.Чойжилсүрэн нарын гаргасан саналыг Байнгын хороо дэмжсэн байна. Дэмжье гэсэн санал хураалт явуулъя. 


42 гишүүн санал хураалтад оролцож 33 гишүүн зөвшөөрч, 78.6 хувийн саналаар санал дэмжигдлээ. 


Байнгын хорооны саналаар санал хураалт явуулчихлаа. Одоо Гаалийн тухай хуулийн зарим хэсгийг хүчингүй болсонд тооцох тухай. Энэ зарчмын санал дэмжигдвэл Гаалийн тухай хуульд нэмэлт, өөрчлөлт оруулах тухай гэсэн нэрээр явъя гэж байгаа юм байна шүү дээ. Тийм үү? Тэгвэл би саналыг Гаалийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалтыг явуулъя. 


Тамгын газар тайлбар өгөөд орхи. Энийг тайлбарлаад орхи. Энэ нэг томъёоллыг нь ингээд хачин хоёр, ингэвэл ингэнэ гээд нэг байгаад байх юм. 


Д.Насанжаргал: - Энэ ийм учиртай юм гишүүд ээ. Анхны нэгдсэн хуралдааны анхны хэлэлцүүлгээр дэмжигдсэн зарчмын зөрүүтэй саналаар төсөлд тусгахаар зэрэг эцсийн хувилбар маань ерөөсөө хоёрхон, уг хуулийн 2 заалтыг л хүчингүй болгох заалт үлдэж байгаа юм. Тэр агуулгаараа хуулийн зарим хэсгийг хүчингүй болсонд тооцох тухай гэсэн нэрээр батлагдах ёстой болж байгаа юм. Нэгдсэн хуралдаанд Байнгын хороо төсөвт нэмэх нэг санал оруулж ирж байгаа байхгүй юу. Хэрвээ энэ санал нэгдсэн хуралдаанд оролцсон гишүүдийн олонхийн дэмжлэг авах юм бол нэг нэмэлт заалт орж байгаа юм. Энийг оруулчих юм бол хуулийн бүр эцсийн хувилбар нэмэлт, өөрчлөлт оруулах тухай гээд эргээд нөгөө хуулийнхаа нэрээр нэрлэгдэх болж байгаа юм. Одоо батлагдаж байгаа хууль маань Гаалийн тухай хуульд нэмэлт, өөрчлөлт оруулах тухай хууль гэсэн нэртэй болно. Саяны зарчмын санал дэмжигдсэн учраас. 


Д.Дэмбэрэл: - Баярлалаа. Тэгвэл хууль баталъя гэсэн санал хураалтад 46 гишүүн оролцож, 28 гишүүн зөвшөөрч, 60.9 хувийн саналаар Гаалийн тухай хуульд нэмэлт, өөрчлөлт оруулах тухай гэсэн хууль батлагдлаа. 


Ажлын хэсгийн гишүүдээс оролцсон хүмүүс Ж.Ганбат Сангийн яамны Орлогын хэлтсийн дарга оролцсон байна. Ажлын хэсгийнхэн баярлалаа. 

Тав. Хадгаламж, зээлийн хоршооны тухай хуулийн төсөл, Хадгаламж, зээлийн хоршооны тухай хуулийг дагаж мөрдөх журмын тухай хуулийн төсөл, "Хууль хэрэгжүүлэх зарим арга хэмжээний тухай" Улсын Их Хурлын тогтоолын төсөл, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүд 

(анхны хэлэлцүүлэг)

 


Дараагийн асуудалдаа оръё. Хадгаламж зээлийн хоршооны тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд болон хууль хэрэгжүүлэх зарим арга хэмжээний тухай УИХ-ын тогтоолын төслийг хэлэлцэж эхэлье. Хууль, УИХ-ын тогтоолын төслүүдийн талаарх Байнгын хорооны санал, дүгнэлтийг сонсъё. Эдийн засгийн байнгын хороо санал, дүгнэлт гаргасан байна. Байнгын хорооны санал, дүгнэлтийг УИХ-ын гишүүн Н.Батбаяр танилцуулна. Н.Батбаяр гишүүнийг индэрт урьж байна. 


Н.Батбаяр: - УИХ-ын дарга, эрхэм гишүүд ээ, 


Хэлэлцэх эсэх тухай асуудал өмнөх УИХ-ын үед буюу 2008 оны 2 сарын 1-ний өдрийн УИХ-ын нэгдсэн хуралдаанаар шийдвэрлэгдсэн Хадгаламж, зээлийн хоршооны тухай хуулийн төсөл, Хадгаламж, зээлийн хоршооны тухай хуулийг дагаж мөрдөх журмын тухай хуулийн төсөл, “Хууль хэрэгжүүлэх зарим арга хэмжээний тухай” УИХ-ын тогтоолын төсөл, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулиудын төслүүдийг дахин боловсруулахаар хууль санаачлагчид нь буцаахаар Эдийн засгийн байнгын хорооны 2010 оны 04 сарын 27-ны өдрийн хуралдаанаар шийдвэрлэлээ. 


УИХ-ын эрхэм гишүүд ээ, 


Хадгаламж зээлийн хоршооны тухай хуулийн төсөл, Хадгаламж, зээлийн хоршооны тухай хуулийг дагаж мөрдөх журмын тухай хуулийн төсөл, “Хууль хэрэгжүүлэх зарим арга хэмжээний тухай” УИХ-ын тогтоолын төсөл, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулиудын төслүүдийг хууль санаачлагчид нь буцаах талаар тус байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Н.Батбаяр гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Н.Энхболд гишүүн. 


Н.Энхболд: - Байнгын хорооноос асууна. Тийм ээ? Гол нь одоо ямар ямар үндэслэлүүдээр  буцаая гэж үзсэн бэ? Энэ нөгөө санаачилсан улсууд нь өөрчлөгдсөн гэдгээр үү? Эсвэл ийм ийм юм нь болохгүй учраас гэдэг тал дээрээ жаахан дэлгэрэнгүй тайлбар өгөхгүй юу гэж бодоод байна. Яагаад гэвэл иймэрхүү чиглэлийн, энэ хууль бол хэрэгтэй хууль. Зөв зохицуулалт хэрэгтэй салбар болчихоод байгаа. Тэгвэл дараагийн хуулийг боловсруулж оруулж ирэхдээ юу юу анхаарах ёстой юм бол оо? УИХ-ын Байнгын хороо, УИХ-аас юу гэж үзээд энийг буцаасан бэ гэдэг тал дээр бас энийг харж байгаа, хүлээж байгаа олон хүмүүст ойлгомжтой тийм үндэслэлүүдийн талаар сонсмоор байна. Зүгээр л одоо буцаая гэхээр хэрэггүй болоод буцааж байгаа юм уу? Эсвэл одоо тэр хууль дотор нь, төсөл дотор болохгүй зүйлүүд байж байгаад одоогийн Их Хурлын, өнөөдрийн барьж байгаа бодлоготой зөрчилдөх зүйлүүд гараад буцаасан уу? Энэ тал дээр жаахан дэлгэрэнгүй тайлбар өгөөчээ гэж хүсье. 


Д.Дэмбэрэл: - Байнгын хорооны дарга Ц.Баярсайхан хариулъя. 


Ц.Баярсайхан: - Бүх гишүүд энэ талаар асуух болов уу гэж бодож байгаа учраас энэ талаар нэлээн дэлгэрэнгүй хариулт өгье. Монгол Улсын Засгийн газраас Хадгаламж зээлийн хоршооны тухай болон холбогдох бусад хуульд нэмэлт, өөрчлөлт оруулах тухай хуулийн төслийг санаачилж 2007 оны 12 сарын 20-ны өдөр УИХ-д өргөн мэдүүлсэн байна. Анх 1998 онд батлагдсан хоршооны хуулиар эрх зүйн үндсийг тавьж өгснөөр хоршоод, хадгаламж зээлийн үйл ажиллагаа эрхэлж эхэлсэн бөгөөд тэдгээрийн үйл ажиллагааг нарийвчлан зохицуулах, эрх зүйн хувьд боловсронгуй болгох зорилгоор уг хуульд 2002 онд нэмэлт, өөрчлөлт оруулсан. 


Хадгаламж зээлийн хоршоодын цаашдын хөгжлийг олон улсын жишигт хүргэхэд өнөөгийн эрх зүйн орчин хангалтгүй байна гэж үзэж, мөн хадгаламж, зээлийн хоршооны үйл ажиллагаанд холбоотой ноцтой зөрчил, дутагдал гарсан. Энэ зөрчил дутагдлаас сэргийлэх, гарсан зөрчил дутагдлыг арилгах зорилгоор хуулийн төслийг боловсруулсан юм билээ. Ингээд Эдийн засгийн байнгын хороо 2008 оны 01 сарын 09-ны өдрийн, УИХ-ын чуулган 2008 оны 02 дугаар сарын 01-ний өдрийн хуралдаануудаараа хэлэлцэх эсэх асуудлыг шийдвэрлэсэн байгаа юм. Дээрх хуралдаанд оролцсон гишүүдээс нэлээд олон төрлийн саналууд гарсан. Тухайлбал Хадгаламж, зээлийн хоршооны хадгаламж татан төвлөрүүлдгийг болиулах, хадгаламжийг банкинд төвлөрүүлдэг байх. Хадгаламж, зээлийн хоршоо зөвхөн зээлийн үйл ажиллагаа эрхэлдэг байлгах, хоршооны хуулийн нэрийг өөрчилж Зээлийн холбооны хууль болгох. Мөн Монголбанкнаас ч мөн энэ саналыг хуулийн төсөлд өгч байсан байна. Дээр нь хадгаламж, зээлийн зарим хоршоодод одоо сайн ажиллаж байх юм бол цаашдаа банк болж өсөж томрохыг нь хориглож болохгүй. Тийм учраас хуулийн төслийн үзэл баримтлал, энэ байдлыг хязгаарласан байна гэж хэлж байсан байна. 


Мөн хадгаламж, зээлийн хоршоо иргэдийн хүсэл зоригийн үндсэн дээр байгуулагддаг, сайн дурын байгууллага учраас аливаа эрсдэлийг иргэд өөрсдөө хүлээх ёстой гэж үзээд төр хадгаламж, зээлийн хоршоодод үйл ажиллагаа эрхлэх тусгай зөвшөөрөл өгснийхөө төлөө хариуцлага хүлээхгүй заалтыг төсөлд нэмж тусгах саналуудыг бас гаргаж байсан байна. 


Ингээд 2008 оны хаврын чуулганаар буюу тухайн үеийн УИХ-ын бүрэн эрхийн хугацаанд дээрх хуулийн төслүүдийг хэлэлцэж баталж амжаагүй. Ингээд хуулийн төслийг УИХ-ын хэлэлцүүлгийн шатанд байх хугацаанд Санхүүгийн зохицуулах хороонд хадгаламж, зээлийн хоршооны асуудлаар олон улсын байгууллагын шинжээчид ажилласан бөгөөд тэд Санхүүгийн зохицуулах хорооны ажилтнуудтай хамтарч зарчмын шинжтэй томоохон өөрчлөлтүүдийг хуулийн төсөлд нэмж тусгах шаардлагатай гэсэн зөвлөмж өгсөн байгаа юм. Үүнтэй холбогдуулан төслийн 8 дугаар бүлэг дээр хадгаламж, зээлийн хоршоодын холбоо дундын хоршоо гэсэн 9 дүгээр бүлэг буюу хадгаламж, зээлийн хоршооны үйл ажиллагаанд тавих хяналт, шалгалт, санхүүгийн үйлчилгээ, 10 дугаар бүлэг хууль тогтоомж зөрчигчдөд хүлээлгэх хариуцлага гэсэн 3 бүлгийг бүхэлдээ өөрчилж, төсөлд хадгаламж хамгааллын сан, тогтворжилтын сан гэсэн шинэ сангуудын эрх зүйн зохицуулалтыг нэмж тусгахаар тодорхой саналуудыг боловсруулсан байгаа юм. 


Хэрвээ Байнгын хороо дээрх зөвлөмж, саналыг хүлээн авч төсөлд нэмж тусгана гэвэл төслийн 3 бүлгийг бүхэлд нь өөрчлөн найруулж, түүнтэй холбогдуулан зүйл заалтуудад авсан ишлэл болон зарим зүйл заалтыг өөрчлөн найруулах шаардлагатай болоод байгаа юм. 


Дагалдаж гарч байгаа хуулиудын төсөл дээр бол мөн Иргэний хуулийн 37.1.7-д хоршоо ашгийн төлөө бус байгууллага, хуулийн этгээд байна гэж заасан. Аж ахуйн нэгжийн орлогын албан татварын хуулийн 4.1.5-д зааснаар хоршоог аж ахуйн нэгжийн төрөлд хамруулж, аж ахуйн нэгжийн орлогын албан татвар төлүүлэхээр хуульчилсан байдаг. Хоршооны хуулийнхаа 3.1-д зааснаар бол хоршоо ашгийн төлөө бус байгууллага байх хуулийн.../минут дуусав/


Д.Дэмбэрэл: - Ц.Баярсайхан гишүүн нэмээд, гүйцээгээд тайлбарлая. Яагаад гэвэл энэ..


Ц.Баярсайхан: - Энэ хуулийн этгээдийн төрөл алдагдаж аж ахуйн үйл ажиллагаанд илүүтэй чиглүүлсэн ийм зохицуулалт болчихоод байгаа юм. Тийм учраас эхний ээлжинд дээрх зөрчилтэй байдлыг нэг мөсөн шийдэх, хоршоог ашгийн төлөө бус зөвхөн гишүүддээ үйлчилдэг, гишүүд нь хувь хүний орлогын албан татвар төлдөг дэлхий нийтийн хандлага руу ойртуулах нь зүйтэй. Энэ байдлаар хуулийн төсөл, холбогдох бусад хуулиудын эрх зүйн орчинг бүхэлд нь өөрчлөх шаардлага гарч ирж байгаа. 


Хэлэлцүүлгийн шатанд байгаа энэ хуулийн төслүүдэд, энэ хуулиудад өөрчлөлт оруулах төслүүд нь өргөн баригдаагүй байгаа юм. Ийм заалтаар одоо энэ хуулийн төслийг төсөл санаачлагчид нь буцаагаад холбогдох саналуудыг тусгаад дахиж хэлэлцье гэж холбогдох Санхүүгийн зохицуулах хороо, энэ төсөл дээр ажиллаж байсан хүмүүсийн саналыг авсны үндсэн дээр төсөл санаачлагчид нь буцаах нь зүйтэй юм. Өргөн баригдсанаас хойш бас багагүй хугацаа өнгөрчихлөө. Өнөөдөр бас энэ салбарын эрх зүйн зохицуулалт дээр нэмж тусгах, эргэж харж үзэх, бас өөр зүйлүүд байна гэж ингэж үзээд, тэгээд Их Хурлын Тамгын газар дээр ажилласан манай хуульчид, манай Байнгын хорооноос мөн энэ төсөл дээр ажилласан ажилтнуудын зөвлөмжийг үндэслээд Байнгын хороо ер нь буцаая гэж шийдсэн юм. Өөр үндэслэл байхгүй. Хэрвээ хэлэлцэхээр болох юм бол мэдээж маш олон асуудал дээр, одоо асуулт тавъя гэсэн улсууд ч гэсэн тодорхой саналууд хэлэх ийм зүйл байхыг үгүйсгэхгүй. Тийм учраас ер нь буцаагаад холбогдох газруудад нь энэ нэмэлт, өөрчлөлтүүдээ хийгээд, нэн даруй өргөн бариад хэлэлцээд явъя гэсэн ийм саналтай байгаа юм. 


Д.Дэмбэрэл: - Ер нь хэлэлцэхгүй гэж байгаа биш, үнэхээр буцаах үндэслэлүүд байгааг маш тодорхой танилцууллаа. Энэ гишүүд асуугаад байх уу? Ер нь санал хураалт явуулчих уу? Горимын санал гаргачих хүн алга уу? Маш ойлгомжтой тайлбар хийлээ. Хэн нэг нь горимын санал гаргая. Саналаа татчих уу, гишүүд. За татчихлаа. Саяныхыг давтахгүйгээр асуух зүйл байвал асууя. Н.Ганбямба. Бусад нь татах байх. Н.Ганбямба. 


Н.Ганбямба: - Баярлалаа. Зүгээр цаг алдалгүйгээр буцаахгүйгээр эндээ сайжруулаад явчихаж болоогүй юм уу гэж асуух гэсэн юм. Өөрөөр хэлэх юм бол энэ өөр хуулиудыг Их Хурал дээр бүр зарчмын их өөрчлөлт оруулаад, бүр шинэчилсэн найруулгын хэлбэрт хүртэл оруулдаг шүү дээ. Яагаад гэвэл энэ буцаах тухай юм Их Хурлын дараалалд хэдэн долоо хоног л явж явж байж өнөөдөр буцаах тухай тогтоол нь орж ирж байгаа юм. Одоо буцчихаад эргээд өргөн барьтал, энэ санхүүгийн зах зээл чинь ерөөсөө ганцхан банк л давамгайлсан байгаа Монголд. Банкны энэ өндөр хүүтэй зээл бол ерөөсөө энэ эдийн засагт ямар ч үр дүн өгөхгүй шүү дээ. Бодит үйлдвэрлэлийн салбарт үр дүн өгөхгүй. Одоо бодлогын хүү чинь гарчихсан. Өшөө энэ эдийн засаг бол сэргэхэд хүнд. 


Тэгэхээр энэ санхүүгийн зах зээлийг уг нь 96.0 хувь нь арилжааны банк болчихсон энэ өрөөсгөл бүтцийг сайжруулахад өөр ямар санхүүгийн хэрэгслүүд байна. Энийг л хуульчилж өгөөд гаргаад баймаар байгаа юм л даа. Тэрний нэг нь энэ хоршооны хууль байсан юм. Өөрөөр хэлэх юм бол хоршоог хуульчлаад өгч чадах юм бол тэр луйварчид орж ирэх нүх сүвийг нь хаагаад өгч чадах юм бол энэ чинь бас үр дүнгээ өгөхөөр зүйл шүү дээ. Одоо хадгаламж, зээлийн хоршоо гэвэл асар их алергийтэй болсон. Манай нийгмийн сэтгэл зүй хүлээж авахааргүй болсон. Энэ дотор хяналтын ямар ч механизм байхгүй. Энэ хуулийн хүрээнд зөндөө олон луйвардсан явсан шүү дээ. Тэр үеийн Монголбанкны удирдлагууд бол хангалттай хэлж байсан. Энэ чинь болохгүй ээ. Хадгаламж зээлийн хоршоонд итгэж болохгүй гээд байхад. Сэтгэл зүй дээр чинь их тоглодог юм байна шүү дээ, рекламаар. Реклам нь хүртэл чөлөөтэй яваад байсан. 


Одоо энэ луйврыг зогсоосон хяналтын механизмыг нь сайжруулсан ийм хууль Их Хурал гаргах шаардлагатай болсон юм. Буцаахгүйгээр энэ ажлын хэсэг, манай Эдийн засгийн байнгын хороон дээр холбогдох байгууллагуудыг нь татаж авчраад, тэгээд энэ ажлын хэсгээ сайжруулаад, энэ хуулийг нь нэлээн чамбайруулаад гаргах юм бол уг нь болохгүй юм байхгүй болов уу гэж бодсон юм л даа. Тухайлах юм бол хадгаламж зээлийн хоршоо гэхээсээ илүү харилцан зээлжих хоршоо энэ тэр гээд үг үсгийг нь өөрчилсөн албан бусын улсууд байж л байна шүү дээ. Хуучин бол бүр дээр үед цалингаараа нийлдэг нэг байгууллагын 5, 6 хүн одоо цалин дээрээсээ хэд хэдэн, 200, 200 мянган төгрөгөөр нийлээд, тэгээд нэг нь тэр сард тэр бөөн мөнгөө авдаг. 1 сая 200 мянган төгрөгөө. Дараачийн хүн дараагийн сар дээр нөгөөдөх нь аваад явдаг. Энэ бол ерөөсөө сонгодог хэлбэр нь бараг хуультай хуульгүй хэрэгжээд явдаг юм. Хууль оруулж байж, буруу хууль, буруу механизм үйлчилснээс болоод нийгэмд ийм аймшигтай муутай луйврын сүлжээ бий болж байж айхтар цочоосон. Тэрнээс санхүүгийн хэрэгслэл болгон боломжтой, монгол хөрсөнд буух хэлбэрээр, луйвар орохгүй хэлбэрээр ингээд хуульчлаад өгөх юм бол одоо бүр банкууд ийм өндөр зээлтэй байгаа тохиолдолд маш их эрэлттэй байгаа юм. Болж өгвөл хадгаламжийн, болж өгвөл зээлийн хоршоо, бусад банк, санхүүгийн байгууллагууд. Ерөөсөө олигтой ахихгүй байна шүү дээ. Гадаад бол банк энэ бусад юунууд чинь бол 50, 50 хувьтай байдаг юм билээ шүү дээ. Санхүүгийн зах зээл дээр. Одоо Монголын санхүүгийн зах зээлийн 96.0 хувь нь арилжааны банк. Тэр дундаа дэлхийд хамгийн өндөр хүүтэй зээл бол зөвхөн Монголын банкуудад байгаа шүү дээ. Одоо ингээд Bloomberg руу, вэбсайт руу ороод үзэхэд жилд олгодог хүүг Монголд сард олгож байгаа. 12 дахин өндөр хүүтэй. 


Тийм учраас санхүүгийнхээ зах зээлийг бид нар ингээд л хойшлуулаад байгаа юм. Санхүүгийн зах зээлийг өөр олон санхүүгийн арилжааны хэрэгслүүдийг УИХ дэмжиж аваад бүр ямар ч луйвар орохын аргагүйгээр хуульчлаад ингээд өгчих юм бол энэ болохгүй юм байсан юм болов уу? Энийг энэ дээр чамбайруулж болоогүй юм болов уу гэж асуух гээд байгаа юм? 


Д.Дэмбэрэл: - Хан-Уул дүүргийн 12 дугаар хорооны иргэд УИХ-ын гишүүн Д.Загджавын урилгаар УИХ-ын чуулганы нэгдсэн хуралдааны үйл ажиллагаатай танилцаж байна. Иргэдэд ажлын амжилт, эрүүл мэнд, сайн сайхныг хүсэн ерөөе. 


Ц.Баярсайхан гишүүн хариулъя. 


Ц.Баярсайхан: - Ер нь санхүүгийн бусад эх үүсвэр зах зээлийг нэмэгдүүлэх гэсэнтэй санал нэг байгаа л даа. Тийм учраас Эдийн засгийн байнгын хороо өнөөдөр компанийн засаглалыг сайжруулах, компанийн тухай хуульд нэмэлт, өөрчлөлт оруулах, хөрөнгийн зах зээлийг хөгжүүлэх чиглэлээр хуулиудын төсөл дээр ажиллаж байгаа. Хадгаламж зээлийн хоршоодтой холбоотой асуудлуудыг бол манай иргэд, тэр дотроо мөн иргэдээс сонгогдсон Их Хурлын гишүүд бол сайтар ойлгож байгаа. Энэ хуулийг чамбайруулах ёстой. Гэхдээ анхан шатандаа ахин сайн боловсруулахгүй бол өнөөдөр нэг ажлын хэсэг гарснаар энэ асуудлыг шийдчихээгүй байгаа юм. Тийм учраас эргэж харж үзэх юмнууд зөндөө байна. Өргөн баригдаад 2 жил шахуу болчихсон байгаа юм. 


Өмнөх гаргаж байгаа саналууд бол зарчмын нэлээн зөрүүтэй саналууд байгаа. Тийм учраас бид ажлын хэсгүүдтэй нь ярьж тохирсон. Ер нь богино хугацаанд буцаагаад эргээд өргөн барих юм бол илүүтэйгээр анхан шатны байгууллага, иргэдийн саналыг энэ дээр тусгах бололцоо гарч ирнэ. Энэ дээр ажиллахаас түдгэлзэж байгаа юм байхгүй. Гагцхүү түрүүний миний ярьдаг тэр төслийн тодорхой олон зүйлүүдээр зарчмын их олон өөр саналууд гарч ирж байгаа. 8 дугаар бүлэг, 9 дүгээр бүлэг, 10 дугаар бүлэг. Дээр нь хадгаламж хамгааллын сан, тогтворжилтын сан гээд шинэ сангуудын эрх зүйн зохицуулалтыг тусгахаар байгаа. Ялангуяа энэ Засгийн газрын тусгай зөвшөөрөл бүхий сангуудын хуульд өөрчлөлт орох учраас энэ сангуудын талаар Засгийн газар дээр нарийвчилж дахин авч үзэж ярих ёстой гэж ингэж үзэж байгаа. Ийм л үндэслэлүүдээр одоо бид буцаая. Тэгээд Байнгын хорооноос ч гэсэн энэ асуудал дээр анхаарал тавиад, эргээд одоо хурдан оруулж ирээд хэлэлцье гэсэн ийм л саналтай байгаа юм. 


Д.Дэмбэрэл: - Баярлалаа. Д.Ганхуяг гишүүн асуултаа тавъя. 


Д.Ганхуяг: - Санхүүгийн зах зээл гээд Монгол Улс ч хэцүү л байдалтай байна л даа. Монголбанк нь өндөр хүүтэй үнэт цаас гаргаж валютынхаа нөөцийг нэмэгдүүлдэг. Арилжааны банкууд маань дунджаар 14-өөс 16 хувьтай хадгаламжаар зээл өгдөг. Нөгөөдөх зээлийн хүү нь бид үргэлж ярьдаг. 20.0, 30.0 хувийн хүүтэй болдог. Тэгээд энэ бодит эдийн засаг гэдэг юм бол ерөөсөө эдийн засгийн асуудал бол бодит эдийн засгийн асуудал гэж ойлгож байгаа. Иргэдийн амьжиргаагаар дамжсан, эсвэл аж ахуйн нэгжийн үйл ажиллагаагаар дамжсан ийм эдийн засаг байх шаардлагатай. Хоёр толгой ярьсаар байгаад л 2 жилийг авчихлаа л даа. Энэ хууль чинь 2007 онд Эдийн засгийн байнгын хороонд орж ирж байсан юм. Тэгээд 2 жилийн хугацаанд, уг нь бол өдийд энэ хуулийг оруулаад ирэх боломжтой ийм л зүйл шүү дээ. Нэг их тийм шинэ зүйл нээх гээд байгаа биш. 


Тэгээд энэ дээр юу болоод байна вэ гэхээр УИХ-ын харъяа байгууллагуудыг ерөөсөө хуулийн төсөл санаачлах, хуулиа сайжруулах, тэр нь анзаардаггүйтэй холбоотой юм болчихоод байгаа юм л даа. Санхүүгийн зохицуулах хороо тэнд юмаа хийдэг. Тэрийг нь УИХ-ын гишүүд ч юм уу, УИХ-ын Байнгын хороо нь анзаараагүйгээс өнөөдрийг хүртэл. 2007 он. Өнөөдөр 2010 он. 3 жилийн хугацаанд өргөн баригдсан хуулийн төсөл яг хэвээрээ байж байгаад эргэж буцаагдаж байгаа байхгүй юу. 


Тийм учраас 2012 он хүртэл бараг гарахгүй нь л дээ. Энэ иргэд өөрсдөдөө байгаа хөрөнгөөр хоршиж ажиллах. Энэ бол хамгийн чухал хэлбэр шүү дээ. Одоо тэр Хөрөнгө оруулалтын сангийн тухай хууль гээд л бас 2009, 2010 онд ярьж байсан. Тэр хаана юу болж байна. Тэгээд ингээд хугацаа алдаад байна шүү дээ. Одоо өөрөөр хэлбэл 2007 онд өргөн баригдаад УИХ-д орж ирснээс хойш юу хийгдсэн юм бэ энэ дээр. Бодитой ажил хиймээр байна шүү дээ. Энэ бол нэг их тийм айхтар хуулийн төсөл биш ээ. Үнэхээр хугацаа алдсан. Хөрөнгө оруулалтын сангийн өөрөөр хэлбэл тэр хуулийн төсөл юу болж байна вэ? Азийн хөгжлийн банк бэлтгээд байсан. Бас л аягүй бол Санхүүгийн зохицуулах хороон дээрээ өргөн барих хүн байхгүй. Засгийн газрын хуралдаанаар оруулж чадахгүй ингээд л байж байгаа шүү дээ. 


Үнэхээр энэ зээлийн хүүгийн асуудал гэдэг чинь Монголд гамшигтай адилхан асуудал болчихоод байна шүү дээ. Энэ хадгаламж, зээлийн хоршоотой холбоотой энэ луйврын асуудал бол ер нь олон оронд болж байсан юм билээ. Бид дайраад өнгөрсөн. Одоо иргэд мэдэж байгаа. Бид хуулиа ч гэсэн сайн хийж өгөх боломжтой шүү дээ. УИХ зохион байгуулагдсанаас хойш 2 жил өнгөрчихлөө шүү дээ. Тэгээд 2007 оны хуулийг өнөөдөр дөнгөж буцаан татах тухай юм яригдаж байна шүү дээ. Яг одоо хэзээ орж ирэх юм? Яг хуулийн төсөл нь бэлэн болсон л байгаа, Санхүүгийн зохицуулах хороон дээр бол. Хөрөнгө оруулалтын сангийн тухай хууль бас хэрэгтэй байна шүү дээ. Энэ дээр хариулж өгөөчээ гэж хэлэх гэсэн юм. 


Д.Дэмбэрэл: - Ц.Баярсайхан дарга хариулъя. Чуулганы хуралдаанд Д.Баярсайхан Санхүүгийн зохицуулах хорооны дарга, Б.Шаравсамбуу Санхүүгийн зохицуулах хорооны гишүүд оролцож байна. Ц.Баярсайхан дарга хариулъя. 


Ц.Баярсайхан: - Одоо Их Хурлын дэгийн тухай хуулиудыг хэлэлцэж байх явцад энэ Их Хурлын харъяа байгууллагуудын хуулийн төсөл өргөн мэдүүлэх, энэ асуудлыг бас нэг зохицуулж өгмөөр байгаа юм. Сая Д.Ганхуяг гишүүний хэлдгээр бол Санхүүгийн зохицуулах хороо, Монголбанк, Үндэсний Статистикийн хороо гээд аудитын газраас тодорхой хууль санаачлахад гишүүдээр дамжуулж өргөн барихаас өөр аргагүй болдог. Засгийн газарт тэр болгон асуудлаа оруулаад байж чаддаггүй. Энэнээс үүдээд зарим хуулийн төслүүд одоо хурдан хугацаанд хэлэлцэгдэх, тодорхой төлөвлөсөн хугацаандаа өргөн баригдах асуудал. Зүгээр Их Хуралд өргөн баригдсаны хувьд бол 2007 оны 12 сард өргөн баригдсан. 2008 онд бүхэлдээ энэ асуудлаар ерөөсөө яригдаагүй. 2009 онд бид дахиж нэг яриад Засгийн газарт бас тодруулах баахан нэлээд асуудлуудыг өгсөн. 


Хадгаламж зээлийн хоршоодод бий болсон нөхцөл байдал, ард иргэдэд учирсан хохиролтой холбогдуулаад улсын төсвөөс 33.0 тэрбум төгрөг гаргаж ирсэн. Өнөөдөр эргэн төлөлт бол ер нь 4.0 тэрбум төгрөг хүрч байгаа юу, үгүй юу. Энэ бүхнээс үүдээд ер нь цаашдаа иймэрхүү нөхцөл байдал гаргахгүйн тулд, дээр нь энэ гарсан тэр төлбөр тооцоог барагдуулахын тулд, сэрэмжлэхийн тулд мэдээж энэ хуулиудад бас анхаарал хандуулах ёстой. Тэгэхдээ өнөөгийн мөрдөгдөөд явж байгаа хуулиасаа болоод энэ хоршоодод ийм нөхцөл байдал үүссэн гэж үзэхгүй байгаа. Тийм учраас хууль бол бас өөрчлөх ёстой. Зарим зүйл заалтыг. Гэхдээ нэмэлт шинэ нөхцөл байдал гарч ирж байгаа учраас нэлээн чамбай боловсруулж хэлэлцүүлэх ёстой гэж ингэж үзээд Байнгын хороон дээр гишүүдийн 100.0 хувийн саналаар буцаая гэсэн. 


Бид богино хугацаанд өргөн барина гэж бодож байгаа. Д.Баярсайхан дарга, Б.Шаравсамбуу гуай бол яг төсөл дээр ажиллаж байгаа. Тийм учраас Засгийн газарт маш түргэн хугацаанд бид саналаа өгөөд. Хэрвээ амжмааргүй бол одоо Эдийн засгийн байнгын хорооны холбогдох гишүүд энэ хуулиудынхаа дахиж нэг нягталсан Засгийн газрын санал авсны үндсэн дээр Байнгын хорооны гишүүд бас өргөн барих бололцоо байгаа. 


Д.Дэмбэрэл: - Баярлалаа. Эрхэм гишүүд Байнгын хорооны санал, дүгнэлтээс асуулт асууж хариулт авлаа. Одоо санал хураалт явуулна даа. 


Хадгаламж, зээлийн хоршооны тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд болон хууль хэрэгжүүлэх зарим арга хэмжээний тухай УИХ-ын тогтоолын төслийг хэлэлцэх шаардлагагүй гэсэн Байнгын хорооны саналаар санал хураалт явуулж байна. 


46 гишүүн оролцож, 31 гишүүн зөвшөөрч, 67.4 хувийн саналаар хэлэлцэх шаардлагагүй гэж гишүүд үзлээ. 


Нэгэнт гишүүд хэлэлцэх шаардлагагүй гэж үзсэн учраас буцаах тухай тогтоолын төслийг танилцуулъя. Хуулийн төсөл буцаах тухай. Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас ТОГТООХ нь: 


1. Засгийн газраас 2007 оны 12 дугаар сарын 20-ны өдөр УИХ-д өргөн мэдүүлсэн Хадгаламж, зээлийн хоршооны тухай, Хадгаламж, зээлийн хоршооны тухай хуулийг дагаж мөрдөх журмын тухай, Хоршооны тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай хуулийн төслүүд болон хууль хэрэгжүүлэх зарим арга хэмжээний тухай УИХ-ын тогтоолын төслийг нэгдсэн хуралдаанд оролцсон гишүүдийн олонхи нь хэлэлцэх шаардлагагүй гэж үзсэн тул хууль санаачлагчид нь буцаасугай гэсэн тогтоол байна. 


Тогтоолыг баталъя гэсэн санал хураалт явуулъя. 


46 гишүүн санал хураалтад оролцож, 31 гишүүн зөвшөөрч, 67.4 хувийн саналаар тогтоол батлагдлаа. 


Сая миний уншсан тогтоол дээр эцсийн найруулгын саналтай гишүүн байна уу? Алга байна. Энэ тогтоолын эцсийн найруулгыг сонслоо. Энийгээ Засгийн газар дээр сайн ажиллаж байгаад, нэлээн хугацаа өнгөрсөн юм байна. Энэ хугацаанд их бэлтгэл хангагдсан байх. Тэгээд буцааж оруулна биз дээ. Сайн хуулийн төсөл авчирвал сайн байна. 
Зургаа. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон Хууль хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Гүйцэтгэх ажлын тухай хуульд нэмэлт оруулах тухай, Дайны байдлын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Ан агнуурын тухай хуульд өөрчлөлт оруулах тухай, Ахуйн болон үйлдвэрлэлийн хог хаягдлын тухай хуульд өөрчлөлт оруулах тухай, Галын аюулгүй байдлын тухай хуульд өөрчлөлт оруулах тухай, Жагсаал цуглаан хийх журмын тухай хуульд өөрчлөлт оруулах тухай, Монгол Улсын Төрийн ордны тухай хуульд өөрчлөлт оруулах тухай, Монгол Улсын цагдаагийн байгууллагын тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Орон сууцны тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтай тэмцэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Шуудангийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслүүд 

(хэлэлцэх эсэх)

 


Дараачийн асуудалдаа оръё. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцье. Хууль санаачлагчийн илтгэлийг УИХ-ын гишүүн Э.Мөнх-Очир гишүүн танилцуулна. Э.Мөнх-Очир гишүүнийг индэрт урьж байна. 


Э.Мөнх-Очир: - УИХ-ын дарга, эрхэм гишүүд ээ, 


Монгол Улсын Их Хурлаар 2004 онд батлагдсан Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчлэн найруулсан төслийн үзэл баримтлалын хүрээнд боловсруулж, УИХ-ын чуулганы хуралдаанаар хэлэлцүүлэхээр танилцуулж байна. Хуулийн төсөлд Монгол Улсад зөвшөөрөгдсөн бүх төрлийн дэлбэрэх бодис, тэсэлгээний хэрэгсэлтэй холбогдсон харилцааг зохицуулах хуулийн зорилт, үйлчлэх хүрээг шинээр тодорхойлох. Төсөлд дэлбэрэх бодис, тэсэлгээний хэрэгслийн эргэлтийн зохицуулалт, түүнд тавих хяналтын бүтцийг тодорхойлж Засгийн газар, батлан хамгаалах асуудал эрхэлсэн болон бусад төрийн захиргааны төв байгууллага, цэргийн мэргэжлийн нэгдмэл удирдлагаар хангах дээд байгууллага, аймаг, нийслэлийн Засаг дарга, аж ахуйн нэгж, байгууллагын удирдлага, иргэний хүлээх эрх үүргийг шинээр тодорхойлсон. 


Энэхүү хуулийн төсөл батлагдсанаар Дэлбэрэх бодис, тэсэлгээний хэрэгсэлд тавигдах хяналт, шалгалтын тогтолцооны төрийн бодлого, чиглэл шинэчлэгдэнэ. Үүний үр дүнд дэлбэрэх бодис, тэсэлгээний хэрэгслийн эргэлттэй холбоотой эрх зүйн зохицуулалт боловсронгуй болж, аж ахуйн үйл ажиллагаа эрхлэгчдийн эрх үүрэг, хариуцлагын тогтолцоо тодорхой болж, уламжлалт бус террорист ажиллагаанаас урьдчилан сэргийлэх, таслан зогсоох ажиллагааг шуурхай хэрэгжүүлэх боломж бүрдэнэ. 


УИХ-ын эрхэм гишүүд ээ, 


Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулсан төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Э.Мөнх-Очир гишүүнд баярлалаа. Хууль санаачлагчийн илтгэлээс асуух асуулттай гишүүд байна уу? Ц.Сэдванчиг гишүүнээр тасаллаа. 


Энэ хууль дээр ажилласан ажлын хэсгийн гишүүдээс М.Борбаатар Батлан хамгаалах яамны Төрийн нарийн бичгийн дарга, Б.Баярмагнай Зэвсэгт хүчний Жанжин штабын дэд дарга, Б.Баярсайхан Батлан хамгаалах яамны Стратегийн удирдлага, төлөвлөлтийн газрын дарга, Г.Ерөөлцэнгэл Батлан хамгаалах яамны Гадаад хамтын ажиллагааны газрын дарга, Д.Жаргалсайхан Батлан хамгаалах яамны Санхүү, хөрөнгө оруулалтын газрын дарга нар чуулганы хуралдаанд оролцож байна. 


Х.Бадамсүрэн гишүүн асуултаа тавъя. 


Х.Бадамсүрэн: - Баярлалаа. Тэгэхээр өнөөдрийн энэ хэлэлцэх гэж байгаа асуудал бол салбарын үйл ажиллагаатай холбоотой, уул уурхайн салбарын үндсэн дамжлагын хэмжээний асуудал л даа. Тэгэхээр ер нь бол энэ геологи, уул уурхайн салбарт бид их ач холбогдол өгдөг. Хүн болгон л ярьдаг. Гэвч бас энэ салбарыг бид анхаарлаасаа хөндийрүүлсэн. Сүүлийн 20-иод жил бусад яамдын хажуу хавирганд наалдуулсан байдалтай явж ирээд, энэ удаагийн УИХ бол харин Эрдэс баялгийн яамтай болгож зөв гольдрол руу нь оруулаад явж байгаа гэж ойлгож байгаа. Тэгээд энэ асуудлыг бид олон талаас нь авч үзэх ёстой. Зүгээр тэсрэх дэлбэрэх бодис, тэсэлгээний хэрэгслийн эргэлтэд хяналт тавихад анхаарах шаардлага бол байгаа. Тэгээд энэтэй холбогдуулж бас бидний гишүүд хуулийн төсөл өргөн барьсан байгаа. 

Засгийн газрын санал хүлээгдэж байна. Тэгээд цаашдаа хамтдаа хэлэлцэгдээд явах байх гэдгийг нэгдүгээрт хэлье. 


Хоёрдугаарт нь, энэ өрөмдлөг, тэсэлгээний ажил бол уул уурхайн олборлох үйлдвэрийн үндсэн дамжлага. Хөрс хуулалтын ажил, хүдэр олборлох ажил бол өрөмдлөг, тэсэлгээний ажилгүйгээр явагдах аргагүй. Энэ өрөмдлөг тэсэлгээний ажлын чанар чансаа, технологийн горимыг хэрхэн барьснаас шалтгаалж хүдэр олборлох үеийн хаягдал, бохирдол шалтгаална. Цаашид баяжуулах фабрикийн технологийн үйл ажиллагаа хамаардаг ийм л учиртай л даа. Тийм учраас энэ асуудлыг хэрэв харъяалах салбарын яамыг нь өөрчилвөл геологи, уул уурхайн салбарын олборлох шатны үндсэн дамжлагыг өөр яаманд шилжүүлж байгаатай агаар нэг асуудал юм. Тийм учраас би энэ төсөл санаачлагчдаас Засгийн газар энэ асуудалд юу гэж хандаж байгаа юм бэ? Эрдэс баялаг, эрчим хүчний яам одоо юу гэж үзэж байгаа юм бэ? Энэ салбарын үйл ажиллагааг авч явдаг бас эрдэмтэн мэргэд бий. Тэд нартай яаж ярьсан юм. Монголын уул уурхайн үндэсний ассоциаци, тэгээд энэ чиглэлийн бас төрийн бус байгууллагууд байдаг л даа. Энэ хүмүүс одоо ямар байдлаар энэ асуудал хандаж байгаа юм? Ямар яриа болж байсан юм бэ гэдгийг тодруулж асууя. 


Түрүүн би бас тэмдэглэж хэллээ. Энэ тэсэрч дэлбэрэх бодис, тэсэлгээний хэрэгслийн хяналтад тавих хяналтыг сайжруулах шаардлага байгаа л даа. Тэр дээр хуулийн төсөл, бидний боловсруулсан хуулийн төсөлтэй төсөл санаачлагч маань бас танилцсан уу? Та бүгдийн санал ямар байгаа вэ гэж хоёр дахь асуулт байна. Тэгээд дараа нь яах вэ саналаа хэлье. Баярлалаа. 


Д.Дэмбэрэл: - Э.Мөнх-Очир гишүүн хариулна.


Э.Мөнх-Очир: - Х.Бадамсүрэн гишүүний асуултад хариулъя. Засгийн газрын 2010 оны 2 дугаар сарын 24-ний хуралдаанаар энэ асуудал хэлэлцсэн байгаа. Хуулийн төсөл хэлэлцсэн. Тэгээд ер нь бол хууль санаачлагчдын зүгээс ч гэсэн, ажлын хэсгийн зүгээс ч тэр, Засгийн газрын тэмдэглэлээс гарсан аж ахуйн нэгж, байгууллага тэсэрч дэлбэрэх бодис, тэсэлгээний хэрэгслийг импортлох, экспортлох, реэкспортлох үед тусгай зөвшөөрөл олгохын өмнө Батлан хамгаалах яаманд, эсвэл Зэвсэгт хүчний Жанжин штабаас санал авах гэдэг ийм санал оруулсан. Тийм болохоор бид нар энэ Засгийн газрын саналыг хүлээж авах боломжтой юм байна гэж үзэж байгаа. Тийм болохоор таны ярьж байгаа, санаа зовж байгаа зүйлүүд дээр энэ дээр хэлэлцүүлгийн явцад хариу нь гараад явчих байх гэж бодож байгаа юм. 


Таны гаргасан санал гэж ярьсан уу, хоёр дахь нь. Тэрэнтэй танилцаагүй байгаа. Яагаад гэвэл энэ Засгийн газраас гарсан энэ саналыг бол Эрдэс баялаг, эрчим хүчний яамнаас оруулсан санал юм билээ. Тэгэхээр энэ саналыг хүлээж авч байгаа учир бол таны санаачилж яваа хууль нь өөрөө нэг их ач холбогдолгүй болж байгаа болов уу гэж би хувьдаа бодоод байгаа юм. Баярлалаа. 


Д.Дэмбэрэл: - Х.Бадамсүрэн гишүүн нэмээд асууя. 


Х.Бадамсүрэн: - Тэгээд сая Э.Мөнх-Очир гишүүний хариултаас Засгийн газар, Эрдэс баялаг, эрчим хүчний яам яг энэ та бүгдийн санаачилсан хуулийн төслийг дэмжиж энэ чиглэлийг баримтлах нь зүйтэй гэж байгаа юм уу? Аль эсвэл өөр саналтай байгаа юм уу? Жаахан бүрхэгдүү сонслоо. 


Д.Дэмбэрэл: - Э.Мөнх-Очир гишүүн. 


Э.Мөнх-Очир: - Засгийн газрын хуралдаан дээр ерөнхийдөө энэ асуудал яригдаад хууль санаачлагчид ийм ийм зүйлийг уламжилъя гэж санал өгсөн байгаа. Тэр нь бол түрүүний миний уншсан зүйл дээ. Тодорхой зөвшөөрөл авахынхаа өмнө Батлан хамгаалах яамнаас санал авч байх нь зүйтэй юм. Ер нь бол таны яриад байгаа энэ асуудлаар одоогийн мэргэжлийн байгууллага нь өөрөө энэ асуудлаа эрхлээд явж байх нь зүйтэй юм гэдэг ийм санал өгсөн. Энийг бид хүлээж авч явах бололцоотой юм гэж үзсэн. 


Д.Дэмбэрэл: - Баярлалаа. Р.Раш гишүүн. 


Р.Раш: - Миний асуулт Х.Бадамсүрэн гишүүнийхтэй нэлээн төстэй байна. Ингээд харахад Батлан хамгаалах яамны генералууд орж ирээд суучихсан байна. Зүгээр тэсрэх, дэлбэрэх гэдэг нэрнээс нь болоод байгаа юм болов уу? Энэ чинь одоо ерөөсөө яг үйлдвэрлэлийн, технологийн тэр л чиглэлийн ажлууд ихэнхи нь байгаа шүү дээ. Сая уул уурхайн чиглэлээр ярьж байна. Манай төмөр зам дээр ч гэсэн байдаг юм. Одоо нөгөө замын дэвсэх тэр нарийн хайрга энэ тэрийг Дорноговь аймгийн нутаг дэвсгэрээс олзворлодог л доо. Тэр бүтээгдэхүүнийг нь Бор-Өндөрөөс авдаг. Бүр нарийн технологитой, дүрэмтэй. Төмөр замын дүрэмд одоо ингээд ороод явж байдаг. Тийм л юмнууд байгаа юм шүү дээ. 


Тэгэхээр одоо заавал таван хошуу зүүсэн хүн тэрийг хянана, хямгадна, захирна гэж ингэх гэж байгаа юм бол оо, яах гэж байгаа юм бол оо. Би сайн мэдэхгүй байна. Тэр хил хязгаараа хамгаалах тэр ажил руугаа явбал яасан юм бэ дээ энэ чинь. 


Д.Дэмбэрэл: - Э.Мөнх-Очир гишүүн.


Э.Мөнх-Очир: - Ер нь хуулиа уншчихаад асуусан зөв байх л даа. Мэдэхгүй болоод асуухаар би одоо. Уншсан хүн бол ингэж асуухгүй болчихоод байна л даа. Яагаад гэхээр Р.Раш гуай ийм байгаа юм л даа. Зүгээр цэргийн хүн гэсэндээ биш нөгөө энэ хуулийнх нь өөрийн үзэл баримтлал юу гэхээр хяналт, дээр терроризмээс урьдчилан сэргийлэх. Тэгээд тэр дээр явж байгаа үйл ажиллагаа нь. Таны яг саяны хэлсэн тэр мэргэжлийн байгууллагын талаас ярьж байгаа, мэргэжлийн хүний талаас ярьж байгааг ойлгож байгаа. Үнэхээр аж ахуйн, одоо юу гэдэг юм аж ахуйнуудын хэрэглэж байгаа үйл ажиллагаанд нь, хэрэглэж байгаа энэ юм нь дээр мэдээжийн хэрэг төмөр замаас энэ тэсэлгээ юмаар хийж л байгаа байх. Тэгэхдээ энийг цаашид хилээр орж ирэхэд хяналт тавих, дамжуулан худалдахад нь хяналт тавих, үйлдвэрлэхэд нь хяналт тавих, тийм мэргэжлийн талын юм дээр нь оролцъё гэсэн ийм л юм байгаа юм. 


Түүнээс түрүүний хэлдгээр, Х.Бадамсүрэн гишүүний асуултад би хариулахдаа хэлсэн. Ямар ч тийм юу гэдэг юм цэргийн байгууллага бол бүх хяналтыг авчихъя гэсэн ийм хүсэл эрмэлзлэл байхгүй гэдгийг та бүгдэд хэлчихье. 


Д.Дэмбэрэл: - Хууль санаачлагч хариулах. Тийм ээ. Болно. Хууль санаачлагчийн зүгээс. Р.Амаржаргал нэмж болно. 


Р.Амаржаргал: - Энэ Р.Раш гишүүний асуулт зөв л дөө. Тэгэхдээ бас нэг ийм юм байгаа юм. Энэ Үндэсний аюулгүй байдлын зөвлөлийн зөвлөмж гарсан юм. 2006 онд. Тэнд юу гэж заасан байгаа вэ гэхээр тэсэрч дэлбэрэх бодисын эргэлттэй холбоотой эрх зүйн зохицуулалтыг боловсронгуй болгох, импорт худалдааг төвлөрүүлэн зэвсэгт хүчний харъяалалд шилжүүлэх, тусгай зөвшөөрлийн чиглэлээр холбогдох хуулиудад нэмэлт, өөрчлөлт оруулах, санал боловсруулж шийдвэрлүүлэх гээд ийм зөвлөмж гарсан юм. Тэгээд энэ зөвлөмжийг Ерөнхийлөгч Н.Энхбаяр, УИХ-ын дарга Ц.Нямдорж, Ерөнхий сайд М.Энхболд гурав гарын үсэг зурсан ийм зөвлөмж байгаа юм л даа. Яг энэ зөвлөмжийн дагуу энэ хүмүүс асуудлыг оруулж ирээд шийдэж байгаа юм гэж хэлэх гэсэн юм. 


Д.Дэмбэрэл: - Ц.Нямдорж дарга дараа нь хариулна биз дээ. С.Оюун гишүүн асуултаа тавъя. 


С.Оюун: - Сарын өмнө Уул уурхайн үндэсний чуулган гэж болсон юм. Төрийн ордонд болсон. Д.Зоригт сайд, бас нэлээн олон гишүүд оролцсон. Тэгээд Уул уурхайн үндэсний ассоциаци оролцсон тэр олон төлөөлөгчдийн хэд хэдэн гол санаа хэлсний нэг нь бол одоо энэ орж ирэх гэж байгаа тэсэрч дэлбэрэх бодис, тэсэлгээний хэрэгслийн эргэлт, хяналт энэ хуулийн төсөл дээр санаа зовсон байдлаар санал бодлоо илэрхийлсэн. Их Хурал дээр бас хэлж өгөөч гэсэн юм. 


Тэгээд энэ салбарын олон жил уул уурхайд өөрийнхөө салбарын яам нь асуудлыг шийдээд зөвшөөрлийг нь өгөөд явдаг байсан. Одоо Батлан хамгаалах руу явчих юм бол буруу үр дагавар гарах вий дээ гээд санаа зовоод байна лээ. Тэрийг бас сонссон байх. Тэгэхээр энэ хэлэлцүүлгийн явцад зөвшөөрлийг нь салбарын яам нь өгдгөөрөө өгөөд. Хяналтыг нь Батлан хамгаалах яам хийхээр ийм өөрчлөлт хийж болно гэж ажлын хэсгийнхэн үзсэн билүү. Нэг тийм юм сонссон. Д.Зоригт сайдыг гэлүү. Тэгэхээр ийм боломж ер нь байна уу? Хэлэлцүүлгийн явцад хийх нь. Тэгэхээр энэ салбарын үнэхээрийн хамгийн их санаа зовж байгаа энэ хуулиудын төсөл гэж ойлгосон шүү дээ. Чуулганаас. 


Д.Дэмбэрэл: - Э.Мөнх-Очир гишүүн. 


Э.Мөнх-Очир: - Засгийн газар дээр оруулж ирсэн Эрдэс баялаг, эрчим хүчний яамны саналыг ажлын хэсэг хүлээж авахад бэлэн гэж хэлсэн. Тэр дээр яг наадах чинь байгаа юм. Засгийн газрын өөрийнх нь өгсөн санал нь би түрүүн уншсан. Би дахиад нэг уншчихъя. Тэгэхгүй бол болохгүй юм шиг байна. Тийм ээ. 


Аж ахуйн нэгж байгууллагад тэсэрч дэлбэрэх бодис, тэсэлгээний хэрэгслийг импортлох, экспортлох, худалдах үйл ажиллагаа эрхлэх тусгай зөвшөөрөл олгохын өмнө Батлан хамгаалах яам, эсвэл Зэвсэгт хүчний Жанжин штабаас санал авдаг байх зохицуулалтыг тэсэрч дэлбэрэх, тэсэлгээний хэрэгслийн эргэлтэд хяналт тавих тухай хуульд нэмж тусгах нь зүйтэй гэсэн ийм санал өгсөн. Энийг ажлын хэсэг хүлээж авахад бэлэн гэсэн. 


Д.Дэмбэрэл: - Энийгээ тэгвэл дараа анхны хэлэлцүүлгийн үед сайтар ярилцаад тохиролцох нь зүйтэй юм. 


Г.Баярсайхан гишүүн асуултаа тавъя. 


Г.Баярсайхан: - Баярлалаа. Би нэг асуулт байна. Үнэхээр энэ дэлхий нийтэд энэ терроризмын аюул занал ийм ноцтой байгаа үед энэ тэсэрч, дэлбэрэх бодист хяналт тавих хяналтыг сайжруулж байгаа нь энэ бол зөв зүйтэй хэрэг гэж хувьдаа бодож байна. 


Тэгээд энэ тэсэрч, дэлбэрэх бодисыг тээвэрлэх явцад тэсэрч, дэлбэрэх үйл ажиллагаа яг явуулахын үед осол гарсан тохиолдолд энэ даатгалыг зайлшгүй, заавал даатгуулж байх талаар дурьдсан зүйл байгаа юу гэж асуумаар байна. Баярлалаа. 


Д.Дэмбэрэл: - Э.Мөнх-Очир гишүүн. 


Э.Мөнх-Очир: - Ажлын хэсэг хариулж болох уу? 


Д.Дэмбэрэл: - Болно. М.Борбаатар. 


М.Борбаатар: - Энд даатгалын асуудал байхгүй. Ерөөсөө манай Зэвсэгт хүчин, Батлан хамгаалах яам бол сургагдсан хянадаг байгууллагатай, зэвсэг, техниктэй учраас тэрүүгээрээ хянаж явуулдаг. Тэр бүгдэд даатгал байхгүй. 


Д.Дэмбэрэл: - Даатгалын юм байхгүй юм байна. Г.Баярсайхан гишүүн тодруулчихъя. 


Г.Баярсайхан: - Даатгалын асуудал чухал шүү дээ. Яах вэ би бол бас манай энэ хуультай холбогдуулж ОХУ-ын хуулийг харсан байгаа л даа. Тэгэхээр хамгийн чухал ач холбогдол өгч байгаа асуудал даатгал байдаг юм билээ. Тэгэхээр ер нь бас энэ асуудал орхигдсон байна шүү гэж хэлмээр байна. 


Д.Дэмбэрэл: - Э.Мөнх-Очир гишүүн.


Э.Мөнх-Очир: - Г.Баярсайхан гишүүн ээ, энэ хууль өөрөө хяналт тавих гэдгээрээ явж байгаа юм. Тэгэхээр нөгөө даатгалын асуудал, тээвэр, үйлчилгээ явуулж байгаа аж ахуйн нэгжүүд өөрсдөө импортолж оруулж ирж байгаа, үйлдвэрлэж байгаа аж ахуйн нэгжүүд өөрсдийнх асуудал болно л доо. Тэгж үзэж байгаа. Тэгэхдээ яах вэ хэлэлцүүлгийн явцад хаана нь яаж суулгах ёстой юм. Тэрийг та саналаа гаргаад оруулбал. 


Д.Дэмбэрэл: - Баярлалаа. Н.Ганбямба гишүүн. 


Н.Ганбямба: - Би дараа нь Байнгын хорооны дүгнэлт унших юм. Гол нь асуух гэсэн юм бол энэ 2 хувилбар чинь одоо нэг нь түрүүлээд яах юм уу? эсвэл энүүгээрээ ингээд шийдчихэж болох уу? Өөрөөр хэлбэл Засгийн газрын хуралдаанаар ороод саналаа өгчихсөн тухай сая хууль санаачлагчид маань хэллээ шүү дээ. Тэгэхээр энэ чигээрээ, энэ процедураараа явчихаж болох уу гэж уг нь асуух гээд байгаа юм. 


Гол зарчмын зөрүүтэй юм бол урьд нь яригдаж байсан юм бол Эрдэс баялаг, эрчим хүчний яаман дээр л байдаг энэ хэвээрээ байлгая нэг зарчмын санал байгаагаас биш бусад нь бол нэг их айхтар зөрүүтэй юм байхгүй биз дээ. Тэгэхээр энэ дээрээ хагалаад явчихвал яасан юм бэ гэж. Өөрөөр хэлэх юм бол нөгөө өргөн барьж байгаа төсөл чинь Засгийн газраас санал нь гарч ирээгүй байгаа юм байна шүү дээ. Тэгэхээр одоо бид нар бол 2 дахин буцаж хэлэлцэгдэхгүй энэ хэлэлцэж байгаа процедураараа явчихаж болох уу л гэж асуух гээд байгаа юм. 


Д.Дэмбэрэл: - Э.Мөнх-Очир гишүүн хариулъя. Тэгээд бас өөр нэг хууль санаачлагч байгаа..


Э.Мөнх-Очир: - Асуулт нь над руу биш юм шиг байна л даа. Бид хүлээж авсан гэж хэлээд байгаа. Тийм ээ. Би ганц юм ойлгосон. Юу гэхээр Х.Бадамсүрэн гишүүний санаачилсан хууль дотор гол юм нь энэ лиценз, тусгай зөвшөөрлийг олгож байгаа байдлыг л бидний анх оруулж ирж байсан саналаас жаахан өөрөөр найруулсан юм болов уу гэж үзсэн. Тийм болохоор одоо Эрчим хүчний яамны өөрийнх нь оруулсан саналыг Засгийн газрын хуралдаанд оруулж ирсэн саналыг бид хүлээж авах бололцоотой гэхээр дараагийн тэр санаачилж байгаа хуулийн хэрэгцээ байхгүй байгаа болов уу гэж би хувьдаа үзээд байгаа юм. 


Тэгээд энийг бол дараагийн хууль санаачилж байгаа хүмүүс хэлэх хэрэгтэй. 


Д.Дэмбэрэл: - Х.Бадамсүрэн гишүүн.


Х.Бадамсүрэн: - За яах вэ бидний гишүүд бол бүрэн эрхийнхээ дагуу хууль санаачилсан. Тийм учраас дэгийнхээ дагуу Засгийн газар албан ёсоор саналаа өгөх ёстой байх гэж бодож байна. Мөн бидний хуулийн төслийг хэлэлцэх ёстой л гэж бодож байна. Хоёр хуулийн төсөл зэрэгцүүлж хэлэлцээд, мэдээж хоёуланг нийлүүлээд одоо сайжруулж, жинхэнэ улс орны эрх ашигт, салбарын эрх ашигт нийцсэн тийм нэмэлт, өөрчлөлтийг хийх шаардлагатай байх. Зүгээр бидний ойлгож байгаагаар өнөөдөр хүчин төгөлдөр мөрдөж байгаа хуульд нэмэлт, өөрчлөлт оруулах шаардлагатай юм байна. Зүгээр хуулийн шинэчилсэн найруулгын түвшинд авч үзэх тийм шаардлагыг харахгүй байгаа. Тийм учраас энэ ёс журмынхаа дагуу хэлэлцэгдэх байх гэж бодож байна. 


Д.Дэмбэрэл: - Ц.Сэдванчиг гишүүн асуулт тавъя. 


Ц.Сэдванчиг: - Энэ дэлбэрэх бодис, тэсэлгээний хэрэгсэл үйлдвэрлэдэг, хадгалдаг, худалддаг ийм тусгай зөвшөөрөлтэй аж ахуйн нэгжүүд, иргэний байршил, төвлөрөлтэй холбоотой судалгаа, дэлгэрэнгүй мэдээлэл өгч болох уу? Энэ тусгай зөвшөөрлийг хаанаас хэн олгодог юм. Аль салбарынх нь яаманд харъяалагддаг юм бэ? Нэгдүгээр асуудал. 


Хоёрт нь, энэ хуулийн төслийн 7 дугаар зүйлд цэргийн мэргэжлийн нэгдмэл удирдлагаар хангах дээд байгууллага гэсэн нэг ийм байгууллагын тухай яриад байгаа юм. Энэ ямар бүтэц, зохион байгуулалттай, ямар орон тоотой, ямар салбар нэгжтэй ийм байгууллага байх юм бэ? Орон нутагт нь салбар байх юм уу, байхгүй юм уу? Энэ талаар жаахан дэлгэрүүлж мэдээлэл өгөөч. Ингээд хууль батлагдахаар энэ чиглэлийн үйл ажиллагаа явуулдаг тусгай зөвшөөрөлтэй аж ахуйн нэгжүүдэд нэлээн олон шаардлага тавигдах юм шиг байгаа юм. Стандартын шаардлагууд. Агуулахтай байна. Туршилтын талбайтай байх ёстой. Мэргэжилтэнтэй байх ёстой гээд. Энэ бэлтгэл нь хэр хангагдсан байдаг юм бол. Тийм ээ. Хууль батлагдлаа. Хэрэгжих нөхцөл бололцоо нь ямар байдаг юм бол. Бид чинь баахан хууль баталдаг. Амьдрал дээр хэрэгждэггүй нэг ийм л гашуун гэдэг юм уу, гажуудал байгаа шүү дээ. Баярлалаа. 


Д.Дэмбэрэл: - Э.Мөнх-Очир гишүүн. 


Э.Мөнх-Очир: - Эхний асуултад би хариулъя. Дараагийн хоёрыг нь манай ажлын хэсгийнхэн хариулах байх. Одоогийн байдлаар тэсэрч дэлбэрэх, тэсэлгээний хэрэгслийн эргэлтэд хяналт тавих тухай, аж ахуйн үйл ажиллагааны тусгай зөвшөөрлийн тухай хуулийн дагуу, хууль журмын дагуу 2004 оноос 2009 онд нийт 169 аж ахуйн нэгж тусгай зөвшөөрөл авсан байгаа. Энэний хугацаагаа дууссан нь 33, тэсрэх бодис, тэсэлгээний хэрэгслийн импортлох, үйлдвэрлэх, худалдах тусгай зөвшөөрөлтэй 15 байгууллага одоогийн байдлаар үйл ажиллагаа идэвхтэй явуулж байгаа. Мэдээжийн хэрэг одоо орж ирсэн юуны хувьд бол 2005 онд орж ирж байсан тоогоор 2700 орчим тонн тэсрэх бодис, 13400 тонн аммиакийн шүү, 18 сая 308 мянган ширхэг тэсэлгээний хэрэгсэл. Энэ дотор нөгөө асаагуур, бялт гэсэн юмнууд тэгэхэд оруулж ирж байсан бол одоо 2008 он гэхэд 2860 гаруй тонн тэсрэх бодис, 167 мянган тонн аммиак импортоор оруулж ирсэн ийм тоонууд байгаа. 


Ер нь таны хэлж байгаагаар тэр аж ахуйн нэгжүүд дээр буух, мэдээжийн хэрэг хариуцлагын шаардлага, нэлээн зүйлүүд тавигдана. Тэгээд мэдээжийн хэрэг таны хэлсэн 2 зүйлээс гадна тэр склад, техникээс гадна боловсон хүчний асуудал тавигдах ёстой. Энэ тэсрэх бодистой харьцаж байгаа хүмүүсийн мэргэжлийн түвшин дээшлэх ёстой. Дээр нь байнгын тээвэрлэх зориулалтын тусгай хэрэгсэл байх ёстой гэж үзэж байгаа юм. 


Д.Дэмбэрэл: - Хэн хариулах вэ? М.Борбаатар. 


М.Борбаатар: - Манай зэвсэгт хүчинд яг ийм хяналт тавьдаг тусгай зориулалтын 10 бүлэг өнөөдөр байдаг юм. Энэ бүлэг маань яадаг вэ гэхээр тусгайдаа сургагдсан, тусгай техник хэрэгсэлтэй. Тусгай томилогдсон тээврийн хэрэгсэлтэй, тусгай журамтай. Аюулгүй болгох ажиллагааны арга барил эзэмшсэн ийм хүмүүс байдаг. Гадаадаас бид тусламжаар ирсэн энэтэй холбоотой хувцас хэрэгсэл, тоног төхөөрөмж авч ашигладаг. Тийм учраас энэ чиглэлээр жилдээ 7-оос 12 дуудлагыг Цагдаагийн ерөнхий газар, Онц байдлын ерөнхий газар манайд ханддаг. Тийм учраас манай байгууллага тэнд нь явж очиж үйлчилж, энэ чиглэлээр нь аюулгүй болгох юм уу, ямар төрлийн тэсрэх бодис байгааг үздэг. Нөгөө талаараа манайд хуучин 2007 он хүртэл зэвсэгт хүчний жанжин штаб яг энэ байдлаар шалгаж байсан, энэ зөвшөөрөл олгож байсан. Тэр үед бид дээжээс нь аваад, сертификатыг нь аваад манай тусгай төвтэй, агуулахтай учраас тэндээ хадгалаад, тодорхой хугацааны дараа тэрийг нь шалгаж үзээд, шалгалтын явцад энэ хуучирсан байна. Энэ одоо эдэлгээ нь, хугацаа нь дууссан байна гэдгийг нь бас тэр компани, байгууллагад хэлээд, болохгүй гэвэл та нар энийг устга, болно гэвэл энийг ашигла гэдэг зааварчилгаа өгөх чиглэлээр ажиллаж байсан. Харамсалтай нь тэгээд 2007 оноос хойш энэ асуудлыг манай Зэвсэгт хүчний Жанжин штаб болон Батлан хамгаалах яамнаас санал авахаа больчихсон. Больсон шалтгаан нь гэвэл бид юу гэж ойлгодог вэ гэхээр Батлан хамгаалах, Жанжин штаб хоёр бол хэтэрхий хатуу шаардлага тавьж байсан байх. Дээрээс нь юу гэдэг юм бэ дээ шат дамжлага гээд больсон юм уу гэж ойлгодог. Тэгээд явж байгаа. 


Тэгээд дараа нь Ерөнхийлөгчийн зарлиг гарсан учраас бид дахиад энэ асуудлыг ярьж эхэлж байгаа. Ер нь одоо өнөөдөр Монгол Улсад манайхаас өөр ийм бэлтгэгдсэн боловсон хүчинтэй юм уу, техник хэрэгсэлтэй, агуулахтай байгууллага байхгүй. 


Н.Бямбажав: - Эрхэм гишүүний асуултад дэслэгч генерал н.Бямбажав хариулж байна. Хоёрдугаар асуултын тухайд. Цэргийн мэргэжлийн дээд байгууллага гэж ямар байгууллага, юу байдаг юм бэ гэж. Энэ бол өнөөдрийн тогтолцоогоор Зэвсэгт хүчний Жанжин штабыг хэлж байгаа юм. Цэргийн мэргэжлийн дээд байгууллага нэгдмэл удирдлагаар хангадаг гол үүрэг нь, үндсэн үүрэг нь аюулгүй байдлыг хангахтай холбоотой. Тэр дотроо өнөөдрийн орчин яригдаж байгаа. Энэ терроризмын үйл ажиллагаатай холбоотой. Тэсрэх дэлбэрэх бодис, галт зэвсгийн ашиглалт хамгаалалт гэх мэтчилэн асуудлыг нэгдмэл удирдлагаар хангадаг ийм байгууллага юм. Баярлалаа. 


Д.Дэмбэрэл: - Баярлалаа. Гишүүд хууль санаачлагчийн илтгэлээс асуулт асуулаа. Одоо Аюулгүй байдал, гадаад бодлогын байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Н.Ганбямба танилцуулна. Н.Ганбямба гишүүнийг индэрт урьж байна. 


Н.Ганбямба: - Улсын Их Хурлын дарга, эрхэм гишүүд ээ,

 


Улсын Их Хурлын гишүүн Р.Амаржаргал, Я.Батсуурь, Х.Жекей, Э.Мөнх-Очир Ц.Шинэбаяр, З.Энхболд нараас 2010 оны 3 дугаар сарын 23-ны өдөр Улсын Их Хуралд өргөн мэдүүлсэн Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийг Аюулгүй байдал, гадаад бодлогын Байнгын хороо 2010 оны 3 дугаар сарын 30-ны өдрийн хуралдаанаараа хэлэлцлээ.

 


Улсын Их Хурлын гишүүн Д.Зоригт тэсрэх бодис, тэсэлгээний хэрэгслийг хэрэглэгч гол салбар нь уул уурхайн үйлдвэрлэл байгаа бөгөөд энэ хуульд оруулж ирснээр Батлан хамгаалах яаманд тусгай зөвшөөрөл олгох асуудлыг шилжүүлэх шаардлага байхгүй, харин эрх бүхий байгууллагууд хяналт тавьж ажиллах функцыг зааж өгөх нь зүйтэй гэсэн санал гаргасан болно.

 


Улсын Их Хурлын гишүүн Э.Мөнх-Очир З.Энхболд нар тэсэрч дэлбэрэх бодис, тэсэлгээний хэрэгслийн хяналт сулрахаас сэргийлэх, энэ асуудлыг мэргэжлийн байгууллагад нь хариуцуулах, бизнесийн үйл ажиллагаанаас илүү аюулгүй байдлын асуудлыг чухал гэж үзэж байгаа тухай санал хэлсэн болно.


Байнгын хорооны гишүүдийн олонхийн саналаар Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийг  УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ,


Улсын Их Хурлын гишүүн Р.Амаржаргал, Я.Батсуурь, Х.Жекей, Э.Мөнх-Очир, Ц.Шинэбаяр, З.Энхболд нараас Улсын Их Хуралд өргөн мэдүүлсэн Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох хуулиудад нэмэлт, өөрчлөлт оруулах тухай хуулийн төслүүдийг хэлэлцэх эсэх тухай асуудлаар Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Д.Дэмбэрэл: - Н.Ганбямба гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Энэтэй холбогдуулаад үг хэлэх гишүүн байна уу? Х.Бадамсүрэн гишүүн. 


Х.Бадамсүрэн: - Хамгийн гол нь бид энэ чухал асуудлаар нэгдсэн цэгцтэй ойлголттой болж нэгдсэн байр суурьт хүрэх нь чухал байх гэж бодож байна. Тэгэхээр тэсрэх дэлбэрэх энэ бодис, тэсэлгээний хэрэгслийн ашиглах чиглэл бол хоёр л байх шиг байна л даа. Иргэний чиглэлээр, зориулалттайгаар. Тэгээд энэ үйлдвэрлэлийн чиглэлээр. Нөгөөдөх нь батлан хамгаалах, цэргийн салбарт гээд. Тийм учраас уул уурхайн салбарын асуудал бол гол нь тэр нэгдүгээрт нь төмөр замын гээд асуудлууд бий л дээ. Тийм учраас Байнгын хороон дээр зөв зүйтэй санал гаргасан юм байна гэж бодож байна. Гол нь тэр зөвшөөрөл олгодог техник, технологийн асуудал, үйлдвэрлэлийн үйл ажиллагааны асуудал бол салбарын яаманд үлдэх нь зөв байх. Зөв байх ч юмгүй ер нь тэгэх ёстой. 


Ерөөсөө энэ геологи, уул уурхайн салбарын хөгжиж ирсэн 90 шахам жилд нэг иймэрхүү байдлаар яваад, энэ салбарын үйл ажиллагаа бол өсөж дэвжээд л явж байгаа. Ер нь ингээд энэ салбарынхан, энэ зөвшөөрөл олгодгийг нь Батлах хамгаалах яамандаа өгсөн тийм улс орныг би л лав мэдэхгүй юм. Хэрэв ийм асуудал гарах юм бол энэ чинь бас гадаад дотооддоо буруу зөрүү янз янзын л ойлголт өгөх байх. Нөгөө талаас хэдийгээр үндэсний үйлдвэрлэл хөгжиж байгаа л даа. Тэсрэх бодисыг үйлдвэрлэж эхэлсэн. Гэхдээ зарим төрлийн бодис, тэсэлгээний хэрэгслийг гадаадаас авч байгаа. Гадаадаас авахдаа одоо тэр бидэнд нийлүүлэх, экспортлогч орон нь тодорхой асуулт авдаг юм. Ямар зориулалтаар хэрэглэж байгаа юм бэ гээд. Тэр нь дээр ч гэсэн нэлээн асуудал гарах байх гэж. 


Тэгээд дараа нь Их Хурлын даргаас хүсэхэд бидний гишүүдийн санаачилсан төслийг энэ төсөлтэй хамтатгаад тэгээд энэ хяналтыг сайжруулах асуудлаа зөв зүйтэй, өнөөдрийн шаардлагын түвшинд шийдчих нь зөв байх. Бидний гишүүдийн санаачилсан төслийг хэлэлцэх боломжийг олгож өгөхийг Их Хурлын даргаас хүсэж байна. Баярлалаа. 


Д.Дэмбэрэл: - Тэр гишүүд төслөө оруул. Гишүүдийн төслийг боль гэх арга бидэнд байхгүй. Яах вэ энийгээ хэлэлцэх эсэхээ шийдчихээд, тэгээд дараагийн төслийг бол тэр анхны хэлэлцүүлгээ Байнгын хороо жаахан хүлээж байгаад тэгээд тохиролцоод хийгээрэй. Тэр гишүүдийн орж ирсэн төсөл энэ хоёрын дундаас одоо томъёоллуудаа оруулаад хийхээр байна уу, үгүй бол гишүүдийн санаачилсан төслийг заавал хэлэлцэх эсэхийг нь шийдэхээр байна уу гэдгийг Байнгын хороо ярьж байгаад тэгээд шийдье. 


Ингээд гишүүд үгээ хэллээ. Одоо санал хураалт явуулъя. Байнгын хорооны санал байгаа юм. Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналаар санал хураалт явж байна. 


47 гишүүн санал хураалтад оролцож, 33 гишүүн зөвшөөрч, 70.2 хувийн саналаар. Баярлалаа. 


Хуулийн төслийг хэлэлцье гэж гишүүд үзсэн учраас Аюулгүй байдал, гадаад бодлогын байнгын хороонд анхны хэлэлцүүлэг хийхээр шилжүүллээ. 

Долоо. Төрийн хяналт, шалгалтын тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд нэмэлт оруулах тухай, Даатгалын тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Нягтлан бодох бүртгэлийн тухай хуульд нэмэлт, өөрчлөлт оруулах тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Боловсролын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай 

хуулийн төслүүд (хэлэлцэх эсэх)

 


Дараачийн асуудалдаа оръё. Төрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Шадар сайд М.Энхболд танилцуулна. М.Энхболд Шадар сайдыг индэрт урьж байна. 


М.Энхболд: - УИХ-ын дарга, эрхэм гишүүд ээ, 


Монгол Улсын Мянганы хөгжлийн зорилтод суурилсан Үндэсний хөгжлийн цогц бодлого, Төр хувийн хэвшлийн түншлэлийн талаар төрөөс баримтлах бодлого, Бизнесийн орчны шинэтгэлийг хэрэгжүүлэх бодлого, зорилтын хүрээнд хяналт, шалгалтын үйл ажиллагааг олон улсын жишигт ойртуулж боловсронгуй болгох үүднээс аж ахуйн нэгж, байгууллагын дотоодын хяналт, шалгалтыг бүрдүүлэх, хяналт шалгалтын үйл ажиллагааны ил тод нээлттэй байдлыг хангаж, эрсдэлийн үнэлгээнд тулгуурласан хяналт, шалгалт хийх, шалгуулагч этгээдийн эрх ашгийг хамгаалахад чиглэгдсэн харилцааг зохицуулсан Төрийн хяналт, шалгалтын тухай хуульд нэмэлт, өөрчлөлт оруулах тухай хуулийн төслийг та бүхэнд танилцуулж байна. 


Монгол Улсын Засгийн газраас 2010 оныг бизнесийн орчны шинэтгэлийн жил болгон зарласантай холбогдуулан хяналт, шалгалтын тоо, давтамжийг бууруулах, уялдаа холбоог сайжруулах, эрх зүйн орчинг боловсронгуй болгох, стандартын шинэчлэлийг гүнзгийрүүлэх, тусгай зөвшөөрлийг цэгцлэн цөөрүүлэх чиглэлээр хийгдэж байгаа томоохон бодитой ажлын нэг нь энэхүү хуулийн нэмэлт, өөрчлөлт байгаа юм. 


Монгол Улс ардчилсан нийгмийн харилцаанд шилжиж, эдийн засаг, нийгмийн хүрээнд хэрэгжүүлсэн олон өөрчлөлт, шинэчлэлтийн нэг нь яамдын харъяанд янз бүрийн бүтэц, зохион байгуулалттай ажиллаж байсан хяналтын 13 агентлаг, нэгжийг нэгдсэн тогтолцоонд оруулсан явдал юм. Далайд гарцгүй дэлхийн том хоёр улсын дунд оршдог, импортоос ихээхэн хамааралтай, эрсдэл ихтэй томоохон зах зээл бүхий хөрш орнуудтай хаяа нийлдэг жижиг улсын хувьд улс орон, иргэдийн эрүүл мэнд, хүнсний болон бусад аюулгүй байдлыг хангахад нэгдмэл тогтолцоотой харилцан уялдаа холбоотой хяналтын байгууллагын үүрэг роль чухлаар тавигдаж байгаа юм. 


Дэлхийн банкны Засаглалын туслалцааны төслийн шугамаар 2007 онд хэрэгжсэн мэргэжлийн хяналтын албаны чадавхийг бэхжүүлэх төслийн хүрээнд хийсэн судалгааны талаар тайланд одоогийн Монгол Улсын хяналт, шалгалтын эрх зүйн болон институционал орчныг шинжлэн үзэхэд энэ салбарт хийгдсэн шинэтгэл, өөрөөр хэлбэл яамдад байсан хяналт, шалгалтын албыг нэгтгэж нэг байгууллага болгосон нь ховор боломж нээсэн ба авбал зохих арга хэмжээ байсан гэж үзсэн нь мэргэжлийн хяналтын нэгдсэн тогтолцоог бүрдүүлсэн шийдвэр зөв байсныг давтан нотолсон хэрэг юм. 


Төрийн хяналт, шалгалтын тухай хуульд нэмэлт, өөрчлөлт оруулах зайлшгүй шаардлага, үндэслэлийг дараахь байдлаар танилцуулж байна. Нэгдүгээрт, 2003 оны Төрийн хяналт, шалгалтын тухай хуулиар хяналт, шалгалт эрхлэх төрийн байгууллагын бүрэн эрх, тэдгээрийн албан тушаалтны эрх, үүрэг хууль, тогтоомж зөрчсөн этгээдэд хариуцлага хүлээлгэхтэй холбогдсон харилцааг зохицуулсан боловч, шалгуулагч эрх ашгийг хамгаалах, бизнес эрхлэгч өөрөө дотоодын хяналтаа хэрэгжүүлэх замаар хууль тогтоомжийг шаардлагыг ханган биелүүлэх, үүрэг хариуцлага хүлээхтэй холбогдсон харилцааг зохицуулаагүй болно. Иймд энэ асуудлыг хуульчлан зохицуулах шаардлага зүй ёсоор гарч ирсэн юм. 


Хоёрдугаарт, хяналт шалгалтын үйл ажиллагааг ил тод, шуурхай, хүнд суртал, дарамт чирэгдэлгүй болгож, хариуцлагыг дээшлүүлэх зорилгоор хяналт, шалгалт хийх үндэслэл, шалгалтын үргэлжлэх хугацаа, шалгалт явуулах арга хэлбэрийг тодорхойлж, хяналтын шалгалтын бүртгэл хөтлөх, хяналтын хуудас хэрэглэх, хяналт шалгалтын объект, бүтээгдэхүүн үйлдвэрлэл, ажил үйлчилгээ үзүүлэх үйл ажиллагааны эрсдэлийг тогтоосны үндсэн дээр хяналтыг гүйцэтгэж байх асуудлыг хуулиар зохицуулах шаардлага байгаа юм. 


Гуравдугаарт, төрийн захиргааны хяналт, шалгалт явуулах эрх бүхий байгууллагын тогтолцоо, бүтэц зохион байгуулалтыг тогтвортой байлгах, төв болон орон нутгийн хяналтын байгууллагын чиг үүргийг нарийвчлан тогтоох, хяналт шалгалтын зарим үйл ажиллагаанд төрийн бус байгууллага, мэргэжлийн холбоод, эрдэм шинжилгээний байгууллага, нарийн мэргэжлийн шинжээчийг татан оролцуулах асуудлыг хуульчлан зохицуулах шаардлага байна. 


Дөрөвдүгээрт, мэргэжлийн хяналтын зарим чиг үүргийг төрийн бус болон иргэний нийгмийн байгууллагад шилжүүлэх эрх зүйн орчныг бүрдүүлэх, тэдний хяналтын чиг үүргийг гүйцэтгэх чадамжийг бий болгон бэхжүүлж, төрийн нэрийн өмнөөс хяналт хэрэгжүүлэх байгууллагын үүрэг хариуцлагыг тодорхой болгох шаардлага байгаа юм. 


Тавдугаарт, аж ахуйн нэгж, байгууллагын дотоодын хяналтын тогтолцоо бүрдэж өөрийн үйл ажиллагаандаа байнгын хяналт тавьж ажиллах нөхцөл бүрдсэнээр мэргэжлийн хяналтын байгууллагын шалгалтын давтамжийг багасгаж, харин тэдний дотоодын хяналтын үйл ажиллагаанд хяналт тавих, мэргэжил арга зүйгээр хангахад илүү анхаарах боломж бүрдэнэ гэж үзэж байгаа юм. Төрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл хэлэлцэгдэж батлагдсанаар төр, хувийн хэвшлийн түншлэлийг бэхжүүлэх, бизнесийн орчны шинэтгэлийг хэрэгжүүлэх, ёс зүйтэй хяналт, шалгалтыг төлөвшүүлэх, лабораторийн чадавхийг сайжруулах, аж ахуйн нэгжийн дотоод хяналтын тогтолцоог бүрдүүлэх, хяналт, шалгалтын үйл ажиллагааны ил тод, нээлттэй байдлыг хангах, эрсдэлд тулгуурласан хяналт, шалгалтад шилжих, хяналт шалгалтын дарамт, давхардал, давтамжийг багасгах, иргэд эрүүл, аюулгүй орчинд амьдрах, бүтээгдэхүүн үйлчилгээний чанар баталгаажих, төр хувийн хэвшлийн байгууллагын хяналтын зохистой харьцаа бүхий хяналтын тогтолцоо бий болгох зэргээр хяналт, шалгалтын үйл ажиллагааг олон улсын жишигт ойртуулж боловсронгуй болгох, хяналт шалгалтын шинэчлэлийг гүнгийрүүлэхэд томоохон алхам болно гэж үзэж байгаа юм. 


Хуулийн төслийг хэлэлцэн шийдвэрлэж өгөхийг эрхэм Их Хурлын гишүүд та бүхнээс хүсье. 


Анхаарал тавьсанд баярлалаа. 


Д.Дэмбэрэл: - М.Энхболд Шадар сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд. Р.Раш орсон болохоор бусад нь орсон байж таараа. Р.Буд гишүүн асуултаа тавъя. 


Р.Буд: - Баярлалаа. Тэгэхээр энэ хяналт, шалгалтын тогтолцоог боловсронгуй болгох чиглэлээр ийм арга хэмжээ авах гэж байгаад талархаж байна. Энэ бол их чухал асуудал юм. Ер нь энэ хяналт, шалгалтын зарим үйл ажиллагаа, үүрэг функцийг хувийн хэвшлээр гүйцэтгүүлэх ийм боломж бий юу? Төрийн энэ ачааллыг хувийн хэвшил рүү шилжүүлэх, хүнд суртлыг багасгах. Тийм учраас төрийн бус байгууллагууд, иргэний нийгмийн байгууллагууд дээр хяналт, шалгалт хийлгэх ийм тогтолцооны талаар оруулсан зүйл байна уу гэж нэгдүгээрт ийм зүйл асууя. 


Хоёрдугаарт нь, хамтарсан хэлбэрээр хийх, дагнуулахгүйгээр хамтарсан хэлбэрээр хийх ийм боломж байна уу гэсэн ийм л асуултыг асууя. Баярлалаа. 


Д.Дэмбэрэл: - М.Энхболд дарга хариулъя. Уучлаарай. Нийслэлийн 35 дугаар дунд сургуулийн 11-ийн “б” ангийн сурагчид УИХ-ын гишүүн С.Батболдын урилгаар Их Хурлын чуулганы ажиллагаатай танилцаж байна. Сурагчдад сурлагын их амжилт хүсэн ерөөж байна. 


М.Энхболд сайд. 


М.Энхболд: - Р.Буд гишүүний асуултад хариулъя. Төрийн хяналт, шалгалтын тухай хуульд нэмэлт, өөрчлөлт оруулж байгаа үндэс бий. Энэ үндэслэлүүдийн бас нэг гол үндэслэл нь бол яг таны энэ асууж байгаа төрийн бус байгууллага, яг тухайн мэргэжлийн чиглэлээр ажилладаг эвлэлдэж нэгдсэн ийм олон нийтийн байгууллага, иргэний нийгмийн байгууллагуудтай хамтарч ажиллах, тэнд хяналт, шалгалтын ажлыг явуулах бас боломж бололцоо, эрхийг нь олгох энэ асуудал байгаа юм. Энэний тулд харин тэр байгууллагуудыг улам бүр мэргэшүүлэх, бас өөрийнхөө, тухайн салбарын үйл ажиллагаанд тухайн салбарт үйл ажиллагаа явуулж байгаа байгууллагуудынхаа хяналт, шалгалтыг хийгээд, үнэн зөв бодитой зөвлөмж, дүгнэлт гаргадаг болгох, энэ чиглэлээр нь ч бас төрийн хяналтын байгууллагаас дэмжиж туслах ийм үүргийг бас энэ хуулийн нэмэлт, өөрчлөлтөд тусгасан байгаа. Энэ утгаараа хувийн хэвшлийн байгууллага, төрийн бус байгууллагууд хамтарч хяналт, шалгалтын үйл ажиллагааг явуулах боломж бололцоо нээгдэнэ. Энэ нь өнөөгийн олон улсын мэргэжлийн хяналтын байгууллагуудын ажиллаж байгаа жишигтэй бас нийцэж байгаа юм. 


Д.Дэмбэрэл: - Д.Ганхуяг гишүүн асуултаа тавъя. 


Д.Ганхуяг: - Хуулийн танилцуулгаас харж байхад нэлээн чухал хуулийн төсөл явж байна гэж ингэж ойлгож байна. Тэгээд би энэ хүнсний аюулгүй байдалтай холбоотой нэг хоёр гурван асуулт асуух гэсэн юм. Энэ үдийн цай хөтөлбөр дээр энэ хавар гэхэд бас нэлээн хэд хэдэн хүүхдүүд эрүүл мэндээрээ хохирох, хордох ийм асуудлууд гарчихлаа л даа. Энийг хэлүүлэлтгүй мэдэж байгаа байх. Ховд аймаг, Баянзүрх дүүрэг, өөр хаана хаана ч билээ. Тэгээд энэ бол энгийн хэрэглэгчид бол юу гэдэг юм Монголын зах зээлээс Улаанбаатар гэдэг ч юм уу, орон нутгийн ч гэдэг юм уу зах зээлээс бүтээгдэхүүнээ худалдаж аваад ингээд хэрэглээд байж байгаа байх. 


Ерөнхий боловсролын сургуулийн үдийн цай хөтөлбөр бол давхар хяналттай л даа. Давхар хяналт гэдэг нь ерөнхий боловсролын сургуулийнх нь удирдлага, тэнд байгаа хүмүүс нь хянаж байгаа. Тэгэхэд ийм байдалтай байгаа юм чинь энэ хүнсний аюулгүй байдал бол ер нь нэлээн эгзэгтэй мөчид тулсан байна гэж ингэж ойлгоод байгаа юм. Тэгээд үүнтэй холбогдуулаад энэ хуулийн төсөл батлагдсанаар ямар өөрчлөлт гарах юм бол. 


Ер нь түрүүн хуулийн төсөл санаачлагч Шадар сайд М.Энхболд хэлж байсан. Хоёр их гүрний дунд далайд гарцгүй ингээд байрладаг гээд. Эмийн тухайд гэх юм бол жишээлбэл хойд хөрш маань бас их хангалтгүй үйл ажиллагаа олон улсын зах зээл дээр явуулдаг. Хүнсний тухайд урд хөрш маань алдартай. Гэхдээ сүүлийн үед хилээр оруулж байгаа хүнснийхээ зүйлд сайн хяналт тавьж чадах юм бол манай бүтээгдэхүүн бол дэлхийн стандартын шаардлагыг хангасан гэж ингэж үзэж байгаа. Тэгэхээр ер нь саяны гарсан энэ асуудал юунаас болоод байна. Энэ хуулийн төсөл батлагдсанаар хэрхэн сайжрах вэ гэж. Хүнсний аюулгүй байдалтай холбоотой стандарт ер нь манайх аль улсын түвшинд, аль хэр чанга байгаа юм бэ гэдэг нэг ийм асуудлыг нэгдүгээрт асуух гэсэн юм. 


Хоёрт нь, бид тойрог дээрээ ажиллах юм. Тэгэхэд 2 зүйл их ярьдаг юм. Энэ одоо хүнсний чанар үнэхээр муу байна. Энийг одоо яах гэж байна вэ гэдэг энэ асуудлыг их ярьдаг. Тэгээд мэргэжлийн хяналтын газарт хүнс, эмийн мэргэжлийн байцаагч нар нь, мэргэжлийн бус улсууд их байдаг. Тэрнээсээ болоод байна гэсэн ийм асуудал ярьдаг. Энэ дээр бас нэг хариулт өгөөчээ. Ер нь хүнсний аюулгүй байдал, хүнсний стандарт сайн стандарттай, олон улсын сайн стандарт байх юм бол сайн бүтээгдэхүүн орж ирдэг. Муу стандарттай, хилийн хяналт, дотоодын хяналт энэ бүхэн тааруу байх юм бол тэгээд муу л юм орж ирдэг л дээ. Энэ ер нь ямар түвшинд байгаа юм бол. Энийг нэг тодруулж өгөөчээ гэж. 


Дараагийн асуулт нь. Энэ хүнсний аюулгүй байдлын хяналт, хүнсний асуудал, энэ хүний амь нас, эрүүл мэндтэй холбоотой энэ асуудал хамгийн чухал асуудал. Үндэсний аюулгүй байдалтай холбоотой асуудал. Энэ бол ганцхан мэргэжлийн хяналтын газрын ч юм уу, Засгийн газрын хийх ажил биш л дээ. Иргэдийн хяналт ч бас байх хэрэгтэй, хэрэглэгчийн хяналт ч байх ёстой. Энэ бүхэн бол тэр төрийн бус байгууллагуудаараа дамжиж төртэй, төрийн бус байгууллагууд нь, иргэд нь аж ахуй эрхлэгч нар нь ингээд дөрөвлөсөн холбоогоор ажиллаж амжилтад хүрч байна л даа. 


Тэгээд энэ оролцоог сайжруулж байгаа гэж сая илтгэлд дурдсан. Тэгэхээр ямар ямар төрийн бус байгууллагуудад, ямар ямар эрх мэдэл, ямар ямар ажил үүргийн функц шилжиж байна вэ? энэ талаар тодруулж өгөөчээ гэж хэлэх байна. 


Д.Дэмбэрэл: - Шадар сайд хариулъя. 


М.Энхболд: - Д.Ганхуяг гишүүний асуултад хариулна. Хүнсний аюулгүй байдлын асуудал бол одоо үнэхээр бидний анхаарлыг татсан ийм асуудал байгаа. Бид хүнсний аюулгүй байдлыг одоо хангахын тулд хүнсний, улс орны дотоодын хэрэгцээгээ хангах, дотоодоосоо аль болох хангах энэ чиглэлээр нэлээн тодорхой бодлого зорилт дэвшүүлж ингэж ажиллаж бас тодорхой үр дүнд хүрч байгаа. 


Нөгөө талаасаа хүнсний аюулгүй байдлыг хангахад мэргэжлийн хяналтын байгууллагын үүрэг роль бол маш их чухал. Ялангуяа энд мэргэжлийн хяналтын байгууллагын бүтэц дотор байгаа хилийн мэргэжлийн хяналтын байгууллага дээр гадаадаас орж ирж байгаа хүнсний бүтээгдэхүүнүүдэд тавих хяналтыг сайжруулах ийм асуудал бий. Сүүлийн үед энэ хилийн мэргэжлийн хяналтын байгууллагуудын орон тоо, бүтэц, техник, тоног төхөөрөмжийн шинэчлэх, нэмэгдүүлэх энэ чиглэлээр бас Засгийн газар тодорхой арга хэмжээг авч хэрэгжүүлсэн. Энэ хуулийн нэмэлт, өөрчлөлтийн дотор ч гэсэн ийм бүлэг явсан юм. Харамсалтай нь Засгийн газар дээр бас ярьж байгаад тэрийг Их Хуралд өргөн барихаа түр хойшлуулъя. Хөрөнгө мөнгө, зардлын холбогдолтой юм гээд ингээд хойшлуулсан байгаа. 


Энэ хууль батлагдсанаар, нэмэлт өөрчлөлт батлагдсанаар ер нь хүнсний аюулгүй байдалд ямар нөлөөлөл үзүүлэх вэ гэж. Тэгэхээр ер нь бид энэ хуулийн өөрчилж байгаа нэг гол үндэс бол аж ахуйн нэгж, байгууллагуудын өөрсдийнх нь хэрэглэгчдийн өмнө хүлээх хариуцлагыг өндөржүүлэх энэ чиглэлээр бас нэлээн тодорхой зүйлүүдийг оруулж өгч байгаа юм. Аж ахуйн нэгж өөрийн дотоодын хяналтыг тодорхой цаг хугацаанд хийдэг. Гаргаж байгаа бүтээгдэхүүнийхээ чанар байдалд бас өөрсдөө хяналт тавьж, өөрсдөө хариуцлага хүлээдэг ийм байдал руу оруулж байгаа. Яг үнэнийг хэлэхэд одоо хүнсний чиглэлийн үйлдвэр байлаа гэхэд манай мэргэжлийн хяналтын байцаагч ирээд зөвшөөрсөн шүү дээ гэж хэлээд ямар ч хамаагүй юм үйлдвэрлээд ингээд янз бүрийн дутагдал доголдол гарч байгаа зүйлүүд бий л дээ. 


Та сая үдийн цай хөтөлбөрийн тухай ярилаа. Үдийн цай хөтөлбөрийн хувьд бол Ховд аймгийн Булган суманд Улсын онцгой комисс тусгай ажлын хэсэг гаргаж ажилласан. Юунаас үүдэлтэй хордолт байсан бэ гэдгийг бид одоо тогтоосон. Энэ одоо химийн үүсэл гаралтай ийм бүтээгдэхүүний хордолт байсан гэдгийг тогтоосон. Тэр хаанаас яаж гарч ирсэн бэ гэдгийг хууль, хяналтын байгууллагуудаар тогтоолгохоор мэргэжлийн хяналтын байгууллага ингээд шилжүүлсэн байгаа. 


Би гуравдугаар асуултыг нь хариулчихъя. Хоёрдугаар асуудлыг нь Я.Содбаатар дарга хариулаг. Хоёрдугаар асуудлын хувьд бол Мэргэжлийн хяналтын ерөнхий газрын хэмжээнд, улсын хэмжээнд байцаагч нарынхаа дунд мэргэжлийн үзлэг явуулж, түвшин юмнуудыг нь бас тогтоосон байгаа. Тэр баримттай юмаа Я.Содбаатар дарга хэлэх байх. 


Иргэдийн хяналт, төрийн бус байгууллагын оролцоог, ер нь төрийн бус байгууллагын оролцоо, үйлдвэрийн дотоод хяналтыг одоо бий болгох ийм чиглэлээр энэ хууль бол нэлээн эрх зүйн орчныг бий болгож өгч байгаа. Төрийн бус байгууллагуудтай мэргэжлийн хяналтын байгууллага хамтарч ажиллах, мэргэжлийн хяналтын үүргийг төрийн бус байгууллагуудаар гүйцэтгүүлэх ийм боломж бололцоо тавигдаж байгаа. Тухайлах юм бол одоо хүнсний асуудлаар гэхэд Хүнсчидын холбоотой бас тодорхой хэмжээгээр хэлхээтэй холбоотой ажиллаж, энэ Хүнсчидын холбоо бол олон тийм мэргэжлийн хүмүүсээс бүрдсэн, энэ салбарт ажиллаж байсан ийм хүмүүсээс бүрдсэн ийм байгууллага байдаг. Манай Д.Тэрбишдагва гишүүн тэргүүлж ажиллаж байгаа. Энэ холбоотой мэргэжлийн хяналтын байгууллага тодорхой гэрээ хэлцэл хийгээд, тэгээд хүнсний үйлдвэрүүдийн хяналт, шалгалтыг явуулж байх ийм боломж бололцоо бол бүрдэнэ. 


Д.Дэмбэрэл: - Н.Ганбямба гишүүн асуултаа тавъя. За Я.Содбаатар. 


Я.Содбаатар: - Гишүүний асуултад зарим зүйлийг тодруулж хэлье. Мэргэжлийн хяналтын ерөнхий газрын дарга Я.Содбаатар. Улсын байцаагч нартай холбоотой асуудал нийгэмд нэлээн яригддаг. Би энэ ажил авснаас хойш улсын байцаагчдын ажилдаа мөрдөх төрийн албаны үндсэн стандарт болох мэргэжлийн хяналт, шалгалтын ерөнхий шаардлага, стандартын түвшин тогтоох үзлэгийг сая явуулж дууслаа. 1400 гаруй манай байцаагч байдаг. Улсын байцаагч. Энэ гол юм нь тэр ажлын байрны тодорхойлолтод мэргэжил нь хэр таарч байгаа вэ талаар үзлэг явуулсан. Мөн боловсролын баримт бичгийнх нь хуурамч байгаа эсэх, зөв эсэх талаар явуулсан мэргэжлийн болон хуулийн шалгалт авлаа. Тэгээд энэ чиглэлээр тодорхой арга хэмжээнүүд авна. Нийт байцаагчдын 28.0 хувь бас шаардлага хангаагүй, ямар нэгэн байдлаар доголдол гарсан, энэ хуулийн шалгалтын үеэр. Энэ дээр тодорхой үе шаттай арга хэмжээ авахаар төлөвлөж байгаа. 


Хоёрт, байцаагчдын нэг яригддаг зүйл бол энэ ёс зүйн асуудал байдаг. Манайх ёс зүйн дүрэмтэй болгоод, өөрийнхөө дэргэд Ёс зүйн хороотой болсон. Нэг ёсны ёс зүйн хариуцлага алдсан байцаагчдад ёс зүйн хариуцлага тооцох механизм бүрдүүлж байгаа гэж хэлж болно. 


Энэ хуулийн төсөлд нэмэлт, өөрчлөлт оруулснаар түрүүний хэлдгээр тэр хүнсний аюулгүй байдал нэлээн өөрчлөлт орох байх гэж бодож байгаа. Ялангуяа тэр эрсдэлд суурилсан хяналт, шалгалт хийх эрх зүйн орчин бүрдээд ирэхээр эрсдэлээр нь бүх салбарыг, бүх аж ахуйн нэгжийг нь бага, дунд, их эрсдэлтэй гэж гурав ангилах юм. Тэгэхээр тэр их эрсдэлтэй гэдэг дээр төрийн хяналт, шалгалтыг илүү түлхүү тавих ийм боломж бүрдэнэ гэж бодож байгаа. Хүнсний аюулгүй байдал дээр нэг яригдаж байгаа юм бол импортын бараа, бүтээгдэхүүн их байна. Ялангуяа импортоор орж ирэхэд тээвэрлэлтийн горим, хадгалалтын горим дээр өндөр хэмжээний эрсдэл байна гэж үзэж байгаа. Нэг үеэ бодвол хилээр орж ирж байгаа бараа, бүтээгдэхүүнүүдийн нэг үе 40 гаруй хувь нь шаардлага хангахгүй байсан бол өнөөдөр 80-аад хувь шаардлага хангасан бүтээгдэхүүн орж ирж байгаа. Харамсалтай нь орж ирээд Замын-Үүдээс хот руу орж ирэх тэр процесст юм уу, дараа нь жижиглэнгийн худалдаанд гарах хадгалалтын горим дээр нэлээн алдагдалтай байна гэсэн ийм зүйл байгаа. 


Стандартын шинэчлэлийн бодлого, шинэ бодлого баримталъя гээд ингээд Ерөнхий сайдаар ахлуулсан ажлын хэсэг гараад би орлогч даргаар нь ажиллаж байгаа. Ингээд стандартын шинэчлэлтээр бас нэлээн томоохон ажил энэ хуулийн төсөлд ч гэсэн бас явж байгаа гэдгийг бас хэлэхийг хүсэж байна. Ингэснээрээ хүнсний аюулгүй байдалд нэлээн томоохон өөрчлөлт гарах байх гэж бодож байгаа. Энэ хуулийн төсөл гараад ирэхээр аж ахуйн нэгжийн дотоод хяналт, шалгалтын нийтлэг журмыг Засгийн газар баталж өгөх юм. Өнөөдөр Монгол Улсад хүнсний үйлдвэрлэлүүдийг бид шалгалт явуулаад үзэхэд нийт үйлдвэрлэл эрхэлж байгаа хүмүүсийн 50-иад хувь нь мэргэжлийн бус хүмүүс үйлдвэрлэл их явуулж байгаа. Энэнээс болоод дотоодын үйлдвэрлэл дээр алдагдал гарч байгаа учраас аж ахуйн нэгжийн дотоодын нийтлэг журмыг бас бид гаргаж, аж ахуйн нэгжүүдийн хариуцлагыг дээшлүүлэх чиглэл рүү, компанийн засаглалыг сайжруулах чиглэл рүү бас ахиц дэвшил гарах байх гэж бодож байгаа юм. 


Төгсгөлд нь энэ үдийн цай хөтөлбөрийн асуудлаар жишээ нь энэ орос 3 дугаар сургууль ч гэдэг юм уу, Ховдын Булган гээд энэ үдийн цай гарсан юмнууд дээр бүгдэд нь манай байгууллага шалгалт хийсэн байгаа. Шалгалт их олон удаа давталттай хийгээд. Жишээ нь тэр Ховдын Булганых бол манайх үйл ажиллагааг нь зогсоосон байхад үйл ажиллагаа явуулж байгаад хүүхэд хордуулчихаж байгаа юм. Ингээд энэ шалгалт яваад байдаг, үр дүн нь их бага байгаа учраас тэр шалгалтыг дотор нь төлөвлөгөөт, төлөвлөгөөт бус, гүйцэтгэлийн хяналт, шалгалт гэж зааглаж өгөөд, гүйцэтгэлийн хяналт, шалгалтад нэлээн ач холбогдол өгч нэг шалгаад орхих биш эргээд гарсан зөрчил дутагдлаа эргэж хянадаг энэ механизмыг тогтоох эрх зүйн орчинг бас энэ хуулийн нэмэлт, өөрчлөлтөд орсон гэж хэлж болно. 


Д.Дэмбэрэл: - Баярлалаа. Энэ хэлэлцэж байгаа хуультай холбогдуулаад УИХ-ын чуулганы хуралдаанд Мэргэжлийн хяналтын ерөнхий газрын дарга Я.Содбаатар, Мэргэжлийн хяналтын ерөнхий газрын дэд дарга н.Гүнбазар, Мэргэжлийн хяналтын ерөнхий газрын дэд дарга Д.Ганбат, Мэргэжлийн хяналтын ерөнхий газрын стратеги төлөвлөлт, бодлого зохицуулалтын хэлтсийн дарга н.Лхагвадорж нар оролцож байна. 


Н.Ганбямба гишүүн. 


Н.Ганбямба: - Баярлалаа. Энэ хуулийн нэмэлт, өөрчлөлтийг дэмжиж байна. Энэ ер нь ч гайгүй өөрчлөлтүүд орж эхэлж байна. Хувийн хэвшилтэй хамтрах, төр хувийн хэвшлийн зохистой харилцааг шинэчилж, хуульчилж бий болгоно гэдэг бол хамгийн чухал. Тэгээд ер нь цаашдаа бас стандартын байгууллагуудтай нэгдэж нийлэх тийм зохицуулалтын юмнуудыг бас энэ хуульд оруулах боломж байна уу? 


Хамгийн гол асуудал бол энэ хүнсний хангамжийн, хүнстэй холбоотой, хүнсний аюулгүй байдалтай холбоотой юм сая хөндөгдсөн. Ер нь манайд худалдаанд худалдаалагдаж байгаа хүнсний бүтээгдэхүүн дээр нөгөө хугацаа тавигдаагүй ийм юмнууд их олон жил явж ирсэн. Одоо лабораторийн шинжилгээ ч гэсэн нэгдсэн нэг тийм лабораторитой болж байгаа гэж сонссон. Өөрөөр хэлэх юм бол гадны зээл тусламжаар нэгдсэн Мэргэжлийн хяналтын байгууллагад зориулсан лаборатори байгуулж байгаа юм байна. Дээрээс нь хөрөнгө мөнгөний асуудлыг нь Их Хурлаас зохицуулж өгөх юм бол хил дээр ч гэсэн хүнсний зүйлийг оруулдаг ийм лабораторийн асуудлыг шийдэж өгөх юм бол энэ цаашдаа хүнсний аюулгүй байдалд маш чухал зүйл байгаа юм. Одоогоор бол ерөөсөө хүнсэнд зориулсан вагон ч байхгүй. Нүүрс ачна, цемент ачна, маргааш нь төмс ачна. Ер нь нэг л чиглэлээр явдаг. Тэгэхээр иж бүрэн энэ салбарыг Их Хурлаас дэмжиж, одоо гол нь стандартын хэмжээнд энэ бүх салбарыг хянаж байхын тулд ийм зохицуулалтын юмнуудыг нэмж оруулах нь зүйтэй юм болов уу гэж бодож байгаа юм. 


Нөгөөтэйгүүр би энэ нэгдсэн зохион байгуулалтыг их дэмжээд байгаа юм. Одоо ер нь сайд нарын мэдэлд хяналтууд байсан. Өөрөө өөртөө хяналт тавина гэж байдаггүй. Нэгдсэн зохион байгуулалт нэлээн үр дүнтэй явж байна гэж ойлгож байгаа. Гэтэл бас зарим хуулиуд ингээд хэлэлцэх явц дунд, тухайлбал Эм, эмийн хэрэгслийн тухай хууль хэлэлцэж байх явц дунд эмийн хяналтыг Эрүүл мэндийн сайдын яамных нь харъяалалд авах ийм асуудал сая хөндөгдөөд ярьсан. Бараг энэ чинь хэлэлцэх эсэх нь явж байна уу, үгүй байна уу? Ийм ийм зохион байгуулалт ингээд цаашаа урсаад явбал яах юм бэ? Бид нэгдсэн нэг хуулиар зохицуулах юм уу. Мэдээж нэг салбар ингэж гоожих юм бол бусад салбарууд ч гэсэн сайд нарын эрх ашгууд байна. Би хяналтаа өөртөө авъя гэсэн ийм хандлагууд гарч ирвэл ер нь яах юм бэ? Ийм зүйлүүдийг тодруулж асуумаар байна. 


Д.Дэмбэрэл: - Шадар сайд хариулъя. Хүнсний бүтээгдэхүүний аюулгүй байдалтай холбоотой асуудалд бид бүтээгдэхүүний үйлдвэрлэсэн хугацаа, тэр бүтээгдэхүүний хүний эрүүл мэндэд хор нөлөө үзүүлэхгүй байх энэ хадгалалтын хугацаа зэргийг яг одоо стандартын дагуу тавьж, түүнд нь хяналт тавьж, үйлдвэрийн ч тэр, ер нь мэргэжлийн тэр хяналтыг тавьж байх энэ зарчим дээр цаашид хатуухан байр суурь баримталж ажиллах ёстой гэж ингэж ойлгож байгаа. 


Лабораторийн хувьд энэ хуульд нэмэлт, өөрчлөлт орсноор яах вэ лабораторийн хувьд нэгдсэн төв лабораторийг барьж байгуулж ажил эхэлж байгаа. Орон нутгийн лабораториуд байна. Нэгдсэн удирдлагатай болгох ийм шаардлага бол бий. Лабораториудын техник, тоног төхөөрөмжийг өнөөгийн шаардлагыг хангасан ийм түвшинд хүргэхийн тулд бас зориуд улсаас бас тодорхой ийм арга хэмжээ авч анхаарах шаардлага бол байгаа. Энэ хууль хэрэв одоо бидний өргөн барьснаар батлагдах юм бол лабораторид шинжлэгдэж байгаа бүтээгдэхүүний тэр үнэ өртөг зардлыг тухайн аж ахуйн нэгж, байгууллагаас нь гаргахгүйгээр яг одоо мэргэжлийн хяналтын байгууллага, лаборатори нь бол өөрсдөө тэр хууль, дүрмийнхээ дагуу шалгуулж байгаа зүйлд нь ямар нэгэн төлбөр тооцоогүйгээр шалгадаг ийм тогтолцоо бий болох юм. Ингэснээрээ лабораториор ямарваа нэгэн бүтээгдэхүүнийг шалгуулах, хянуулах асуудал дээр нэлээн тийм хүндрэл чирэгдэл багасах ийм байдал бий болно гэж ингэж үзэж байна. 


Эм, эмнэлгийн хэрэгслийн тухай хуулийн нэмэлт, өөрчлөлт УИХ-аар хэлэлцэгдэж байгаа. Их Хурлын гишүүд санаачилсан ийм хуулийн төсөл явж байгаа. Энэ дээр эмийн хяналтын асуудлыг Эрүүл мэндийн яаманд шилжүүлэхээр тэр хуулийн төсөлд тусгагдсан. Энэ бол яг мэргэжлийн хяналтын байгууллагын өнөөдрийн үйл ажиллагаа явуулж байгаа энэ тогтолцоонд өөрчлөлт орох ийм байдал үүсэж байгаа. Энийг би бас Их Хурлын гишүүдийг анхаарч, энэ хуулийн эцсийн хэлэлцүүлэг шийдэгдэх үед бас нэг мөр болгож шийдэж өгөх байх гэж ингэж бодож байгаа. 


Д.Дэмбэрэл: - Баярлалаа. Ж.Батсуурь гишүүн асуултаа тавъя. 


Ж.Батсуурь: - Баярлалаа. Тэгэхээр энэ хуульд бас өнөөдөр ялангуяа хэрэглэгч, өөрөөр хэлбэл бүтээгдэхүүн үйлдвэрлэж байгаа, бараа бүтээгдэхүүн борлуулж байгаа байгууллага, хууль хяналтын байгууллагын хооронд гарч байгаа бас будлиантай маргаантай олон асуудлыг шийдвэрлэхээр оруулж ирсэн байна л даа. 


Сая ярьдаг асуудалд бол лабораторид шинжилгээний төлбөрийг нь одоо хэрэглэгчээс, өөрөөр хэлбэл бараа, бүтээгдэхүүнээ борлуулагчаас ч юм уу, үйлдвэрлэгчээс авахаа болъё. Төсвөөс хяналтын байгууллага нь өөрөө төлье гэж байгаа юм байна, нэгдүгээрт. 


Хоёрдугаарт, бараа бүтээгдэхүүний дээжийг нь шинжилгээнд аваад, тэрийнх нь үнийг одоо өөрөөр хэлбэл төлчихье гэж байгаа юм байна л даа. Энд ер нь хичнээн хэмжээний төсвийн нэмэгдэл зардал шаардагдах вэ? Нэгдүгээрт. 


Хоёрдугаарт, шинжилгээнд ороод агуулга чанараа алдахгүй бүтээгдэхүүн бас байх боломжтой шүү дээ. Тэгэхээр энийг нь буцааж худалдах уу? Нэгэнт үнийг нь төлөөд авсан юм чинь. Аль эсвэл одоо ямар журмаар яах вэ? Тэгээд энэ дээр тэр хууль дээр байгаа нэг асуудал бол энэ аргачлалыг, бүтээгдэхүүний үнийг тодорхойлох аргачлалыг санхүүгийнх асуудал эрхэлсэн Засгийн газрын гишүүн батална гэсэн байна. Тэгэхээр миний ойлгож байгаагаар бол үүнээс гадна шинжилгээнд бараа бүтээгдэхүүнийг авах хэдий хэмжээний ямар бүтээгдэхүүн авах юм. Үнийг нь ямар журмаар буцааж олгох юм, саяны миний ярьдаг шинжилгээнд ороод агуулга чанараа алдахгүй бүтээгдэхүүн байвал тэрийгээ одоо буцаагаад, аль эсвэл нийтэд худалдах юм уу, ямар журмаар үнэ мөнгийг нь тооцох юм бэ гэдэг ийм нэлээн тодорхой журам байхгүй бол. 


Тэгээд стандартын байгууллагын дэргэд байгаа лаборатори бол жин хэмжүүрийг баталгаажуулж байгаа нь энэ гээд маш их мөнгө төгрөг авдаг л даа. Хэрэглэгчдэд, борлуулагч, үйлдвэрлэгчдэд бол ихээхэн бэрхшээл учруулдаг. Тэгээд энэ байгууллагын дэргэд байгаа тэр лабораторийн зардлуудыг нь мөн адилхан төсөвт суулгаад төрөөс төлнө гэж ойлгож болох уу гэсэн ийм зарчмын асуудлууд байна. Тэгэхээр энэ дээр бол бас нэлээн мөнгө төгрөгийг нь яаж тусгах юм, яаж олгох юм. Тэгээд түрүүний миний хэлдэг агуулга чанараа алдахгүй шинжилгээнд орчихоод хэвээрээ үлдэх бүтээгдэхүүн байвал тэрийг одоо дараа нь яах юм бэ гэдэг ийм асуудал гарч ирнэ. Нэгэнт төлбөрөө төлөөд авна гэхээр хэрэглэгчээс шинжилгээнд оруулна гээд төлбөрийг нь төлөөд авчихлаа. Шинжилгээний дараа яах вэ гэдэг асуудал бас гарч ирнэ л дээ. Тэгээд хоёр гурван ширхэг алим авсны төлөө л төлбөр тооцоо болоод байх уу? Ийм бэрхшээл учрах уу гэдэг ийм асуудлууд байна. Энэ заалтыг тойрсон. 


Д.Дэмбэрэл: - Зүйтэй. Хэн хариулах вэ? 


Я.Содбаатар: - Тэгэхээр энэ төрийн шалгалтын хуульд орж байгаа нэг томоохон өөрчлөлт бол энэ шинжилгээнд дээж авахтай холбоотой асуудал байгаа юм. Өнөөдөр нийгэмд ч гэсэн мэргэжлийн хяналтын байцаагч нартай холбоотой яригддаг нэг том зүйл бол шинжилгээнд дээж авах нэрээр маш их хэмжээ авдаг, аж ахуйн нэгжийг хохироодог, янз бүрийн ёс зүйн асуудал хүртэл энэ хүрээнд яригддаг. Тэгээд энийг бид олон улсын жишиг рүү л ойртуулж байгаа юм. Өнөөдөр АНУ ч гэдэг юм уу, Япон ч байдаг юм уу, манай хоёр хөрш орнууд, их олон орнуудад энэ шинжилгээнд дээж авах процесс дээр журамласан тэр хэлбэр лүү нь оруулсан юм. Энэ хуулийн төсөл хэлэлцэхэд боловсруулах явцад гадаадын олон улсын байгууллагууд бидэнд зөвлөгөө өгсөн. Энэ утгаараа энэ хяналтын бүтээгдэхүүнээс дээж авах процессыг бид нэлээн хуульчилж өгсөн ийм зүйл байгаа. 


Тэр дээжийг хэр хэмжээгээр авах вэ, хадгалах вэ, тээвэр вэ, дараа нь яах вэ гэдэг энэ асуудлуудыг нь Засгийн газрын энэ мэргэжлийн хяналт асуудал хариуцсан Засгийн газрын гишүүн тодорхой журмаар зохицуулагдаад явахаар зааж өгч байгаа. Тэр дээр нарийвчилж орох байх. Санхүүгийн асуудал эрхэлсэн Засгийн газрын гишүүн бол үнийн тодорхойлох аргачлалын асуудлыг тодорхойлж өгнө гэж байгаа. 


Энэ бүтээгдэхүүний дээж авалтын жижиг үнийг бол энэ Сангийн яамнаас ингээд тогтоож өгөөд явна. Нөгөө талдаа бүтээгдэхүүний дээж авдаг юу нь бол маш бага хэмжээгээр авдаг юм. Яг лабораторидоо зориулаад 200 грамм, 100 грамм, тэгээд ийм дээж авна гээд. Хэрвээ 3 төрлөөр химийн, биологийн ингээд тус бүрдээ лаборатори байх юм бол тэр болгонд 200, 300 гээд ингээд дүнгийн шинжилгээг нь яг мэргэжлийн түвшинд гаргаж ирж байгаа. 


Бид урьд нь энэ хүнсний дээжүүдийг авдаг зүйлүүдийг бол одоо бид нар хүнсний аюулгүйн үзүүлэлтэд нь түшиглээд гаргаж ирдэг болж байна. Нэг ёсондоо өнгөрсөн жилээс манайх энэ хүнсний аюулгүй үзүүлэлтүүдийг Монгол Улсад тогтоож байгаа. Тэгэхээр хүнсний аюулгүй үзүүлэлтүүдээ түшиглээд тэгээд одоо энэ гарч ирэх учраас дээжээ эргэж нийтэд зараад байх хэмжээ гарахгүй байх. Энэ бол зөвхөн яг шинжилгээндээ зориулагдаж ийм хэмжээ юуг нь нарийвчилж тогтоосон шинэ журмыг сая 5 сараас эхэлж мөрдүүлж байгаа. Энэ юунд нэлээн өөрчлөлт гарах байх гэж бодож байгаа. 


Аж ахуйн нэгжүүд дээр очоод дарамтын аваад үзэх юм бол нэг аж ахуйн нэгж дээр бага юм шиг мөртлөө нийт бизнесийн салбар луу гарч байгаа дарамт нь урьдчилсан байдлаар 10-аад тэрбум төгрөг гарсан гэж үзэж байгаа. Гэхдээ одоо энэ хууль гарснаараа, эрсдэлийн үнэлгээ хийхээр ирэхээр тийм хэмжээний дээж авах нь багасна. Ингээд ирэхээр харьцангуй гайгүй болох байх гэж бодож байгаа. Тийм учраас энэ юуг журамласан нарийн юун дээрээс гарч ирэх энэ хуулийн зохицуулалт гарч ирнэ. Зарим зүйлүүдийг мэргэжлийн хяналтын асуудал эрхэлсэн Засгийн газрын гишүүн баталж мөрдөхөөр хуульд тусгаж өгч байгаа юм. Журмыг нь. 


Д.Дэмбэрэл: - Баярлалаа. Р.Раш гишүүн асуултаа тавъя. 


Р.Раш: - Лабораторитой холбоотой асуултыг тавьсан. Энэ мэргэжлийн хяналтын үйл ажиллагаанд иргэдийн оролцоог бий болгоё. Олон нийтийн байгууллагыг татан оролцуулъя гэдэг. Зүгээр олон түмний хяналт бол байлгүй яах вэ. Аливаа юм нь дээр. Тэр төр нүд чих болж байх ёстой. Төрийн нүд чих болж байх ёстой. Тэгэхдээ ер нь сүүлийн үед чинь тэгээд ерөөсөө юм л бол иргэдийн оролцоо, олон нийт, тэр тэгж хэлж байна гэсэн нэг ийм юм нэг л давамгайлах, урсах ийм л байдал ажиглагдаад байна шүү дээ. Нэг талаар зөв. Тэгээд энэ чинь мэргэжлийн хяналт. Нэрнээс нь аваад үзсэн ч гэсэн мэргэжлийн хяналт шүү дээ. Харин ухаандаа одоо нөгөөдүүлийг чинь сулруулах, бужигнуулах, ялангуяа манай улс ухаандаа жижгийн зовлон ч байдаг байх. 4 жилээр амьдардаг. Улс төр, нийгэм, эдийн засаг, аливаа юм нь. Ийм юм нь дээр бас нэг тийм хэмжээ хязгаар юм баймаар юм шиг санагдаад байх юм. 


Одоо ингээд хуулиа хуульчлаад ингээд өгдөг. Нөгөө хэдэн байцаагч нарыг нь ч ажиллуулахгүй. Тийм л юм байна гэсэн ийм юм чинь дэндэх тал руугаа явчих юм биш биз ээ. Энийг одоо тэр бодолцсон бэ? Энэ хуулийнхаа концепцийг хийхэд. Нэг. 


Хоёрдугаарт нь, нэгдсэн хяналт зөв юм байна гэдэг бол одоо өнгөрсөн практикаас харлаа. Бид харж байна. Тэгэхдээ одоо хүртэл энэ салбаруудын доторхи ярианд ер нь нүд чих болж байдаг юм холдсон гэсэн юм хэвээрээ байгаа шүү дээ. Нэлээд газар тийм байдалтай байгаа. Аливаа шинэ юм бий болохдоо бас цаг хугацаа авдаг. Тэр бол тийм байдаг. Гэхдээ энэ хууль гарснаар ер нь тэр нэг нарийн технологи үйлдвэрлэлийн үйл ажиллагаанд гүнд нь ордог тэр юм цаашид хэр бэхжих бол гэдэг асуудал. Гүнд нь орж байж л тэр булхай идээ бээрийг нь харна шүү дээ. Түүнээс биш бууж мордсон байдлаар болохгүй. 


Гуравдугаарт нь, түрүүн танилцуулгад гарсан. Шалгалтын тоог цөөрүүлж, давтамжийг багасгаж гэж. Энэ юу гэсэн үг вэ? Нэгдүгээрт нь, хүнд суртал, чирэгдэл, аливаа юмыг багасгая гэсэн тэр л санаа юм болов уу? Хэрвээ тэр санаа бол тэгж яг зөв арга нь мөн үү биш үү? Хоёрдугаарт, үгүй бол томилолтын зардал чинь одоо тэрийгээ хэмнэхийн тулд гаргаж байгаа ийм санаа юм биш үү. Гуравдугаарт нь, ерөөсөө залхуурсандаа ийм яриа ярих гээд байгаа юм уу? Ер нь тэгээд эцсийн эцэст урд хөл бүдрэхэд хойд гуя нь дээр ташуур ирдэг монгол ном байна шүү дээ. Энийг одоо хэр анхаарч байгаа вэ? 


М.Энхболд: - Мэргэжлийн хяналтын байгууллагад мэргэжлийн төрийн бус байгууллагуудын оролцоо, иргэдийн оролцоог нэмэгдүүлэх ийм хууль эрх зүйн орчныг одоо энэ хуулийн нэмэлт, өөрчлөлт батлагдсанаараа бий болох юм гэж би танилцуулгад ч ингэж уншсан. Ерөөсөө хуулийн гол бодлого, зорилтын нэг бол энэ байгаа юм. 


Мэргэжлийн хяналтын байгууллагын үйл ажиллагаа бол олон түмэнд нээлттэй, ил тод шалгагдсан зүйлүүдийг олон түмэнд мэдээлдэг. Түүнээс олон түмэн урьдчилж сэргийлж чаддаг ийм байх ёстой гэж ингэж үзэж байгаа. Ийм байхын тулд одоо олон түмний нийгмийн оролцоо, тэдний санал бодол, тэдний хяналт, шалгалтын үр дүнг мэргэжлийн хяналтын байгууллага нь харж үздэг ийм харилцан уялдаатай үйл ажиллагаа явагдах ёстой гэж ингэж ойлгож байгаа юм. 


Мэргэжлийн хяналтын байгууллагад одоо мэдээжийн хэрэг замчдын холбоо ч байдаг юм уу, тээвэрчдийн холбоог хүнсний үйлдвэрийг очоод шалгаадах гэж хэлэхгүй нь ойлгомжтой. Энийг Засгийн газар тусгай дэг журам тогтоож тэр үйл ажиллагааг явуулна. Тухайн чиглэлийн төрийн бус байгууллага гэдэг бол тухайн салбарын дотор байгаа зовлон бэрхшээлийг бас ойлгож мэдэх мэргэжлийн ийм хүмүүс байгаа учраас тэдэнтэй бас энэ үйл ажиллагаагаа уялдуулж холбож ингэж явуулахад буруу зүйл байхгүй гэж ингэж үзэж байгаа юм. Гэхдээ мэдээжийн хэрэг маш их эрсдэлтэй ийм үйл ажиллагаа, ийм салбарын явагдаж байгаа үйлдвэрлэлийн процесс ч байдаг юм уу, ийм зүйлүүд дээр мэргэжлийн хяналтын байгууллага байнга өөрийнхөө хяналтын доор байлгах нь ойлгомжтой. Энэ төрийн бус байгууллага, бусдын оролцоог нэмэгдүүлье гэж байгаа маань бол энэ хяналт, шалгалт одоо хийгдэх тэр объектын эрсдэлтэй байдлынх нь бага эрсдэлтэй тэр түвшинд нь тэр оролцоог нь, төрийн бус байгууллагын оролцоог нь арай нэмүү байлгах ийм боломж бололцоо бүрдэнэ гэж ингэж үзэж энэ хуулийн төслийг боловсруулсан. 


Хяналт, шалгалтын нэгдсэн тогтолцоогоор үндсэндээ энэ мэргэжлийн хяналтын байгууллага байгуулагдаад 6 жил орчим энэ үйл ажиллагаа бид явуулчихлаа. Энэ салбар салбарын бас өөрсдийнх нь амбиц бий. Бид өөрсдөө Мэргэжлийн хяналтын байгууллагатай байх ёстой гэж ингэж үздэг ийм зүйлүүд байгаа. Гэхдээ яг үнэнийг хэлэхэд улсын эрх ашиг, энэ ард түмний эрх ашгийн үүднээс аваад үзэх юм бол нэгдсэн мэргэжлийн хяналтын байгууллага байгаа нь бол илүү үр дүнтэй байгаа юм. Тухайн салбарын төрийн захиргааны төв байгууллагын гаргасан шийдвэрийн хяналт шалгалтыг тухайн сайдын томилсон улсын байцаагч шалгана гэдэг маань бол ямар байх вэ гэдгээс өгсүүлээд ингээд үзэхэд мэргэжлийн хяналтын байгууллага энэ төвлөрсөн байгаа тогтолцоо нь бол манай өнөөгийн нөхцөлд илүү их зохимжтой байгаа юм. 


Улам бүр их мэрэгшиж, улам бүр их нарийн шалгах, судлах ёстой гэж байна. Яг тэр улам бүр нарийн шалгах ёстой мэргэжлийн улсын байцаагчийг бэлтгэдэг тогтолцоо нь энэ мэргэжлийн хяналтын байгууллага нэгдмэл байгаа явдлаараа илүү их үр дүнтэй, өгөөжтэй байгаа юм. Зөвхөн нэг салбарын явцуу чиглэлээр байгаа тэр мэргэжлийн хүнийг бэлтгэж байгаа, тэр өмнө нь бэлтгэж байсан практик, өнөөдөр ерөөсөө мэргэжлийн хяналтын байгууллага, энэ бүс нутгийн, тив, дэлхийн хэмжээний энэ чиглэлийн байгууллагуудтайгаа нэгдэж, нягтарч, хамтраад тэр мэргэжилтэй хүмүүсээ мэргэжлийг нь улам өнөөгийн энэ нөхцөлд үүссэн шинэ технологи, шинэ арга барилыг шалгадаг, хянадаг энэ юмнуудыг эзэмшүүлж байгаа нь илүү их үр дүнтэй. Байцаагчаа бэлтгэх тал дээрээ энэ нэгдсэн байдал бол илүү их үр дүнтэй байгаа. 


Шалгалтын тоог цөөлөх гэдэг энэ асуудал дээр би яах вэ Р.Раш гишүүнтэй бас санал нэг байна. Ерөнхийдөө энэ ажлаасаа залхаад, бүр ажлаа орхиод явах гэж байгаа ийм зүйл бол биш ээ. Мэргэжлийн хяналтын байгууллага, сум, сумын түвшинд ч бай нэг тодорхой засаг захиргааны нэгжийн түвшинд, аймгийн, хотын, улсын гээд ийм давхардлууд бол бас их бий. Энийг багасгах талаар бид нэлээн сүүлийн жилүүдэд тодорхой ажлуудыг хийж, ямар хэмжээтэй, ямар үйлдвэрлэлийг, ямар үйлчилгээг одоо хотын түвшинд шалгах, аймгийн түвшинд шалгах юм, ямрыг нь одоо ерөнхий газрын түвшинд үзэж харж байх ёстой юм. Ер нь бол ерөнхий газар бол энэ хяналтын бодлогоо боловсруулж байх ёстой. Давхар хяналт гарах хийх шаардлагатай болсон үед Мэргэжлийн хяналтын ерөнхий газар нь ажиллаж байх ёстой гэж. Энэ ажлын давхардал, нэг бизнес эрхлэгч дээр очиж байгаа хяналт, шалгалтын тэр их ачааллыг багасгая гэсэн үүднээс энэ хуулийн төсөлд бас ийм тодорхой тоо, хяналтын давтамжийг багасгана гэж оруулсан. Тэгэхдээ энэ нь бол тухайн үйлдвэрлэлийн дотоодын хяналтаар бас одоо өөрсдийнхөө энэ хэрэглэгчийн өмнө хүлээж байгаа хариуцлагаа өндөржүүлэх байдлаар энэ байдал нь нөхөгдөөд ингээд явна. Бүрэн дүүрэн орхигдож байгаа хэрэг бол биш ээ гэдгийг Р.Раш гишүүнд хэлэх байна. 


Д.Дэмбэрэл: - Баярлалаа. Гишүүд хууль санаачлагчийн илтгэлээс асуулт асууж хариулт авлаа. Ямар ч байсан Байнгын хорооны санал, дүгнэлтийг сонсъё. Байнгын хорооны санал, дүгнэлтийг Д.Дондог гишүүн танилцуулна. Төрийн байгуулалтын байнгын хорооны санал, дүгнэлт байгаа. Д.Дондог гишүүнийг индэрт урьж байна. 


Д.Дондог: - Улсын Их Хурлын дарга, эрхэм гишүүд ээ,


Монгол Улсын Засгийн газраас Төрийн хяналт шалгалтын тухай хуульд нэмэлт, өөрчлөлт оруулах тухай болон дагалдах бусад хуулийн төслүүдийг санаачлан боловсруулж Улсын Их Хуралд 2010 оны 04 дүгээр сарын 07-ны өдөр өргөн мэдүүлсэн билээ.


Дээрх хуулийн төслүүдийг Төрийн байгуулалтын байнгын хороо 2010 оны 05 дугаар сарын 04-ний өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна.  

 


Төрийн хяналт шалгалтын тухай хууль 2003 онд батлагдан хэрэгжиж эхэлснээр мэргэжлийн хяналтын байгууллагын нэгдсэн тогтолцоо бүрэлдэж, хяналт шалгалтын ажлын чирэгдэл, давхардал зохих хэмжээгээр багассан ч манай орны гадаад, дотоод худалдаа, үйлдвэр, үйлчилгээний эрчимтэй хөгжилтэй уялдуулан цаашид төрийн хяналт шалгалтын эрх зүйн орчинг боловсронгуй болгон олон улсын жишигт хүргэх, төр, хувийн хэвшлийн түншлэлийг бэхжүүлэх, бизнесийн орчны шинэтгэлийг явуулах бодлого, зорилтын хүрээнд үйл ажиллагааг нь боловсронгуй болгох шаардлагатай байгааг харгалзан уг хуулийн төслүүдийг боловсруулжээ.

 


Байнгын хорооны хуралдаан дээр Улсын Их Хурлын гишүүн Э.Мөнх-Очир хяналт шалгалт хийсний дараа дүгнэлт гаргах хугацааг төсөлд тодорхой зааж өгөх, Улсын Их Хурлын гишүүн Ц.Мөнх-Оргил хуулийг хэрэгжүүлэх бэлтгэл ажлыг одооноос хангаж ажиллах шаардлагатай гэсэн саналуудыг гаргалаа.

 


Байнгын хорооны хуралдаанд оролцсон гишүүд уг төслүүдийг хэлэлцэхийг санал нэгтэйгээр дэмжсэн болно.

 


Улсын Их Хурлын эрхэм гишүүд ээ,


Төрийн хяналт, шалгалтын тухай хуульд нэмэлт, өөрчлөлт оруулах тухай болон дагалдах бусад хуулийн төслүүдийн хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Д.Дэмбэрэл: - Д.Дондог гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Үг хэлэх гишүүн байна уу? Алга байна. 


За завсарлага. Үдээс хойш санал хураалтаар эхэлнэ. 3 цаг хүртэл. 


Хуралдаан 13 цаг 15 минутад завсарлаж, 15 цаг 25 минутаас үргэлжлэв.  

Долоо. Төрийн хяналт, шалгалтын тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд нэмэлт оруулах тухай, Даатгалын тухай хуульд нэмэлт оруулах тухай, Зар сурталчилгааны тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай, Нягтлан бодох бүртгэлийн тухай хуульд нэмэлт, өөрчлөлт оруулах тухай, Таримал ургамлын үр, сортын тухай хуульд өөрчлөлт оруулах тухай, Ургамал хамгааллын тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай, Боловсролын тухай хуульд өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай  хуулийн төслүүд (хэлэлцэх эсэх) (үргэлжлэл)

Д.Дэмбэрэл: - За санал хураалт. Байнгын хорооны саналаар, Төрийн хяналт, шалгалтын тухай хуульд нэмэлт, өөрчлөлт оруулах тухай болон дагалдах бусад хуулийн төслүүдийг хэлэлцэх нь зүйтэй гэсэн саналыг дэмжье. 


Санал хураалтад 40 гишүүн оролцож, 33 гишүүн зөвшөөрч, 82.5 хувийн саналаар дэмжигдлээ. 


Хуулийн төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлье. 

 

Найм. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд (Улсын Их Хурлын гишүүн Ө.Энхтүвшин нарын өргөн мэдүүлсэн) 

(хэлэлцэх эсэх)


Дараагийн асуудалдаа оръё.  Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд хэлэлцэж эхэлье. 


12 гишүүний санаачилсан хууль санаачлагчийн илтгэлийг хууль санаачлагч Ө.Энхтүвшин тавина. Ө.Энхтүвшин гишүүнийг индэрт урьж байна. 


Ө.Энхтүвшин: - УИХ-ын дарга, эрхэм гишүүд ээ, 


Монгол Улсын Их Хурлын тухай хууль, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг өргөн барьснаас хойш яг нэг жилийн дараа хэлэлцэж байгаад талархалтай байна. УИХ-ын дарга 2006 оны 9 дүгээр сарын 26-ны өдөр 89 тоот захирамж гаргаж Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, Монгол Улсын Их Хурлын чуулганы хуралдааны дэгийн тухай хуулийн төслийг боловсруулах үүрэг бүхий ажлын хэсгийг 15 хүний бүрэлдэхүүнтэйгээр байгуулсан. 


Хуулийн төслийг УИХ-д 2008 оны 10 дугаар сарын 25-ны дотор өргөн мэдүүлэх үүргийг ажлын хэсэгт өгсөн байсан юм. Ажлын хэсэг энэ хугацаанд 5 удаа хуралдаж төслийг боловсруулан 2009 оны 6 дугаар сард УИХ-д өргөн мэдүүлсэн билээ. Ажлын хэсгийн гишүүд дээрх хуулиудын төслийг боловсруулахдаа УИХ-ын үйл ажиллагааг боловсронгуй болгох, чуулганы нэгдсэн хуралдаан, Байнгын хорооны хуралдааны тасралтгүй жигд ажиллагааг хангах чиглэлээр зарим заалт хэсгийг шинээр нэмэх, заримыг нь өөрчлөн найруулах, зарим заалт, хэсгийг хүчингүй болгохоор шийдвэрлэж төслийг боловсрууллаа. 


Монгол Улсын Их Хурлын тухай болон чуулганы хуралдааны дэгийн тухай хууль мөрдөгдөж эхэлснээс хойш нэлээд хугацаа өнгөрч улс орны нийгэм, эдийн засаг, улс төрийн байдал өөрчлөгдөж байгаа учраас үүсэж байгаа нөхцөл байдалтай уялдуулан шинэчлэх хэрэгтэй болсны дээр зарим хууль, тогтоомж батлагдсантай холбогдуулан нэмэлт, өөрчлөлт хийх зайлшгүй шаардлага гарсан юм. 


УИХ-ын тухай болон чуулганы хуралдааны дэгийн тухай энэхүү төслүүдэд дараахь өөрчлөлтийг орууллаа. Үүнд шинээр нэмсэн хэсэг заалт 54 байна. Өөрчлөн найруулсан хэсэг заалт нь 12 байна. Хасагдсан хэсэг заалт нийтдээ 11 байна. Хүчингүй болгосон хэсэг заалт 11 байна. 


Чуулганы хугацааг УИХ-ын дарга шаардлагатай бол 14 хүртэл хоногоор нэг удаа сунгаж болох, УИХ-ын ээлжит сонгуулийг товлон зарласан үед УИХ-ын дарга, зөвлөлийн саналыг харгалзан чуулганыг 30 хүртэл хоногийн хугацаагаар түр завсарлуулж байх заалтыг нэмж орууллаа. Түүнчлэн зарим Байнгын хорооны эрхлэх асуудлын хүрээнд зарим өөрчлөлтийг оруулав. Жишээлэх юм бол Аюулгүй байдал, гадаад бодлогын байнгын хорооны эрхлэх асуудлын хүрээнд цөмийн энерги ашиглах, цацрагын хамгаалалт, аюулгүй байдлыг хангах бодлого, Нийгмийн хамгаалал, боловсрол, соёл, шинжлэх ухааны байнгын хорооны эрхлэх асуудлыг хүрээнд халамж, жендерийн тэгш байдлыг хангах бодлого, Эдийн засгийн байнгын хорооны эрхлэх асуудлын хүрээнд газрын эдийн засгийн үр ашгийн бодлого тус тус нэмж, Төрийн байгуулалтын байнгын хорооны эрхлэх асуудлын хүрээнд төрийн ба төрийн бус байгууллагуудтай харилцах, Хууль зүйн байнгын хорооны эрхлэх асуудлын хүрээнд иргэн, хуулийн этгээд, эд хөрөнгийн эрхийн бүртгэл зэрэг үүргийг нэмэгдүүлж тусгалаа. 


Мөн түүнчлэн Сонгогчдын нэрсийн жагсаалт, бүртгэлийн дэд хороо, Өргөдөл, гомдлын дэд хороог байгуулах заалтуудыг шинээр нэмж, ямар асуудлуудыг эрхлэх талаар нь тодорхой зааж өгсөн болно. 


УИХ-ын намрын ээлжит чуулган 10 дугаар сарын 1-ний өдрөөс дараа оны 2 сарын 10-ны хооронд, хаврын ээлжит чуулган 4 дүгээр сарын 5-ны өдрөөс 7 дугаар сарын 1-ний хооронд тус тус хуралдана. Хэрэв ээлжит чуулганыг нээх өдрүүд амралт, баяр ёслолын өдөртэй давхацвал ажлын дараагийн өдөр тус тус нээнэ гэж чуулган эхлэх дуусах хугацааг тодорхой болгож өглөө. 


Бүлэг нь бодлогоо боловсруулах, зохион байгуулалтын туслалцаа авах чиг үүрэг бүхий ажлын албатай байх бөгөөд гүйцэтгэх үүргийг нь бүлгийн дүрмээр зохицуулна. Ажлын албыг 2 гишүүнд 1 ажилтан оногдохоор тооцон бүрдүүлнэ гэж заалаа. 


Байнгын хороо нь эрхлэх асуудлын хүрээнд хамаарах асуудлаар мэргэжлийн зөвлөгөө өгөх, судалгаа, мэдээллээр хангах, зохион байгуулалтын туслалцаа үзүүлэх чиг үүрэг бүхий ажлын албатай байхаар байна гэж өөрчлөн найрууллаа. Түүнчлэн төр, нийгмийн ашиг сонирхол хөндөгдсөн гэж үзвэл уг асуудлаар Засгийн газрын байр суурийг тодруулах, тодорхой үйл ажиллагаа явуулахыг шаардаж гишүүнээс энэ хуулийн 33.1.2-т заасан албан тушаалтанд бичгээр хандсаныг асуулга гэж хэлнэ гэж тодорхой болгож өглөө. 


Түүнчлэн Үндсэн хуулийн цэцийн шийдвэр нэгэнт гарч мөрдөгдөж эхэлсэн учраас Халдашгүй байдлын дэд хорооны гишүүн 4 байсныг нь 5 гэж өөрчлөхөөр тусгалаа. 


Төрийн болон төрийн өмчийн оролцоотой аж ахуйн нэгжид энэ хуулийн 33.11-д дурьдсан ажлын хэсэг хяналт, шалгалт явуулах шаардлага гарах юм бол шалгалтыг төрийн хяналт, шалгалтын эрх бүхий байгууллагатай хамтарч гүйцэтгэн, дүнг Байнгын хороо, нэгдсэн хуралдаанаар хэлэлцүүлж болно гэж бас өөрчлөн найруулсан болно. Үүнээс өмнө төрийн болон төрийн өмчийн оролцоотой аж ахуйн нэгжид УИХ-аас хяналт, шалгалтын ажил явуулах ямар нэгэн эрх байхгүй байсныг та бүхэн санаж байгаа. 


Гишүүний бүрэн эрхээ эдлэхээ өмнөх хугацаанд хууль зөрчсөн үйлдэлд нь холбогдуулан баривчилсан, эрүүгийн хэрэг үүсгэсэн бол энэ хуулийн, өөрөөр хэлэх юм бол УИХ-ын тухай хуулийн 6.9.1, 6.9.2-т заасны дагуу бүрэн эрхийг нь түдгэлзүүлнэ. Гишүүдээс хууль санаачлах эрхээ хэрэгжүүлэхэд нь мэргэжил арга зүйн туслалцаа үзүүлнэ гэсэн заалтуудыг тус тус хүчингүй болгохоор төсөлд тусгасан болно. 


УИХ-ын чуулганы хуралдааны үед болон Байнгын хорооны хуралдааны үед завсарлага авах хугацаа 1 цагаас илүүгүй байх. Тодорхой асуудлын хэлэлцүүлгийг Байнгын хорооны хуралдааны үед 5-аас дээшгүй, нэгдсэн хуралдааны үед 7-оос дээшгүй ажлын өдрөөр завсарлага авах, хэлэлцүүлэг хойшлуулах асуудлыг энэ төсөлд зохицуулж өглөө. Өөрөөр хэлэх юм бол аль нэг нам, эвслийн бүлэг хугацаагүй завсарлага авдгийг үүгээр хязгаарлах ийм төслийг санаачилж байгаа болно. 


Түүнчлэн УИХ-ын гишүүн сонирхлын зөрчилтэй асуудалд санал хураалтад оролцохоос татгалзах, УИХ Үндсэн хуулийн цэцэд хүсэлт гаргах, тайлбар гаргах журмыг тодорхой болгож өгч байна. Мөн олон улсын гэрээ соёрхон батлах одоогийн хуулийн дэгийг олон талт ба хоёр талт гэрээнд аль аль нь хамааруулж байхаар зохицуулалтыг хийсэн болно. 


УИХ-ын болон дэгийн тухай хуулиудад нэмэлт, өөрчлөлт оруулах хуулийн төслийг боловсруулж та бүхэнд тараасан байгаа. 


УИХ-ын эрхэм гишүүд ээ, 


УИХ-ын тухай, УИХ-ын хуралдааны дэгийн тухай хуульд нэмэлт, өөрчлөлт оруулах тухай УИХ-ын хуулийн төслийг хэлэлцэж баталж өгөхийг та бүхнээс хүсэж байна. 


Анхаарал тавьсанд баярлалаа. 


Д.Дэмбэрэл: - Ө.Энхтүвшин даргад баярлалаа. Хууль санаачлагчийн илтгэлтэй холбогдуулаад асуух асуулттай гишүүд. С.Оюун гишүүнээр тасаллаа. Ц.Даваасүрэн гишүүн асуултаа тавъя. 


УИХ-ын гишүүн Д.Загджавын урилгаар Хан-Уул дүүргийн 13 дугаар хорооны иргэд УИХ-ын чуулганы үйл ажиллагаатай танилцаж байна. Иргэдэд ажлын амжилт сайн сайхныг хүсэн ерөөе. 


За Ц.Даваасүрэн гишүүн.


Ц.Даваасүрэн: - Миний цаг ч нэлээн явчихлаа шүү дарга аа, за яах вэ. 


Би хуулийн төсөлтэй танилцсан. Ер нь бас бид энэ төрт ёсоо зохих эрх мэдлийн хуваарилалтын түвшинд нь бас авч явахгүй бол Их Хурлын гишүүн Ерөнхийлөгчтэй болох тийм маягийн заалт явж байна лээ. Тэгэхээр энэ Байнгын хорооны хурал дээр зарим гишүүд энэ талаар Үндсэн хууль зөрчигдөж байгаа гэсэн асуудал ярьсан юм билээ. Ер нь энэ бол зохимжгүй хандлага байх аа. Ерөнхийлөгч одоо тэгээд л нэг Их Хурлын гишүүн шиг.. 


Д.Дэмбэрэл: - Наадах чинь дараа хэлэлцэнэ. Арай болоогүй. Бид маш олон хууль...


Ц.Даваасүрэн: - Тэгвэл дараачийнх дээр нь асууя. 


Д.Дэмбэрэл: - Багц хууль хэлэлцэх гэж байгаа шүү дээ. Энэ бол эхлэл нь. 


Ц.Даваасүрэн: - Би энийг гэж бодлоо. 


Д.Дэмбэрэл: - Н.Ганбямба гишүүн асуултаа тавъя. 


Н.Ганбямба: - Их Хурал хууль тогтоох функцтэй, эрх мэдлийн хүрээнд нь гэдэг хууль тогтоох, бас хуулийн хэрэгжилт, гүйцэтгэлд хяналт тавих гээд хоёр гурван чиглэлийн эрх, үүрэгтэй л дээ. Одоогоор бол ерөөсөө энэ практикт байнгын ажиллагаатай парламенттэй болсноос хойш ганцхан хууль тогтоох нь хэрэгжээд яваад байгаа юм. Ганцхан хууль тогтоодог. Хууль ч одоо 300 гаруй хуультай байгаа байх. Хууль тогтоогоод байдаг, нэмэлт өөрчлөлт оруулаад байдаг. 


Тэгэхээр энэ хууль тогтоох функцээсээ бас өөр функцтэй гэдгийг хуульчилж өгмөөр байгаа юм. Тухайлах юм бол хяналт, шалгалтыг яаж хийвэл дээр байдаг юм бол. Одоо гүйцэтгэлд нь хяналт тавих гэхээс цааш өөр нэг их айхтар хийж бүтээсэн юм байхгүй. Тэгэхээр хууль хэрэгжинэ үү, хэрэгжихгүй юу бараг хамаа байхгүй шахуу л ингээд явж ирсэн л дээ, өнөөдрийг хүртэл. Тэгэхээр зэрэг УИХ-ын бүрэн эрх дотор энэ хяналт тавих функц байгаа юм. Энийг энэ Их Хурлын хуульд бүр тодорхой болгож өгвөл яаж хяналт тавих юм. Одоо өнөөдөр Их Хурал, Засгийн газраас нийлээд 420 орчим бодлого, хөтөлбөр батлагдсан. Тэрний биелэлт нь 99.0 хувь биелэгдэхгүй явж байна гэдэг юм шиг байна лээ. 


Хоёрдугаарт нь, энэ олон хуулиуд хэрэгжихгүй гэсэн шүүмжлэл их гардаг шүү дээ. Тийм учраас хяналт, шалгалтын функцийг энэ УИХ-ын хуулийн өөрчлөлт, нэмэлт, өөрчлөлт оруулж байгаатай холбоотойгоор энийг ажилд оруулмаар байгаа юм. Яаж хяналт тавих нь дээр байдаг. Одоо хууль тогтоох байгууллагын зүгээс хяналтыг ямар хэлбэрээр хуульчилж өгөх нь зүйтэй байдаг юм. Дараачийнх нь ч яах вэ тэр хугацаан дээр намрын чуулган, хаврын чуулганы тэдэн сарын тэдэнд эхлээд гээд эхэлснийг л хуульчилдаг байсан чинь одоо тэдэн сарын, 7 сарын 1-н гэхэд завсарла гэдэг энэ арай хатуудах байх аа. 


Өөрөөр хэлэх юм бол хэлэлцэж байгаа асуудлаасаа болдог шүү дээ. Шалтгаалдаг. Магадгүй наадам өнгөрөөдөг. Өвөл бол цагаан сар ч өнгөрөөдөг. Шаардлага гарсан үед. Тэгэхээр зэрэг яг тэднийг хүртэл ингээд хуульчлах заавал шаардлага байгаа юм уу гэж. Эхлэлийг нь заагаад л. 10 сарын 1-нд, 4 сарын 5-нд ч гэдэг юм уу. Ингэж хуульчлаад явж байсан энэ практикаар явбал яасан юм бэ гэж. 


Өргөдөл, гомдлын дэд хороо байхаар, бүр Өргөдөл, гомдлын байнгын хороотой болбол яасан юм. Одоо иргэдээс ирж байгаа өргөдөл, гомдлыг энэ дээр хүч хаяж, энэ 200 гаруй хүнтэй Тамгын газрын зохион байгуулалтыг энэ рүү бас чиглүүлэх хэрэгтэй байгаа юм. Энэ бол гишүүдэд дээр ирж байгаа маш их том, УИХ руу хандаж тавьдаг маш том асуудал чинь энэ ажил болчихоод байгаа юм. 


Хурал хаялтыг бол долоо хоногоор хязгаарлаж байгаа юм байна. Энэ ч шинэ заалт л даа. Энэ ч болоод явчих юм байлгүй дээ. Хамтарсан Засгийн газар байгуулсан тохиолдолд бол ер нь янз янзын мэдэгдэл маягтай л юунуудыг хэлж байгаа байх. Тэрнээс асуулга тавих нь чөлөөтэй шүү дээ. Хамтарсан Засгийн газар байгуулсан тэр намын гишүүд, гишүүн, УИХ-ын гишүүд бол асуулга тавих тийм боломж байгаа юу? Зүгээр ер нь эсэргүүцлийн шинжтэй юуг нь хориглож байгаа юм болов уу гэж ойлгосон шүү дээ. Нэг ижилхэн нэг Засгийн газар байгуулчихаад тэгээд янз янзын эсэргүүцсэн маягийн мэдэгдэл ч байдаг юм уу, одоо юу байдаг юм бэ дээ. Энийг ингэж ойлгоод байна шүү дээ. Иймэрхүү тав, зургаа, долоон зүйл тодруулъя. 


Д.Дэмбэрэл: - Ө.Энхтүвшин дарга. 


Ө.Энхтүвшин: - Нэгдүгээрт нь, хянан бүрэн эрхээ хэрэгжүүлэх асуудлыг тодорхой болгомоор байна гэж. Тийм асуулт тавьж байна. Одоо бидний дагаж мөрдөж байгаа УИХ-ын тухай хуулийн 33 дугаар зүйл дээр энэ бол нэлээн том зүйл бий л дээ. Энэ дээр заасан байгаа юм. Уг нь бол нэлээн тодорхой юмнууд одоо бидний дагаж мөрдөж байгаа хуульд байгаа юм л даа. Энийгээ яг хэрэгжүүлэх тал дээрээ гол нь бид жаахан алдаад байгаа байх. Илүү санаачилгатай ажиллах юм биднээс дутаад байгаа байх. Түүнээс одоо мөрдөж байгаа хуульд бас нэлээн тодорхой заасан юм билээ. 


Харин одоо юу нэмсэн бэ гэвэл хуучин төрийн өмчийн оролцоотой аж ахуйн нэгж, байгууллага дээр тэнд шалгалт тэр бүрэн эрхээ хэрэгжүүлэхэд одоогийн мөрдөж байгаа хуулиар хаалттай байсан. Ямар ч оролцоо байхгүй. УИХ ерөөсөө тийшээ орж болохгүй гээд. Харин энийг нэмж өгч байгаа юм. Энэ  дээр УИХ оролцоно. Тэгэхдээ яг тэр хяналт, шалгалтын асуудал эрхэлсэн байгууллагатай хамтарч тэр шалгах ажлыг хийж болно. Тэгээд дүнгээ УИХ-ын Байнгын хороо, чуулганд танилцуулж байхаар ийм зүйлийг нэмж өгсөн. Энэ бол нэлээн том зарчмын асуудал гэж бодож байгаа. 


Яагаад дуусах хугацааг нь зааж өгч байгаа юм бэ гэж, 7 сарын 1-н гэж. Хаврын чуулган 7 сарын 1-ний дотор, нөгөөх нь 2 дугаар сарын 10 билүү. Би сая юу гэж уншив. Ийм хугацаагаа яагаад тавьж байгаа юм бэ гэж. Тэгэхээр УИХ бол бас нэгэнт эхлэх хугацаагаа заасан юм бол дуусах хугацаа нь тодорхой байх хэрэгтэй юм билээ. Бас бусад орны практик ч тийм байна. Тэгж байж одоо яг ямар хугацаанд хуралдах юм бэ гэдгийгээ УИХ-ын гишүүд мэддэг. Байнгын хороодууд, намын бүлгүүд тэр ажлаа бас нарийн шахаж төлөвлөж ингэж ажиллах хэрэгтэй. Ерөөсөө ийм хугацаа байгаа. Энэ хугацаанд бид ийм ийм хуулийн төслүүдийг хэлэлцэж дуусгана. Энэ сард, дараагийн сард, тэрний дараагийн сард гэж. Ингэж бас УИХ өөрийнхөө ажлыг нэлээн шахаж илүү бага хугацаанд үр дүнтэй ажиллах ийм боломжийг олгож өгөхгүй бол болохгүй юм билээ. Гэхдээ энэ бол яг жишээлэх юм бол 7 сарын 1-н гээд хаачихна гэсэн үг биш л дээ. Шаардлага гарвал УИХ-ын дарга бас тодорхой хугацаагаар сунгаж болохоор энэ хуулийн төсөлд заагаад өгсөн байгаа. 


Дараа нь тэр Өргөдөл, гомдлын байнгын хороо байгуулах. За яах вэ УИХ-ын гишүүн Х.Тэмүүжин нарын төсөл дотор Байнгын хороо байгуулъя гэсэн ийм төсөл явж байгаа. Энийг ажлын хэсэг дээр бид ярьж байгаад, Х.Тэмүүжин гишүүн маань ч гэсэн манай энэ ажлын хэсэг дотор байгаа юм шүү дээ. Тэгээд ер нь эхлээд дэд хороо байгуулаад үзье. Энэ иргэдийн өргөдөл, гомдолтой ажилладаг дэд хороо байгуулаад орхъё. Тэгээд дэд хороо байгуулаад үнэхээр дэд хорооны хүрээнээс энэ бол одоо давж байгаа юм байна гээд ингэвэл энэ дээр даруйхан шиг өөрчлөлт оруулаад, бүр Байнгын хороо болгоод ингээд ажиллуулъя. Ямар ч байсан энэ ажлыг эхлүүлээд, тэгэхдээ дэд хорооны түвшинд эхлээд үзье гэдэг ийм байдлаар оруулсан юм. 


Дараа нь асуулга тавих гэдэг бол нэг ийм өөрчлөлт энэ дотор орсон. Тэр юу юм бэ гэхээр одоо ингээд хамтарсан Засгийн газар байна. МАХН, Ардчилсан намын хамтарсан Засгийн газар байна. Одоогийн мөрдөж байгаа хуульд тэр цөөнх болсон цөөнх бол Засгийн газарт асуулга тавьдаг. За тэгээд асуулга тавьдаг. За тэгээд Ерөнхий сайдын сонсголыг авдаг. Зэрэгцээд бас илтгэл тавьдаг. Нэлээн шүүмжлэлтэй илтгэл тавьдаг. Тэгээд зөвхөн тэр... /минут дуусав/


Д.Дэмбэрэл: - Ө.Энхтүвшингийн цагийг нэмье. 


Ө.Энхтүвшин: - Цөөнх болсон гишүүд асуулт тавьдаг нэг ийм заалт байгаад байгаа юм. Тэгэхээр энийг өөрчлөхгүй бол болохгүй юм, энэ чинь. Хамтарсан Засгийн газар байгуулчихаад тэгээд өөрөө өөрөөсөө асуугаад, асуулга тавиад ингээд байх нь зохимжгүй юм. Тийм учраас тухайн заалтыг нь хүчингүй болгох ийм өөрчлөлтийг оруулсан байгаа. Тэгээд УИХ-ын гишүүд өөрсдөө асуулгаа тавиад хариултаа аваад явахаар бүх гишүүд ийм боломжийг олгож өгч байгаа. Хамтарсан Засгийн газар байгаа тэр нөхцөлд. 


Д.Дэмбэрэл: - Баярлалаа. Тодорхой хариулах шиг боллоо. Ч.Улаан гишүүн асуултаа тавъя. 


Ч.Улаан: - Баярлалаа. Тэгэхээр сая Н.Ганбямба гишүүний хөндөж байгаа асуудлын үргэлжлэл шахуу болж байна л даа. Тийм учраас би давхардсан хэсгийг нь орхичихоод хөндөгдөөгүй асуудлыг нь хөндье гэж бодож байна. УИХ бол хууль тогтоох байгууллага. Мэдээж хуулийн хэрэгжилтэд хяналт тавих үүрэгтэй. Үүний цаана бидний нэг бүрхэгдүүлээд байдаг асуудал бол энэ сонгогчидтойгоо ажиллах, тэдний санал бодлыг судлах хуулийн төсөл болоод хуулийн хэрэгжилтийн талаар тэдний тоонд хэлэлцүүлэг явуулах энэ ажил ерөөсөө орхигдоод байгаа юм. Тэгээд чуулган завсарласны дараа нэг тойрогтоо очиж ажиллана гэхээр энэ хагас жилд нэг удаа тойрогтоо очдог. Тэр хооронд сонгогчид бол сонгосон гишүүн алга болчихлоо гэдэг асуудал байнга ярьдаг. Ингээд хагас жилийн дараа очоод нэг тайлан тавьчихаад тэгээд одоо ингээд салдаг нэг ийм л хэлбэртэй яваад байгаа л даа. Тэгэхээр одоо бол чуулганы нээлтийг товлохоос гадна хаалтын хугацааг товлож өгч байна шүү дээ. Энэ зүйтэй байх. Гэхдээ энэ дунд сонгогчидтой ажиллах хугацааг бас бодолцох хэрэгтэй юм биш үү. Ер нь 2 сар болоод нэг удаа тойрогтоо сонгогчидтойгоо очиж уулздаг. Зөвхөн нэг ажлынхаа тайланг тавих биш хэлэлцэж байгаа асуудлынхаа талаар санал бодлоо солилцдог, тодорхой төсөл дээр санал авдаг болбол хууль чанартай батлагдах. Батлагдсан хууль хэрэгжихдээ үр дүнтэй байх ийм арга механизм болно гэж бодоод байгаа юм. Тэгэхээр энийг юу гэж үзэх вэ? 


Ер нь энэ их олон асуудал зэрэг өргөн баригдчихлаа л даа. Тэгэхээр аль нэг хуульд нь, энийг мэдээж сүүлд нь нэгтгэж нэг гаргах байх. Тэгэхээр энэ асуудлыг одоо хөндөж ярилцвал одоо ер нь Байнгын хороо энэ дээр ямар байр суурьтай байна вэ гэдгийг нэг тодруулчихмаар байна. 


Дараагийн нэг асуудал бол бид хуралдахдаа дэндүү их цаг зарж хуралдаж байна. Ерөөсөө асар их цаг зарж байна. Энэ асуудлыг хөнгөн шуурхай, тэгээд үр дүнтэй хэлэлцдэг механизмыг боловсруулах талаар бодолцсон уу? Сүүлд тэр 4 гишүүний өргөн барьсан хуульд нэг санаа байна лээ. Тэр санааг цааш нь бас жаахан баяжуулмаар санагдаад байгаа юм. Тэр бол зүгээр л одоо энэ хэлэлцэх эсэхийг шийдэх явцад, өөрөөр хэлбэл танин мэдэхүйн чанартай их олон асуудал тавьдагийг 5-аар хязгаарлах ийм санал орж ирсэн байна лээ л дээ. Тэгэхээр энэ маань бас ингээд яриад байвал цаанаа бас дэмжлэг хүлээхгүй байж болзошгүй. Яагаад гэвэл гишүүдийн эрхийг нь механикаар хязгаарласан ийм байдал үүсгэж болзошгүй учраас арай өөр механизм хэрэглээд, хэлэлцэх эсэхдээ ажлын хэсгүүд дээрээ тодорхой ярьдаг, юмаа тодруулдаг, танин мэдэхүйн асуудлаа тэнд шийддэг. чуулган дээрээ бол хэлэлцэх эсэхээ бага яриад, харин нэгдүгээр хэлэлцүүлгийн үед тодорхой санал дээрээ ахиухан ярьдаг ийм механизмтай болбол ер нь зүйтэй юм гэсэн ийм санал байгаа юм. Тэгэхээр энийг бол энэ хуулиудын хүрээнд бас хамтатган авч үзэж яривал ямар вэ, энэ дээр ямар бодолтой байна гэсэн ийм л асуудлуудыг тодруулъя. 


Д.Дэмбэрэл: - Ө.Энхтүвшин гишүүн. 


Ө.Энхтүвшин: - Энэ бол зөв асуулт. Бид энийг байнга ярьсан. Бидний энэ өргөсөн байгаа төсөл, одоо өнөөдөр хэлэлцэж байгаа төсөл. Энийг хараад УИХ-ын бусад гишүүд бас төслүүдийг өргөсөн. Энэ дотор орхигдсон байгаа туссан боловч бас арай тодорхой биш байгааг дэлгэрүүлсэн ийм төслүүд өргөн барьсан байгаа. Тэрүүгээрээ бол сая Ч.Улаан гишүүний асуугаад олон зүйлүүд бас нөхөгдөж байгаа юм билээ. Би тэрийг бас хэлье. Би тэрэнд олзуурхаж байгаа. 


Жишээ нь тэр сонгогчидтой ажиллах хугацааг илүү их гаргаж өгмөөр байна гэдэг нь зүйтэй. Тэр одоо ямар ч байсан дэд хороогоо байгуулаад орхъё. Өргөдлийн дэд хороог байгуулаад ингээд ажилд нь оруулчихъя. Энэ бол чухал. Сонгогчдоос ирсэн бүх өргөдлийг тэр хороон дээрээ нэгтгээд тэгээд тэрийг одоо яаж шийдвэрлэх юм. Засгийн газар руу шилжүүлэхийг нь шилжүүлээд, бусад байгууллага руу нь шилжүүлэхийг нь шилжүүлээд, эргэж хяналт тавиад, шаардаад, тэр дээр нь яаж хариу өгч байна, яаж шийдвэрлэж байна вэ гэдэг дээр байнгын хяналт тавиад ингээд ажилладаг ийм нэг байнгын дэд хороо бий болох гэж байна. Энэ бол зүйтэй. 


За нөгөөтэйгүүр тэр нээлттэй хэлэлцүүлгийн юмыг сая тэр, өчигдөр хэлэлцсэн байх. Төсөл дотор нэлээн тодорхой оруулсан байна лээ. Ер нь энэ хуулийн төслийн талаар УИХ-аар хэлэлцэх гэж байгаа асуудлуудын талаар нэлээн тийм нээлттэй хэлэлцүүлгүүдийг ер нь явуулж байя. Энэ нээлттэй хэлэлцүүлгийг яаж хийх вэ гэдэг энэ процедурыг зааж өгье гээд нэлээн тодорхой зааж, одоо энэ Ч.Сайханбилэг нарын зэрэг гишүүдийн өргөн барьсан төсөл дотор ороод ирсэн байж байгаа. Гэх мэтээр энэ зүйлүүдийг одоо энэ 4 төсөл хэлэлцсэн. Энэ 4 төсөл дээр тодорхой хэмжээгээр бие биенийгээ нөхөөд ингээд явж байгаа гэж ойлгож болно. 


За тэр хөнгөн шуурхай болгох талаар бас сая мөн ялгаа байхгүй. Тэр бусад төслүүд дээр нэлээн орж ирж байна. Би жишээ нь манай миний төсөлд юу орж ирж байна вэ гэвэл энэ завсарлагыг хугацаагүй авдгийг зогсооё. Хувьсгалт намын бүлэг ч бай, Ардчилсан намын бүлэг ч бай, өөр хэн ч байна. Энэ завсарлага бол заавал хугацаатай байх хэрэгтэй. Энийг бол хязгааргүй 4 жил үргэлжилдэг тийм завсарлага байж ерөөсөө болохгүй. Тодорхой асуудлаар. Тийм учраас Байнгын хороон дээр 5-аас илүүгүй хоног. Нэгдсэн хуралдаан дээр долоогоос илүү хоног байна. Тэгээд шууд тэр хоног өнгөрөх юм бол асуудлаа шууд хэлэлцээд явна гэдэг ийм юм орж байгаа. Энэ бол үнэхээр УИХ-ын үйл ажиллагааг их шуурхай болгоход чиглэсэн зүйл байгаа. 


Үүнтэй холбогдуулаад өчигдөр бас Ч.Сайханбилэг нарын гишүүд яаж байна вэ гэхээр одоо энэ чуулган дээр үг хэлдэг явдлыг нэлээн журамтай болгоё гэдэг юм орж ирсэн байна. Ингээд Байнгын хороон дээр, бүлэг дээр баахан баахан асуучихаад, дараа нь Байнгын хорооны хурал дээр орж ирж баахан асууж асуучихаад, нэгдсэн чуулган дээр ахиад нөгөө асуусан зүйлийгээ ахиад асуугаад ингээд байдаг. Энэ юмыг жаахан цэгцтэй болгоё. Тийм учраас одоо асуух асуух нь бол тэдэн гишүүн, үг хэлэх нь тэдэн гишүүн байна. Тэр дээр нь намын бүлгийн бодлого, тухайн гишүүдийн хэлэх үгэнд нэвт шувт тэндээс нь харагдаж байна гэдэг ийм заалтууд орж ирж байгаа юм билээ. Энэ бол зүйтэй. Энэ бол УИХ-ын чуулганы ажлыг шуурхай, үр ашигтай, илүү үр ашигтай болгоход чиглэсэн ийм өөрчлөлтүүд 4 төсөл дотор ингэж бие биенийгээ нөхөөд орж ирж байгаа. 


Д.Дэмбэрэл: - Баярлалаа. С.Оюун гишүүн асуултаа тавъя. 


С.Оюун: - Дөрвөн ч хууль хувь гишүүд өргөн барьж байгаа юм байна. Зарчмын хувьд аливаа Их Хурлын бүрэн эрхийн хугацаа эхлэх үед, эхлэхийн өмнөхөн ч юм уу урд талын парламент нь 4 жилийнхээ үйл ажиллагааныхаа дүрмийг буюу энэ дэгээ тодорхойлчихвол их амар байгаа юм. Дундуур нь 2 жил өнгөрсний дараа ингээд хэн нэг нь Дорж, Дулмаа гээд гишүүд нь өргөн бариад л, тэгээд өм цөм ингээд дэгийг өөрчилж байхын оронд зарчмын хувьд сонгууль дууслаа, шинээр Их Хурал бүрэлдлээ. Тэгээд 4 жилийнхээ үйл ажиллагааны дэгээ тохирмоор байгаа юм л даа. Тэгээд одоо анхандаа хийгдээгүй учраас дундуур нь гишүүд оруулж ирж байгаа юм болов уу? Тэгээд хэр их системтэй орж ирж байгаа юм бол. Санаа зовж л байна. 


Эвслийн Засгийн газар тохиолдолд асуулга, Ерөнхий сайдын цагтай холбоотой зарим өөрчлөлт, зохицуулалтууд орж ирэхээр байгаа юм шиг байна. Ө.Энхтүвшин гишүүний өргөн барьж байгаа юм нь дээр. Тэгэхээр энэтэй холбогдуулаад бас нэг юм асуух гэсэн юм. Их Хурлын дэгийн тухай хууль дээр, Их Хурлын хууль дээр ч гэсэн нөгөө зарим нэгэн функцийг Их Хуралд заавал сөрөг хүчин цөөнх өөр дээрээ үүргээ авах ёстой гээд заалтууд байгаа. Жишээлбэл, төсөв Засгийн газар өөрөө зарцуулдаг, эрх барьж байгаа намууд нь гол саналаа оруулдаг учраас төсвийн зарцуулдаг дэд хороо цөөнхийн бүлэгт очно. Цөөнхийн бүлэг байхгүй бол цөөнхийн гишүүдэд очно гэж байгаа. Зүгээр зарчмын хувьд нэг эрх барьж байгаа, нөгөөдөх нь хянана гэсэн санаа шүү дээ. Сөрөг хүчинд очно гэсэн санаа. 


Тэгээд Хүний эрхийн дэд хороо, Ёс зүйн дэд хороо гээд ингээд дэд хороонууд очих ёстой. Гэтэл одоо нөгөө хамтарсан Засгийн газар байгуулагдаад албан ёсны нөгөө цөөнхийн бүлэг байхгүй учраас цөөнх бид нар гээд Ардчилсан нам энэ дэд хороонуудыг авчихаад байгаа шүү дээ. Гэтэл Ардчилсан нам эрх баригч нам байгаа шүү дээ. Одоо эрх барилцаж байгаа. Нэгэнт л ийм зохицуулалт хийж байгаа бол цөөнхийн бүлэг байхгүй тохиолдолд цөөнхөд гэдэг, сөрөг хүчинд гэдэг тийм ойлголт, тийм санаа өргөн баригдаж байхад бодсон уу? Эсвэл нэгэнт цөөнхөд хамаагүй эрх барьж байгаа учраас гээд энэ санааг бодсонгүй юу. Тэгэхээр тэр томъёолол дээр л оруулах ёстой юм шиг байна лээ. Цөөнх гэдэг бол сөрөг хүчин л гэж ойлгож байгаа шүү дээ. Тэрнээс эрх барьж байгаа цөөнх гэж байхгүй шүү дээ. Эрх баригчид бол олонхи л гэж явдаг. Хамтарсан Засгийн газар эвсэл байна уу? Нэг ийм санааг асуух гэсэн юм. 


Хоёрдугаарт, тойрог дээр очих нь бол зүйтэй. Ч.Улаан гишүүний хэлж байгаа бол тойрог дээр ажиллах нь зүйтэй. Тэгэхдээ чуулган хуралдаж байгаад дунд нь хоёр хоёр долоо хоногоор завсарлаад, магадгүй 2 сар хуралдаад 2 долоо хоног завсарлаад тойрогтоо ажиллах боломжийг нь олгоод ингээд яваад байхгүй бол тойрогтоо ажиллана гэж нэг их сүрхий мундаг үндэслэл хэлчихээд тэгээд дэндүү удаан завсарлаад байдаг байхгүй юу. Одоо 2 сарын 1-нээс завсарлана, 4 сарын 1-н хүртэл гэж байгаа бол 2 сар. 7 сарын 1-нээс 10 сарын 1-н гэж байгаа бол 3 сар, 5 сар завсарлах гээд байгаа байхгүй юу. Тэгээд 5 сарын хугацаанд энэ чинь хууль, тогтоол, дүрэм Засгийн газар төсөв гээд олон юм чинь ингээд зогсох гээд байдаг шүү дээ. Тэгэхээр нэгэнт л тойрог дээр очих боломжийг нь олгох гээд байгаа юм бол энэ завсарлагааг нь, хэдийгээр сунгаж болно гээд цаанаа ярьж байгаа ч гэсэн аль болохоор удаан завсарлах гээд байдаг шүү дээ. Тэгэхээр магадгүй 5 завсарлагатай, тэгэхдээ 2-хон долоо хоногийн завсарлагатай ч байдаг юм уу, ингэх юм бол 2 сар л завсарлахаар байгаа юм. 5 сар завсарлана гэдэг бол хэт удаан юм шиг санагдаад байна л даа. Тэгж санагдахгүй байна уу? Ө.Энхтүвшин дарга аа. Их Хурал 5 сар ерөөсөө чуулахгүй байна гэдэг маш хэцүү шүү дээ. Олон тулгамдсан асуудлууд байнга шийдэгдэх ёстой байдаг. Ийм хоёр зүйлийг асуух гэсэн юм. 


Д.Дэмбэрэл: - Ө.Энхтүвшин дарга. 


Ө.Энхтүвшин: - Уг нь бол С.Оюун гишүүн чинь манай ажлын хэсгийн гишүүн шүү дээ. Та чинь манай ажлын хэсгийн гишүүн шүү дээ. Тийм шүү дээ. Үгүй үгүй та бас түр чөлөө авъя гэж байгаад сүүлчийн хуралдаанууд дээр ирээгүй шүү дээ. Уг нь бол манай ажлын хэсгийн гишүүн л дээ. Гэхдээ яах вэ.


Д.Дэмбэрэл: - Ажлын хэсгийн гишүүд ажлын хэсгийн гишүүндээ хариулна. 


Ө.Энхтүвшин: - Энэ чинь жилийн өмнө өргөсөн төсөл байхгүй юу. Тийм. Тэр чинь л одоо яриад байгаа юм. Хэлэлцэхгүй байж байгаад одоо яриад байгаа нь, нөгөө энэ төсөл маань байгаа юм. 


Д.Дэмбэрэл: - Хууль санаачлагч биш байна. С.Оюун гишүүн асууж байна. Хууль санаачлагч нь хариулна одоо. 


Ө.Энхтүвшин: - Тэр дэгийг өөрчлөх гэж байгаа. Тийм ээ. С.Оюуны гишүүний сая ярьдаг тэр хяналтыг бүр цөөнх, цөөн болсон гишүүн, эсвэл тэр тойрог дээрээ ажиллах хугацаа гаргаж энэ чуулганы хуралдах хугацааг дунд завсарлагаатай болгож байх гэдэг асуудал энэ хуулийн төсөлд ороогүй. Ороогүй. Тийм учраас одоо энийг ороогүй учраас одоо энэ дээр тодорхой хариулах зүйл алга байна. Хэдийгээр энэ бол УИХ-ын чуулганы, нэгдсэн чуулганы ажиллагаа завсарлаж байгаа ч гэсэн нөгөө бүлэг, Байнгын хороодын үйл ажиллагаа бол тэр хооронд үргэлжилж явна гэдэг юм бол бас байж байгаа шүү дээ. Бүр энэ чинь тойрог дээрээ ажиллана. УИХ-аасаа гаргасан хууль, шийдвэрийнхээ биелэлтэд хяналт тавих тэр ажлаа бас энэ хугацаанд хийнэ. Намын бүлгүүд ажиллана. Байнгын хороод ажиллана. Нээлттэй хэлэлцүүлгүүдийг хийнэ гээд ингээд УИХ-ын ажил нэгдсэн чуулганаас бусад үйл ажиллагаа нь яваад байхаар одоогийн хуульд ч байгаа юм, энэ дотор ч бас тэгээд тусгасан байгаа юм. Тийм учраас энэ хүрээндээ байя гээд энэ төслийг боловсруулсан байгаа. Яг тэгж асуусан шиг тийм тодорхой өөрчлөлтийг энд оруулаагүй байгаа. 


Д.Дэмбэрэл: - Ц.Сэдванчиг гишүүн асуултаа тавъя. 


Ц.Сэдванчиг: - Одоогийн байдлаар УИХ-ын тухай хууль, дэгийн тухай хуульд нэмэлт, өөрчлөлт оруулах тухай нийтдээ 6 орчим төслийг өргөн барьсан болдог юм. Өмнөх болон одоогийн Их Хурлын 30 гаруй гишүүд дангаараа хамтарч өргөн баригдсан төслүүд байна. Монгол Улсын Ерөнхийлөгчийн өргөн барьсан төсөл байна. Тэгэхээр ийм олон төсөл тийм ээ, нэг хоёр хууль дээр ийм олон төсөл зэрэг баригдсан ийм туршлага байдаг юм уу, үгүй юу? Энэ ямар учиртай юм бол би жаахан сонирхоод байгаа юм л даа. 


Ерөөсөө энэ манай Их Хурал, парламентын төлөвшил ер нь ямар хэмжээнд яваа юм бол. Байнгын ажиллагаатай болчихоод 20-иод жил болсон гэж хэлээд байгаа. Энэ парламентын төлөвшлийг юу гэж тодорхойлж байна вэ? Тэгээд таны өргөн барьсан энэ хуулийн төсөлд энэ орчин үеийн парламентыг төлөвшүүлэх, боловсронгуй болгохтой холбоотой ямар шинэ өөрчлөлтүүд орж байгаа вэ гэж асуумаар байгаа юм. 


Дараагийн асуулт нь, УИХ, Байнгын хороодоос их олон тооны ажлын хэсгүүд байгуулдаг. Энэ ажлын хэсгүүдийн эрх зүйн байдлыг нэг мөр болгох зайлшгүй шаардлага байна гэж би хардаг юм. Энийг одоо зохицуулах, энэ дэгийг бий болгох талаар тодорхой заалтууд орсон уу? 


Дараагийн нэг ерөнхий гэдэг юм уу, нэг чухал асуудал байгаа юм. 2002 онд байсан байх Монгол Улсын Их Хурал энэ УИХ-ын стратеги төлөвлөгөөг баталсан байдаг юм билээ. 2002 оны 5 сарын 24-ний 22 дугаар тогтоол гэж. Тэгээд энэ төлөвлөгөөний хэрэгжилтийг хангах биелүүлэх үүргийг Төрийн байгуулалтын байнгын хороо, танай хороо Тамгын газарт өгсөн байдаг. Энэ стратеги төлөвлөгөөний дагуу ямар ажил хийгдсэн юм бол. Энэний биелэлтийг гаргаж, энийг ажил болгосон юм байдаг уу? Энийг дүгнэсэн юм байдаг уу? Өөрөөр хэлбэл энэ төлөвлөгөөгөө дүгнэчихээд, энэ дүгнэлтээ гаргачихаад эндээсээ үндэслээд энэ хуульдаа нэмэлт, өөрчлөлт оруулах шаардлага байгаа юм биш үү гэсэн юм харагдаад байгаа юм л даа. Ийм 3 асуулт байна. 


Д.Дэмбэрэл: - Ө.Энхтүвшин дарга хариулъя. 


Ө.Энхтүвшин: - Энэ их олон төсөл өргөн баригдсан. 2008 онд л одоо анхны төсөл өргөн баригдсан байгаа. Өөрөөр хэлэх юм бол 2008 оны 5 дугаар сарын 4-нд байна уу энэ Н.Батбаяр гишүүн тэргүүтэй УИХ-ын гишүүд анхны нэмэлт, өөрчлөлт оруулах төслийг өргөн бариад, тэрнээс хойш одоо нийтдээ 5, 6 нь ч төсөл болж байгаа байх. УИХ-ын гишүүд, дээр нь Монгол Улсын Ерөнхийлөгч бас УИХ-ын болон дэгийн тухай хуульд нэмэлт, өөрчлөлт оруулах төслийг бас өргөн барьсан байгаа. 


Энийг би юу гэж үзэж байна вэ гэхээр нэгдүгээрт нь, тэр өмнө нь батлагдсан, одоо бидний дагаж мөрдөж байгаа 2007 онд билүү, 2006 он, нэг нь 2007 оны шинэчилсэн найруулгууд байгаа. Дэгийнх нь 2007, УИХ-ынх нь бол 2006 оных байгаа байх. Энэ хуульд байгаа зүйлүүд маань, одоо бидний мөрдөж байгаа зүйл. Энэ маань ингээд тэрнээс хойшхи хугацаанд, УИХ өөрийнхөө үйл ажиллагааг явуулахад энэ хуулийн орчин хүрээнд, Байнгын хороо, нэгдсэн чуулган, хяналт шалгалтаа явуулах, энэ үйл ажиллагаагаа явуулах ийм ийм зүйлүүд нь дутуу байна. Энэ заалт нь тодорхойгүй учраас асуудлыг шийдвэрлэхэд жаахан төвөгтэй болоод байна. Ац утгатай байна. Энэ асуудал гараад ирэхэд угаасаа манай дэгийн хууль болоод УИХ-ын хуульд ерөөсөө заалт байхгүй байна гэдэг юмнууд нь харагдсан тийм л асуудлуудыг өргөн барьчихаад байгаа. Энэ бол яг амьдрал дээрээсээ практик дээрээсээ энэ хуулийг хэрэгжүүлээд явж байгаа үед л гарч ирсэн зайлшгүй өгүүлэгдсэн зохицуулалтыг л энэ дотор оруулж ирж байна. 


Бидний өргөсөн энэ төсөлд нэлээн олон, би түрүүн хэлсэн 54 шинээр нэмсэн заалтууд байж байна. 54 шинээр нэмсэн. Нийтдээ одоо 80-аад ийм өөрчлөлтүүд орж ирж байна. Энэ 2 хуульд. Энийг харж байгаад бас УИХ-ын бусад гишүүд энэ бас орхигдсон байж болзошгүй, орсон ч гэсэн тэр нь тодорхойгүй юмнуудыг бас шинээр шинээр өргөөд өргөөд тавьчихлаа. Энийг бол би зөв л гэж бодож байгаа. Энэ бол харин бушуухан шиг энэ төслүүдийг тун ойрын хугацаанд хэлэлцээд, ингээд нэгтгээд, нэгдсэн ажлын хэсэг гаргаад энийгээ нэгтгээд ингээд явах юм бол энэ УИХ-ын болон дэгийн хууль маань нэлээн их олон асуудлуудыг зохицуулсан, энэ УИХ-ын байнгын, жигд, тасралтгүй, үр дүнтэй ажиллах ийм ажиллагааг хангаж чадна гэж бодож байгаа. Энэ дээр би олзуурхаж байгаа. 


Ажлын хэсгийн тухайд бол сүүлд өргөн Ч.Сайханбилэг гишүүний төсөл дотор нэлээн, тэр Х.Тэмүүжин гишүүн хоёрын төсөлд нэлээн байна лээ. Миний төсөлд ч гэсэн байгаа. Энэ ажлын хэсэг гэдэг юмыг ингээд Байнгын хороон дарга ингэж байгаад байгуулчихдаг. Өөрийнхөө Байнгын хороон дээрээ ярилгүйгээр тэгээд гаргаад явчихдаг. Одоо бол ерөөсөө ажлын хэсэг гэдгийг бол тэр Байнгын хорооныхоо хурлаар бүр ярьж байгаад энэ энэ, тэр тэр улсуудыг оруулъя. Ажлын хэсгийн ахлагч нь яг тэр хүн байна гээд тэрэндээ ажлын хэсэг ийм ийм зүйлүүдээр тэр төсөл юмнуудыг боловсруулна гэдэг ерөнхий чиглэлийг нь өгөөд ингээд ажлын хэсэг нь бас хуралдаанаа хийгээд олонхиороо асуудлыг шийдээд, олонхи болсон асуудлуудыгаа Байнгын хороонд оруулж ирж байна гэсэн ийм зохицуулалтууд бол аль аль дотроо явж байгаа. Энэ бол жаахан тодорхойгүй байсан нэг зүйлийг та асууж байна. Энэ зүйтэй. Энэ тодорхой болж байна. 


Стратеги төлөвлөгөө байгаа. Энийг л уг нь би яг одоо хэдэн хувьтай болж байна вэ, юу юу нь биелээд байна вэ, юу юу нь орхигдоод байна вэ гэдэг дээр... /минут дуусав/


Д.Дэмбэрэл: - Ө.Энхтүвшин


Ө.Энхтүвшин: - Зүгээр УИХ-ын Тамгын газар, Байнгын хороод энэ чуулганаар, энэ хаврын болон намрын чуулганаар хэлэлцэх асуудлуудын жагсаалтыг гаргахдаа энэ стратеги төлөвлөгөөнд тусгагдсан асуудлууд юу юу байгаа вэ гэдэг юмыгаа зайлшгүй харж байгаад энийгээ оруулж ирж байгаа юм. Зүгээр яг эндээ үнэлэлт дүгнэлт өгсөн ийм тодорхой зүйл одоогоор миний гарт байхгүй байна. Энийг харин би энэ Төрийн байгуулалтын байнгын хороо наад асуултаас чинь санаа авч тэрийг нь гаргая гэж бодож байна. 


Д.Дэмбэрэл: - Баярлалаа. Гишүүд хууль санаачлагчийн илтгэлээс асуулт асууж, хариулт авлаа. Одоо Байнгын хорооны санал, дүгнэлтийг сонсъё. Төрийн байгуулалтын байнгын хорооны санал, дүгнэлтийг УИХ-ын гишүүн Ц.Батбаяр гишүүн танилцуулна. Ц.Батбаяр гишүүнийг индэрт урьж байна. 


Ц.Батбаяр: - Улсын Их Хурлын дарга, эрхэм гишүүд ээ,


Улсын Их Хурлын гишүүн Ө.Энхтүвшин нарын нэр бүхий гишүүд Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг санаачлан боловсруулж Улсын Их Хуралд 2009 оны 06 дугаар сарын 23-ны өдөр өргөн мэдүүлсэн билээ.


Дээрх хуулийн төслүүдийн хэлэлцэх эсэх асуудлыг  Төрийн байгуулалтын байнгын хороо 2010 оны 01 дүгээр сарын 06-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна.  


Улсын Их Хурлын даргын 2008 оны 09 дүгээр сарын 26-ны өдрийн захирамжаар Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг боловсруулах үүрэг бүхий ажлын хэсгийг байгуулагдан энэ захирамжийн хүрээнд боловсруулжээ.


Байнгын хорооны хуралдаан дээр Улсын Их Хурлын гишүүн Д.Лүндээжанцан Монгол Улсын Их Хурлын тухай хуулийг 1992 оноос хойш тасралтгүй боловсронгуй болгох үүднээс зохих өөрчлөлтүүдийг оруулж улмаар  2006 онд Монгол Улсын Их Хурлын тухай хуулийн шинэчилсэн найруулгыг хийсэн учраас ойр ойрхон шинэчилсэн найруулга хийх нь зохимжгүй, Улсын Их Хурлын гишүүн Ч.Сайханбилэг хуулийн төсөл санаачилж гарын үсэг зурсан гишүүд төслийг хэлэлцэж байх үед өөрсдийн биеэр байлцан төслөө хэлэлцүүлдэг байх, Улсын Их Хурлын гишүүн Н.Энхболд, Ц.Нямдорж нарын гишүүд Улсын Их Хурлын гишүүн Х.Тэмүүжингийн санаачилсан Монгол Улсын Их Хурлын гишүүний эрх зүйн байдлын тухай, Улсын Их Хурлын тухай хуулиудын шинэчилсэн найруулгын төслийг нэмэлт, өөрчлөлтийн түвшинд авч үзэж болох талаар санал хэлсэн болно.  


Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг Байнгын хорооны хуралдаанд оролцсон гишүүдийн олонхи дэмжиж Улсын Их Хурлын чуулганы нэгдсэн хуралдаанаар хэлэлцүүлэх  нь зүйтэй гэж үзэв.

           


Улсын Их Хурлын эрхэм гишүүд ээ,


Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

           


Анхаарал тавьсанд баярлалаа.


Д.Дэмбэрэл: - Асуух асуулттай гишүүд байна уу? Байнгын хорооны санал, дүгнэлтээс. Алга байна. Х.Баделхан гишүүний нэр орлоо. Тэр тайлбар хэлэхдээ тэртээ тэргүй Байнгын хорооноос асууна. Ө.Энхтүвшин дарга тайлбараа нэмээд хэл. Х.Баделхан гишүүн асуултаа тавъя. 


Х.Баделхан: - Би энэ хуулийн төслийн 24.3.9-ын талаар асуумаар байна л даа. Сая таны танилцуулсан тэр хуульд нэмэлт, өөрчлөлт оруулахад, хуулийн төслийн. Энэ дээр сонгогчийн нэрсийн жагсаалтад Бүртгэлийн хяналтын дэд хороо байгуулна гэж ингэж бичсэн юм байна л даа. Түрүүн та нөгөө үгэндээ хэлсэн шүү дээ. Хоёр дэд хороо байгуулна. Нэг нь Өргөдөл, гомдлын дэд хороо, нөгөөдөх нь Сонгогчийн нэрсийн жагсаалт, бүртгэлийн хяналтын дэр хороо байгуулаад. Энэ бол Ерөнхийлөгч, УИХ, бүх шатны сонгуулийн сонгогчийн нэрсийн жагсаалт, энэ бүртгэлийг хянана гэж ингэж танилцуулсан л даа. 


Энэ дэд хороо байгуулах нь хэр оновчтой вэ? Болох уу? Яагаад гэвэл өөрсдийгөө сонгож байгаа субъектдээ очоод хяналт тавих тийм журам байж болох уу ер нь. Тэртээ тэргүй энэ сонгогчийн нэрсийн жагсаалтыг хариуцаж байгаа Сонгуулийн ерөнхий хороо байгаа. Дараа нь бүхэл бүтэн тэр мэргэжлийн байгууллага байна. Иргэний бүртгэл, мэдээллийн төв. Тэгэхээр энэ нэрсийн жагсаалтын асуудал дээр очоод Их Хурал хяналт тавиад оролцож шаардлага байна уу? Буруу юм биш үү гэсэн ийм асуулт байна. 


Хоёрт, тэр Өргөдөл, гомдлын дэд хороо гэж. Яг өнөөдрийн байдлаар УИХ-ын гишүүнд маш их өргөдөл ирж байгаа. УИХ-ын гишүүд ч гэсэн энд тэнд маш их хүсэлт бичиг явуулж байгаа л даа. Гэтэл эдний биелэлт бол ер нь өнөөдөр яг амьдрал дээр туйлын хангалтгүй байгаа. Өгсөн бичиг дээр хариу ирдэггүй, хариу өгөхгүй. Тэгэхээр энэ дэд хороо ажлын албатай байх уу? Энэ үүргээ яаж хэрэгжүүлэх юм бэ гэсэн хоёр асуулт байна. Баярлалаа. 


Д.Дэмбэрэл: - Ө.Энхтүвшин дарга хариулъя. 


Ө.Энхтүвшин: - Асуултад хариулахаас өмнө түрүүн Байнгын хорооны дүгнэлтийг унших үед цуг нэг дүгнэлт гарсан юм уу гэж сая эндээс асууж байна л даа. Х.Тэмүүжин гишүүний өргөн барьсан төсөл, бидний өргөн барьсан төсөл хоёрыг. Байнгын хорооны хурлаар бидний өргөн барьсан төслийг хэлэлцээд эхэлж байтал манай Байнгын хорооны гишүүдийн зүгээс бараг дийлэнх олонхи нь юу гэж үзсэн бэ гэхээр нэг нэгээр нь наад төслийг хэлэлцмээргүй байна. Та эхлээд танилцуулгаа хий, дараа нь тэр хоёрдугаар асуудал болж Х.Тэмүүжин гишүүний төсөл орж ирэх гэж байгаа юм байна. Шууд Х.Тэмүүжин гишүүн танилцуулгаа хий. Тэгээд нийлүүлээд харьцуулаад энийгээ яръя гээд ингээд нэгтгээд ярьсан юм, Байнгын хороон дээрээ. Тэр үүднээс сая тэр Байнгын хорооны санал, дүгнэлтэд гарч ирээд байна. Тэгэхдээ Х.Тэмүүжин гишүүн нарын зэрэг өргөсөн төслийн талаар тусдаа бас дүгнэлт байж байгаа. 


Тэр Сонгогчдын нэрсийн жагсаалт, бүртгэлийн хяналтын дэд хороо гэдэг бол нөгөө хамтарсан Засгийн газар байгуулах үед МАХН, Ардчилсан нам хамтарсан нэг тийм юу билээ дээ меморандум маягийн юм байгаа. Тийм ээ. Санамж бичиг байгаа. Тэр дотроо тохиролцсон асуудлын нэг байгаа юм л даа. Энэ Сонгогчдын нэрсийн жагсаалт, бүртгэлийн хяналтын дэд хороог УИХ-д байгуулна гээд, бүтцийг УИХ-д байгуулна гээд ингээд заачихсан. Тэгээд тэрний дагуу энийг оруулж ирж байгаа юм. Тэр маань өнөөдөр хүчин төгөлдөр байгаа шүү дээ. Гол нь бол энэ сонгогчдын нэрсийн жагсаалт, энэ бүртгэлийн асуудал ер нь яаж хийж байна вэ. Хуулийн дагуу явж байна уу, үгүй байна. Тэнд элдэв будлиан юмнууд байна уу? Анхаарууштай юм юу байна вэ гэдэг дээр хяналт тавьж ажиллах ийм л чиг үүрэгтэй дэд хороо байх юм гэж тэгж ойлгоод төсөлд оруулсан байгаа. 


Өргөдөл, гомдлын дэд хороо. Энэ бол бүр Байнгын хороо гэж байгуулъя гэдэг санал орж ирснийг хэлж байгаа. Тэгээд яг таны одоо наад яриад байгаа зүйлийг л бас тодорхой хэмжээгээр зохицуулахад энэ бүтэц хэрэг болно гэж бодож байгаа. Ерөөсөө энэ УИХ-ын гишүүдэд сонгогчдоос ирүүлж байгаа тэр санал, хүсэлт, гомдол энэ юмнууд бол яах вэ гишүүн гишүүн өөр өөрийнхөө чиглэлээр хариу өгөхийг нь өгөөд, өгөхгүйг нь өгөхгүйгээр ингээд явчихдаг. Энийг ер нь ингээд бас ийм байдлаар, урсгал байдлаар явж болохгүй юм байна. Тийм учраас энийг энэ Байнгын хороон дээрээ төвлөрүүлье. Засгийн газар луу ямар ямар өргөдлүүд, саналуудыг явуулсан бэ, бусад байгууллагууд руу юу юуг нь явуулсан бэ. УИХ-ын гишүүд өөрсдөө бас хэдийг нь энэ дээр хариу өгсөн бэ? Яаж барагдуулж, шийдвэрлэсэн бэ гэдгийг дараа нь бүгдийг нь нэгтгээд энэ дээрээ авч үздэг. Энийгээ сонгогч олон түмэнд мэдээлдэг. Үнэхээр тэрийг олигтой шийдвэрлэх талаар ажил хийгээгүй байх юм бол тэр тухайн Засгийн газар болоод түүний байгууллагууд хийгээгүй байх юм бол тэрийг нь одоо ярьдаг ийм л бүтэц УИХ дотор байх юм гэж ойлгож энэ 2 дэд хороог энэ дотор оруулсан байгаа. 


За тэгээд ажлын алба энэ тэр нь байх уу, үгүй юу гэдэг нь тэр байгуулаад эхлэхээр энд байж таарна. Зөвхөн дэд хороо гээд нэг даргатай, 4, 5 хүн байгаад энэ асуудлыг шийдчихнэ гэдэг хэцүү. Энэ бол байлгүй яах вэ. Нэлээн томхон ч байж магадгүй ийм ажлын алба байх шаардлагатай гэж бодож байгаа. 


Д.Дэмбэрэл: - Гишүүд Байнгын хорооны санал, дүгнэлтээс асуултаа асуулаа. Одоо үг хэлэх хүн байна уу? Н.Ганбямба гишүүн. 


Н.Ганбямба: - Би андуурч байгаа юм болов уу. Төсөв хэлэлцэж байхад Байнгын хорооны зардал орж ирж байсан юм. Өргөдөл, гомдлын байнгын хорооны. Дэд хороо биш. Байнгын хорооны зардал төсвөөр батлагдчихсан явж байдаг. Одоо байгаа байх. Нөгөө таны төсөв шүүмжилж байхад бүр Их Хурлаас хальж аваачаад, аль гэлээ дээ, Баянгол дүүргийн Засаг дарга дээр УИХ-ын Өргөдөл, гомдлын шинээр байгуулагдах Байнгын хорооны зардал гээд тэр дээр явж байна гээд байсан шүү дээ. 


Тэгэхээр энэ хууль маань бол Өргөдөл, гомдлын дэд хороо байгуулахаар явж байгаа юм байна. Ер нь бол төсөв батлахад урьдчилаад Өргөдөл, гомдлын байнгын хороо байгуулах нэг зардал суучихсан байгаа шүү. Баянгол дүүргийн Засаг даргын багц дээр явж байна гэв үү дээ хэл ам татлаад байсан. Яах аргагүй энэ мөнгө явж байгаа юм билээ. Тэгэхээр таны наад хуулийг чинь гарахаас өмнө амжуулаад Өргөдөл, гомдлын байнгын хорооны зардал нь шийдчихээд байгаа болохоор наад юугаа бараг дэд хороо гэж байхаар Өргөдөл, гомдлын байнгын хороо болгоод. Тэгээд мэдээж хэрэг мөнгөтэй юм чинь ажлын алба байгуулах зардлууд байгаа байлгүй дээ. Энийг хэлэх гээд. Гэнэт сая санасан чинь үнэхээр тийм юм хуульд батлагдсан шүү. Төсөв баталж байх үед. Х.Тэмүүжин гишүүний саналаар батлагдсан байх аа. 


Д.Дэмбэрэл: - Тэр зассан байх аа. Одоогийн төсвийн тодотгол дотор төсвийн ерөнхийлөн эрх захирагчийг оноогүй тийм заалт явж байсан юм. Тэр бидний засах ёстой зүйлүүдийн нэг нь тэр одоо засагдах байх. Ө.Энхтүвшин даргад хариулах юм байна уу, үгүй юу? За үг хэллээ. Үг хэлсэн. Тэгэхгүй бол бас хэцүү юм байна. 


Ингээд гишүүд үгээ хэлчихлээ. Одоо санал хураалт явуулъя. Гишүүд ирц байна уу? Ирцээ бүрдүүлж санал хурааж байя. Одоо бид яг УИХ-ынхаа дэгийн хууль хэлэлцэж байгаа үед бас дэгээ. Хуулиа хэлэлцэхдээ хүртэл дэгээ барихгүй юм гээд хэвлэл мэдээллийнхэн асуудал тавиад байж магадгүй. Хэд байна. 30 хүн байна уу? Байна уу? За. 


Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооны саналаар санал хураалт явуулж байна. 


40 гишүүн санал хураалтад оролцож, 34 гишүүн зөвшөөрч, 85.0 хувийн саналаар хуулийн төслийн хэлэлцэх нь зүйтэй гэж үзлээ. 


Хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 

Ес. Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай хуулийн төсөл (Улсын Их Хурлын гишүүн Х.Тэмүүжин нарын өргөн мэдүүлсэн)

(хэлэлцэх эсэх)

 


Дараачийн асуудал. УИХ-ын тухай хуулийн шинэчилсэн найруулга, Монгол Улсын Их Хурлын тухай хуулийг хүчингүй болсонд тооцох тухай хуулийн төслүүдийг хэлэлцэж эхэлье. Хууль санаачлагчийн илтгэлийг УИХ-ын гишүүн Ж.Энхбаяр тавина. Ж.Энхбаяр гишүүнийг индэрт урьж байна. 


Ж.Энхбаяр: - Хуулийн төсөл боловсруулах болсон үндсэн шаардлагыг танилцуулъя. 


Өнөөдөр Үндсэн хуульд ардчиллын хүрээнд парламент нь төлөөллийн байгууллага болохын хувьд нийт иргэдийн ашиг сонирхлыг илэрхийлэгч, хууль тогтоох байгууллага болохынхоо хувьд мэрэгшсэн, байнгын ажиллагаатай, хяналт тавьдаг байгууллагынхаа хувьд хариуцлагатай, сонирхлын зөрчилгүй байх ийм шаардлага тулгарч байна. Иймээс өнөөдөр ардчилсан парламентын гол шинж нь ил тод, нээлттэй, иргэд олон нийтийн оролцоотой, судалгаа, шинжилгээний байгууллагын санал зөвлөмжийг тусгах бололцоогоор хангагдсан, мэрэгшсэн, хууль тогтоох үйл ажиллагаа, төлөөлөл ба хяналтын хариуцлагатай тогтолцоог өөртөө бүрдүүлсэн байхыг шаардаж, парламентын бодлого, шийдвэр, нийгмийн амьдралаас урган гардаг, парламентын гишүүн нь мандатынхаа хувьд иргэд, олон нийтийн төлөө үйлчилдэг. Энэ чиг үүргийнхээ хувьд мандат нь халдашгүй эрхээр хамгаалагдсан гэх утга агуулгыг чухалчлах болсон байна. 


Монгол Улсын Их Хурлын 2009 оны 5 дугаар сарын 18-ны өдрийн 38 дугаар тогтоолоор батлагдсан Монгол Улсын хууль, тогтоомжийг 2012 он хүртэл боловсронгуй болгох үндсэн чиглэлд Монгол Улсын Их Хурлын хууль, тогтоомжийг боловсронгуй болгох асуудал тусгагдсан нь ардчилсан парламентын шинж чанараар УИХ-ын үйл ажиллагаа, бүтэц, зохион байгуулалт, гишүүдтэй ажиллах зарчмыг боловсронгуй болгож, хууль тогтоох үйл явцад иргэдийн оролцох оролцоог хангах, УИХ-ын хянан шалгах чиг үүргийг мэрэгшүүлэх, УИХ-д ажлаа шууд хариуцан тайлагнадаг байгууллага болон УИХ-ын бүтцийн уялдаа холбоог дээшлүүлэх, УИХ-ын бүрэн эрхээ хэрэгжүүлэх нэмэлт хэлбэрүүдийг хуульчлах гэх мэт олон асуудлыг эрх зүйн орчинд цогцоор нь шинэтгэх шаардлага байгааг илтгэсэн явдал билээ. 


УИХ-ын хууль, тогтоомжийн хүрээ, гишүүдийн эрх зүйн байдалтай уялдуулан томъёолж, эрх зүйн орчны зарим зүйл заалтыг тодруулах, утга агуулгыг шинэчлэх болон зарим асуудлууд дээр шинээр зохицуулалт хийх шаардлагатай болж байгаатай холбогдуулан эдгээр асуудлыг шийдвэрлэх зорилгоор Монгол Улсын Их Хурлын тухай хуулийн шинэчилсэн найруулгын төслийг боловсрууллаа. 


Хуулийн зорилт, хамрах хүрээ, төслийн бүтэц. 


Энэ хуулийн төслийн зорилт нь Монгол Улсын Үндсэн хуулийн 3 дугаар зүйлийн 1-д заасан ард түмний эрхийг ард түмний өөрийн сонгож байгуулсан төрийн эрх төлөөлөгчдийн байгууллагуудаар дамжуулан уламжлуулан эдлүүлэх. Үндсэн хуулийн 3 дугаар бүлгийн 1 дэх дэд бүлгийн үйлчилгээг хангаж Монгол Улсын Их Хурал хууль тогтоох, хянан шалгах чиг үүргээ хэрэгжүүлэхэд шаардлагатай эрх зүйн баталгаа, үйл ажиллагааны үндсэн зарчим, зохион байгуулалт, бүтэц, бүрэлдэхүүнийг тодорхойлоход оршиж байна. 


Төсөлд УИХ-ын Байнгын хороог өргөдлийн болон бодлогын гэж хоёр төрөлтэй байгаа туссан бөгөөд иргэдээс УИХ, гишүүнд хандаж ирүүлсэн хүсэлт, гомдлыг хянан шийдвэрлэх асуудлыг эрхэлсэн өргөдлийн байнгын хороод, Засгийн газрын бодлого чиглэлтэй уялдсан хууль тогтоох болон хянан шалгах чиглэлээр бодлогын байнгын хороод байхаар тусгаж, бодлогын байнгын хороодод сонсгол хийх эрх зүйн үндсийг нь тогтоолоо. 


Мөн төсөлд Ерөнхийлөгчийн, УИХ-ын, орон нутгийн хурлын сонгуулийн сонгогчдын нэрийн жагсаалт, бүртгэлийн хяналтын дэд хороо, төрийн байгууллагын хууль бус, удирдлагын буруутай үйл ажиллагаа, дээд албан тушаалтны хууль болон ёс зүй зөрчсөн үйл баримтыг хянан шалгаж, байцаан шинжих үүрэгтэй Байцаан шинжих түр хороог шинээр байгуулахаар тусгалаа. 


УИХ дахь нам эвслийн бүлгийн зохицуулалтын зарим зүйлийг тодотгож, парламентын олонхи, цөөнхийн эрх зүйн байдлыг олон улсын жишигт нийцүүлэх болон, Хүний эрхийн үндэсний комисс, Төрийн аудит, Авлигатай тэмцэх байгууллагын хууль, тогтоомжийг УИХ-ын хяналтын бие даасан байгууллага байх чиглэлд нь өөрчлөх эрх зүйн үндсийг бий болгохоор тогтоолоо. 


УИХ өөрөө боловсруулан баталдаг, зарцуулалт нь дотоод бүтцээрээ хяналт тавьдаг. Ингэснээрээ төсвийн хувьд хараат бус байх зарчмыг хангасан зохицуулалтыг хийхээр тусгалаа. 


Хууль батлагдсаны дараа үүсэж болох нийгэм, эдийн засаг, хууль зүйн үр дагавар, тэдгээрийг шийдвэрлэхээр талаар авч хэрэгжүүлэх арга хэмжээний тухай саналыг танилцуулъя. 


Дээрх хууль батлагдсанаар УИХ-ын гишүүний эрх зүйн байдал болон УИХ-ын үйл ажиллагаанд гарч буй тодорхой асуудлуудыг шийдвэрлэх боломжтой болох ба дараахь эерэг өөрчлөлтүүд гарах болно. Үүнд, УИХ-ын гишүүдийн эрх зүйн байдал сайжирч, төлөөллийг хэрэгжүүлэх баталгаа хангагдах ба нөгөө талаар УИХ-ын үйл ажиллагааны мэрэгшсэн байдал дээшилнэ. УИХ-ын хянан шалгах үйл ажиллагаа улс төржилтөөс ангид, мэрэгшсэн түвшинд явах нөхцөл бүрдэнэ. Хууль тогтоох бодлого, шийдвэрт иргэдийн оролцоо нь тэдгээрийг боловсруулах, илүү тулхтай суурь нөхцөлийг бүрдүүлж өгөхөөс гадна хууль амьдралд нийцтэй байхын зэрэгцээ хуулийн хэрэгжилт, төрийн байгууллага, өндөр албан тушаалтнуудад тавих УИХ-ын хяналт сайжирч тодорхой зохион байгуулалт, үйл ажиллагааны журамтай болно. 


Иргэдийн оролцооны үр дүнд бий болсон бодлогын үр дагаврыг иргэд хүлээн зөвшөөрч, илүү дэмжих бөгөөд УИХ-ын ил тод, нээлттэй байдал хангагдах нөхцөл бүрдэнэ. 


Эцэст нь УИХ-ын төсвийн бие даасан байдал хангагдах болно. 


Хуулийн төсөл нь Монгол Улсын Үндсэн хууль болон бусад хуультай хэрхэн уялдах, түүнийг хэрэгжүүлэх зорилгоор цаашид шинээр боловсруулах буюу нэмэлт, өөрчлөлт оруулах, хүчингүй болгох хуулийн талаарх санал. 


УИХ-ын тухай хууль нь Монгол Улсын Үндсэн хуультай бүрэн уялдах бөгөөд дараахь хууль, тогтоомжид өөрчлөлт хийхийг шаардана. УИХ-ын чуулганы дэгийн тухай хууль, УИХ-ын бусад шийдвэр өргөн мэдүүлэх журмын тухай хууль болон УИХ-ын ёс зүйн дүрмийн тухай хууль, УИХ-ын гишүүний эрх зүйн байдлын тухай болон УИХ-ын тухай хуулиудад нийцүүлэн шинэчлэн найруулах, мөн Өргөдлийн байнгын хороо болон Байцаан шинжих түр хороо тус тусдаа өөрийн тусгай дүрэм журмыг батлан гаргахыг шаардана. 


Мөн эцэст нь Хүний эрхийн үндэсний комиссын тухай болон Төрийн аудитын тухай, Авлигын эсрэг хуулийг шинэчлэн найруулах ийм хуулийн өөрчлөлт хийх ийм шаардлага бий болно. Баярлалаа. 


Д.Дэмбэрэл: - Ж.Энхбаяр гишүүнд баярлалаа. Хууль санаачлагчийн илтгэлээс асуух асуулттай гишүүн байна уу? Ц.Сэдванчиг, Ц.Даваасүрэн, Х.Жекей. Н.Ганбямба гишүүн асуултаа тавъя. 


Н.Ганбямба: - Хоёр тусдаа хэлэлцэгдээд батлагдахгүй нь ойлгомжтой. Тэгэхээр энэ хоёр төслөө нийлүүлэх талаар хэр зэрэг тохиролцоонд хүрсэн юм. Зарим аятайхан зүйлүүдийг нь одоо авах барих ийм талын юмнууд түрүүчийн төсөлтэй холбогдуулаад бас хэлж байгаа шүү дээ. Ингэж нийлүүлбэл бас зүгээр юмнууд байх юм. 


Тэр өндөр албан тушаалтантай холбоотой тэр хяналт шалгалтын юуг бас яаж хуульчлахаар хийж байгаа юм бол. Тэрийг бас тодруулж асуумаар байна. Энэ дотор бол уг нь аятайхан аятайхан харьцаанууд байгаа юм. Хуулийн зохицуулалтууд. Тэгээд түрүүчийн хуультай. Одоо энэ хоёрын аль нэг нь батлагдана. Эсвэл нийлж байгаад аль гайгүй заалтуудаа төвлөрүүлж байгаад л уг нь батлагдах хоёр хувилбар байх л даа. Эсвэл нэг нь буцах байх. Ийм хоёр гурван юмыг асууя гэж бодсон юм. 


Д.Дэмбэрэл: - Ж.Энхбаяр гишүүн. 


Ж.Энхбаяр: - Энд Ө.Энхтүвшин гишүүн нарын өргөн барьсан хууль бол УИХ-ын тухай хуульд нэмэлт, өөрчлөлт оруулах асуудал байгаа. Бидний хуулийн төсөл бол энийг шинээр боловсруулж шинэчлэн найруулж байгаа. Энд өнөөдрийн байгаа УИХ-ын тухай хуулийн байгаа зарчмын нэг өөрчлөлтөөс илүү голцуу шинэ, Их Хурлын чадавхийг сайжруулах, Их Хурлын гишүүдийн халдашгүй эрхээр хамгаалагдах асуудлыг сайжруулах, Их Хурлын хамгийн гол бидний өгүүлэгддэг баталсан хууль, тогтоомж түүнийгээ хянан шалгах чиг үүргээ хэрэгжүүлэх шаардлагатай эрх зүйн баталгааг бий болгох чиглэлээр 39 төрлийн нэмэлтүүдийг оруулж өгсөн. 


Гол зорилго нь түрүүний дурьдсан тэр Байнгын хороодыг нэлээн өргөтгөн зохион байгуулж байгаа. Дотор нь бодлогын хувьд Өргөдлийн байнгын хороо буюу иргэдээс ирсэн асуудлыг шийдэхээр. Гол нь нөгөөх нь бодлогын байнгын хороо юу, Засгийн газар хууль, тогтоомжтой холбоотой чиглэлээр ажиллах ийм Байнгын хороодыг хоёр бүлэглээд. Ийм л зүйл байна даа. 


Хамгийн гол нь энэ хууль гарснаар тэр авлигын хууль болон хүний эрхийн үндэсний комисс, төрийн аудитын тухай буюу үүнтэй уялдаад энэ УИХ-ын хяналт тавих үйл ажиллагаа нэлээн сайжирна. Энэ хяналт тавих үйл ажиллагааг, энэ дотор нь хүний эрхийн бие даасан, хүний эрхийн омбудсмен [швед.ombudsman, umbuрsmann-гомдлыг шийдвэрлэх байгууллага], авлигын эсрэг омбудсмен, төсвийн аудит гэсэн байгууллагуудыг бий болгох. Энэ УИХ өөрийнхөө хяналтын үйл ажиллагааг их бие дааж явуулах, төсвөө бие дааж өөрөө батлах ийм зүйлүүдийг л оруулж өгсөн. Ийм заалтууд нэмэгдэж байгаа юм гэж. 


Д.Дэмбэрэл: - Ө.Энхтүвшин гишүүн. Хамтатгаж хэлэлцэх үү энэ тэр гэдгийг Байнгын хорооны дарга хариулъя. 


Ө.Энхтүвшин: - Сая Ж.Энхбаяр гишүүн хэлж байна. Бидний өргөсөн байгаа төсөл бол нэмэлт, өөрчлөлт оруулах байгаа юм. УИХ-ын тухай хууль, дэгийн тухай хуульд. Энэ Х.Тэмүүжин, Ж.Энхбаяр нарын зэрэг гишүүдийн өргөн барьсан төсөл бол шинэчилсэн найруулга байгаа юм. Аль аль нь дээрээ. Их том зарчмын энэ талаасаа ялгаатай. 


Хоёрдугаарт нь, энийг ярих үед тэр авах юм, нийлүүлчихээр юм байна уу, үгүй юу. Нийлүүлж болох уу, үгүй юу энэ хоёр төслийг дараагаар нь гэдэг юмнууд дээр Байнгын хороон дээр нэлээн ярьсан юм. Нэлээн яриад энэ хоёрыг нийлүүлэх бас боломж их муу байгаа юм. Шинэчилсэн найруулгыг нийлүүлэхэд их хэцүү байгаа. Нэгдүгээрт тэр. 


Хоёрдугаарт нь, Х.Тэмүүжин нарын зэрэг гишүүдийн энэ өргөн барьсан төсөл дотор нэлээн тийм том том өөрчлөлтүүдийг хийхээр тийм зүйлүүд ороод ирсэн. Сая захаас нь дурьдаж байна. УИХ-ын дотор байцаан шинжих бүтэц бий болох тухай, хүний эрхийн болон авлигатай тэмцэх омбудсменыг байгуулах тухай. Бие дааж байгуулах. Бүр УИХ-ын шууд харъяанд байгаа билүү дээ. Бүтцээрээ юу гэж байгаа билээ дээ. Шууд байгуулах. Төсвийн аудитыг бас бий болгох тухай. УИХ-ын гишүүн гэдэг бол зөвхөн мандатын эрх ашигт захирагдах тухай гэсэн ийм том том зүйлүүд бий л дээ. Жишээ нь, мандатын ашиг сонирхолтой зөрж байх юм бол тухайн УИХ-ын гишүүн намынхаа болон бүлгийн шийдвэрт захирагдахгүй байж болно гэсэн ийм зүйлүүд энэ дотор явж байгаа юм. Энийг ингэж үзэж байгаа учраас нэлээн үзэл баримтлалын өөр хоёр юм явж байгаа учраас энийг нийлүүлж хэлэлцэх нь одоо боломж байхгүй юм гэж тэгж Байнгын хороон дээр үзсэн юм. 


Зүгээр тэр өргөдлийн байнгын хороо байгуулах энэ тэрийг бол явц дундаа Х.Тэмүүжин гишүүн ч манай бас ажлын хэсэг дотор байсан учраас тэр дэд хороо байгуулаад бас тэрийг авчихъя. УИХ-ын төсвийн боловсруулах, батлахтай холбоотой асуудлуудыг манай төсөл, эдний төсөл хоёр нэгдэж байгаа юм. Гэх мэт дотроо нийлж байгаа юмнууд бий. Яг энэ хоёр төслийг нийлүүлээд нэг төсөл дундаас нь гаргах гэх нь боломжгүй юм гэж Байнгын хороон дээр санал хураагаад энэ шинэчилсэн найруулгыг Төрийн байгуулалтын байнгын хороо хүлээж авах боломжгүй юм гэсэн шийдвэрийг гаргасан. Ийм л юм. 


Д.Дэмбэрэл: - С.Батболд гишүүний урилгаар Гёте сургуулийн сурагчид УИХ-ын чуулганы үйл ажиллагаатай танилцаж байна. Сурагчдад сурлагын өндөр амжилт хүсье. 


Н.Ганбямба тодруулъя. 


Н.Ганбямба: - Нэг нь шинэчилсэн найруулга, нэг нь нэмэлт, өөрчлөлт гэдэг нь хоёр шал өөр асуудал байна шүү дээ. Энэ 39 шинэ заалт дотроос танай Байнгын хороо хэдийг нь одоо өөрийн чинь энэ төсөл рүү авах боломжтой вэ гэж асуугаад байгаа юм. Сая ерөнхий юм ярилаа л даа. Би тодорхой юм асууж байна. 


39 энэ шинэчилсэн заалтаас хэдийг нь авах боломжтой байна вэ? Төсвийн аудит энэ тэр бол нэг ч их айхтар эмзэглээд байхаар зүйл биш л дээ. Ер нь яг ингээд ширхэгчлээд үзэх юм бол бараг 50 хувь ч орчихож болохоор юмнууд харагдаад л байгаа юм. Тэгээд танай Байнгын хорооны саналыг сонирхож байгаа юм. 


Д.Дэмбэрэл: - Ө.Энхтүвшин


Ө.Энхтүвшин: - Энийг ингээд үзэх юм бол бараг 90-ээд хувь нь одоогийн хуулийн юм л явж байгаа юм шүү дээ. Энэ чинь шинэчилсэн найруулга байгаа шүү дээ. Одоо бидний мөрдөөд явж байгаа хууль дэгийн хууль, УИХ-ын хууль, энэ юм маань л явж байгаа шүү дээ. Хамгийн их зарчмын гээд 3 л юм байгаа. Х.Тэмүүжин гишүүн ч өөрөө хэлдэг юм. Тэр юу юм бэ гэхээр тэр мандатын эрх ашигт захирагдах тухай, хоёрдугаарт нь тэр омбудсменыг, байцаан шинжих хороо байгуулах тухай. Энэ дээр нэлээн их маргаан болсон юм. Байнгын хороон дээр. Ц.Нямдорж гишүүн энд сууж байна. Х.Тэмүүжин гишүүн хоёр бол нэлээн их маргасан юм. Байцаан шинжих түр хороон дээр. 


Тэр хүний эрхийн болон тэр омбудсмен, хүний эрхийн болон авлигатай тэмцэх омбудсмен байгуулах гэдэг энэ 3 юм хамгийн шинэ гэж хэлж болох тийм зүйл байгаа. Бусад нь бол одоо байгаа мөрдөж байгаа хуулиуд байгаа. Тэр л зүйлүүд юм. Тэгээд ийм учраас ерөөсөө шинэ гэдэг л энэ 3 зүйл. Тийм учраас ерэн хэдэн хувь нь ерөөсөө одоо байгаа хууль. Энэ чинь шинэчилсэн найруулга гэж хэлээд байна шүү дээ. 


Бас юу бий шүү, Х.Тэмүүжин гишүүний юм нь дээр. Энэ юу юм бэ гэхээр тэр гишүүний эрх зүйн байдлын хуулийг нь тусад нь гаргана гэсэн нэг юм бий. Одоо бол энэ дотроо орчихоод явж байгаа шүү дээ. Тэрийг нь тусад нь гаргана гэсэн ийм ялгаа байгаа. 


Д.Дэмбэрэл: - Л.Гүндалай гишүүн асуултаа тавъя. 


Л.Гүндалай: - Энэ хоёр хуулийн төслийн ач холбогдлын талаар гишүүдийн маргаан нэлээд гараад байна л даа. Тэгэхээр би энэ Ө.Энхтүвшин даргаас асуух гээд байгаа юм. Та өөрөө Байнгын хорооны дарга нь, тэгээд бас хууль санаачилж байгаа гол гишүүнийх нь нэг. Өөрөөр хэлбэл нэмэлт, өөрчлөлтийг та санаачилж байгаа. Тэгээд танай Байнгын хороо энэ эрх ашгийн зөрчилтэй гэж би үзэж болох уу? Яахаараа бас нөгөө шинэчилсэн найруулга болгож оруулж ирж байгаа хуулийн төслийг танайх дэмжихгүй ийм байр суурьтай байгаа юм бэ? Адилхан хууль санаачлах эрхтэй гишүүд. Тэгээд нэг хэсэг нь шинэчлэн найруулаад, нэлээд зарчмын том өөрчлөлт хийх гээд ороод ирсэн байхаар нь тэрийг хариуцсан Байнгын хороо энэ дээр өөрсдөө бас нэг хуулийн төсөл гаргачихаад тэгээд нөгөөдөхөө үгүй гээд ингээд дэмжихгүй гэсэн байр сууринаас ярьж байгааг би яаж ойлгох вэ? Энэ чинь одоо бас ашиг сонирхлын зөрчил үүсэж байна. Эрх мэдлээ ашиглаж байна. Буруугаар ашиглаж байна гэж үзэж ойлгож болох уу? Яахаараа энэ өөрчлөлт, шинэчлэлт хийе гэсэн залуучуудын оруулж ирж байгаа юм нь дээр ингэж тээг болж байдаг юм бэ? Энэ ер нь ийм маягаараа яваад байх юм бол Монгол Улс цаашаа хөгжих үү, яах вэ? Бид одоо, УИХ маань, хууль тогтоогчид маань өөрсдөө ийм зүйл дээр ингэж үлгэр дууриалал үзүүлэх юм бол урагшаа явахгүй байх гэж би хувьдаа бодож байна. 


Тийм учраас энэ дээр танай Байнгын хороо тэр байр сууриа бас эргэж харж нэгдсэн чуулган дээр бас арай өөр байж болохгүй юу. Би энэ залуучуудын оруулж ирж байгаа тэр хуулийн төслийг харахад Америкийн жишгээс, хуулиас нэлээд авсан ч юм уу, ялангуяа тэр хяналтын хэсэг нь голдуу Америк маягийн хяналт байна гэж би харж байлаа. Тэгээд сүүлийн үед Мексикийн буланд гарсан энэ нефть асгарч байгаа, Америкийн эдийн засаг, байгаль орчинд хохирол учруулж байгаа энэ зүйл дээр сенатын гишүүдийн зүгээс тэр болж бүтэхгүй байгаа компаниудыг дуудаж авчирч асуух, тэгээд ер нь саяхан болсон тэр банк, санхүүгийн хямралын үеэрч гэсэн Голдман Сакс, бусад нөхдийг, биржийн тэр үймээн гаргаж байгаа нөхдийг авчирч ярьж байгаа энэ тэр нь бас нэлээд тийм зөв зүйтэй юм болов уу гэж ажиглагдахаар, дэлхий нийт ч гэсэн тэгж хүлээж авч байгаа шүү дээ. 


Бид тэгээд ийм функцтэй байхаас өнөөдөр зугтааж байгаа юм уу? Ер нь УИХ бол өөрөө хяналтаа тавьж чадахгүй юм бол байгаад яах юм бэ? Тийм биз. Засгийн газраа ажиллуулна, хянана. Болж бүтэхгүй байгаа юм нь дээр эцсийн шийдвэрийг гаргана, хэлнэ гэсэн ийм байр суурьтай байх ёстой. Ингэж ажиллах ёстой Их Хурал маань өнөөдөр зүгээр л. Одоогийн байгаагаар яваад байна гэвэл ерөөсөө бүтэхгүй шүү дээ. Одоо Монголын ард түмэн энэ байдлаараа бүтэхгүй байна гэдгийг хараад хэлээд, 76 ухна, одоо юу юу билээ. Бид хэдийг чинь. Тийм ээ. Тийм байдалд оруулаад явж байхад бид нар өнөөдөр энэ нийгмийн болохгүй байгаа юм нь дээр хяналт тавих хэлэх юм энэ функцээсээ зугтаана. Тэгээд Их Хурлыг одоо бэхжүүлэх, хяналтыг нь сайжруулах ийм хуулиудаа бид яаралтай гаргаад явахад яахаараа ингэж саад тотгор болж явдаг юм бэ? Энийгээ эртхэн нэг тийш нь болгож болоогүй юм уу? Энэ одоо уулзаж яриад, ажлын хэсэг дээрээ тохиролцохгүйгээр ингээд Байнгын хороон дээрээ оруулаад дэмжихгүй гээд шийдчихдэг. Өөрсдийнхөө болохоор дэмжиж байна гээд гаргачихдаг ийм байдлыг бас таслан зогсоож ер нь болохгүй юм уу гэсэн ийм асуулт байна. 


Мөн хууль санаачлагчаас ялангуяа Ж.Энхбаяр гишүүнээс асуухад энэ одоо ямар проблем гараад байгаа юм бэ? Яагаад танай дэмжигдэхгүй гэсэн ийм зүйл болчихоод байгаа юм бэ? Энэ гол учир шалтгаан, улс төрийн нөхцөл байдал нь юу юм бэ? Энийг бас хэлж өгөөч. 


Д.Дэмбэрэл: - Л.Гүндалай гишүүн өөрөө санаачлагч шиг санагдаад байх юм. Тэгээд л асуугаад байх юм? Байнгын хорооныхоо дүгнэлтийг уншчихаад Байнгын хорооноос асууж баймаар байна л даа. Ерөөсөө УИХ-ын чуулганаар хэлэлцэж байгаа юм аа огт ойлгохгүйгээр, ямар үе шатандаа явж байна гэдгээ харгалзахгүйгээр асуудал тавих юм. 


Байнгын хорооны илтгэл уншаад дараа нь асуулт тавина. Тэнд асууж болно доо. Одоо бол Ж.Энхбаяраас асууж байгаа шүү дээ. Ж.Энхбаяраас асуух болохоор чи өөрөө санаачилчихаад санаачлагч, санаачлагчаасаа асуугаад суугаад байна шүү дээ. Тийм эвгүй юманд өөрсдөө ороод байна шүү дээ. Бас гаднаас нь харахад энэ чинь эвгүй юм. 


Ж.Энхбаяр хариулъя. Тэр санаачилсан хүндээ санаачилсан нь хариул. Ө.Энхтүвшин дараа нь Байнгын хорооны дүгнэлт уншихаар хариул. 


Ж.Энхбаяр: - Хариулъя. Энэ хууль маань ямар ялгаа, гол ялгаа нь юу вэ. Яагаад энэ асуултууд гараад байгаа юм бол. Нэгдүгээрт хуулийн зорилго, үйл ажиллагааны зарчим, бүрэн эрхийг өөрөөр тодорхойлсон. Гишүүний мандатыг эрхийг бүр хуульчилж өгсөн. Ялангуяа нөгөө бие даагчдын бүлэг байгуулах эрхийг нээж өгсөн. Их Хурлын дэд даргыг сонгох, чөлөөлөх, огцруулах асуудлыг нарийвчлан, эрх мэдлийн хуваарилалтыг нарийвчлан зааж байгаа. 


Байнгын хороодыг хоёр том бүлэгт хуваадаг болсон. Л.Гүндалай зураагүй байна. Хамгийн гол нь зураагүй байгаа юм. 


Д.Дэмбэрэл: - Чиний нэр байж л байна шүү дээ. Л.Гүндалай гээд байж л байна шүү дээ. 


Ж.Энхбаяр: - Хамгийн гол нь тэр мандатын эрхийн халдашгүй байдлыг.. Нэр нь байгаа юм. Зураагүй юм аа дарга аа. 


Үе үеийн бидний сонгууль дээр гардаг, сонгуулийн үйл ажиллагааны тэр муу муухай, нийгмийг тогтворгүй болгоод байгаа тэр асуудалд хяналт тавих тэр сонгогчдын нэрсийн жагсаалт, бүртгэлийг хянадаг дэд хороотой байгуулъя. Тэгээд энэ Халдашгүй байдлын дэд хороог татан буулгая. Оронд энэ Ёс зүйн дэд хороо нь одоо энэ халдашгүй байдлынхаа асуудлыг хариуцаад явчих юм. Гол нь Их Хурлын одоо тийм байцаан шинжих түр хороо, түрүүний ярьдаг тэр олон нийтийн нээлттэй сонсгол хийдэг, нийгэм, улс төрийн том асуудлаар хийдэг ийм эрхийг нь гаргаж өгье. 


Одоо гишүүдээс ингээд хүсэхэд энэ бол Их Хурлын гишүүдийн эрх зүйн байдал, УИХ-ын өнөөгийн бүх л зүйл сайжрахын төлөө л хийж байгаа юм. Улам бэхжүүлэхийн төлөө л хийж байгаа юм. Улам олон түмэнд нээлттэй, ил тод болохын төлөө л хийж байгаа юм. Тэрнээс энийг муутгахын төлөө биш шүү дээ. Яг өнөөдрийн нийгмийн тавигдаад байгаа шаардлагад нийцүүлэхийн төлөө бас нэг алхам хийе гэж зорьж хийж байгаа ажил. 


Тэгээд яг түрүүний ярьдаг асуудлаар, дэмжихгүй гээд байгаа шалтгааныг сонсчихмоор байна л даа. Энэ ийм болохоор та нарын энэ бодлого, зорилго чинь биш байна. Тийм. Ийм болохоор энэ нь зүйтэй гэж үзэж байгаа юм гэдгээ бас ингээд. Ялангуяа намын бүлгийн удирдлагууд, хоёр бүлгийн удирдлага байр сууриа хэлэх хэрэгтэй. Энэ бол ямар нэгэн улс төржилтөөс ангид байж, ерөөсөө л Их Хурлынхаа чадавхийг сайжруулъя гэсэн туйлын зорилго шүү дээ. Шинэчлэн найруулъя. Шинээр авч үзье. Энэ хуулийнхаа зорилго, зарчмаа өөрөөр тодорхойлох хэрэгтэй байна гэж орж ирж байгаа юм. Энийг эсрэг байгаагаа нэг саналаа хэлбэл. Үнэхээр та нар залуучууд дутуу бодож байна, буруу сэтгэж байна, энэ чинь ийм учиртай юм, бид олон жил суусан, ингэж харж байгаа бол тэрийгээ нэг гаргаад хэлээд өгөөч. Байр сууриа хэлээч. 


Д.Дэмбэрэл: - Саяны Л.Гүндалайгийн асуултад Ө.Энхтүвшин хэзээ хариулах вэ? Одоо хариулах уу? Ө.Энхтүвшин


Ө.Энхтүвшин: - Ашиг сонирхлын зөрчил надад юу байх вэ дээ. Би УИХ-ынхаа үйл ажиллагааг л улам сайхан төгөлдөр төгс болгоё гэж бодож л явдаг ганцхан ашиг сонирхолтой хүн шүү дээ. Тийм учраас тэрний төлөө явж байгаа учраас ямар зөрчил байх вэ. 


Би бол өөрөө ч бас яг ингэж сайн дураараа энэ ажлын хэсгийг байгуулаад ингээд ахлаад яваагүй юм. УИХ-ын даргын захирамж нэлээн эрт гарсан юм. Дөнгөж УИХ нээгдмэгц гарсан юм. Тэр дээр нь дэгийн хууль, УИХ-ын хуульд нэмэлт, өөрчлөлт оруулах ажлын хэсэг гэж байгуулаад, тэрүүгээр нь намайг тавьсан юм. Нэгэнт УИХ-ын даргын захирамжаар байгуулагдсан ажлын хэсэг учраас тэр л дагуугаа л би өөрийнхөө нэмэлт, өөрчлөлт оруулах хүрээндээ л боловсруулаад л өргөн бариад, тэрийгээ Байнгын хорооныхоо хурлаар хэлэлцүүлээд. Тэгсэн чинь олонхи нь дэмжээд тэгээд өнөөдөр орж ирээд явж байгаа. Ямар нэгэн юм нь дээр тэр бусад төслийг дэмжихгүй гэсэн, зориуд унагах гэсэн тийм юм ерөөсөө байхгүй. Аль аль талаасаа тайлбар хийсэн. Асуулт их тавьсан. Нэгтгэж хэлэлцсэн. Тэгээд дараа нь Байнгын хороон дээр санал хураасан чинь нэг нь дэмжинэ гээд, нөгөөдөх нь дэмжихгүй гээд л тэгээд л тэр журмаараа өнөөдөр орж ирээд явж байгаа. Өөр ерөөсөө цаана нь атгаг муу санаа байхгүй. 


Д.Дэмбэрэл: - Хоёр бүлгийн ахлагч ярих уу? Тэгээд гинжлүүлээд одоо хууль санаачлагч өөрөө одоо хоёр бүлгийн ахлагчаас асууж байна гээд. За Д.Лүндээжанцан. Дараа нь Ч.Сайханбилэг. Ер нь энэ дэгийг сайжруулах нь гарцаагүй юм шүү. 


Д.Лүндээжанцан: - Байнгын хорооны санал, дүгнэлт дээр ч бидний хэлсэн үг явсан байгаа. Гарсан байгаа. 1992 онд энэ Их Хурлын хуулийг гаргаад л, 1996 онд салгаад л, дахиж нэг нийлүүлээд л. Тэгээд энэ тогтоолыг хууль болгоод л, ингээд яваад ирсэн. Тэгээд бүхэл бүтэн ном гарсан л даа. Одоо та бүгдийн ширээн дээр өдөр тутам хэрэглэгдэж байгаа нэг ном байгаа юм. Энийг одоо дахиад шинэчлээд найруулаад орж ирж байгаа гэж. 


Х.Тэмүүжин нарын төсөл. Би хийсэн хөдөлмөрийг нь үнэлж байна. Маш их ажилласан. Сайжруулах, боловсронгуй болгох талын олон зүйлийг бодсон байх. Гэхдээ бас энэ дээр концепцийн шинжтэй бас зөрүүнүүд байсан. Тухайлбал тэр мандатын эрх гэж байгаа юм. Императив [imperative-захирсан, тушаасан] мандатаас 1992 оны үндсэн хуулиар татгалзсан байхгүй юу. Сонгогчдын захиа даалгавар гэж байхгүй. УИХ-ын гишүүн нь нийт Монголын ард түмний элч мөн бөгөөд нийт улс иргэний эрх ашгийг баримтлан ашиглана гээд ингээд заачихсан императив мандатаас татгалзсан юм, Үндсэн хуулиар. Энэ нь бол яг Үндсэн хуультай зөрчилдөөд байгаа юм. 


За тэр омбудсмен юм уу, энийг бол одоо ярьсан биш их олон жил яригдаад, омбудсменыг бол манай юунд таарах таарахгүй, болох болохгүй тухай маргаан их яригдсан. Ингээд энэ дээр шууд бас алхам хийчих нь хаашаа юм гээд ингээд больсон байгаа. 


Байцаан шинжих хорооны хувьд бол АНУ-д байдаг. Манай тогтолцоо энэ байх шаардлагатай юу, үгүй юу гэдгээр бас их яриа маргаан байдаг. Сенатын аль нэг хороо нь одоо байцаан шинжих эрх аваад ингээд шууд байцаалт хийдэг ийм эрх байна. Манай Үндсэн хуулийн эрх мэдэл хуваарилалт, шүүх засаглалтай холбогдуулаад бас зарим зөрчлүүд байгаа юм. Энэ мэтчилэнгийн асуудлаас болоод концепцийн зөрөө байна. 


Энэ Их Хурлын хуулийг, дэгийн хуулийн асуудлуудыг ингээд ойр ойрхон шинэчлээд байх нь, шинэчилсэн найруулга хийгээд шинээр гаргаад байх нь зохимжгүй юм. Энэ Ө.Энхтүвшин нарын өргөн барьсан төсөл дутуу юм байж магадгүй, байгаа гэж яригдсан. Нийлж байгааг нь авъя. Дутууг нь эргээд өргөн баръя гээд энэ Ч.Сайханбилэг, Су.Батболд, Ц.Мөнх-Оргил нарын төсөлд бас нэг хэсэг нь явж байгаа юм. Н.Батбаярын төсөлд бас явж байгаа юм. Ингээд бас өшөө юм үлдэж магадгүй. Үлдвэл үлдсэнийг бас нэмэлт, өөрчлөлтийг нь манай гишүүд одоо хэрвээ энэ төсөл дэмжигдэхгүй байлаа гэхэд үлдсэнийг өргөн барих эрх нээлттэй. Яг тодорхой хэсгээр нь. Ингэж тал талаасаа их сайн ярьж байгаад л. Энийг дахиад Их Хурал өөрөөрөө оролдоод ингээд бүтэн шинэ хууль, шинэчилсэн найруулга гаргаад байх шаардлагагүй юм гэж үзсэн юм. Ерөөсөө байр суурь бол энэ. 


Яах вэ одоо Ардчилсан намын бүлэг өөрийнхөө гишүүдийн гаргасан юун дээр манай гишүүдээс ч гарын үсэг зурсан. Дэмжсэн байх. Гэлээ гэхдээ энэ асуудал бол Их Хурлын цэвэр өөрийнх нь асуудал учраас энэ асуудлыг Төрийн байгуулалтын хороо хагалаад явах нь зүйтэй гээд ингээд Төрийн байгуулалтын хороогоор хагалаад явсан юм. Одоо ингээд улам цаг алдаад, буцаад л. Ингээд ер нь энэ хуулиудыг нийлүүлнэ, өөрчилнө гэхээр цаана одоо хаяа харагдахгүй. Ерөөсөө л өөрчлөхгүй юм байна гэдэг ойлголт төрөх болоод байгаа. Тийм учраас хүн хүний бодол санааг бүгдийг нь нийлүүлж чадахгүй учраас, ямар ч байсан Ө.Энхтүвшин нарын хуулийг хэлэлцээд гаргачихъя. Үлдсэн юм байх юм бол тэр барьсан улсуудыг гаргая. Тэгээд авах гээхийн ухаанаар авахыг нь аваад, хаяхыг нь хаяад ингээд гаргая. Тэгэхэд ямар ч байсан энэ Их Хурлын хууль бол нэг жаахан шат ахих байх гэж бодож байгаа юм. 


Д.Дэмбэрэл: - Ч.Сайханбилэг гишүүн.


Ч.Сайханбилэг: - Баярлалаа. Түрүүн Ж.Энхбаяр гишүүний асуултад би микрофонгүй хариулсан л даа. Манай бүлэг дээр энэ хуулийн төслийг яриад, бас концепцийн хувьд шинэ зүйлүүд орж ирж байна. Эхний болон эцсийн хэлэлцүүлгийн үед янзалж байгаад аятайхан болоод гаргачих нь зүйтэй гээд. Ер нь концепцийн хувьд бүлэг дэмжсэн. Гэхдээ Төрийн байгуулалт дээр олонхийн саналаар энэ төсөл өөрөө унасан байгаа. Тэгээд тэр Төрийн байгуулалт дээр энэ хоёр төслийг бас нийлүүлэх гээд үзье. Хамтарсан ажлын хэсэг байгуулъя гэдэг саналуудыг бид гаргаад явж байсан. Тэгээд түрүүн болсон бэ гэдгийг Ө.Энхтүвшин дарга хэлсэн байгаа. 


Би зүгээр Л.Гүндалай гишүүн хөндөөд, энэ баахан залуу гишүүд шинэ юм санаачлах гэж байхад чинь гээд. Тэрийг нь ч гэсэн бас Ж.Энхбаяр гишүүн өлгөж аваад энэ бүлгүүд яагаад ингээд байгаа юм бэ гэдэг бол бас үндэсгүй байх аа. Ер нь бол энэ хуулийн төслийг хэн санаачилсан, залуу хөгшин бэ гэсэн бид тэр үндсээр нь биш ер нь гишүүн гэдэг тэр утгаар нь харж байгаа. Ер нь энэ төсөлд ч бас тийм залуу гишүүд гээд ороод байх юм байхгүй шүү дээ. Энэ дотор Р.Амаржаргалыг, Д.Оюунхоролыг, Н.Ганбямбыг, О.Чулуунбатыг, Д.Хаянхярваа нарыг одоо ингээд, Ш.Сайхансамбуу гишүүнийг ингээд яагаад байх чинь зовлонтой шүү дээ. Тийм учраас ер нь энэ хандлага олон гараад байх юм бол цаашдаа буруу байх гэж ингэж хэлэх гэж байгаа юм. 


Ер нь зүгээр гарч ирж байгаа, санаачилж байгаа хуулийн төсөл болгон л шинэ юм хийх гэж орж ирдэг шүү дээ. Тэр утгаар нь ойлгож хүлээж авч байгаа юм. Тэрнээс гишүүдийн нас хүйс, шинэ юм оруулах гэж байгаа гэдэг, тэрийг нь нухчин дарах байдаг ч юм уу тийм утга агуулга бол манай бүлгийн хувьд хаана нь байгаагүй шүү гэдгийг хэлэхийг хүсэж байна. Баярлалаа. 


Д.Дэмбэрэл: - Ц.Сэдванчиг гишүүн. 


Ц.Сэдванчиг: - Би энэ хуулийн төсөл санаачлагч Ж.Энхбаяр гишүүнээс 2 зүйлийг асуух гэсэн юм. Тэгэхээр энэ УИХ-ын ажил сайн байх уу, муу байх уу гэдэг нь энэ Байнгын хороодын үйл ажиллагаанаас нэлээн шалтгаалах юм байна гэж би ойлгоод байгаа юм. Тэгэхээр энэ одоогийн Байнгын болоод бусад хороодын зохион байгуулалт, үйл ажиллагааны талаар хийсэн судалгаа байна уу? дүгнэлт гаргасан уу? Тийм ээ. Дүгнэлт гаргасан бол ямар дүгнэлт гаргасан бол ямар дүгнэлт гаргасан бэ? Энийг хэлж өгөөч. Зарим Байнгын хороодын үйл ажиллагаа, энэ хурал хийж байгаа байдал, асуудалд хандаж байгаа байдал, асуудлыг шийдэж байгаа байдлыг харахад мөн ч горьгүй юм даа гэж харж байдаг юм. Энэ талаар ямар дүгнэлт хийсэн бэ? Цаашдаа энэ ажлыг сайжруулах шаардлага байна гэж харсан бол ямар шаардлага байна гэж харав. Энэ талаар энэ хуулийн төсөлд оруулсан зүйл байна уу гэсэн ийм асуулт байна. Нэгд. 


Хоёрт, энэ нэгдсэн чуулганы үйл ажиллагаа аль болохоор олон нийтэд нээлттэй, тэгээд ер нь одоо зохион байгуулалттайгаар энэ чуулганы үйл ажиллагааг олон түмэнд танилцуулж баймаар байгаа юм. Тэгж байж одоо энэ Их Хурал юу шийддэг юм, парламент гэж юу байдаг юм бэ гэдгийг энэ олон түмэнд ойлгуулж байдаг гэж би ойлгодог. Бусад орны парламентын үйл ажиллагааг харахад тийм л байдаг юм байна гэж би харж байсан. 


Тэгэхээр энэ таны өргөн барьж байгаа төсөлд энэ үйл ажиллагааг аль болохоор нээлттэй болгох, үйл ажиллагааг нь аль болохоор олон түмэнд танилцуулахтай холбоотой шинэ өөрчлөлт, заалт орсон уу? Одоо заримдаа энэ үйл ажиллагаатай танилцаж байгаа хүмүүсийг хараад байхад Их Хурлын гишүүдийн урилгаар ч гэдэг юм уу, эсвэл хонхны баяр тохиолдуулна ч гэдэг юм уу, нэг ийм тохиолдлын чанартай хүмүүс хааяа орж ирээд гар өргөөд ингээд гардаг ийм л байдалтай байгаа шүү дээ. Тэгээд энэ талаар тусгасан юм байна уу гэдэг асуулт байна. 


Д.Дэмбэрэл: - Ж.Энхбаяр гишүүн хариулъя. 


Ж.Энхбаяр: - Түрүүний хэлсэн тэр иргэдийн оролцоо гэдгээс хариулъя. Иргэдийн оролцоо, бидний өдөр тутмын асуудал шүү дээ. Яг хувь хүнтэй холбоотойгоор тэгээд өргөдөл, гомдол гэдэг юм тасралтгүй ирдэг. Тэрийгээ шийдвэрлэх гээд яам, тамгын газар хүргүүлдэг. Тэр нь юу болсон юм бүү мэд, усанд хаясан чулуу шиг алга болдог. Ингээд нэг тийм урт удаан хугацааны хүнд суртал, бичгийн нэг хэлбэр яваад байдаг. Тэгэхээр төсөлд болохоор энэ иргэдээс УИХ, гишүүнд хандаж ирүүлсэн хүсэлт гомдлыг бүр хянадаг, тэгээд бүр шийдвэрлэх асуудлыг эрхэлсэн тийм Өргөдлийн байнгын хороо гэдгийг гаргая гэж байгаа юм. Энэ юу болж байна, энэ яаж шийдэгдэж байна гэж. 


Засгийн газрынхаа бодлого чиглэлтэй уялдсан хууль тогтоох болон хянан шалгах чиглэл аль болохоор бодлогын байнгын хороод гээд төрөлжүүлээд гаргачихъя. Тэр бодлогын байнгын хороод нь сонсгол хийх эрх зүйн нэлээн тийм нөхцөлөөр хангагдсан ингээд ажлаа хийж байна гэдэг чиглэлээр энэ шинэ Байнгын хороогоор иргэдийн оролцоог нэлээн бий болгоё гэж байгаа юм. Өнөөдөр Монгол Улсын Ерөнхийлөгчийн тэр хийж байгаа иргэний нээлттэй танхимын үйл ажиллагаанууд тэр хуралд нь ороод үзэхээд харахад олон түмэн их орж ирж байгаа юм. Аягүй нээлттэй байгаа юм. Улсууд санал бодлоо хэлж байгаа юм. Мэргэжлийн судлаач, шинжээч, одоо эрдэмтэд тэнд үгээ хэлдэг. Бүр тэнд төрөлжөөд бас нэг парламент шиг юм бий болж хэлбэршээд эхэлж байгаа байхгүй юу. Бүр ингээд иргэдийн идэвхитэй байдлууд. 


Өнөөдөр бидний байдал яаж байна вэ гэвэл яг таны хэлдгээр зоо парк үзэж байгаа улсууд шиг ирээд харчихдаг. Байна уу байна уу гээд. Өөр бидэнд олонд хүрээд байгаа юм их багатай байна л даа. Тэр зүйлийг бий болгодог, тэрийг бүр хариуцсан тийм Байнгын хороотой болгох гээд зориод байгаа нь энэ. Гол нь тэр Байнгын хороодын үйл ажиллагааг идэвхтэй байлгах, хариуцлагатай байх чиглэлээр тэр Байнгын хороодыг ялангуяа удирдаж ажиллах тэр Байнгын хороодын дарга нарын тэр эрх, үүрэг юмыг аягүй сайн тодорхой болгож байгаа юм. Байнгын хороодынхоо, дэд хорооныхоо чиг үүргийг бүр маш нарийвчлан зааж байгаа юм. Тэгээд хоёр хоёр жилийн хугацаагаар тэр Байнгын хороогоо тэргүүлээд, удирдаад явна. Тэгээд аль Байнгын хороо нь юу хийх вэ, ямар зүйлд оролцох вэ гээд нэлээн тодорхой буюу бидний нөгөө энэ хоёр жилийн хугацаанд л анзаарсан зүйл шүү дээ. Таны хэлдгээр их олон зүйлийг өөрөө мэдэхгүйгээр кноп дарах юм зөндөө гарч байна. Ерөнхий таньдаг мэддэгээ дагаж ханарч дагаж байна. 


Тэгээд нөгөө бидний олон түмний өмнөөс эрхээ аваад үүргээ хүлээсэн юм маань жаахан тийм бүрэн хангалттай биелэж чадахгүй байгаатай холбоотойгоор л энэ үйл ажиллагааг нарийвчилсан л даа. Ялангуяа чуулганы хуралдааны дэгтэй холбоотой зөрчөөд байх юм бол зөрчиж байгаа Их Хурлын гишүүнд хүлээлгэх хариуцлагыг нь хүртэл тэнд тогтоож гаргаж өгсөн. 


Хамгийн гол нь Их Хурлын тийм хянан шалгах бүрэн эрхээ хэрэгжүүлэх заалтууд л аягүй сайн орж өгсөн. Бид хууль гаргаад байдаг, хэрэгжилт байхгүй. Хаана юу болоод байгаа нь бүү мэд. Засгийн газарт очоод алга болчихдог. Тэгэхээр тэр гарсан хууль тогтоомжийг эргэдэг, хянадаг тийм бүрэн эрхээ хэрэгжүүлэх бололцоог л сайн нээж өгсөн л дөө. Ийм л зүйл хэлье дээ. Баярлалаа. 


Д.Дэмбэрэл: - Ц.Даваасүрэн гишүүн асуултаа тавъя. 


Ц.Даваасүрэн: - Тэгэхээр би зарим гишүүдийн хэлээд байгаатай санал нэг байгаа юм. Энэ өнгөрсөн 20 жилийн улс төрийн амьдралынхаа хэв маягийг одоо бас нэг жаахан өөрчлөөд, өөр өнцгөөс хараад явахгүй бол бид юу бүтээв, социализмаас давуу зүйл юу бүтээв, энэ нийгэмд эргээд харахад бас ичмээр зүйл ч хүртэл харагдаж л байгаа. Бидний хойшоо татсан юм зөндөө юм бий. Өнөөдрийн энэ улс төрийн шийдэл гаргах түвшний маань байгаа байдал, энэ хариуцлагын тогтолцоо, төрийн аппарат суларсан энэ байдал чинь энэ 20 жилд бий болчихлоо шүү дээ. 


Өнөөдөр төрийн алба яагаад сулрав гэвэл ерөөсөө хариуцлага тооцож чадахаа больсон. Тэр ажил дээр ирсэн хүн өнөөдөр ажлаа хийж чадаж байна уу, үгүй юу гэдгийг улс төрийн албан тушаалтны хувьд хариуцлага тооцож чадахаа больсон. Тийм учраас хэн ч ирээд ажилладаг болсон. Нэг хэсэг нь махаа идэж 20, 30 жил сурч байж нэг албан хүрнэ. Нэг хэсэг нь нэг жил ч, нэг хоёр жил ч их сургуулийн хаалга татаагүй байж өндөр албан тушаалд хүрнэ. Энэ бүгд чинь өөрөө явсаар байгаад төрөө сулруулсан. Төрийн алба суларсан. Тэрийгээ бид нар аялдан дагадаг болсон. Хүлээн зөвшөөрдөг болсон. Нэг хэсэг хүнээ дагадаг болсон. Дуугарч чадахаа больсон. 


Ж.Энхбаяр гишүүний хэлээд байгаа үнэн шүү дээ. Тэгэхээр энэ бүгдээ өөрчилье. Хариуцлагын тогтолцоог төрд бий болгоё гэж байгаа энэ ажлыг Их Хурал өөрөөсөө л эхлэх ёстой шүү дээ. Энэ хуулийн төсөлд орсон санаанууд бол зөвхөн Америкийн парламент ч биш, Европын орнуудын парламентэд байгаа. Норвегийн парламентэд сая бид явж танилцсан. Энэ бүгд байж байгаа. Энэ чинь тухайн орны парламентэд байгаа амьдралын туршид батлагдсан, бий болсон ололттой талуудыг оруулъя. Өнөөдрийн явж байгаа байдал маань болохгүй нь, хариуцлагын тогтолцоо бий болгоё, чадавхжуулъя. Ард түмний төлөөлөл төлөөлөл шиг ажиллая гэж. 


Тэгэхээр би нэг зүйлийг бүр тодруулж хэлээч гэж Ж.Энхбаяр гишүүнээс хүсэх гээд байгаа юм. Одоо бол Байнгын хороодод бас нэг хяналтын функц шиг юм байдаг л юм байна л даа. Уг нь хууль дээр бас хэрэглэж чадах юм бол бас боломжийн заалтууд байдаг юм байна. Яагаад хэрэглэж чадахгүй байна. Яагаад гэвэл намын бүлэг, нам ингэж хэлсэн, бүлэг дээр юмаа, зарчмаа шийдчихнэ. Тэгээд нөгөө нэг, одоо жишээлбэл сонгогч юм уу, иргэдийнхээ саналаар тэр гишүүний итгэл үнэмшлээр гарч ирж байгаа асуудлыг бол хүлээн зөвшөөрдөггүй, шийдэгддэггүй. Хяналтын механизм тэр нөгөө намын юунаас болоод хэрэгжиж чаддаггүй. 


Тэгэхээр одоогийн энэ та бүгдийн өргөн бариад байгаа хууль дээр энэ нөлөөллийг байхгүй болгох ямар арга механизмыг оруулсан бэ? Жишээлбэл одоо Байнгын хороодын хяналтын функцээ хэрэгжүүлж чадахгүй байна шүү дээ. Энэ улс төрийн нөлөөллөөс болоод. Нэг ёсондоо энэ ард түмний төлөөлөл юм шиг энэ парламент, нэг болохоор намын төлөөллүүд сууж байгаа ч юм шиг болчихоод байна шүү дээ. Энэ бүгдийг шийдсэн энэ олон улсын парламентын практикийг, ололттой зөв талуудыг хэрэглэе гээд байгааг яагаад болохгүй гэж ер нь. Яагаад ер нь энэ улс төрийн үйл ажиллагаанд салхи оруулж болохгүй гэж. 


Энэ 20 жилийг эргээд харъяа л даа. Айхтар сайхан болсон юм алга байна шүү дээ. Хятад тэгэхэд яав. Тодорхой байна шүү дээ. 2025 онд Америкийн түвшинд хүрнэ, 2050 онд Америкийн эдийн засгаас 2 дахин их болно. Дэлхийн тэргүүлэгч гүрэн болно. Бид юу хэлж чадах юм. 5 жилийн дараа бид яахаа ч мэдэхгүй. 10 жилийн дараа бид яахаа ч мэдэхгүй. Энэ чинь өөрөө төр сул байгаагийнх шүү дээ. Төр чадахгүй байна. Төр чадахгүй байгаа нь хариуцлагын тогтолцоо алга байна. Хүний ажлын үр дүн, гүйцэтгэлийг үнэлж дүгнэж чадахгүй байна. Ажилдаа тэнцэж байгаа, тэнцэхгүй эсэхэд нь үг хэлж чадахгүй байна. Энэ бүгдийг төрийн эрх барих дээд байгууллагаасаа эхэлье, парламентээсээ эхэлье гэж байгаа нь юу нь буруу байв гэж дээ ер нь. Энийг яагаад хэлэлцээд яваад байж болохгүй гэж. 


Д.Дэмбэрэл: - Ж.Энхбаяр гишүүн. 


Ж.Энхбаяр: - Их Хурлын гишүүний бие даасан өөрийн итгэл үнэмшлээр асуудалд хандах тэр эрхийг энэ мандатын эрхийн халдашгүй байдлаар л гаргаж ирж байгаа юм. Гишүүн өөрөөрөө байж, өөрийн итгэл үнэмшлээр асуудалд хандах бололцоо энүүгээр гаргаж өгч байгаа юм. 


Бидний гол зорьж байгаа юм бол Их Хурал, улс орны хүчин чадлын сул нь ерөөсөө төр гаргасан шийдвэрээ, тэрний хэрэгжилтэд, биелэлтэд нь хяналт тавьж чаддаггүй, эргэн тайлагнах систем маань жаахан учир дутагдалтай байгаа юм. Тийм болохоор ялангуяа Их Хурлын хянан шалгах, бүрэн эрхээ хэрэгжүүлэх чиглэлүүдийг үнэхээр маш сайн гэж өгсөн. Одоо бидний гол энэ ардчиллын үнэт зүйл болсон энэ хүний эрхийн асуудлыг хангах тэр бие даасан омбудсменыг, авлигын эсрэг омбудсменыг, төсвийн болон энэ аудитын асуудал хариуцсан бие даасан ийм байгууллагуудыг Их Хурлынхаа дэргэд байгуулж байгаа юм. 


Их Хурлын Байнгын хороод маань өөрөө бие даасан тийм байцаан шинжих хороодыг байгуулж, түүний бүрэн эрх нь ямар байхыг бүр нарийвчлан зааж өгсөн. Өнөөдөр, бид сая ингээд 7 сарын 1-тэй холбоотойгоор нээлттэй сонсгол хийсэн, сая Авлигатай тэмцэх газрын тэр нээлттэй сонсголыг зохион байгуулж харсан. Энийг улам л тодорхой, ойлгомжтой болгох ажлууд шаардлагатай байна. Нийгэм бол энэ нээлттэй сонсголд тун таатай хүлээж аваад байна шүү дээ. Бодит байдлыг хараад байхад. Бид одоо өөрсдийнхөө хийж байгаа юмыг их сайн сурталчлах, ойлгуулах чиглэлээр хийхэд энэ шинэ орж байгаа Байнгын хороодын, дэд хороодын бүтэц, энэ үйл ажиллагааны журам зэрэг их л сайн дэм болох л юм байгаа юм. Энэ бүх л өөрчлөлт Их Хурлыг сайжруулна, сайхан харагдуулна. Их Хурлын гишүүдийн бие даасан, өөрийн итгэл үнэмшлээр хандах ийм бололцоог улам сайн биежүүлнэ. Муудаж байгаа юм байхгүй байх гэж ойлгож байгаа юм л даа. Гол зорилго бол сайжруулах. Их Хурлаа сайхан харагдуулах, Их Хурлын гишүүдийнхээ энэ халдашгүй байдлыг, мандатын бүрэн эрхийн халдашгүй байдлыг улам баталгаажуулах, өөрийнхөө итгэл үнэмшилтэй хандах, олон түмний. Одоо бид чинь сонгуулийн хууль ороод ирнэ. Ерөөсөө ингээд улс орон иргэдээсээ нэгдсэн нэг л төлөөлөл авна гэж байна. Тэр тусмаа яг тийм сонгуулийн хуультай уялдаад явах юм бол энэ УИХ-ынхаа энэ хуулийг бүр шинэчлээд хийчих нь улам сайхан тодорхой зүйл болно. 


Д.Дэмбэрэл: - Х.Жекей гишүүн асуултаа тавъя. 


Х.Жекей: - Баярлалаа. Энэ үндсэндээ Монгол Улсын Их Хурлын тухайх хууль, Их Хурлын чуулганы хуралдааны дэгийн тухай хууль гээд нэг шинэчилсэн найруулга, дээр нь 4 нэмэлт, өөрчлөлт оруулах тухай хууль орж ирсэн байна л даа. Ингээд харж байхад. Дүгнэлт хийгээд үзэх юм бол үндсэндээ УИХ-ын үйл ажиллагаанд зайлшгүй боловсронгуй болгох шаардлага байгаа юм байна гэдгийг харж болохоор тийм дүгнэлт гарч болохоор байна гэж. 


Олон асуудлыг бас хөндөөд байгаа юм. Хяналт шалгалтын үүрэг, функцүүд байна. Үндсэндээ нэмэлт Байнгын хороо байгуулах асуудлууд байна. Төрийн институтциудын эрх үүргийн хуваарилалт байна. Төрийн өндөрлөгт субъектуудын бас ажил үүргийн асуудлууд гээд ингээд үзэх юм бол бас нэлээн олон юмыг хамаарсан өргөн утгатай тийм хууль орж ирж байна. Би энэ боловсронгуй болгох тал дээр санал нэг байгаа. Ер нь аливаа юм боловсронгуй байх ёстой. Тухайн болохгүй байгаа юмыг бас засаж залруулж явах ёстой. Тэр нь өөрөө судалгаан дээр үндэслэгдэж, эсвэл сэтгэлийн хөөрлөөр биш үндсэн суурьтай байх ёстой гэдэг дээр тийм саналтай байгаа юм. 


Хэдэн асуулт байна. Нэгдүгээрт, Үндсэн хуулийн үндсэн суурь зарчмууд байна. Тэрэнтэй хэр уялдаатай байгаа юм бэ гэж. Сая хүмүүсийн ярьж байгаагаар янз бүрийн юмнууд байна. Мэдээж төр өөрөө жаахан хатуудуу, ер нь тэгээд төр гэдгийг тэр үндсэн зарчмаа бас биелүүлж явах ёстой л доо. Ер нь нэг тийм дэндүү сул, дэндүү болгоомжилсон. Ер нь одоо тэр тэгж байна, энэ ингэж байна гэдгээсээ болоод ажил үүргээ сулруулсан тийм байж тааргүй гэж. Тэгэхээр энэ асуудал. Мэдээж нэр дэвшигч хаанаас дэвшдэг билээ. Тэгээд тэр нь явсаар явсаар юу болдог билээ үндсэн зарчмууд руу орох юм бол бас Үндсэн хуулийн үндсэн суурь зарчмууд дээр очоод бас нэг өөрчлөлтүүд хийгдэж байгаа юм шиг ингээд харагдаад байгаа юм. Тэгэхээр энэ яаж уялдаж байгаа юм бэ гэж. 


Хоёрдугаарт, энэ нэмэлт Байнгын хороо байгуулна гэдэг чинь өөрөө асар их ажлыг дуулна гэсэн үг л дээ. Өргөдлийн байнгын хороо байгуулна гэдэг чинь баахан өргөдөл бичдэг тийм тал руугаа дуудна гэсэн үг. Тэгэхээр энэ асуудлыг зохицуулахыг тулд Их Хурал чинь ерөөсөө асар их ажлын ачаалал нэмэгдэж магадгүй, нэг тал даа. Нөгөө талдаа сайн хэрэг. Өргөдлөө хурдан хурдан шийдвэрлүүлээд тэгээд наана цаана болоод байх шаардлагатай гэж. Энэ талыг юу гэж харсан юм бэ гэж. 


Гурав дахь асуулт, УИХ-ын тасралтгүй үйл ажиллагаа явуулах, тэр функцийг хэр их найдвартай хангаж байгаа юм бэ? Одоо болохоор УИХ-д тааламжгүй асуудал гараад ирэх юм бол аль нэг намын бүлэг дээр завсарлага аваад тэгээд УИХ-ын тасралтгүй үйл ажиллагаа, тодорхой минут, секунд, хугацаагаар зогсоод, тэр нь хичнээн ч хугацаагаар тэр асуудал дээр гацаа үүсэж байгаа юм. Энэ асуудлыг таслан зогсоох тал дээр энэ шинэчилсэн найруулсан зүйл дээр анхаарсан юм юу байна вэ гэж. Энийг хэлж өгөөчээ гэж. Баярлалаа. 


Д.Дэмбэрэл: - Ж.Энхбаяр хариулъя. 


Ж.Энхбаяр: - Юуны өмнө УИХ-ын гишүүний эрх зүйн байдлын тухай хууль, Монгол Улсын Их Хурлын тухай энэ хууль нь бол Монгол Улсын Үндсэн хуультай бүрэн уялдаж байгаа гэдгийг хэлье. Одоо Монгол Улсын Үндсэн хуулийн 3 дугаар зүйлийн 1-д заасан байгаа. Ард түмний эрхийг ард түмний өөрийнх нь сонгож байгуулсан төрийн эрх барих төлөөлөгчдийн байгууллагаар уламжлуулан эдлүүлнэ гэж байгаа юм. Буюу энэ эдлэх, энэ эрхийг эхдүүлэх энэ байгууллага буюу энэ УИХ-ыг бид илүү ойлгомжтой олон түмэндээ нээж өгч байгаа юм. Тэр өргөдөл гээд байна гэдэг нь одоо мөнгө өгөөч, сургалтад явуулаач, бензин зардал өгөөч гэсэн өргөдөл биш ээ. УИХ-аас батлан гаргаж байгаа хууль тогтоомжид санал өгч байгаа иргэдийн бодит хэрэгт ажиллаж байгаа юм. Энэ санал дээр голлож үйл ажиллагаа нь чиглэж байгаа юм. Тэрнээс яг өдөр тутмын бидэнд хэлдэг энэ өргөдөл дээр суугаад, хуралдаад, тэгээд энэ асуудлыг нь аваад шийдээд байх юм биш ээ гэдгийг сайн ойлгож байна. 


Ялангуяа Их Хурлын байнгын тогтвортой үйл ажиллагааг хангах чиглэл дээр тодорхой хэлэх юм байхгүй. Бид энэ дээрээ Их Хурлын одоо байгаа хуулийнхаа үндсэн гол суурь рам дээр хийсэн буюу Их Хурлын үйл ажиллагааг зохицуулж байгаа энэ 79 заалт бол яг хэвээрээ тусгагдаад явж байгаа. Би түрүүн 39 гээд хэлчихсэн. Бид сая тооллоо бид 37 заалтыг л нэмж оруулж байгаа. 


Д.Дэмбэрэл: - Гишүүд хууль санаачлагчийн илтгэлээс асуултаа асуулаа. Одоо Байнгын хорооны санал, дүгнэлтийг сонсъё. Төрийн байгуулалтын байнгын хорооны санал, дүгнэлтийг УИХ-ын гишүүн Д.Одхүү танилцуулна. Д.Одхүү гишүүнийг индэрт урьж байна. 


Д.Одхүү: - Улсын Их Хурлын дарга, эрхэм гишүүд ээ,


Улсын Их Хурлын гишүүн Х.Тэмүүжин нарын нэр бүхий гишүүд Монгол Улсын Их Хурлын гишүүний эрх зүйн байдлын тухай, Улсын Их Хурлын тухай хуулиудын шинэчилсэн найруулгын төслийг санаачлан боловсруулж Улсын Их Хуралд 2009 оны 10 дугаар сарын 29-ний өдөр өргөн мэдүүлсэн билээ.


Дээрх хуулийн төслүүдийн хэлэлцэх эсэх асуудлыг Төрийн байгуулалтын байнгын хороо 2010 оны 01 дүгээр сарын 06-ны өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна.  

 


Байнгын хорооны хуралдаан дээр Улсын Их Хурлын гишүүн Х.Тэмүүжин Улсын Их Хурлын тухай хуульд Улсын Их Хурлын гишүүний мандат, хяналт шалгалттай холбогдолтой агуулгын чанартай заалтууд оруулж байгаа учраас шинэчилсэн найруулгын хэмжээнд авч үзэх ёстой, Улсын Их Хурлын гишүүн Н.Энхболд, Ц.Нямдорж нарын гишүүд төслийг нэмэлт, өөрчлөлтийн түвшинд авч үзэж болох талаар саналаа хэлсэн болно. Түүнчлэн Байцаан шинжих түр хороог одоогоор байгуулах шаардлага төдийлөн байхгүй байна гэж Байнгын хорооны хуралдаанд оролцсон Улсын Их Хурлын гишүүдийн олонхи үзлээ.

 


Монгол Улсын Их Хурлын гишүүний эрх зүйн байдлын тухай, Улсын Их Хурлын тухай хуулиудын шинэчилсэн найруулгын төслийг Байнгын хорооны хуралдаанд оролцсон гишүүдийн олонхи хэлэлцэхийг дэмжээгүй болно.

           


Улсын Их Хурлын эрхэм гишүүд ээ,


Монгол Улсын Их Хурлын гишүүний эрх зүйн байдлын тухай, Улсын Их Хурлын тухай хуулиудын шинэчилсэн найруулгын төслийн талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

           


Анхаарал тавьсанд баярлалаа.


Д.Дэмбэрэл: - Д.Одхүү гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Үг хэлэх гишүүн байна уу? Д.Лүндээжанцан, Х.Наранхүү, Л.Гүндалай, Э.Бат-Үүл. За Д.Лүндээжанцан. 


Д.Лүндээжанцан: - Би түрүүн хэлсэн л дээ. Их хөдөлмөр хийсэн, парламентынхаа үйл ажиллагааг боловсронгуй болгоё, хариуцлагыг дээшлүүлье гэдэг ийм сэдэл хүсэл зоригоор хандсан гэдэгт нь би хүндэтгэлтэй хандаж байгаа юм. Гэлээ гэхдээ бас өмнөх бүх зүйлийг үгүйсгэх шаардлагагүй гэж ингэж бодож байгаа юм. 


Тэр 2005 оны төсөл дээр нэмэлт, өөрчлөлт оруулах зайлшгүй шаардлага байгаа юм. Лав 14, 15 асуудалд нь байна. Гэлээ гэхдээ энэ бас парламентын үйл ажиллагааны туршлагаар алдаа оноогоо дэнсэлж байж гаргаж ирсэн учраас нэмэлт, өөрчлөлтийн хүрээнд хийх боломжтой юм.


Х.Тэмүүжин нарын төсөлд байгаа бас тодорхой концепцийн гээд байгаа асуудлууд дээр үнэхээр саналын зөрүүтэй байсан. Тухайлбал, мандатын халдашгүй байдал гэсэн асуудал гаргаад байгаа юм. Тэгэхээр юуны төлөө нам нэр дэвшүүлж өрсөлддөг юм бэ? Юуны төлөө сонгуулийн мөрийн хөтөлбөр гаргадаг юм бэ? Түүнийгээ хэрэгжүүлэх гэж, яах гэж Засгийн газар байгуулдаг юм бэ гээд олон асуудал гараад байгаа юм. Тэгээд 76 бие даагч л гарна шүү дээ. Энийг хүсэж байгаа хүмүүс байгаа байх л даа. Зохион байгуулалтад орж байж сая парламент үйл ажиллагаа явуулан. Халдашгүй байдал гээд цөмөөрөө яриад байх юм бол харахад хүмүүст бол, гадна талд сайхан сонсогдоно. Нээрээ л намаасаа хамааралгүй, орон нутгийнхаа эрх ашгийнхаа төлөө зүтгээд л, ингээд л үзээд байна. Гэтэл эндээс шийдвэр гарахаа байх гээд байгаа байхгүй юу. 


Би намын бүлгийн ахлагчийн хувьд бүхнийг дектатурт барьж байхын төлөө яриагүй байна. Ер нь зохион байгуулалт, нам хүчтэй байж төр хүчтэй байдаг. Тэрнээс биш Их Хурлын гишүүн болгон халдашгүй дархан, халдашгүй дархан эрх нь бол нээлттэй хуульд суусан байж байгаа юм. Нэмэлт, өөрчлөлтийн юманд ч орж ирж байгаа юм. Мандатын халдашгүй байдал гэдгээр бүх юмыг ингэж болохгүй шүү дээ. Ёстой хариуцлагын тухай яриад, хариуцлагагүй явдал бий болгох гээд байгаа байхгүй юу. 


Байцаан шинжих хорооны хувьд бол манай Монголын нөхцөлд хэрэг бүртгэх, мөрдөн байцаах үйл ажиллагаа, мөрдөн шалгах ажиллагаа парламентээр явагдах болчихоод байгаа учраас болохгүй байгаа юм. 


Тэр омбудсменых нь асуудлыг ярьж болох л байх. 1992, 1993 оноос хойш туж ярьсан юм. Шведийн туршлага гээд л. Тэгээд болох, болохгүй гэж ярьж явсаар байгаад ирсэн юм. 


Лобби бүлгийн асуудал. Хэдэн асуудлуудаар маргаан гардаг л даа. Олон жил яригдсан. Шинэ асуудал бол байхгүй. Өмнө нь туж яригдаж ирсэн. Одоогийн энэ парламент өөрчлөлт хийгээд оруулаад ирье гээд оруулж ирэхэд болохгүй гэх зүйлгүй. Бүгдийг үгүйсгээд байгаа юм алга. Гэхдээ эерэг сөрөг олон талын юмыг дэнсэлж үзэж байгаад шийдэх асуудал гэж ингэж бодогдож байгаа юм. 


Өргөдөл, гомдлын хорооны хувьд Германд Өргөдөл, гомдлын байнгын хороо байдаг. Бид газар дээр нь очиж үзсэн. Б.Мөнхтуяа нарын гишүүдийн өргөн барьсан төсөл байж байдаг. Энийг боловсронгуй болгоод аваад явж болно. Гэхдээ энийг заавал Байнгын хороо нэмэх хэлбэрээр явах юм уу, үгүй юм уу гэдэг. Ийм асуудал жишээ нь байгаа юм. Ингээд яриад байвал олон асуудал байгаа учраас шинэчилсэн найруулгын түвшинд дахиад л нэг барилга барьдаг. Дахиад л нөгөөдөхөө нураадаг, дахиад л нэг барилга барьдаг байж таарахгүй юм. Нэмэлт, өөрчлөлтийн хүрээнд зохицуулах ёстой юмнуудаа зохицуулъя. Үлдээд хаягдсан юмыг нь дахиад оруулж ирье гэж ингэж хоёр бүлэг дээр их олон удаа ярьж байж одоо энэ Ч.Сайханбилэгийн төсөл өргөн баригдсан. 


Гэхдээ энэ дотор бас дутуу юм байгаа юм шиг байгаа юм. Үлдвэл дахиад өргөн барих эрх нээлттэй байгаа юм. Тийм учраас энийг гаргахаар л Их Хурал сайхан болоод явчихна гэж. Өөрсдөө бид сайн ажиллах шаардлага нь илүү байгаа юм болов уу гэж бодож байгаа юм. 


Д.Дэмбэрэл: - Х.Наранхүү гишүүн үгээ хэлье. 


Х.Наранхүү: - Би ганц хоёр санаа л хэлэх гэсэн юм. Энэ зохион байгуулалтын асуудлууд, дэгийн холбогдолтой асуудлууд чухал л даа. Тэгэхдээ саяны энэ орж ирсэн асуудлуудын үндэслэл бол нэг их сайн биш, тодорхой биш харагдаад байгаа юм. Нэгдүгээрт. 


Хоёрдугаарт, бид зохион байгуулалтын, одоо энэнээс л их олон юм хамаарах юм шиг, бараг Их Хурал байтугай улс орны хөгжил, эдийн засгийн юм ч бараг энэ орох гэж байгаа энэ хэдэн асуудлаас хамаарах гээд байгаа юм шиг ингэж хэтэрхий яагаад ч хэрэггүй байх л даа. Ер нь бид аливаа хэлэлцэж байгаа хуулийг хэтэрхий ач холбогдлыг нь яриад байдаг талтай шүү дээ. Одоо жишээлбэл Сонгуулийн хуулиас хамаг бүх юм хамаарах гээд байгаа ч юм шиг. Тэгэхээр энэ зохион байгуулалтын асуудал чухал. Гэхдээ энэнээс наад захын гэх юм уу, энэнээс цаад захын асуудлыг бид нар шийдээгүй байж ийм юм яриад байх бас үндэслэл муутай харагдаад байгаа юм. Одоо зүгээр л ирцийн асуудлаа яръя. Зүгээр энэ тарааж байгаа материалаа яръя. Материал бол голцуу л урд өдөр юм уу, бараг өглөө нь л тардаг шүү дээ. Энэ чинь бидний ажлын зохион байгуулалт шүү дээ. 


Ер нь тэгээд нөгөө Оросын ёгт үлгэр байдаг шүү ээ. Дөрвөн амьтан дөрвөн өөр төрлийн хөгжим барьчихаад ингээд янз янзаар үзээд л, хөгжмөө ч солиод л, суудлаа ч солиод л. Ер нь тэгээд та нар суудлаа яаж ч сольсон хөгжим чинь болохгүй дээ гэж. Түүн шиг эхлээд бид нар өөрсдөө доор доороо одоо энэ сахилга дэг журам, бусад энэ зохион байгуулалтаа сайжруулсны дараа ийм нарийн ширийн асуудал руу орохгүй бол өнөөдөр ийм наад захын асуудлаа шийдээгүй байж ингээд л өөр бусад зохион байгуулалтын өөр юм яаж ч яриад байсан тэгээд энэ бол зохион байгуулалтын асуудал шүү дээ. Тийм учраас би зүгээр би энийг яараад сандраад байх юм бол байхгүй байх. Ганц нэгээр нь ингээд хараад үзэх юм бол өнөөдөр шийдчихээр ганц нэг асуудал байна л даа. Тэгэхдээ энийг заавал ч үгүй яг энэ пакетээр нь, энэ хэлбэрээр нь яг одоо ингээд гарцаагүй шаардлагатай болчихож гэж надад л лав мэдрэгдэхгүй байна л даа. Баярлалаа. 


Д.Дэмбэрэл: - Л.Гүндалай гишүүн үг ээ хэлье. 


Л.Гүндалай: - Тэгэхээр УИХ бол Монгол Улсын төрийн эрх барих дээд байгууллага гэдэг. Үнэхээр энэ Их Хурал маань өөрөөсөө эхэлж ажлаа сайжруулахгүй юм бол Монгол Улс орныг өөдрөгөөр төсөөлөх боломж харагдахгүй байна л даа. Их Хурал бол өөрөө Засгийн газраа хянаж ажилладаг тийм хяналттай байх ёстой гэж байнга л ярьдаг. Уг нь бид Засгийн газраараа ажил хийлгэнэ, дэмжинэ, мөн хянана гэж ярьдаг. Хуулийн хэрэгжилтийг хянана гэж ярьдаг. Яг одоо хянах функц, Байнгын хороог байгуулъя гээд ирэхээр хойшоо гэдийгээд суучихдаг байж болохгүй юм байгаа юм. 


Үнэхээр улс орны нийгэм, эдийн засгийг урагшаа хөгжүүлэхэд УИХ гээд энэ тархи хамгийн зөв ажиллах ёстой юм. Энэ тархи л өөрөө шинэчлэгдэж, өөрчлөгдөж, эрчтэй хурдтай байж тэр эдийн засаг, нийгмийг хөгжүүлнэ, тэнд ажлын байр бий болгоно, хүмүүсийг амьдрал ахуйтай нь залгуулна, тэнд шударга ёсыг тогтооно, тэнд л бид эрч хүчтэй байж тархи нь удирддаг юм бол тэнд гар хөл бүх юм нь хөдлөх ёстой. Гэтэл тархи маань өөрийгөө хөдөлгөх зүйлээ хийхгүй иймэрхүү маягаар цаг хугацаа алдсаар. Жишээлбэл энэ хуулийг нэмэлт, өөрчлөлт ч байна уу, одоо шинэчилсэн найруулга ч байна уу, хэлэлцэх гэж бараг хэдэн жил боллоо шүү дээ. Яриад л буцаагаад л. 


Өмнөх УИХ-ын чуулганаар хэлэлцэхээр юм шиг болоод явж байснаа болиод л буцчихсан. Ямар шалтгаанаар буцаад байгаа нь мэдэгдэхгүй ингэж ингэж байснаа одоо энд хэлэлцэх юм шиг одоо ингээд л ороод ирнэ. Тэгээд орж ирэнгүүтээ өнгөцхөн өөрчлөлт юмаа хийе гээд. Маш том хэмжээний өөрчлөлтүүдийг, ийм шинэчлэлтүүдийг хаана нь Монголын нийгэм, эдийн засаг шаардаад байгаа шүү дээ. Бид бүх юмнаас хоцорч ирсэн. Өчнөөн их алдаа дутагдалтай байгаа. Энийгээ аль болохоор түргэн засаад 20 жил бүдэрч, зүдэрч явлаа. Одоо энэ арай төлөвшиж, арай эрчтэй хурдтай ажиллах цаг хугацаа нь аль түрүүн болоод хэтэрчихсэн. Тийм учраас УИХ-ын өөрийнх нь үүрэг хариуцлага ямар вэ гэдэг нь энэ хуулийн төслийг авч ажиллаж байгаа байдлаар илэрч байна гэж би үзэж байна. Тэгээд биднээс Монголын ард түмэн маш их зүйлийг хүлээж байгаа. Монголын ард түмэн өнөөдөр маш хүнд бэрхшээлүүдийг давж туулж явж байгаа шүү. Энд багаа бид өнөөдөр энүүхэн өөрсдийгөө шинэчлэх юм нь дээр ингэж цаг алдаж байхаар ард түмэн биднийг, Монгол Улсыг шинэчилнэ, өөрчилнө гэдэгт ер нь итгэх юм уу. Тийм учраас УИХ энэ дээрээ өөрсдөдөө маш их шүүмжлэлтэй хандаж, ер нь энэ эрч хүч, тэр зөв бодлого энэ тэр гэдгээ эртхэн гаргаад, тэгээд энэ зөв механизм гэдэг юм аа ажиллуулаад, Их Хуралд үнэхээр төрийн эрх барих дээд байгууллага ямар механизмаа ажиллуулаад энэ болохгүй байгаа салбар, тэр болохгүй байгаа зүйлүүд, бүх л зүйл зуун задгай, далан хагархай байна шүү дээ. Энийгээ яаж засах юм, энэ дээр хурд хүч бидэнд хэрэгтэй байгаад байна шүү дээ. Тэр хурд хүчээ бид өөрсдөө тэр зэвсэг, техникээ өөрсдөө бид эндээ хийж гаргаж хийж авахгүй юм бол өөр бидэнд хэн ч өгөхгүй шүү дээ. Хуучнаараа яваад барахгүй гэдгийг амьдрал харуулаад байгаа шүү дээ. Тийм учраас бид энэ хуулийнхаа төслийг нийлүүлээд маш түргэн дэмжээд, тэгээд өөр олон зүйлүүдийг энэ дээр оруул ирмээр байгаа юм. 


Үнэхээр энд УИХ удаан ажиллаад байгаа юм. Яаж хурдан ажиллуулах вэ, яаж зөв зүйтэй шийдвэр гаргах вэ. Бүлэг дээрээ л юм ярихгүй бол бүтдэггүй ч юм шиг, Их Хурлын ганц гишүүн бол юу ч хийж чаддаггүй шүү дээ. Тэгэхэд Америкийн сенатын гишүүн гэж ямар их эрх мэдэлтэй, тэрний хэлсэн үг бүх л, одоо юу гэдэг юм бараг л… /минут дуусав/


Д.Дэмбэрэл: - Э.Бат-Үүл гишүүн үгээ хэлье. 


Э.Бат-Үүл: - Тэр байцаан шинжих хороо гэж байгаа юм. Тэгээд зарим нэг гишүүд эндүүрээд байх шиг байна л даа. Байцаан шинжих хороо байгуулаад л, Их Хурлын гишүүдээс гадуур байгаа өөр бусад төрийн дээд албан тушаалтнуудыг л байцаан шинжих юм шиг ойлгоод байна. Энэ хороо байгуулагдсанаар Их Хурлын гишүүдийг ч байцаан шинжих ийм эрхтэй хороо. Тэдний хэргийг ч мөрдөн шалгах эрхтэй ийм хороо байгуулагдана гэсэн үг шүү. Тэгж холбогдож ирсэн гишүүд ямар байдалтай орж, бусад гишүүдийн яадгийг би бас мэднэ л дээ. Үнэхээр одоо бие биенийгээ байцаан, мөрдөн шалгах, байцаан шийдэх ийм үйл ажиллагаа явуулах энэ нэг танхимтай парламентэд байхгүй. Английн лордын танхим ийм эрхтэй байдаг. Төлөөлөгчийн танхимыг гишүүд энэ өөр хараат бус өөр танхимд ийм эрх байдаг. Сенатын танхим ийм эрхтэй. Гэтэл бид нэг танхимтай. Тэгээд бие биенийгээ яллаж байцаан мөрдөх үйл ажиллагаа явуулж эхлэх ийм эрх нээгдэх тухай асуудал яригдана. 


Их Хурлын гишүүд удаа дараа асуудалд холбогдож Их Хурал дээр орж ирж байсан шүү. Асуудал ямар төвөгтэй болж байсныг бид мэднэ шүү. Хамт сууж байсан улсууд маань ямар хүнд байдалтай болж байсныг бид хардаг шүү дээ. Тийм ч учраас бусад улсууд бол парламентын өөр танхим энэ асуудлыг авдаг гэдгийг би зориуд дахиж хэлмээр байна. 


Тэгээд нэгдүгээрт энийг хэлмээр байна. Хоёрдугаарт, иймэрхүү хэлбэрийг мөрдөн шалгах үйл ажиллагаа, мөрдөн шалгах гэхээ болъё л доо. Хянан шалгах ийм эрх нь хязгаарлагдаагүй ийм хяналт шалгалтуудыг Их Хурал хийж байсан. Хийж байх явцад нэн ялангуяа ноцтой ноцтой асуудал ярьж байхад Их Хурлын гишүүд ашиг сонирхлын зөрчлөө ялгаж зааглаж үзээгүй байгаа энэ үед бол аягүй хүнд байдалд орж байсан. Их олон шалгалтын асуудал. Маш хүнд байдалд орж байсан. Бүр сүүлдээ энэ нь улс төрийн, УИХ улс төрийн их том асуудал руу чирээд орчихож байсан. 


Тэгэхээр ийм зүйлүүдийг бид заавал анзаарах ёстой байгаа юм л даа. Хамгийн гол нь өнөөдөр бид хаа хаанаа хүлээн зөвшөөрөх хэрэгтэй шүү дээ. УИХ-д эрх хэмжээ лав л хориглож хязгаарласан юм бол их багатай. Хэмжээ бол байгаа юм. Гэхдээ манай Их Хурал бол яг үнэнийг хэлэхэд цуглаан болчихоод байгаа шүү дээ. УИХ-ын гишүүд орж ирэхдээ цуглаан дээр орж ирж байгаа юм шиг орж ирж байгаа. Цуглаан дээр үг хэлж байгаа юм шиг орж ирж байгаа. 


Тэгээд одоо сонгогчиддоо харагдаад л, телевизийн дуран байхгүй бол бүгдээрээ босоод гараад явчихдаг. Яаж ийм газар юм шийдэх юм бэ. Шийдэж чадахгүй шүү дээ. Ажил хэргийн асуудал шийдэж чаддаггүй шүү дээ. Ажил хэргээ мэдэхгүй бусниулаад хаячихдаг. Өөрөө өөрийнхөө хэлж байгаа үгийг ч ойлгохгүй гараад явчих тохиолдол байдаг шүү дээ. Жишээ нь ажлын хэсэгт орсон гишүүд орж ирээд ажлын хэсгийн гишүүн биш юм шиг хөндлөнгөөс дайраад унах жишээтэй. Тэгэхээр бид хамгийн гол нь УИХ-ыг цуглааны хэлбэрээс нь хуралдааны, ажил хэргийн шийдвэр гаргадаг, ажлын хэсгийн гишүүд мэдэж ярьдаг, ажил хэргээ судалж ярьдаг тийм юм руу юуны өмнө шахах хэрэгтэй болчихоод байгаа байхгүй юу. Яг өнөөдрийн шаардлагаар, тэгэхгүй бол парламентын нэр хүнд унаад, Ерөнхийлөгчийн засаглал руу явах чиглэл рүү нийтийн санаа бодол хөдөлж байгаа. Энийг бид зогсоож чадахгүй. Хэрвээ ийм явдал цаашаа даврах юм бол. Тэгэхээр энэ цуглааны байдлаасаа бид гар л даа. Яг үнэндээ Их Хурал дээр ажил хэргийн шинжтэй төрийн албаны хүмүүс орж ирээд үйлээ үзээд гараад явдаг байхгүй юу. Баахан популист үг сонсож сонсож байгаад, баахан цээжээ дэлдэж хашгирахыг сонсож сонсож байгаад тэгээд асуудал нь байдаггүй. Өдөржин хүлээж хүлээж байгаад. /минут дуусав/


Д.Дэмбэрэл: - Зүйтэй. Гишүүд үгээ хэллээ. Хөдөө аж ахуйн их сургуулийн инженерийн сургуулийн агробиологийн багш, сурагчид, оюутнууд УИХ-ын чуулганы үйл ажиллагаатай танилцаж байна. Багш, оюутнуудад сурлага, хөдөлмөрийн өндөр амжилт хүсье. 


Санал хураалтад гишүүд бэлтгэе. УИХ-ын гишүүний эрх зүйн байдлын тухай, Монгол Улсын Их Хурлын тухай хуулийн шинэчилсэн найруулга, Монгол Улсын Их Хурлын тухай хуулийг хүчингүй болсонд тооцох тухай хуулийн төслүүдийг хэлэлцэх шаардлагагүй гэсэн Байнгын хорооны саналаар санал хураалт явуулъя. 


48 гишүүн санал хураалтад оролцож, 18 гишүүн зөвшөөрч, 23 гишүүн татгалзаж, 56.1 хувийн саналаар шаардлагатай гэж үзлээ. 

Арав. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл (Монгол Улсын Ерөнхийлөгчийн санаачилсан) 

(хэлэлцэх эсэх)


Монгол Улсын Их Хурлын чуулганы хуралдааны дэгийн хуульд нэмэлт, өөрчлөлт оруулах тухай хуулийн төслийг хэлэлцье. Хууль санаачлагчийн илтгэлийг Ерөнхийлөгчийн зөвлөх Г.Ганзориг танилцуулна. 


Г.Ганзориг: - Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн Монгол Улсын Ерөнхийлөгч санаачилсан байгаа. Энэ төслийг танилцуулъя. 


Монгол Улсын Их Хурлын чуулганы хуралдааны дэгийн тухай хуульд Монгол Улсын Ерөнхийлөгч хуулийн төслийн талаар хэрхэн санал, гаргасан тохиолдолд уг саналыг Байнгын хорооны болон нэгдсэн чуулганы хуралдаанаар хэрхэн шийдвэрлэх талаар тодорхой хуульчлан тогтоогоогүй байна. Монгол Улсын Ерөнхийлөгчийн хуулиар тогтоосон эрхийг хэрэгжүүлж, хууль тогтоох үйл ажиллагаа болон Монгол Улсын Их Хурал, түүний бүтцийн байгууллагуудтай бүтээлчээр хамтран ажиллах боломжийг нэмэгдүүлэх үүднээс УИХ-ын чуулганы хуралдааны дэгийн тухай хуульд нэмэлт оруулах дараахь санаачилгыг гаргаж байна. 


Монгол Улсын Үндсэн хуулийн 33 дугаар зүйлийг 3 дахь хэсэгт Ерөнхийлөгч Монгол Улсын Их Хуралд болон ард түмэндээ хандан илгээлт гаргаж, чуулганд өөрийн тааллаар оролцон, улс орны дотоод гадаад байдлын нэн чухал асуудлаар мэдээлж санал оруулж болно. Монгол Улсын Ерөнхийлөгчийн тухай хуулийн 12 дугаар зүйлийн 7 дахь хэсэгт хууль санаачлагчаас УИХ-д өргөн мэдүүлсэн хуулийн төслийн талаар саналаа илэрхийлж болно гэж тус тус заасан нь энэхүү хуулийн төслийг боловсруулах зарчмын үндэслэл болж байна. 


Энэхүү хуулийн төсөлд дараахь харилцааг зохицуулахаар тусгалаа. Байнгын хорооны хуралдаанаар хэлэлцэж эхлэхээс өмнө аливаа хууль санаачлагч нь хуулийн төсөл болон түүнд хавсаргасан баримт бичгийн хувийг Монгол Улсын Ерөнхийлөгчид хүргүүлэх, Ерөнхийлөгч тодорхой нэмэлт саналыг хэлсэн бол Ерөнхийлөгчийн Тамгын газар түүний санал хураалгах томъёоллын хамт холбогдох Байнгын хороонд хүргүүлэх, тухайн Байнгын хороо нь Ерөнхийлөгчөөс ирүүлсэн саналыг томъёоллыг нэг бүрчлэн хэлэлцэн санал хураалт явуулж олонхийн санал авсан аваагүйгээр нь бүлэглэн нэгдсэн хуралдаанд танилцуулж санал хураалгах. Эцэст нь Байнгын хороо төслийн анхны хэлэлцүүлэг явуулах үед Монгол Улсын Ерөнхийлөгч буюу түүний бие төлөөлөгч, хууль санаачлагчаас асуулт асууж саналаа урьдчилан бичгээр томъёолж хуралдаан даргалагчид өгсний үндсэн дээр санал, үндэслэлээ тайлбарлаж үг хэлж, санал хураалгах. Санал нь олонхийн дэмжлэг аваагүй бол нэгдсэн хуралдаанд зарчмын зөрүүтэй саналаа тайлбарлан үг хэлж, санал хураалгах хүсэлтээ Байнгын хорооны санал, дүгнэлтэд тусгуулах гэсэн ийм саналуудыг төсөлд тусгасан байгаа. 


Анхаарал тавьсанд баярлалаа. 


Д.Дэмбэрэл: - Хууль санаачлагчийн илтгэлээс асуух асуулттай гишүүд байна уу? Н.Ганбямба гишүүнээр тасалж байна. Л.Гүндалай гишүүн орлоо. Ж.Сүхбаатар гишүүн. 


Ж.Сүхбаатар: - Гишүүдийнхээ энэ өдрийн мэндийг хүргэе. Тэгэхээр Г.Ганзориг зөвлөхөө, одоо яг энэ дээр тодруулж асуух гээд байна л даа. Энэ мэдэн будлиад байна уу, эсвэл одоо үнэхээр саналаа илэрхийлж болно гэдгийг одоо та хэд төсөл санаачлагчийн хэлбэрээр ойлгоод байна уу? Энэ чинь хууль тогтоох мандатаа бид хэрэгжүүлэхдээ Ерөнхийлөгчтэй хуваалцаж байж болохгүй шүү дээ. Энэ чинь санал нь та хэдийн оруулж ирж байгаа энүүгээр чинь үг хэлж санал хураалга, тайлбарлана, санал хураалгах хүсэлт Байнгын хорооны санал, дүгнэлтэд тусгуулж болно гээд. Энэ чинь хууль тогтоох эрх мэдлээс хумсалж байгаа юм уу, хуваалцаж байгаа юм уу? Засгийн газар өнөөдөр ийм байж чадахгүй л байгаа шүү дээ. Хууль санаачлагч гээд. Эсрэгээрээ бүр Засгийн газар харин ингэж байвал болох ч юм шиг. Засгийн газар хууль тогтоох эрх мэдэлд илүү юутай оролцдог явдал бий л дээ. 


Зүгээр Монгол Улсын Ерөнхийлөгч манай тогтолцоонд ийм хууль тогтоох эрх мэдэлд оролцох оролцоо, хэмжээ хязгаар бас өөрийн гэсэн хэмжээ хязгаартай шүү дээ. Тэгэхээр энэ дээр маш тодорхой та тайлбарлаачээ. Энэ таны дурдсан сая тэр хэлээд байгаа саналаа илэрхийлж болно гэдгийг үндэслэл болсон гээд байна л даа. УИХ-д өргөн мэдүүлсэн төслийн талаар саналаа илэрхийлж болно. Саналаа илэрхийлж болно гэдэг чинь бол яг хууль тогтоох эрх мэдлийн УИХ-ын гишүүн шиг ийм эрх мэдэлтэй оролцох боломжийг олгож байгаа зүйл биш шүү дээ. 


Ер нь цаашдаа Г.Ганзориг зөвлөхөд өөрт тань бас хэлэхэд ер нь УИХ-тай Ерөнхийлөгчийн харилцаагаа бас зөв зүйтэй бодохгүй бол би жишээ нь хувьдаа УИХ-ын гишүүний хувьд эсэргүүцэж байгаа. Аюулгүйн зөвлөлийн, бидний хууль тогтоох эрх мэдэлд хөндлөнгөөс оролцож байгаа оролцоо. Тэгээд одоо энэ дэгийн тухай хуулиар бидний ажлын дэг шүү дээ. Манай дотоод ажлын дэг шүү дээ. Бидний дотоод ажлын дэгд хүртэл Монгол Улсын Ерөнхийлөгч яаж оролцох вэ, яах вэ гэдгээ ийм түрэмгий байдлаар илэрхийлж байгааг хүлээж авч чадахгүй. Энэ дээр та хууль зүйн тэр ямар бодитой үндэслэл байгаа юм бэ? Монгол Улсын Ерөнхийлөгч заавал хууль санаачлах эрхээ ингэж эдлэх сонирхолтой байгаа юм уу? Хууль санаачилна гэдэг чинь өргөн барихыг л хэлж байгаа шүү дээ. Төслийг хянаж үзээд, зөв зүйтэй байна гэж үзвэл УИХ-д өргөн мэдүүлж байгаа шүү дээ. Өргөн мэдүүлсний дараахь процесс чинь УИХ-ын өөрийнх нь дотоод дэгээрээ л явна шүү дээ. Тэр хууль санаачлагч гэдэг чинь тэр Байнгын хорооны хуралдаан тэгж оролцоно, тийм тийм үг хэлнэ, тэгж тусгуулна гэдэг бол асуудал биш байх. Энийг бас зөв зүйтэй, цаашдаа зөвлөж ажиллахгүй бол энэ чинь ингээд. Ерөнхийлөгч идэвхтэй ажиллах гээд байгаа юманд нь УИХ саад болдог, эсвэл сөрж зогсдог юм шиг ийм байдлаар явах гээд байгаа санагдаад байгаа юм. Тэгээд энийгээ би одоо танд бас зориуд хэлмээр байгаа юм. 


Г.Ганзориг: - Ж.Сүхбаатар гишүүний асуултад хариулъя. Тэгэхээр Их Хурлын чуулганы хуралдааны дэгд Ерөнхийлөгчийн саналыг хэрхэн хэлэлцэх вэ гэдэг талаар тодорхой тусгагдаагүй байгаа учраас Ерөнхийлөгч ийм байдлаар саналаа хэлж дэгд нь тусгаж ингэж шийдүүлэх боломжтой юм гэж үзэж л энэ саналыг оруулаад байгаа юм л даа. Зүгээр хууль болгож гаргах уу үгүй юу гэдэг бол УИХ-ын эрх мэдлийн асуудал байх. Тийм учраас энэ дэгд Ерөнхийлөгчийн саналыг яаж хэлэлцэх вэ гэдэг асуудлыг тодорхой болгож өгөөчээ гэж хүсэж байгаа юм. 


Хоёрдугаарт, нэг хүндрэлтэй асуудал бол хуульд Ерөнхийлөгч төслийн талаар саналаа хэлнэ гээд заачихсан байж байдаг. Гэтэл яг ямар хэлбэрээр саналаа хэлэх вэ. Бичгээр өгөх юм уу, амаар хэлэх юм уу, хэн ирж хэлэх юм. Тэр нь одоо Байнгын хорооны хуралдаан дээр яаж санал нь хураагдах юм, хуурагдахгүй байх юм уу гэдэг нь ерөөсөө нарийн зохицуулагдаагүй байгаа байхгүй юу. Тийм учраас бид энэ асуудлыг зохицуулах нь зүйтэй юм уу гэдэг байр сууринаас энэ төслийг Ерөнхийлөгч санаачлаад байгаа юм. 


Д.Дэмбэрэл: - Ж.Сүхбаатар гишүүн тодруулчих. 


Ж.Сүхбаатар: - Ийм байгаа юм Г.Ганзориг зөвлөх өө, яг таны хэлж байгааг ойлгож байна. Тэгээд ийм байхгүй юу. Яг саналаа ирээд Монгол Улсын Ерөнхийлөгч бол өөрөө тааллаараа оролцдог, тэгээд Монгол Улсын төрийн тэргүүн хүн. Тэгээд яг ингээд ирэхээр ямар асуудал үүсэх вэ гэхээр одоо ингээд Байнгын хороо ч бай, ингээд нэгдсэн хуралдаан дээр гэхэд төслийг нь та юм уу, Ерөнхийлөгч гэж байгаа юм. Тийм ээ. Ерөнхийлөгч ихэвчлэн орж ирэхгүй байх л даа. Ингээд орж ирчихээд эрх зүйн хувьд бидэнтэй мэтгэлцээнд орох тийм асуудал руу шилжиж байгаа байхгүй юу. Энэ чинь цаад агуулгаараа төслийн үндэслэлтэй саналаа тайлбарлаж хэлж, хууль тогтоох эрх мэдэлд оролцоод явахаар яг УИХ-ын гишүүдтэй адилхан асуудалд хандаж, ярилцаж хэлэлцүүлэгт орж эхэлнэ. Тэгээд ирэхээр наадах чинь эрх зүйн конфликт бий болно шүү дээ. Эрх зүйн ийм ойлгомжгүй энэ зөрчилдөөн чинь өөрөө Ерөнхийлөгчийн байр суурийг их тийм хууль тогтоох эрх мэдэлд оролцож байгаа байр суурийг их тийм тодорхойгүй байр суурьт аваачна. Ингээд ирэхээр Ерөнхийлөгч УИХ-ын хооронд сөргөлдөөнтэй ийм байдлууд, замыг нээж өгч байгаа байхгүй юу энэ чинь. Энд аягүй болгоомжтой байхгүй бол... /минут дуусав/


Д.Дэмбэрэл: - Г.Ганзориг 


Г.Ганзориг: - Бид ер нь Их Хуралтай хамтран ажиллах тэр боломжийг л сайжруулах зорилгоор л энэ төслийг санаачлаад байгаа юм л даа. Тухайлбал одоо манай дээр одоогийн байдлаар төслүүд хүрээд ирчихэж байгаа. Засгийн газраас оруулсан төсөл, гишүүдийн өргөн барьсан хуулийн төслүүд манай дээр ирж байгаа л даа. Гэтэл бидэнд тэр дээр ямар ч хэлбэрээр санал өгөх боломжгүй ингээд төслийг хүлээж аваад л суугаад байгаа. Нэгдүгээрт. 


Хоёрдугаарт, бид үнэхээр хууль тогтоогчтой хамтран ажиллая гэдэг үүднээс, ойлголцъё гэдэг үүднээс энийг санаачлаад байгаа. Яагаад гэвэл дараагийн, Ерөнхийлөгчөөс ирэх дараагийн алхам болохоор зэрэг ерөөсөө хориг тавих юм болчихоод байгаа байхгүй юу. Тэгэхээр зэрэг бид хориг, хууль болоод, төсөл маань хууль болоод батлагдаад гарчихаад тэрнийх нь дараа хориг тавьж байхын оронд харин наана нь Ерөнхийлөгч ийм байр суурьтай байна гэдгээ хэлээд тэгээд Их Хуралтайгаа ойлголцоод юм аа шийдээд явах тийм боломжийг л бий болгох гэж энэ процессыг нь тодорхой болгоод байгаа юм л даа. Баярлалаа. 


Д.Дэмбэрэл: - Х.Жекей гишүүн асуултаа тавъя. 


Х.Жекей: - Энэ Үндсэн хууль дээр хууль өргөн барих 3 субъект байдаг гээд хатуу заасан л даа. Ерөнхийлөгч тэгээд УИХ-ын гишүүн, Засгийн газар. Тэгээд Ерөнхийлөгчийн хувьд бол энэ Үндсэн хуулийн 33 дугаар зүйлийн 1-д том эрх өгсөн. УИХ-ын баталсан хууль, бусад шийдвэрт бүхэлд нь буюу зарим хэсэгт нь хориг тавина гэж. Тэгэхээр Ерөнхийлөгч том баймаар байна гэж би бодоод байгаа байхгүй юу. Ер нь Монгол Улсын Ерөнхийлөгч бол Их Хурлын гишүүн шиг аль нэг хуульд тийм заалт оруулах гээд тэгээд Байнгын хорооны хуралдаанаас авахуулаад чуулган гээд дамжаад явж байдаг тийм субъект биш ээ гэж. Тэр утгаараа Үндсэн хуулийн 33 дугаар зүйлд тодорхой, бүрэн эрхийг нь хэрэгжүүлэхэд хамгийн эхэнд нь нэлээн тодорхой заагаад өгсөн тэр асуудлыг хэрэгжүүлэгч хүн. Тийм учраас тэр үүргийг хэрэгжүүлэхэд нь тэр том хэмжээнд байж хэрэгжүүлэхгүй бол тэр хутгалдаад орчих юм бол УИХ-ын 77 дахь гишүүн шиг болох гээд байна шүү дээ бас. Саналаа хэлдэг, Байнгын хороон дээр тайлбарладаг. Тэр нь аягүй бол унадаг. Энэ өөрөө Ерөнхийлөгчийн нэр хүндээс авахуулаад бас их эвгүй юм болно доо. Тийм учраас энэ талыг одоо бүр багадаад байна гэж үзээд байгаа юм уу? 


Ерөнхийлөгчийн бүрэн эрхийн хэмжээнд бас нэг асуудал байгаа. Энэ дотор тэр Үндсэн хуулийн 33 дугаар зүйлийн Ерөнхийлөгчийн Монгол Улсын зэвсэгт хүчний ерөнхий командлагч байна гэдэг заалтын дараа тэр 3 дахь нь бас саналаа оруулж болно гэж бичсэн байгаа шүү дээ. Тэгэхээр саналаа оруулна гэдэг чинь ойлгомжтой биз дээ. Ямарваа нэг хэлбэрээр саналаа оруулах бүрэн боломж байгаа шүү дээ. Тэгэхээр энийг бүрэн хэмжээгээр ашиглаж чадахгүй байна гэж үзэж энэ хуулийг өргөн барьж байгаа юу, эсвэл саяны миний хэлдгээр 77 дахь гишүүн байх тэр нөхцөлийг бүрдүүлэх гээд өргөн барьж байгаа юм уу гэж. Хэрэв тийм сонирхол байсан юм бол. Энд дэмий юм байх аа. Ер нь Их Хурлын гишүүний үйл ажиллагаа үргэлжилж байсан бол бас болох байсан шүү дээ гэж хэлэхээр шахуу тийм. Хоёрын хороонд Ерөнхийлөгчийг иймэрхүү юманд зөвлөх нар нь бодох хэрэгтэй байна. Жижигрүүлээд иймэрхүү байдлаар оруулж ирж байгаа нь өөрөө таагүй асуудал шүү дээ. 


Тийм учраас Ерөнхийлөгчийн бүрэн эрхийн тэр хамгийн том асуудал байна шүү дээ. УИХ-ын баталсан хууль тогтоомж, шийдвэрт бүхэлд нь буюу хэсэгчлэн хориг тавина гэдэг чинь маш том эрх байна шүү дээ. Тэрнийхээ хүрээнд үйл ажиллагаагаа явуулчихаад ер Ерөнхийлөгч Ерөнхийлөгч шиг байх тийм нөхцөл бүрдээд байгаа байхгүй юу. Үндсэн хууль өөрөө энийгээ батлахдаа энэ талаас нь тэр буруу өндөрлөгийг нь үйл ажиллагааны эрх үүргийг хуваарилахдаа хүртэл нарийн тогтоож өгсөн хамгийн том заалт нь энэ шүү дээ. Энийг нь заавал жижигрүүлж, тэгж доошоо оруулах хэрэг байгаа юу ер нь. Та одоо зөвлөхийн хувьд ч гэсэн, яах вэ хүндрэлтэй юмнууд байдаг байх л даа. Одоо Ерөнхийлөгчийн санал жаахан хаягдах ч юм уу, эсвэл орох боломжгүй байх ч юм уу. Хамгийн гол нь Засгийн газартаа, Их Хурлын гишүүдтэй, тэгээд Их Хуралтай ажиллах харилцааны асуудал шүү дээ. Тэгэхээрээ энийг заавал ч үгүй ингэж оруулж ирэх шаардлага байгаа юм уу, үгүй юу гэж. Баярлалаа. 


Д.Дэмбэрэл: - Г.Ганзориг 


Г.Ганзориг: - Ер нь Ерөнхийлөгч тэр 77 дахь гишүүн болно гэдэг тийм юм бол, тийм агуулгаар энийг бичээд байгаа, санал болгоод байгаа асуудал биш юм л даа. Зүгээр саяны дурьдаад байгаа, Х.Жекей гишүүн сая дурьдлаа тэр Үндсэн хуулийн 33 дугаар зүйлийн 12.3-т байгаа тэр мэдээлэл, санал оруулж оруулж болно гэсэн асуудлуудаар, энэ хэлбэрээрээ ажиллаад байж болохгүй юм уу гэж. Тэгэхээр бид энэ хэлбэрээр ажиллах гэхээр зэрэг үнэндээ саналаа яаж өгөх гэдэг нь тодорхой бус болчихоод байгаа юм л даа. Бичгээр өгөх юм уу, амаар өгөх юм уу, хэнд өгөх юм. Тийм ээ. Өгсний дараа одоо тэгээд өнөөхийг чинь хэлэлцдэг процесс нь байхгүй болчихоод байгаа байхгүй юу. Хүлээж авсан ч юм уу, аваагүй ч юм уу. Бичгээр тавихгүй болохоор зэрэг тэрийг чинь яаж хэлэлцэж, яаж хариу өгөх нь тодорхой бус болчихоод байгаа юм. Тийм учраас бид энийг жаахан тодруулж өгье гэдэг үүднээс л санаачилсан юм. Баярлалаа. 


Д.Дэмбэрэл: - Н.Ганбямба гишүүн асуултаа тавъя. 


Н.Ганбямба: - Түрүүн Ж.Сүхбаатар гишүүн асуусан. Ерөнхийдөө санал оруулах саналаа илэрхийлэх гэсэн Үндсэн хуулийн хоёр л заалт бий л дээ. Тэрийг өөр аргаар илэрхийлэх боломж байгаагүй юм уу? Одоогийн энэ өргөн барьж байгаа бол үндсэндээ хууль тогтоох үйл ажиллагааны бүр дотоод асуудалд процедурын нэлээн олон гүнзгий юм руу орох гээд байгаа. Энэ төрийн тэргүүн бас л нэг хууль санаачлах субъектын хувьд оролцмооргүй юмнууд харагдах юм. Тэгээд энийг одоо хуульд саналаа илэрхийлэх гэдэг тэр Үндсэн хуулийн заалтыг юу гэж ойлгосон юм бол. Тэрийг өөр хэлбэрээр оруулах, өөрөөр өргөн барих, Их Хуралд саналаа илэрхийлэх, одоо хуульчилж жижиг хуульд оруулж ирэх тийм өөр вариантууд байгаагүй юм уу? Энэ нэг л сайн бууж өгөхгүй байгаа юм. Тэгээд түрүүн ихэнхийг нь Ж.Сүхбаатар гишүүн асуусан учраас би тэр асуулттай санал нэг байгаа юм л даа. 


Д.Дэмбэрэл: - Г.Ганзориг


Г.Ганзориг: - Хуулиар журамлаж өгөх шаардлагатай гэж Ерөнхийлөгч үзсэн юм л даа. Хуулиар журамлахдаа зэрэг энэ асуудлыг журамлаж байгаа, тогтоож өгч байгаа хууль нь бол Их Хурлын чуулганы хуралдааны дэгийн тухай хууль байгаа. Тийм учраас энэ хуульдаа ийм нэмэлтийг оруулахаар санал оруулж байгаа юм. 


Д.Дэмбэрэл: - Баярлалаа. Гишүүд хууль санаачлагчийн илтгэлээс асуулт асууж, хариулт авлаа. Одоо Байнгын хорооны дүгнэлтийг сонсъё. Төрийн байгуулалтын байнгын хорооны санал, дүгнэлтийг УИХ-ын гишүүн Ж.Батсуурь танилцуулна. Ж.Батсуурь гишүүнийг индэрт урьж байна. 


Ж.Батсуурь: - Улсын Их Хурлын дарга, эрхэм гишүүд ээ,


Монгол Улсын Ерөнхийлөгч Үндсэн хуулийн Хорин зургадугаар зүйлийн 1-д заасан бүрэн эрхийнхээ дагуу Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг санаачлан боловсруулж Улсын Их Хуралд 2010 оны 03 дугаар сарын 16-ны өдөр өргөн мэдүүлсэн билээ.


Дээрх хуулийн төслийг Төрийн байгуулалтын байнгын хороо 2010 оны 05 дугаар сарын 19-ний өдрийн хуралдаанаараа хэлэлцээд дараахь санал, дүгнэлтийг чуулганы нэгдсэн хуралдаанд оруулж байна.  


Монгол Улсын Үндсэн хуулийн Гучин гуравдугаар зүйлийн 3 дахь хэсэгт "Ерөнхийлөгч Монгол Улсын Их Хуралд болон ард түмэндээ хандан илгээлт гаргаж, чуулганд өөрийн тааллаар оролцон улс орны дотоод, гадаад байдлын нэн чухал асуудлаар мэдээлж, саналаа оруулж болно", Монгол Улсын Ерөнхийлөгчийн тухай хуулийн 12 дугаар зүйлийн 7 дахь хэсэгт "Хууль санаачлагчаас Улсын Их Хуралд өргөн мэдүүлсэн хуулийн төслийн талаар саналаа илэрхийлж болно" гэж  заасан нь энэ хуулийн төслийг боловсруулах үндэслэл болжээ.


Байнгын хорооны хуралдаан дээр Улсын Их Хурлын гишүүн Д.Лүндээжанцан,  Э.Мөнх-Очир  Монгол Улсын Ерөнхийлөгч зохих хууль, тогтоомжоор баталгаажсан эрхээ эдлэхийн зэрэгцээ Улсын Их Хурлын хууль хэлэлцэх үйл ажиллагаанд оролцох нь Үндсэн хуультай зөрчилдөж байгаа эсэхэд анхаарах нь зүйтэй гэсэн саналыг гаргалаа.

 


Уг хуулийн төслийг Байнгын хорооны хуралдаанд оролцсон гишүүд санал нэгтэйгээр дэмжиж хэлэлцэх нь зүйтэй гэж үзлээ.


Улсын Их Хурлын эрхэм гишүүд ээ,


Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Д.Дэмбэрэл: - Ж.Батсуурь гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Ц.Даваасүрэн гишүүн асуултаа асууя. 


Ц.Даваасүрэн: - Тэгэхээр энэ Байнгын хорооны хуралдаанаар хэлэлцэх үед бас зарим гишүүд Үндсэн хуультай зөрчилдөж байгаа гэж хэлсэн байгаа юм. Гэтэл Байнгын хороо дэмжсэн байна л даа. Тэгэхээр миний ойлгож байгаагаар бас энэ 77 дахь гишүүн гээд байгаатай бас зүгээр ч холбоотой эд биш гэж ингэж ойлгоод байна. Биднээс илүү давуу эрх эдэлж байна л даа. Яагаад вэ гэвэл хэрвээ өөрийн санал уначихвал цөөнх ч болно, нөгөө хууль нь дэмжигдэхгүй гарчихвал хориг ч тавина. Энэ чинь бол одоо мундаг эрх мэдэл болчихоод байгаа юм л даа. Өөр санал унаад байвал хориг тавиад байна. Ийм замбараагүй хутгалдаан бол байж болохгүй байх. Яг одоо жишээлбэл Байнгын хорооны хуралдаанаар хэлэлцэх үед Үндсэн хуулийн ямар заалтыг зөрчсөн гэсэн асуудлыг гишүүд хөндсөн юм бэ? Ер нь яагаад энэ Үндсэн хууль хэрвээ зөрчсөн гэж үзсэн байгаа бол яагаад Байнгын хороо дэмжив. 


Д.Дэмбэрэл: - Хэн хариулах вэ? Ө.Энхтүвшин


Ө.Энхтүвшин: - Байнгын хорооны хурал дээр гишүүд саналаа нэлээн сайн ярьсан л даа. Үндсэн хуулийн агуулгатай нийцэж байна уу, үгүй юу гэдэг зүйлийг ч хөндсөн. Жишээ нь хууль тогтоох эрх мэдлийг зөвхөн УИХ гэдэг ийм асуудал байгаа. Тэгэхээр энэ рүү халдаж байна уу, үгүй юу, хуваалцах гэж байна уу үгүй юу. Хориг тавиад л Ерөнхийлөгч бол хууль санаачлах, хориг тавих ийм хоёр хэлбэрээр оролцож байгаа. Ингээд энэнээс цаашаа яваад хууль санаачлагчдаас Ерөнхийлөгч болон түүний бие төлөөлөгч Байнгын хорооны хурал болон нэгдсэн хуралдаан дээр орж ирээд асуулт асуугаад, үг хэлээд тэгээд дараагаар нь Ерөнхийлөгчийн гаргасан санал нь санал хураалгахад тэр төслийн санал нь хажуугийн санал болоод явах тухай энэ тэр бол ер нь нийцэж байна уу, үгүй юу Үндсэн хуультай гэдэг талаасаа хөндсөн юм. Гэхдээ УИХ-ын нэг гишүүний одоо ингэж Үндсэн хууль зөрчсөн байж магадгүй гэж хэлсэн явдал Үндсэн хуулийг зөрчжээ гэж тогтоож байгаа хэрэг бол бас биш л дээ. Тийм учраас Байнгын хороон дээрээ энийг ярьж байгаад, олонхиороо хэлэлцэх нь зүйтэй юм. Хэлэлцэнэ гэдэг маань дараа нь энэ төсөл дээр ажиллана, хасахыг нь хасна, найруулахыг нь найруулна, шинээр нэмэхгүй гэдэг ийм хүрээндээ ойлголцоод л Байнгын хороо хэлэлцэхийг дэмжсэн юм. 


Д.Дэмбэрэл: - Ц.Даваасүрэн нэмээд асууя. 


Ц.Даваасүрэн: - Тэгэхээр энэ заавал Цэц хүртэл явах албагүй л дээ. Би Үндсэн хуультай зөрчилтэй байна гэвэл энэ Их Хурлын Тамгын газар яагаад хуулийн хэлтэс байдаг юм. Өчнөөн орон тоотой бас ийм бүтцийн байгууллага байж л байна. Байнгын хорооны хурлаа түр завсарлаад эд нартай энэ асуудлыг нухацтай яриад шийдэж байхгүй бол. Энэ бол одоо цэц шийдээгүй байгаа учраас бид ингээд энэ бол цэц хүртэл явна, тэрнээс нь өмнө бид хэлэлцье гээд бид хууль гаргачихвал яах вэ? Тийм учраас аль болох бид Үндсэн хуультай зөрчилтэй хуулийг анхаарч баймаар байна. Ер нь хууль санаачлагч гэдэг агуулгаар үзэж байгаа бол, одоо жишээлбэл Засгийн газар бас ингээд эхлэх үү? Одоо мөн л оролцоод, цөөнх болоод л, тэгээд нөгөө асуудлаа чуулган дээр орж ирж бас тайлбарлаад, ингээд Засгийн газрын нэг хүн томилогдоод ингээд яваад унах уу? Энэ нэг тийм ойлгомжгүй байдал үүсээд байх юм. Засгийн газрын хувьд жишээлбэл одоо яах вэ? 


Д.Дэмбэрэл: - Ө.Энхтүвшин


Ө.Энхтүвшин: - Яах вэ ер нь бол хуулиараа хууль санаачлагч бол Монгол Улсын Ерөнхийлөгч, УИХ-ын гишүүн, Засгийн газар хууль санаачилсан бол түүнийг наана нь Үндсэн хууль зөрчиж байна уу, үгүй юу гэдэг тийм зүйлийг нь шүүгээд тэгээд одоо хэлэлцэх эсэхээ шийддэг гэдэг тийм дэг байхгүй л дээ. Хууль санаачилсан бол, тэрийг УИХ-ын даргад өргөн барьсан бол түүнийг шууд хэлэлцэх ёстой. Байнгын хорооны хурлаар хэлэлцээд, тэгээд олонхиороо шийдээд хэлэлцэнэ гэвэл, хэлэлцэнэ ч гэсэн, хэлэлцэхгүй ч гэсэн УИХ-ын нэгдсэн чуулганд тэр дүгнэлтийг оруулж хэлэлцүүлдэг. Угаасаа дэг нь өөрөө тийм юм. УИХ-ын Тамгын газар ч гэсэн энэ дээр урьдчилж ажиллаад энэ бол Үндсэн хууль зөрчсөн байна, энэ бол үгүй байна гэдэг тийм дүгнэлт гаргадаггүй. Тийм дэг бол байхгүй. Бид харин яриад одоо энийг хэлэлцэнэ гэх юм бол дараа нь Байнгын хорооныхоо хурлаар дахин ороод энэ төсөл дээрээ л ажиллана. Хэлэлцэхгүй гэвэл тэгээд хэлэлцэхгүй. Бас л одоо Их Хурлын өөрийнх нь эрхийн асуудал байна. 


Д.Дэмбэрэл: - Баярлалаа. Э.Бат-Үүл гишүүн асуултаа тавъя. 


Э.Бат-Үүл: - Энэ Үндсэн хуулийн нэг заалтыг буруу ойлгож тайлснаас ингэж асуудал орж ирээд байна гэж хараад байгаа юм. Тэр нь юу вэ гэхээр зэрэг Монгол Улсын Ерөнхийлөгч УИХ-ын чуулганы хуралдаанд өөрийн тааллаараа оролцож саналаа хэлнэ гэж. Энэ өнгөрсөн хугацаанд ч байсан практик. Яг УИХ-аар хэлэлцэж байгаа хууль Ерөнхийлөгчийн хувь зөрүүтэй саналтай гэж санагдвал Ерөнхийлөгч орж ирээд тэрийгээ хэлдэг. Энэ заалтыг бол одоо би ингэж засах нь зүйтэй гэсэн саналтай байна гээд. Тэгэхээр нь УИХ хориг тавиулахгүй гэвэл тэр Ерөнхийлөгчийн саналыг аваад засаад явдаг. Үгүй ээ, Ерөнхийлөгчтэй санал нийлэхгүй байна гэвэл шууд өөрийнхөө батлаад явчихдаг. Гараад ирсний дараа саналаа хэлсэн учраас Ерөнхийлөгч хориг тавьчихдаг. Энэ санал гэдэг бол ийм утгаар л ойлгогдож байгаа шүү дээ. Тэрнээс биш хууль тогтоох процесст оролц гэсэн үг биш шүү дээ. 


Энэ Ерөнхийлөгчөөс орж ирж байгаа, энэ Г.Ганзориг зөвлөхийн оруулж ирж байгаа энэ зүйлд авах ёстой юм юу байсан бэ гэхээр тийм учраас хэлэлцье гэсэн. Авах ёстой юм нь юу байсан бэ гэхээр хэлэлцүүлгийн явцад ер нь хуулийн төсөл бид хийчихээд Засгийн газраас санал авдаг. Гэтэл Үндэсний аюулгүй байдал, зэвсэгт хүчинтэй холбогдолтой, гадаад харилцаатай холбоотой, олон улсын гэрээтэй холбогдолтой асуудлаар бид Ерөнхийлөгчөөс санал авдаггүй. Энэ бол тухайн үедээ УИХ-ын хууль, яах вэ тухайн үед Ерөнхий сайд Н.Энхбаяр Засгийн газраар хуулийг заавал хэлэлцүүлдэг байхаар ингэж орсноос болоод ийм жишиг тогтсон байхгүй юу. Тийм учраас хуулийг хэлэлцүүлэх явцад энийг хэлэлцье гэж шийдээд, хэлэлцүүлэхдээ Үндэсний аюулгүй байдал, олон улсын гэрээ хэлэлцээрүүд, зэвсэгт хүчинтэй холбогдолтой энэ асуудлыг хөндсөн хуулийн төслийг гишүүд өргөн барих юм бол бас Ерөнхийлөгчөөс санал авдаг байя гэдэг утгаар нь засварлая гэж бодоод тэгээд энийг хэлэлцье гэж шийдсэн байхгүй юу. Тэрнээс Үндэсний аюулгүй байдалтай холбогдолтой асуудал визгүй явж байгаа шүү. Яг үнэндээ бол. 


Тийм учраас Ерөнхийлөгчөөс энүүгээр санал авдаг байя. Өөрөөр хэлбэл бид Засгийн газраас авдаг, Ерөнхийлөгчид бас явуулаад, тэгээд Ерөнхийлөгчийн санал, дүгнэлтийг авдаг байх ийм байхаар хуулийг өөрчлөх нь боломжтой гэж бодож хэлэлцье гэж байгаа юм. Тэрнээс өргөн барьсан, Их Хурлаар хэлэлцэгдэхээр болсон, шийдсэн хуулийн төслийн хэлэлцүүлгийн процесс оролцож болохгүй гэж байгаа байхгүй юу. Гишүүн шиг оролцож болохгүй гэж байгаа шүү дээ. Тийм маягаар ойлгож хэлэлцүүлэхийг хүлээж авсан гэж одоо Ө.Энхтүвшин даргаас, одоо тэгж ойлгож л Байнгын хороон дээр хүлээж авсан биз дээ. Хуулийг явцад нь засъя гэж. 


Д.Дэмбэрэл: - Ө.Энхтүвшин тийм гээд хариулчихлаа. Ч.Улаан


Ч.Улаан: - Нэгэнт одоо Үндсэн хууль, Ерөнхийлөгчийн тухай хуульд саналаа илэрхийлж болох тухай тодорхой заасан байгаа. Тэгэхээр энийг яаж хэрэгжүүлэх вэ гэдэг механизмаа их тодорхой болгоё гэж байгаа зүйтэй байн. Энэ дээрээ ер нь ярьж байгаад зөв арга механизмаа олж хуулиа гаргах нь зөв гэдэг үүднээс хэлэлцэх зөв байх гэж бодож байна. Ер нь Байнгын хороон дээр энэ асуудлыг хэлэлцэхэд Байнгын хорооны гишүүд ямар байр сууринаас, ямар механизм байвал оновчтой гэж ярилцсан бэ? Энэ талаар Байнгын хороо тодруулж өгөхгүй юу? Одоогийн энэ орж ирж байгаа энэ хувилбаруудыг, саналуудыг аваад үзвэл зарим нь ажлыг бас дэндүү их хүндрүүлсэн маягтай болгох ийм байдал харагдаж байна шүү дээ. Жишээлбэл хууль санаачлагч бүхэн төслөө Ерөнхийлөгчид явуулах юм. Гэх жишээтэй. 


Тэгэхээр УИХ бол тэртээ тэргүй өөрөө хэлэлцэж байгаа, хүлээж авсан асуудлаа Ерөнхийлөгчид танилцуулдаг тийм механизм байгаа байх. Тэр дотор болох бүтэхгүй юм юу байна вэ, тэрийгээ харин тодорхой болгох замаар ингэж явах нь зөв байх гэдэг дээр анхаарал хандуулсан уу, үгүй юу? Мэдээж УИХ бол хэлэлцэж асуудлыг Ерөнхийлөгчид танилцуулж л байгаа. Тэр дотроо харин ямар арга механизмыг авч үздэг юм. Хэлэлцэнэ хэлэлцээгүй бүх асуудлыг орж ирсэн болгоноо өргөн барьдаг юм уу, эсвэл УИХ-аар хэлэлцээд, хэлэлцэх эсэх нь шийдэгдээд, ингээд тодорхой санал дээрээ тогтохоор тэр асуудлаа танилцуулж байх уу гэх зэрэг зааг ялгаагаа тогтоох нь илүү оновчтой юм болов уу гэж бодох юм. 


Мөн энэ хууль дотор нэг заалт байгаа л даа. Ерөнхийлөгч одоо ингээд саналаа ирүүлбэл тэр саналыг нь одоо Байнгын хороон дээр зүйл заалт нэг бүрээр нь санал хураана гэж. Тэгээд тэрийгээ эргэж танилцуулна гэж. Тэгэхээр энэ одоо хэлэлцэгдэж байгаа асуудлуудаар бодлогыг нь нягтлах, хуулиудтай нь нийцүүлэх, эерэг болоод сөрөг үр дагаврыг нь тооцох зорилгоор ийм ажлын хэсгүүд гарч ажилладаг шүү дээ. Тэгэхээр энэ ирсэн саналыг ажлын хэсэг дээр одоо бас нягталж энэ хуулийн бодлого зорилттой уялдуулах ажлыг нь хийж болохгүй юм уу? Ингээд одоо авах заалтаа бодлогодоо тусгаад аваад явах болмоор ч юм шиг. 


Бас нэг асуулт байгаа юм. Энэ одоогийн жишгийг эвдэх гээд байгаа асуудал л даа. Хэрвээ Ерөнхийлөгч санал гаргасан бол тэрийг хураахад хуулийн үндсэн заалт бол хөндлөнгийн заалт болж хувирах ийм нэг заалт байгаад байгаа шүү дээ. Тэгэхээр энэ маань хэр зохимжтой юм бэ? Хууль санаачлагч 3 субъект бол ижил л эрхтэй байна шүү дээ. Тэгэхээр үндсэн санал нь үндсээрээ хураагдаад, хэлэлцэх явцад гарсан санал хөндлөнгийн санал болоод явдаг. Энэ мэтчилэн одоо байгаа энэ хууль хэлэлцэх дэг журмаа өөрчлөх, бие биенийхээ дээр доор орох гэсэн ийм хардлага байна гэж хүнд бас сэжиг төрүүлэх ийм заалтууд байгааг анхааралдаа авсан уу гэдгийг бас тодруулчихмаар байна. 


Ер нь одоо Ерөнхийлөгч бол өөрөө Үндсэн хуулиар олгогдсон онцгой эрхтэй л дээ. Хууль тогтоох байгууллагын үйл ажиллагааг бүхэлд нь болон хэсэгчлэн үнэлж дүгнэх энэ эрхээ хоригоороо илэрхийлдэг шүү дээ. Тэгэхээр Их Хурал одоо бодлогоо гаргаад, хуульдаа нийцүүлээд, хийсэн ажлынхаа үр дүнг одоо төрийнхээ тэргүүнээр…. /минут дуусав/


Д.Дэмбэрэл: - Ө.Энхтүвшин


Ө.Энхтүвшин: - УИХ-тай Монгол Улсын Ерөнхийлөгч төрийн тэргүүн УИХ-тай, хууль тогтоогчидтой илүү ойр дотно хамтарч ажиллая, гарч байгаа хуулиудын талаар саналаа илэрхийлье гэдэг тэр байр суурийг, тэр бол зүйтэй юм гэж үзсэн. Тэр бол зүйтэй. Заавал хориг хүртэл явуулж, тавиулж байгаад тэгээд тэр хоригийг авах уу, үгүй юу тийм асуудал хүргэхгүйгээр наана нь байр сууриа нэгтгэх ийм боломж арга зам байна уу? Тэрийг эрж хайя гэсэн бодлын үүднээс энэ төслийг оруулж ирж байгаа гэж тайлбарласан. Тэрийг одоо бас зүйтэй юм гэж үзсэн. Харин энэ өргөн барьсан байгаа тэр төслийг бүхэлд нь ингээд хүлээгээд авчихна гэдэг байр суурийн үүднээс Байнгын хорооны гишүүд хандаагүй гэдгийг л би дахиад хэлье. 


Хүлээгээд авах юм бол дараа нь энэ төсөл дээр УИХ, Байнгын хороо дахиад ажиллана. Тэгээд юуг нь авах юм, юуг нь авахгүй юм, юуг нь найруулах юм бэ гэдгийгээ, тэр бол бидэнд нэгэнт хүрээд ирж байгаа, манай өргөн барьсан төсөл учраас тэр бол бидний эрхийн асуудал байгаа юм. Тийм учраас энэ бол дараа нь хүлээгээд авчихвал бид энэ төсөл дээр маш сайн ажиллана. Тэр хуультайгаа нийцүүлнэ. Үндсэн хуультайгаа нийцүүлнэ. Бусад субъектүүд оролцох, жишээлэх юм бол Засгийн газрын ч байдаг юм уу тэр оролцох хэм хэмжээтэй, хүрээ далайцтай яг адил түвшинд тавина гэдэг талаасаа бодсон ярьсан зүйлүүд бол байгаа. Нэг дэхь зүйл. 


Хоёр дахь зүйл бол бас Монгол Улсын Ерөнхийлөгч ийм асуудал дээр эрс байр суурьтай байна гээд байр сууриа илэрхийлсэн байхад түүнийг хууль батлан гаргах тэр 3, 4 хэлэлцүүлгийн явцад УИХ-аас тэндээсээ санаа аваад тэрийгээ бас өөрчлөх, эргэж харах тийм бололцоо олгож байна гэдэг нь бол бас зүйтэй юм. Тэрийг заавал тэр хориг хүртэл яахгүйгээр наана нь тэр хоёр дахь хэлэлцүүлгийн явцад, эцсийн хэлэлцүүлгийн явцад бас засчих тийм бололцоог урьдчилж олгож байгаа нь бас давуутай юм. Ингээд хэлэлцье. Тэгээд төсөл дээр ажиллая гэдэг байр сууринаас хандсан байгаа. 


Д.Дэмбэрэл: - Ц.Нямдорж гишүүн асуултаа тавъя. 


Н.Нямдорж: - Энэ одоо би гайхаад л байна. Энэ Ерөнхийлөгч гэдэг хүн чинь Үндсэн хуулийнхаа ерөнхий үзэл баримтлалаар бол гүйцэтгэх засаглалын тэргүүн гэж явдаг. Энэ хүнд Үндсэн хуулиар хашаад хууль санаачлах, хуульд хориг тавих бүрэн эрх өгчихсөн байдаг. Тэгээд одоо Их Хурлын 77 дахь гишүүн болж санал гаргах эрх эдэлнэ гээд юу яриад хамтын ажиллагааны үлгэр яриад яваад байдаг. Засгийн газар дээр уг нь энэ асуудлаар яг ийм байр сууринаас хариу өгсөн юм. Ингэжд болохгүй ээ. Үндсэн хуулийн суурь зарчим алдагдана. Хууль санаачлагчид дотроо ялгавартай болох нь болохгүй гэдэг юм бичээд явуулсан чинь зөрүүдлээд оруулаад ирж байгаа юм байна л даа. 


За яах вэ оруулж ирж гэж бодъё. Байнгын хороо нь яахаараа ийм юмыг хэлэлцье гэж үздэг байна. Одоо тэрэндээ хүрч ярих юм бол хууль тогтоох эрх мэдэлтэй гээд УИХ-ын гишүүд нь Ерөнхийлөгчид очоод ажилд нь хутгалдаад л, Засгийн газар нь бас хууль санаачлах эрхтэй, хамтын ажиллагаагаа сайжруулъя гээд л, гишүүдээс давуу эрх эдлээд, санаачилга гаргаад л. Ингээд  холион бантан болоод явах нь л дээ. Ийм юмыг хэлэлцье гэж оруулж ирээд байгаагийн учрыг олохгүй байна шүү дээ. Хэлэлцье гэдэг чинь яръя, гаргая гэсэн санаа шүү дээ. Болохгүй байна гэх юм бол хэлэлцэж болохгүй нь гэдэг санал Байнгын хороо нь оруулж ирэх ёстой биз дээ. Энэ төр хэзээ энэ Үндсэн хуулийнхаа суурь дээр ажиллаж сурах юм бэ ер нь. 20 жил энийг харлаа. Өдрөөс өдөрт Үндсэн хуулийнхаа суурь зарчим луу мэдэн будлин халддаг явдал ерөөсөө зогсохоо байлаа. Улам гаарлаа. Ийм юмыг яагаад Байнгын хороо хажуугаараа өнгөрүүлээд байна вэ? Энийг л би асуух гэсэн юм. Уг нь ойлголцож болно оо доо. 


77 гишүүнтэй болох гээд байгаа юм, Их Хурал. Сонгогдоод сууж байгаа нь бид 76. Дээрээс нь хэний ч хамаагүй санаачилсан хууль дээр дуртай цагтаа санал гаргаад тэрийгээ хураалгаад явдаг 77 дахь Ерөнхийлөгч хэмээх гишүүнтэй. Тэгэхдээ Ерөнхийлөгч өөрөө орж ирээд энд санал хураалгахгүй л дээ. Зөвлөхүүд нь орж ирээд л санал хураалгана. Ерөнхийлөгчид юм болгоноор санал гаргаж бичиж гүйгээд байх бололцоо байхгүй шүү дээ. Энэ юм аа яагаад бодохгүй байна вэ, Байнгын хороо. Энийг л асуух гэсэн юм. 


Д.Дэмбэрэл: - Ө.Энхтүвшин 


Ө.Энхтүвшин: - Байнгын хороо яагаад бодохгүй байна гэж. Байнгын хороо бүр маш сайн бодсон. Дахин дахин тал талаас нь нягталж энийг бодсон. Тэгээд Байнгын хорооны гишүүд 100 хувийн саналаар энийг хэлэлцэх нь зүйтэй гэж бас шийдвэрлэсэн. Тэрийг бас би дуулгая. Тэгээд энэ дээрээ болохгүй юмаа тэр дараа нь нэгдүгээр хэлэлцүүлгийн явцад, хоёрдугаар хэлэлцүүлгийн явцад, тэр болохгүй зүйлээ аваад л хаячихна. Энэ нэмэлт, өөрчлөлт оруулах төсөл өргөн барьчихсан байна. Тэр хүрээнд тэгж болдог шүү дээ. Энийг бол авахгүй ээ. Жишээлэх юм бол зүйл нэг бүрчлэн санал хурааж байна гэж үгүй ээ. Тэр Ерөнхийлөгчийн тавьсан саналыг тэр үндсэн санал гэж үзэж төслийн саналыг хажуугийн санал гэж үзнэ гэсэн юм байна. Тэр болохгүй ээ, авахгүй ээ гээд ингээд дараагаар нь энэ Их Хурал өөрөө баллуурдахыг нь баллуурдаад, авахыг нь аваад ингээд явчих бололцоо байгаа гэж үзсэн учраас дэмжээд явсан байгаа. 100 хувийн саналаар дэмжсэн шүү. 


Д.Дэмбэрэл: - Гишүүд асуултаа асуулаа. Үг хэлэх гишүүд. Д.Одхүү гишүүн үг ээ хэлье. Одоо дэмжинэ дэмжихгүй гээд л үгээ хэлнэ шүү дээ. 


Д.Одхүү: - Би энэ Ерөнхийлөгчөөс өргөн барьсан энэ хуулийн төслийг хэлэлцэх нь зүйтэй гэж дэмжиж санал өгч байгаа юм. Тэгэхээр Ө.Энхтүвшин дарга бас зөв хариулт өгч байна. Бид нар оруулаад ирж байгаа нь ямарваа нэгэн хуулийн төслийг хэлэлцэх хэлэлцэхгүй асуудал ярихдаа тэр хуулийн төсөл дээр ямар ч засваргүйгээр байгаа санал оруулсан болгоныг нь бүгдийг нь батална гэж хэлэлцэж байж хэлэлцэх хэлэлцэхгүй асуудлаа ярьдаггүй шүү дээ. 


Энд ярьж, асууж хэлж байгаа улсуудын ярианаас гайхал төрөөд байна л даа. Хэрвээ ядахдаа хүлээж авмааргүй байвал, нэгхэн саналтай нэг хуулийн төсөл, тэр саналыг нь хүлээж авмааргүй байвал тэр хуулийг тэр чигээр нь хэлэлцэхгүй гэж ярьдаггүй биз дээ. Тэр тусмаа энэ их онцгой нөхцөл байгаа гэж би ойлгож байгаа шүү дээ. УИХ-ын дэгийн тухай хууль бол дөрвөн өөр янзын төслүүд орж ирчихсэн явж байгаа. Бид ерөөсөө Байнгын хороон дээр Ө.Энхтүвшин дарга санаж байгаа байх. Бүгдийг нь оруулж тавьж байгаад, бүх институтцийн зүгээс орж ирсэн саналуудыг ярьж байгаад хамгийн зохистой эвтэйхэн хэлбэрээр авч болох юмнуудыг нь аваад явъя гэдэг юм нь дээр санал хураагдаж, санал дэмжиж явж байгаа. Жишээлбэл, Байнгын хорооны хуралдаанд хэлэлцэхээс өмнө хууль санаачлагчийн төсөл болон хавсралт баримт бичгийг яагаад Монгол Улсын Ерөнхийлөгч үзэж болдоггүй юм. Энд өргөн барьсан юм нь дээр. Яагаад аливаа нэгэн хууль дээр Монгол Улсын Ерөнхийлөгчөөс санал өгч болдоггүй юм. 


Та бид сонгогдсон. Тэгэхдээ Монгол Улсын Ерөнхийлөгч бас л иргэдээсээ, тэгж ярих юм бол Монгол Улсын хэмжээнээс сонгогдсон байна шүү дээ. Энэ утгаар нь бодсон ч байж болохоор шүү дээ. Харин хүлээж авахааргүй юмнууд байгаа юу гэвэл байгаа. Тэрийгээ ажлынхаа явцад хийлгэсэн шүү дээ. Хэлэлцэх эсэх асуудал ярьж байгаа үе дээр энэ заалт нь таалагдахгүй байна, энийг хүлээж авах боломжгүй учраас энийг хэлэлцэхгүй байх нь зүйтэй. Яагаад Байнгын хороо яасангүй гээд ингээд яриад байх нь жудгийн хувьд, ёс зүйн хувьд ч гэсэн буруу. Бид оруулж ирээд энэ дөрвөн өргөн барьсан төслүүдийг хамтруулж байгаад хэлэлцээд, дундаас энэ ойрын үед дэг дээрээ гар хүрэхээргүйгээр зарчмын том өөрчлөлтүүдээ хийгээд, аятайхан шиг дэгийн хуультай болоод явъя гэсэн ийм байр суурьтай байгаа учраас энийг хэлэлцье гэдэг дээр дэмжиж өгөөч гэж гишүүдээсээ яах гэж байна. Авах ч юм бий, авахгүй ч юмнууд бий. Ер нь өнөөдөр өргөн баригдаад хэлэлцье гээд ихэнхи нь шийдсэн байгаа энэ дэг болон УИХ-ын тухай хуулиуд дээр авах юмнууд асар их бий, хаях юмнууд ч асар их бий шүү дээ. Тийм учраас л бөөнд нь цуглуулж байгаад яръя гэсэн ийм хэлбэртэй байна гэж би ойлгож байгаа. Баярлалаа. 


Д.Дэмбэрэл: - Ж.Сүхбаатар гишүүн үгээ хэлье. 


Ж.Сүхбаатар: - Яах вэ ер нь асуудал бол ойлгогдож байгаа байх. Ерөнхийлөгч маань тэр бүтээлчээр хамтран ажиллая гэдэг саналыг мэдээж хэн ч тийм бүтээлчээр хамтрахгүй гэж хэн ч хэлэхгүй л дээ. Зүгээр Ерөнхийлөгч УИХ-д асуудлаа илүү идэвхтэй оруулаад ингээд явна гэдгийг ойлгож байна. Тэгэхдээ нэг юм байгаа шүү. Хууль санаачлах эрхээ, би энд онолын маягийн юм хэлье л дээ. Хууль санаачлах эрхээ Ерөнхийлөгч их идэвхтэй ашиглах тусам Засгийн газартай харилцах харилцаа, УИХ-тай харилцах харьцаа зөрчилд орно. Энийг бүр баталгаатай хэлэх хэрэгтэй. 


Тэгээд түрүүн улсуудын хэлээд байдгаар УИХ энд Ерөнхийлөгч нь юм хийх гээд ядаад байдаг. УИХ нь энд нэг өөдтэйхэн юм хийж өгдөггүй, хууль тогтоох ажилдаа хүртэл Ерөнхийлөгчөөсөө хоцроод ажиллаад байгаа юм шиг ийм байдал яваандаа ажиглагдаж эхэлнэ. Тэгэхээр хориг тавих эрх мэдэл гэдэг бол ерөөсөө хууль тогтоох эрх мэдэл дэх гол оролцоо шүү дээ. Энэ саналаа илэрхийлэх хоёр бол. Тэгэхээр энэ эрхээ харин зүгээр яаж үр дүнтэй ашиглах вэ гэдгээ хэрхэн хүчтэй ашиглах вэ гэдэг болохоос биш хориг тавина гэдэг чинь маш хүчтэй эрх мэдэл шүү дээ. Хууль тогтоох эрх мэдэлд, хууль тогтоогчдод хөшүүрэгддэг. Тэрнээс өөрөө зэрэгцээд явна гэдэг бол одоо хуулиараа ерөнхийдөө нээлттэй байгаа. Гэхдээ энийг чинь үе үеийн соёлоороо, төрийнхөө соёлоороо энд Ерөнхийлөгч хутгалдаж ордоггүй. Нэг л алхвал хутгалдаад ороод явчихна шүү дээ. Энэ үүднээс нь би болгоомжлоод байгаа. 


Тэгээд сая зарим гишүүдийн саналтай санал нийлэхгүй байна л даа. Яг одоо энийг ингээд хэлж байгаа. Бид засаж сайжруулж өөрчилье гэж. Ерөнхийлөгч өөрөө нэг юм бодоод оруулаад ирсэн байгаа юмыг бид ингэж ажиллавал та болно гэж өөрсдөө сууж байгаад бид ажлыг нь хийж өгнө гэж байхгүй шүү дээ. 


Тэгэхээр энийг би хэлэлцэх шаардлагагүй гэж буцаагаад, дэгийн тухай хууль бид хэлэлцье гэж байгаа шүү дээ. Гол ажлын хэсгээс оруулсан санал. Энэ дэгийн тухай хуулийн санаачлагч нартай харин ярьж байгаад зарчмын зөрүүтэй саналаар жишээлбэл Д.Одхүү гишүүн сайн мэдэж байгаа бол тэрийгээ явцын дунд тэр дэгийн тухай хуулийг хэлэлцэх үед Ерөнхийлөгчийн хориг тавих болон саналаа илэрхийлэх асуудлаар байр суурийг нь хүчтэй болгож өгч, тусалж болно л доо. Тэгэхгүй яг энүүгээр ингэж явчихаад тэгээд хэлэлцье гэдэг нь бол би бол дэмжихгүй байна. 


Тэгээд энэ чинь бол яг түрүүн Ц.Нямдорж гишүүний хэлдэг бас үнэн. УИХ Ерөнхийлөгчийн харилцаанд наадах чинь зарчмын өөрчлөлт авчирна. Тэгэхдээ энэ нь сайн талаасаа биш. Энэ чинь Ерөнхийлөгчтэй улс төр, эрх зүйн хувьд өрсөлддөг, эсвэл тэрийг нь заавал авах авахгүй байж болдоггүй. Энэ чинь хэцүү шүү дээ. Ерөнхийлөгчийнхөө саналыг дэмжихгүй байгаад л, оруулаад ингээд наана цаана болоод тэгээд ингээд байдаг. Тэртээ тэргүй тэр хүн чинь хориг тавьж л байгаа байхгүй юу. Тавих эрхтэй. Одоо ч гэсэндээ одоо ингээд асуудал хэлэлцэх шаардлагагүй гээд тогтоол гаргачихвал, сая Л.Гүндалай гишүүн тэгж байна. Хориг тавиад одоо тэгээд цөөнхөөрөө хүлээгээд авахад заавал хэлэлц гэж, Ингээд харахад бүтэхгүй зүйл ч гэсэн юмыг яаж мэдэх вэ, яг тийм хөгийн л юм руу явна шүү дээ. 


Тэгэхээр энэ талаас нь өөрсдийнхөө ажлын хамтын ажиллагааг хууль зүйн талаас нь ойлголцоод явах бол манай Төрийн байгуулалтын байнгын хорооны тэр гишүүдийн санаачилсан тэр хууль дээр зарчмын зөрүүтэй саналын хэлбэрээр зөв тусгаад, өөрсдөө энийг дахиж бодоод, бид Их Хурлын гишүүд, бидний байр суурийг ямар урьдчилж мэдсэн биш. Ер нь энэ дээр онолын хувьд сайн судлах ёстой байсан байх. Энэ бол аль ч талаасаа энэ зохимжтой биш. Ийм хэлбэрээр төсөл орж ирсэн. Тэгээд энэ дотор авах авахгүй гээд байх юм алга л даа. Угаасаа бүгдийг нь авахааргүй л ийм 4 зүйл байгаа байхгүй юу. Тэгэхээр энийг нь би дэмжихгүй гэдгээр саналаа өгье гэж бодож байна. 


Д.Дэмбэрэл: - Баярлалаа. Гишүүд ээ, энэ асуудлаа хэлэлцэж дуустал цагаа сунгачих уу. Хуралдааны цагийг сунгалаа. Одоо 4, 5 хүн үг хэлээд санал хураана шүү дээ. Ц.Даваасүрэн гишүүн үгээ хэлье. 


Ц.Даваасүрэн: - Би Ж.Сүхбаатар гишүүнтэй ижил санал хэлэх гээд байгаа юм. Ер нь энэ засаглалын харьцаанд илт нөлөөлсөн, Үндсэн хуультай зөрчилдсөн ийм асуудлыг илт үнэхээр тодорхой асуудал байх юм бол бид бас энэ хэлэлцүүлгийн явцад, Байнгын хороон дээрээ шүүж баймаар байгаа юм. Үндсэн хуулийн цэц бол тэр зөрчилтэй, маргаан шийдвэрлэх газар болохоос биш илт Үндсэн хуультай зөрчилтэй асуудал орж ирж байхад нь бид явуулаад байж би болохгүй гэж бодож байна. 


Үнэхээр одоо хууль санаачлагчийнхаа хувьд давуу эрхтэй болчихож байна уу, болчихож байна шүү дээ. Санал өгнө. Бусад хууль санаачлагчдын төсөлд. Тэгээд тэр дээр нь Байнгын хорооны хуралдаан дээр ороод асуулт асууна. Цөөнх болно, хориг тавина. Энэ чинь хэтэрхий тийм давамгай байр суурийг Ерөнхийлөгчид олгож байна шүү дээ. Хууль санаачлах байгууллага маань үндсэндээ Ерөнхийлөгчийн засаглал руу шилжих гээд байна шүү дээ. Энэ талаасаа Үндсэн хуультай зөрчилтэй байна гэж харж байна. Санал ч өгдөг, хориг ч тавьдаг. Тэгээд асуулт асууна гэж байгаа юм. Асуулт асуугаад цөөнх болно гэж байгаа юм. Энэ чинь арай дэндүү хууль тогтоох байгууллагын эрх мэдэлтэй хутгалдсан юм болчихоод байна л даа. 


Энэ оруулж ирсэн төсөл дээр харахад энийг нь аваад явчихъя даа гэсэн юм алга юм билээ. Сая би Ерөнхийлөгчийн зөвлөхийн хэлж байгаагаас анзаарахад зүгээр тодруулах асуудлууд байгаа юм байна. Энийг бусад гишүүдийн хэлж байгаа шиг дэгийн тухай хуулийг хэлэлцэх явцад нь саналаа яах юм, бичгээр илэрхийлэх юм уу, яаж илэрхийлэх юм. Тэрийг нь яриад ингээд тодруулаад явчих бололцоо байгаа юм байна гэж харж байна. Тэрнээс биш одоо төсөл санаачлагчдаас Байнгын хорооны хуралд орж асуулт асуудаг, цөөнх болдог. Энэ чинь яг л Их Хурлын гишүүнд олгочихсон эрх байгаа байхгүй юу. Энэ асуудал зөрчилтэй нь илт байгаа юм. Тэгэхээр ийм асуудлыг бид хэлэлцэх нь зохимжгүй. Тийм учраас хэлэлцэхгүй байх нь зүйтэй гэсэн ийм бодолтой байна. 


Ер нь бас энэ хууль эрх зүйн талаас нь бас анхаарч байхгүй бол сүүлийн үед бас үйлчилж байгаа хуулийг зогсоох гэсэн тийм хандлагууд бас гарч байна гэдэг яриа гарч байгаа дээр нь нэмээд ийм асуудал оруулж ирнэ гэдэг бол бас Ерөнхийлөгчийн нэр хүндэд бас сөрөг нөлөөлөл үзүүлнэ шүү дээ. Нэг асуудал нь яригдаж дуусаагүй байхад дээр нь ахиад гишүүн, 77 дахь гишүүн болох тухай асуудал орж ирж байна гэдэг бол сөрөг үр дагавар авчирна. Тийм учраас энэ асуудлыг хэлэлцэхгүй явах нь зүйтэй гэж бодож байна. 


Цаашдаа хэлэлцэх юм бол энэ чинь одоо олон нийтэд мэдээлэл болоод энэ чинь яригдаад эхэлнэ шүү дээ. Яг л гишүүний эдэлж байгаа эрхийг эдэлж байгаа байхгүй юу. Асуулт асууна, цөөнх болно, чуулган дээр үг хэлнэ. Энэ арай жаахан зарчимгүй асуудал болчихоод байна. 


Д.Дэмбэрэл: - Л.Гүндалай гишүүн үгээ хэлье. 


Л.Гүндалай: - Тэгэхээр Монгол Улсын Ерөнхийлөгчийн энэ оруулж ирж байгаа хуулийн төсөл Үндсэн хууль зөрчсөн юм шиг зарим гишүүд яриад байгааг би бол эсэргүүцэж байна. Үндсэн хууль зөрчсөн гэсэн ямар нэгэн маргаан гараагүй. Зөрчсөн гэсэн шийдвэр Үндсэн хуулиас гараагүй байхад УИХ-ын гишүүд бид ийм зүйл бас ярьж болохгүй байх. Тийм учраас Үндсэн хууль зөрчсөн гэвэл тэр Үндсэн хууль зөрчсөн гэсэн тогтоолыг авчирсан нь дээр байх. Ер нь бид баримт нотолгоотой ярьсан нь дээр байх. Тийм учраас тийм ярианаас татгалзмаар байна, нэгдүгээрт. 


Хоёрдугаарт, Ерөнхийлөгч өөрийнхөө санаачилсан хуулийг УИХ-д оруулж ирэхдээ тодорхой процедур, журамтай байя гэж л энийг оруулж ирж байгаа болохоос биш 77 дахь гишүүн болчихъё. Тэгж одоо юу гэдэг юм бид нартай эрх мэдэл булаацалдаад байгаа юм байхгүй. Тэнд Ерөнхийлөгч оруулж ирээд, тэгээд гишүүдээс асууна биз, хариу хэлнэ биз, цөөнх болсон ч яах вэ дээ. Харин ч одоо энэ унтаа байгаа Их Хурал, энэ одоо гараас нь юм гардаггүй Их Хурал хурдтай, хүчтэй ажиллаж чаддаггүй Их Хуралд ёстой харин жаахан нойрноос нь сэрээсэн зүйл болж магадгүй гэж би бодоод байгаа юм. Ингэснээрээ ямар нэгэн байдлаар бидний эрх мэдэл юу гэдэг юм муудаад, Ерөнхийлөгчийн эрх мэдэл сайжраад, Их Хурал 77 гишүүнтэй болох юм байхгүй. Ингэснээрээ энэ Их Хурлын үйл ажиллагаа нурчихна, ямар нэгэн юм болохоо байчихна, одоо байшингийн дээвэр нураад уначихна, тэгээд энэ 76 нөхөр дарагдаад уначихна гэсэн тийм ойлголт байхгүй шүү дээ. Зүгээр л энэ асуудлыг яаж оруулж ирэх журамтай болъё гээд оруулаад ирэхэд нь одоо 77 дахь гишүүн болох нь, ингэх нь тэгэх нь гээд яриад байгааг би зүгээр асуудлыг гуйвуулж байна гэж үзэж байна. Тэгж гуйвуулмааргүй байна. 


Монгол Улсын Ерөнхийлөгч Үндсэн хуульд заасан эрхэндээ УИХ-д тааллаараа оролцож үг хэлнэ гэж байгаа. Тэр тааллаараа оролцож үг хэлнэ гэдэг нь бол энэтэй ямар ч хамаагүй. Энэ бол Ерөнхийлөгч өөрийнхөө байр суурийг илэрхийлнэ. Ямар нэгэн байдлаар улс орны ач холбогдолтой том том асуудлууд дээр орж ирж үг хэлж болно гэсэн үг. Энэ нь бол Ерөнхийлөгч үнэхээр Монгол төрийн тэргүүн гэдэг утгаараа энэ Их Хурал дээр ард түмнийхээ эрх ашгийг илэрхийлсэн ийм байр суурийг илэрхийлэхийг л ярьж байгаа. Одоо харин энэ оруулж ирж байгаа бол зөвхөн УИХ дээр өөрийнхөө оруулж ирсэн хуулийн төслийг ямар процедураар ямар журамтай байх юм бэ гэдэг нь байхгүй учраас тэр дээр нь журам оруулж ирээд ингэж өргөн баръя. Их Хурлын гишүүд бид ямар хуулийн дэг журмын дагуу санал оруулж ярьдаг вэ, энийг нь бид нар Ерөнхийлөгчтэйгээ, адилхан хууль санаачлах эрхтэй субъект учраас Ерөнхийлөгч гэсэн ийм процедур журмаар Их Хурлын гишүүд шиг адилхан асуудлыг оруулж байя гэдгийг ярихаар тэрийг гуйвуулаад. 76 гишүүн дээр нэмээд 77 дахь гишүүн болчихлоо гээд байх юм. Харин асуудлыг ингэж оруулж ирж байгааг нь зөв зүйтэй гэж үзэж дэмжиж, энийг хуучин рамандаа баригдмааргүй байна, Их Хурал. Дандаа хуучин. Ерөөсөө л ийм байдаг. 20 жил ингэж явсан, ийм байх ёстой гээд суугаад байдаг. Нэг салхи оруулах гээд тэгэхээр дандаа эсэргүүцэл гаргаж байдаг. Шинэ санаа юм ороод ирэх болохоор ерөөсөө ийм тийм байх ёстой гээд элдэв шалтаг хэлээд. Ингэлээ гээд Монгол Улсын эрх ашиг, Монголын ард түмний сайн сайханд ерөөсөө энэ хууль гарлаа гээд нөлөөлөхгүй. Энд байгаа 76 дурак байна уу, ухна байна уу, тэр дээр нэг хүн асуулт нэмж тавина уу, байна уу хэнд ямар цаг удаж, хэнд ямар хохирол учруулчихаад байгаа юм бэ. Энийг одоо мянга дахин хэрэлдэж, шүүмжилж, янз бүр болох ямар шаардлага байгаа юм бэ. Батлаад дэмжээд явуулах хэрэгтэй шүү дээ. Тэртээ тэргүй зөндөө дэмий юм хийдэг байж. 


Д.Дэмбэрэл: - Д.Лүндээжанцан 


Д.Лүндээжанцан: - Дэмжиж үг хэлж байгаа гэхээсээ илүү гутаачих юм аа. Тэгээд болохгүй юм. Тэгэхээр энийг байна шүү дээ, Төрийн байгуулалтын хороон дээр бид бас нэлээн тал талаас нь ярьсан. Тэгээд ийм байгаа юм л даа. Амьдрал баян юм хойно бас зохицуулалт дутуу байгаа юм л даа. Жижигхэн. Ерөнхийлөгчийн хууль санаачлагчаас Их Хуралд өргөн мэдүүлсэн хуулийн төслийн талаар санал илэрхийлж болно гэж хуульд байгаа юм. Тэгэхээр энэ заалт нь дэг дээр тодорхойгүй байгаа нь үнэн байгаа юм. Яасан гэхээр Ерөнхийлөгч төсөв хэлэлцэж байхад Ерөнхийлөгчийн санал гээд хүрээд ирдэг байхгүй юу. Тодорхой тодорхой саналууд. Тэгээд хугацаа нь өнгөрчихсөн байдаг. Ерөнхийлөгчийн саналыг яах вэ гээд ингээд асуудал болдог. Ийм явдал олон удаа давтагдсан юм. Тэрийг тэгж өөрчлөх, энийг ингэх. Төсөвт өгөх санал гээд. Энэ санал бол байна шүү дээ. Хуультай холбоотой ч юмнууд ирж байсан. 


Тэгэхээр энэ дотор бид ингэж үзсэн юм. Төслийг, 1 дүгээр зүйл бол болж байгаа юм. Нөгөө 2 дугаар зүйл нь. Юунд аваачиж өгч болно. Одоо манай төсөл бол хуульгүй, дэггүй мөртлөө, дэгэд заагаагүй мөртлөө төслийг Ерөнхийлөгч рүү явуулж байгаа юм. Энийг нь дэгд оруулаад өгчихье. Долоо хоногийн өмнө Байнгын хорооны гишүүд болоод Ерөнхийлөгчид хүргүүлнэ гээд. Угаасаа хүргүүлж байгаа юм. 


Хоёр дахь асуудал нь бол тэр хэзээ тэр саналаа ирүүлэх вэ гэдэг нь тодорхойгүй. Ерөнхийлөгч саналаа хүлээж авсангүй гээд байдаг. Гэтэл үе нь өнгөрсөн байдаг. Ийм учраас Байнгын хороогоор төсөл хэлэлцэх болон хэлэлцэх эсэх болон анхдугаар хэлэлцүүлгийн шатанд саналаа бичгээр ирүүлнэ гэдэг ийм зүйлээр оруулж болж байгаа юм. Тэгээд тэрийгээ ажлын хэсэг, Байнгын хороон дээр авна уу, байна уу тэрийг ингээд аваад явна. Тэгэхээр энэ асуудлын хүрээнд боломжтой юм гэж үзсэн. Ингээд ямархуу хэмжээнд явбал зөрчигдөх вэ, хууль тогтоох эрх мэдэл рүү, процесс руу шууд яваад орчих вэ? Ямар шатанд тормос зогссон байвал зөрчигдөхгүй вэ гэдгийг хэлэлцэх эсэхийг шийдсэний дараа энэ асуудлаар шийдэж болох юм гэж ингэж үзээд Байнгын хороон дээр хэлэлцэх эсэхийг нь шийдсэн. 


Ер нь манай намын бүлгийн хувьд одоо энэ Су.Батболд, Ч.Сайханбилэг нарын төсөл байгаа. Энэ төсөл, эдгээр хэд хэдэн төсөл, Ө.Энхтүвшин нарын төсөл, энэ хэдэн төслүүдийг хэлэлцэх эсэхийг нь шийдчихээд нэгдсэн ажлын хэсэг гараад, тэгээд нөгөө түрүүчийн Ө.Энхтүвшин даргын хэлдгээр баллуурдахыг нь баллуурдаад, авахыгаа аваад ингээд явъя гэсэн ийм саналтай байсан. Ийм учраас дэмжсэн юм шүү гэдгийг хэлье. 


Д.Дэмбэрэл: - Ц.Баярсайхан үгээ хэлье. 


Ц.Баярсайхан: - Бидний ажил нэг иймэрхүү л болчихоод байгаа юм. Ямархуу болчихоод байна вэ гэхээр зэрэг Үндсэн хуулиар бол хууль тогтоох эрх мэдэл гагцхүү УИХ-д хадгалагдана гээд 20 дугаар зүйл дээрээ байж байгаа. Хууль санаачлах субъект бол УИХ-ын гишүүд, Засгийн газар, Ерөнхийлөгч. Гэтэл Их Хурлын 76 гишүүний санаачилсан Үндсэн хуулийн өөрчлөлтөөр бид Засгийн газрыгаа хууль тогтоох үйл ажиллагаанд татаад оролцуулчихсан. Өөрөөр хэлбэл хууль санаачлах эрхтэй Засгийн газар бол одоо Их Хурлын гишүүн, Засгийн газрын гишүүн байж болно гэснээр Их Хурлын гишүүн сайд нараар дамжуулаад, өөрөөр хэлбэл одоо 15 сайдаас 2 нь Их Хурлын гишүүн биш гэхэд 13 удаа Засгийн газар хууль тогтоох үйл ажиллагаанд оролцож байгаа байхгүй юу. Хэрвээ Үндсэн хууль, одоо 1992 онд батлагдсан Үндсэн хууль бол бас энэ бүхнийг харжээ. Хууль тогтоох эрх мэдэл зөвхөн Их Хуралд хадгалагдана гэж. Засгийн газар маань ангид. Ерөнхийлөгч ард түмнээс сонгогдсон энэ нөхцөлд зөвхөн 76 гишүүнд л хууль тогтоох эрх мэдэл хадгалагдаж байгаа байхгүй юу. 


Тэгээд өнгөрсөн Их Хурлаар Ерөнхийлөгчөөс бас зарим хуулиудын төсөл дээр санал өгч байсан юм. Би тэрийг тодорхой санаж байна. Тэгээд нөгөө хуулийн төслийг нь санал хураалгахаар зарим нь унаад, зарим нь дэмжигдээд байдаг. Үндэслэлийг нь олигтой тайлбарлачих хүн байдаггүй. Ерөнхийлөгч тэр болгон оролцож чаддаггүй. Энэ байдлаасаа ингээд харах юм бол бид үнэхээр тэр Үндсэн хуульд заагдсан, одоо түрүүн Үндсэн хууль яриад байна шүү дээ. Хэрвээ Үндсэн хуульд заагдсан хууль тогтоох эрх мэдэл зөвхөн УИХ-д хадгалагдана гэдгийг одоо үндсэн зарчмаа гэж үзэх юм бол энэ Засгийн газрын үйл ажиллагаанд оролцож байгаа оролцоог ямар байдлаар хязгаарлах вэ гэдэг асуудал яг логик талаасаа сөхөгдөж байгаа байхгүй юу. 


Тийм учраас миний санал гэвэл ер нь цаашдаа энэ хууль тогтоох байгууллага ямар түвшинд байх ёстой юм. Гүйцэтгэх засаглал ямар түвшинд байх ёстой юм бэ гэдгийг нэг мөр шийдэх хэрэгтэй. Тийм учраас Ерөнхийлөгчөөс өргөн барьж байгаа хуулийн төслүүд дээр бас саналаа илэрхийлье гэдгийг түрүүн Э.Бат-Үүл гишүүний хэлснээр зарим Үндсэн хуулиар оногдсон үүрэг, чиг үүрэгт нь хамааруулсан зүйл дээр нь саналыг нь авдаг юм уу, тодорхой хуулиуд дээр санал ирсэн нөхцөлд саналыг нь хураалгадаг юм уу, энэ процедураар шийдэхээс биш 77 дахь гишүүн гэж харахаа болъё. Өнөөдөр бид хуульд байна, бидний засвар хийсэн хуульд бас юм байна. Тийм учраас цаашдаа харин энэ дэгийн хууль, бусад хуулиуд, олон төслүүд хэлэлцэх явцдаа энэ хууль өргөн барих эрхтэй тэр субъектүүдээс, хууль тогтоох үйл ажиллагаан дээр ямар санал гаргах юм, тэрийг нь хэрхэн илэрхийлэх юм, яаж баталгаажуулах юм бэ гэдэг юмаа дэгийн хуулиуд дээрээ бодолцоод явъя гэсэн ийм саналтай байна. Тийм учраас энийг наана цаана гэлгүйгээр хэлэлцэх асуудлыг нь шийдээд, Төрийн байгуулалтын байнгын хороо нэг чиг зүгийг нь гаргаад ирнэ биз ээ гэж ингэж бодож байна. Тийм учраас гишүүд энэ асуудлыг шийдчихээд, Байнгын хороондоо шилжүүлээд явбал ямар вэ гэсэн саналтай байна. 


Д.Дэмбэрэл: - Баярлалаа. Гишүүд үгээ хэллээ. Санал хураалтад оръё. 


Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Байнгын хорооны саналын томъёоллоор санал хураалт явуулъя. 


39 гишүүн санал хураалтад оролцож, 21 гишүүн татгалзаж, 53.8 хувийн саналаар хэлэлцэх шаардлагагүй гэж гишүүд үзэж байна. 


Шаардлагагүй гэж үзсэн учраас энэ тогтоолыг нь дараа оруулж ирээрэй. Өнөөдрийн чуулганы хуралдаанаар хэлэлцэх асуудал дууслаа. Маргааш 10 цагаас чуулганы хуралдаантай. 

Хуралдаан 18 цаг 35 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ: 

